
Akong Minahal nga Higala kang Cristo,

Ang among pagampo nga mahimong panalangin kini nga 
mga pagtulon-an og usa ka pagdasig kanimo! Ikalipay 
namo nga imo kining ipaambit sa imong mga higala, 
pamilya ug mga membro sa imong simbahan. Makahimo 
usab ka pag-adto sa FLNFree.com sa pag-dowload sa 
dugang pang mga kopya ug daghan pang mga pagtulon-
an nga nahubad sa imong lingguwahi.

Gimahal ka sa Dios ug aduna Siya maanindto nga plano 
sa imong kinabuhi! Ang pagtuon kon sa unsang paagi 
nga ang gingharian sa Dios nagapamuhat nakpausab sa 
among kinabuhi sa mas hilabihan ka maayo, ug nagsalig 
kami nga mao pod kini ang mahitabo kanimo!

Uban sa Pagmahal ni Cristo,

Gary og Drenda Keesee

P.S. Ayaw kalimot sa libreng pagdownload sa among website nga 
FLNFree.com alang sa daghan pang mga libreng pagpanudlo nga 
nahubad na sa imong lingguwahi.

Buot ko nga ihalad kini nga libro sa akong asawa, nga si Drenda, kay ang 
iyang pagdasig, ang iyang kainiton sa mga butang sa Dios, og ang iyang 
gogma sa pamilya og kanako nga maoy nakadasig kanako sa nanlabay 
nga mga katuigan. Sa among panaghiusa, among napamatud-an nga 
ang mga damgo tinuod nga mahitabo!

Gary Keesee

PA S I U N A

Sa adlaw nga kami mibiya sa balay sa bukid maoy usa ka mapait 
nga matang sa adlaw. Nagpuyo kami nianang karaan, gamay, gubaon 
nga balay sulod sa halos siyam ka tuig, ug karon akong gibitbit ang 
kataposang mga butang nga gipang kahon ngadto sa among van. 
Nagpadulong ako sa among bag-ong balay nga among gitukod, usa 
ka 7,700 square feet, nga Georgian nga balay nga nahimutang sa 
sobra 9 ka ektarya nga matahum nga umahan sa Ohio. Kini adunay 
3 ka ektarya nga kakahoyan ug kalamakan. Usa kadto ka damgo nga 
lisod mahulagway pipila ka tuig ang milabay.

Bisag mobiya na kami sa daang balay sa bukid, ganahan kaayo ko 
niadtong karaang balay. Oo, bisan pa sa mga buak nga bentana niini, 
sa hugaw nga bodega niini, ug sa kanunay nga pag-atake sa putyokan 
nga among giantos samtang nagpuyo kami didto. Daghan kaayong 
nangaging kasinati-an ang nisantop sa akong hunahuna. Duha sa 
akong lima ka mga anak ang natawo didto mismo sa kwarto.

Daghan mig maayong mga kagahapon didto apan daghang 
higayon usab nakasinati kami sa pinansyal nga kapit-os ug kawalay 
paglaum. Daghan kaayong mga butang nga kinahanglan namong 
makat-onan didto. Bisag lisod hunahunaon karon, sa dihang 
mibalhin mi sa maong karaang balay siyam ka tuig na ang milabay, 

halos dili kami makabayad sa $300 kada bulan nga renta. Ang 
among duha ka mga sakyanan karaan na kaayo, nga adunay gatusan 
ka libo ka mga milya ang nadagan na niini, ug bisan pa niana nahimo 
gihapon silang mga kolateral. Niadtong panahona, morag nakautang 
kami sa tanan. Aduna kamiy kapin napulo ka gikansela nga mga 
credit cards: duha ni ka utang sa kompanya; siyempre, ang among 
duha ka bayrunon sa among sakyanan; sa IRS nga mga utang; ang 
libu-libong salapi nga among utang sa among mga paryente; ug 
taas pa kaayo ang listahan. Nagpuyo kami sa kinabuhi nga adunay 
kapit-os sa pinansyal, giprenda ang kadaghanan sa tanan nga among 
gipanag-iya aron lamang makapalit og mga grocery. Ang mga butang 
nga among gipanag-iya karaan na kaayo ug nangaguba na nga mga 
butang nga mga segunda mano.

Ang among grabe nga kahimtang sa panalapi niadtong panahona 
adunay gamay nga paglaum alang sa usa ka masanag nga kaugmaon. 
Sa tinuod lang, wala kaayo koy makita nga paglaom nga mausab 
kadto nga mga butang. Gimahal nako ang akong pamilya, anaa koy 
maanyag nga asawa, apan giguyod nako sila sa mala-impyerno nga 
kahimtang sa pinansyal!

Nag-inom ako og mga tambal nga anti-depressant, nag-atubang sa 
mga panic attack, ug ang kahadlok miut-ot sa akong adlaw-adlaw nga 
kinabuhi. Ingnon na lang nato nga dili ako ang labing malipayon nga 
tawo nga anaa sa palibot. Nagbaligya ako og life insurance, nagsalig 
sa mga komisyon, ug walay padulngan, gawas sa usa ka pinansyal 
nga bung-aw. Sa hinay-hinay, nagkadaghan ang among mga utang 
hangtod nga wala nay maadto-an aron mangutang. Niining puntoha 
nahugno ako sa emosyon. Ang kalisang ug kahadlok milabaw sa 
akong hunahuna. Nahadlok pa gani ako nga mobiya sa akong balay, 
nga dili sayon ibaligya sa mga ahente aron mokita.

Naghunahuna ang akong asawa nga kawad-an na siya sa iyang 
bana, ug ang kahadlok nga siya na lay magpadako sa upat namo 

ka mga anak kanunay mosantop sa iyang hunahuna. Apan siya lig-
on nga nagtuo sa gahum sa pag-ampo ug wala siya mibiya kanako. 
Kami nagkauban sa pag-ampo ug dayon misugod sa pagdiskobre 
sa mga prinsipyo sa Gingharian sa Dios. Samtang nagsugod kami 
sa pagpangita sa Dios alang sa mga tubag ug mga baruganan, ang 
paglaum misugod sa pagtubo sa among mga kasingkasing samtang 
among nakita ang sunod-sunod nga milagro sa dihang among 
gigamit ang gipakita sa Dios kanamo.

Usa ka mahinungdanon nga higayon nahitabo kanamo sa usa 
ka gabii samtang ang Dios nagpakita kanako nga ako magsugod 
sa akong kaugalingon nga kompanya sa pinansyal nga natad sa 
pagtabang sa mga tawo nga makalingkawas sa utang ug pagtudlo 
kanila sa mga baruganan nga Iyang gipakita kanako. Nianang 
panahona, ang pagsugod sa usa ka 
kompanya nga magtudlo sa mga 
tawo kon unsaon paglingkawas sa 
utang makapatingala tungod kay 
kami usab adunay daghang utang. 
Kami nag-ampo mahitungod 
niini, apan ang Ginoo misulti 
kanamo nga samtang kami 
motikang ug magsugod sa 
pagtudlo sa Iyang mga prinsipyo, 
amo usab makaplagan ang among 
kagawasan. Ang pagsugod sa kompanya usa ka lakang sa pagtuo 
tungod kay wala kami kahibalo kon unsaon kana pagbuhat, apan 
nagpadayon kami niini. Midako ang kompanya, ug ang kuwarta nga 
nadala niini nagbayad sa utang sa among pamilya sulod sa duha ug 
tunga ka tuig. Maghisgot pa ako og gamay bahin sa among kompanya 
sa sunod nga kapitulo, apan sa pagkakaron, hibal-i lang nga ang 
among kinabuhi nausab pag-ayo! Walay paagi nga akong mapasabot 

SAMTANG NAGPANGITA KITA 
SA GINOO ALANG SA MGA 
TUBAG UG PRINSIPYO, ANG 
PAGLAOM MOBANGON SA 
ATONG MGA KASINGKASING 
KON ATONG MAKITA ANG 
MGA MILAGRO SA PANAHON 
NGA ATONG GIHIMO ANG 
GIPAKITA SA DIOS KANATO.

kon unsa ang among gibati sa dihang kami nahimong gawasnon, 
unsa ang bation paglakaw ngadto sa nagabaligya sa sakyanan ug 
magbayad og cash alang sa usa ka bag-ong sakyanan. Unsa ang bation 
sa pagdesinyo, pagtukod, ug pagbayad alang sa among bag-ong balay. 

Ang among natagamtam labaw pa sa 
bisan unsa nga among mahunahuna.

Tinuod, ang karaang balay sa bukid 
adunay daghang handumanan. Sa 
akong pagkuha sa kataposang kahon 
gikan sa balay, akong nalabyan ang 
akong asawa samtang siya nagbarog 
sa gamayng kan-anan. Mitutok siya 

kanako nga may luha sa iyang mga mata. Dili kini luha sa kasubo; 
mga luha kini sa kalipay ug mga luha usab sa emosyon, samtang 
nahinumdom siya sa tanan nga gitudlo sa Dios kanamo didto. 
Gipugngan usab nako ang akong mga luha samtang naglantaw 
sa katapusan sa mga lawak, samtang naghinumdom uban ang 
nagkasagol nga mga emosyon sa tanan nga nahitabo didto. Among 
gitapos ang usa ka kapitulo sa among kinabuhi ug mipadayon sa 
bag-ong teritoryo. Unsa ang anaa sa unahan namo karon? Ang 
panaw nagdala kanamo gikan sa depresyon, nga walay paglaum, 
ngadto sa kaugmaon nga puno sa paglaum. Sa akong paggawas 
dala ang kataposang kahon, mihunong ako ug milingi sa balay 
nga nagpahiyom. “Dili, dili ako mingawon niini. Anaa na koy mas 
maayong lugar karon.”

Makalipay kaayo nga mobalhin sa among bag-ong balay. Apan 
ang labing maayo sa among panaw mao nga sa katapusan aduna nay 
kapahulayan! Makahunahuna ko sa akong kaugmaon ug dili lang 
sa pagbayad sa mga bayronon. Sulod sa nangaging mga katuigan, 
ang pagpuyo sa Iyang kapahulayan usa ka hingpit nga damgo! Ang 
pagbayad sa among mga sakyanan usa ka kapahulayan. Ang pagkawalay 

ANG AMONG 
NADISKOBRIHAN NI 
DRENDA SAMA KINI KA 
TINUOD KANINYO NGA 
NAHIMONG TINUOD 
KANAMO.

utang usa ka kapahulayan. Ang pagbaton sa akong gipangandoy nga 
balay sa sobra 22 ektarya nga nabayran na usa ka kapahulayan. Ang 
pagtan-aw sa pahiyom sa nawong sa akong asawa sa dihang siya 
mamalit ug dili na kinahanglang mabalaka bahin sa kuwarta usa ka 
kapahulayan. Labaw pa sa pagbaton sa tanan natong gikinahanglan, 
ang pagbaton og igong salapi aron makahatag og gatusan ka libo 
nga mga dolyar ngadto sa uban ug sa pagsuporta sa Ebanghelyo 
usa ka kapahulayan. Apan tingali ang labing dakong kausaban sa 
akong kinabuhi mao ang dili pagmata kada adlaw sa kapit-os ug 
kahadlok nga naglibot sa akong kinabuhi niadtong unang mga tuig. 
Ang makapangandoy pag-usab sa maayong mga butang imbes nga 
igo lang nga magdamgo nga mabuhi og usa pa ka semana, kini usa  
ka kapahulayan.

Tinuod, sa adlaw nga akong giputos ang katapusan nga mga 
kahon sa van aron sa pagbiyahe ngadto sa among bag-ong balay 
pait-tam-is nga pagbati. Apan saligi ko, ang katam-is sa kapahulayan 
nga among nadiskobrehan ni Drenda mipatigbabaw kay sa mapait 
nga mga hunahuna sa pagbiya niadtong mga handumanan nga 
daw sama kami sa duha ka gagmayng bata, nga nagkinataw-anay  
ug nagdamgo.

Nahibalo ako kon unsa ang imong gihunahuna. Unta ako pod. 
Nanghinaut ko nga makabaton ako niana nga kasinatian ug mokatawa, 
magdamgo, ug maka-focus sa usa ka butang gawas sa pagbayad lang sa 
mga bayronon. Bisan kon maglisod ka sa pagtuo niining puntoha sa 
libro, gipasaligan ko ikaw nga kon unsa ang nadiskubrehan namo ni 
Drenda maangkon po nimo kini sama nga amo kining naangkon. 
Ang akong pag-ampo mao nga samtang among ipaambit ang among 
istorya, madasig usab ka sa paggamit sa mga balaod ug prinsipyo sa 
Dios sa imong kinabuhi.

Dili gayud kini lisud; kinahanglan lang nimong mahibal-an ang 
gahum sa kapahulayan!

Duol kamo Kanako, kamong tanan nga gikapuyan 
ug nabug-atan, ug papahulayon ko Kamo. Pas-ana ang 
Akong yugo diha kaninyo ug pagkat-on gikan Kanako, kay 
ako malumo ug mapaubsanon sa kasingkasing, ug kamo 
makakaplag ug kapahulayan alang sa inyong mga kalag. Kay 
sayon ​​ang akong yugo ug gaan ang akong palas-anon.

— Mateo 11:28-30

KAPITULO 1

K A PA H U L A YA N — A N G 
M G A  S U K A R A N A N

KAPAHULAYAN - ang maplastada o masuportahan aron 
maplastar sa gipahiluna nga posisyon, usa ka higayon o panahon sa 
pagpahayahay o paghunong sa kahago o maka-istres nga kalihokan. 
(Google.)

Gikapoy na ba ka? Nabug-atan ka ba sa daghang mga adlaw 
ug nawala sa imong balanse? Ang imo bang panginahanglanon sa 
kuwarta nagduso sa imong mga desisyon kon asa ka nagtrabaho 
o giunsa nimo pagtrabaho o kon unsa kadugay ka nagatrabaho? 
Morag dili ka ba makalingkawas sa utang? Daw nagkinabuhi 
ka ba sa panultihon nga daw lumba sa ilaga? Kon ikaw kini, wala  
ka nag-inusara.

Nakakita ka na ba og hamster nga anaa sa nagatuyok nga ligid? 
Sigurado ako nga nakakita na ka, apan kon wala pa, kini usa ka ligid 
nga gibutang sa hawla sa hamster. Ang hamster makasakay niana nga 
ligid ug modagan siya kutob sa iyang mahimo hangtod nga kapuyon 
na siya. Apan usa ra ang problema niini nga ligid. Bisag unsa pa 
kapaspas o unsa kadugay ang hamster nga modagan, kon siya kapoyon 
na ug munaog, siya anaa gihapon sa eksaktong dapit nga iyang 

gisugdan. Walay nausab. Iyang trapohan ang iyang singot sa iyang 
balhiboon nga gamay nga nawong uban nga mobatig katagbawan. 
Apan wala kini nahimo aron makabenepisyo sa iyang posisyon sa 
kinabuhi; napriso gihapon siya sa hawla nga walay kagawasan. Kini 
nagsumada sa daghang mga tawo, o kaha sa kadaghanan sa mga 
tawo, ug ang ilang pinansyal nga kinabuhi. Nagtrabaho sila pag-
ayo sa tibuok semana ug gikapoy sa usa ka mubo nga pahulay sa 
katapusan sa semana, apan sa pag-abot sa Lunes sa buntag, ilang 
makita ang ilang kaugalingon sa eksaktong samang lokasyon sama 
sa miaging semana. Ang ila lamang nahimo mao ang makalahutay 
sa usa pa ka semana.

Kini usa ka hulagway sa akong kinabuhi sulod sa siyam ka taas 
nga mga tuig. Naggahin ko og 15 ngadto sa 18 ka oras kada adlaw, 
kugihan ko, ug nagtrabaho ko og maayo, apan human nako mabayri 
ang akong ikapulo, akong mga bayronon, ug mga buhis, wala nay 
nahabilin. Kasagaran, kulang pa sa akong gikinahanglan ug hinayhinay 
nga nagsugod sa usa ka batasan sa pagpangutang aron mabuhi. Sa 
diha nga ang pinansyal nga pressure modugang, ako maningkamot 
pa pag-ayo, apan sa walay kapuslanan. Sa diha nga ako mihunong 
ug mihukom sa akong kauswagan, nagpadayon gihapon ako  
sa pag-atras.

Kini, siyempre, mihatod sa pipila ka grabe nga emosyonal nga 
mga sangputanan. Ang kasubo ug kahadlok nga akong gisagubang 
kada adlaw hinayhinay nga nakaapekto sa akong hunahuna ug sa 
akong pisikal nga lawas. Ang mga pag-atake sa kalisang, grabe 
nga kahadlok, ug paralisis hinayhinay nga miilog sa akong lawas. 
Wala mahibal-an sa mga doktor kon unsa ang akong dipirensiya. 
Ang kahadlok mituhop pag-ayo sa akong hunahuna nga ako wala 
na mahibalo kon ako mabuhi pa ba o mamatay. Ang pagsalig sa 
mga pagprenda ug mga butang ug pagpangutang sa mga paryente 
nagpadayon sulod sa halos siyam ka tuig! Nianang panahona, 

wala nay lain nga maprenda, ug gamay ra ang nahabilin sa akong 
kaugalingong dignidad. Mibati ko ug kapakyasan. Mahimo nimong 
kuhaon ang akong kaugalingon nga imahe sa usa ka dustpan, uban 
ang bisan unsang kalipay nga nahabilin sa akong kinabuhi.

Ang mga nagpautang naglinya aron sa pagpasaka’g kaso batok 
kanako, ug nahitabo na gayud. Uban sa kawalay paglaum nga 
migakos sa akong matag gininhawa, ang tawag miabut. Ang tawag 
miabut sama sa kadaghanan sa ubang mga tawag sa buntag: “Mr. 
Keesee, sama sa imong nahibal-an, nakautang ka sa among kliyente 
og X nga kantidad nga salapi. Kanus-a man nimo kini mabayran? 
Aw, Mr. Keesee, mao kana ang imong giingon sa tulo na ka beses 
nga gitawagan ko ikaw. Kon dili ka mubayad kanamo sulod sa tulo 
ka adlaw, ang akong kliyente magkaso batok kanimo. Nakasabot ba 
ka, Mr. Keesee? Tulo ka adlaw. Goodbye.”

Ang tawag miigo kanako sama sa usa ka toneladang halo block. 
Dili kay wala ko kabalo unsa ka grabe ang among sitwasyon sa 
pinansyal. Wala koy kwarta. Nalumpag ang tanan nakong gipanag-
iya. Ang akong refrigerator walay sulod. Ang akong matahum nga 
pamilya nangatulog daplin sa gipadaob nga kalayo aron mainitan 
tungod kay walay kuwarta alang sa pagpalit sa asyete nga maoy 
mopadagan sa makina aron magdala sa kainit. Wala akoy laing 
maduolan. Ang akong mga higala ug pamilya gikapoy sa pagbayad 
alang kanako. Uban sa kalibog, hinayhinay akong misaka sa hagdanan 
paingon sa akong kwarto ug mihigda tabok sa higdaanan. Nagbakho 
ako ug nangayo og tabang sa Ginoo.

Nagtuo ko nga ako natingala sa kapaspas nakigsulti ang Ginoo 
kanako. Dili kadto usa ka madungog nga tingog apan usa ka tingog 
nga kalit lang migawas gikan sa akong espiritu ug sa akong hunahuna 
nga makusganon. Ang unang butang nga gisulti sa Ginoo kanako 
mao nga wala maapil ang Ginoo sa kagubot nga akong gisudlan. 
Nagtuo ko nga gisulti Niya kana tungod kay naglibog ko gamay 

kon nganong Siya, sa akong panglantaw, wala mitabang kanamo. 
Nagasimba kami sa usa ka dako nga simbahan, manggihatagon 
kon mahimo, ug nagabayad sa among ikapulo sa makadaghan. 
Hinoon, Siya miingon nga ang hinungdan nga anaa ako sa maong 
kagubot tungod kay wala pa ako nakakat-on sa pamaagi kon giunsa 
pagpadagan sa Iyang Gingharian. Gisultihan ko Niya nga ang 
Iyang Gingharian wala nagalihok sama sa paglihok sa kalibutan 
bahin sa salapi, ug kinahanglan nakong tun-an ang Sistema sa 
Iyang Gingharian sa pagdumala sa panalapi kon gusto nako  
mahimong gawasnon.

Nahinumdom ko nga midagan ako paubos ug gigunitan si 
Drenda ug giingnan siya nga bag-o lang ko gisulti-an sa Ginoo nga 
ang tubag mao ang Iyang Gingharian. Siyempre, medyo naglibog 
mi, kay nagtuo mi nga nakasabot na kami kon unsa ang Iyang 
Gingharian. Tuod man, sama sa akong giingon, miadto kami sa usa 
ka dako nga simbahan, kaming duha nahigugma sa Dios, ug kahibalo 
nga kami padulong sa langit. Apan among nahibal-an nga gamay 
ra ang among kasayuran bahin sa Iyang Gingharian ug kon giunsa  
kini pagpadagan.

Naghinam-hinam ko nga ang Dios nakigsulti kanako ug nga 
Iyang gipadayag kanako ang tubag—ang Iyang Gingharian. Wala 
ko pa hingpit nga masabti ang gipasabot niana, apan nadasig na ako. 
Ang tinuod mao nga wala akoy ideya kon unsay gipasabot sa Dios 
sa pulong nga gingharian. Ako lamang nasayran nga nianang usa ka 
pulong mao gayod ang tubag nga dugay namong gipangandoy ug 
gipangita ni Drenda.

Naghiusa mi ni Drenda niadtong adlawa ug nag-ampo. Una, 
naghinulsol kami sa Dios tungod sa wala paggahin ug panahon sa 
pagkat-on sa iyang Pulong ug kon sa unsang paagi naglihok ang 
Iyang Gingharian bahin sa panalapi. Ikaduha, naghinulsol ako, isip 
padre de pamilya, kay naabot kami niani nga gubot. Kaming duha 

nag-ampo ug nagkauyon nga kami determinado nga magkat-on kon 
sa unsang paagi nagalihok ang Gingharian ug magkinabuhi nga lahi 
kay sa among pagkinabuhi sa miaging siyam ka tuig.

Ang labing maayong paagi sa paghulagway sa sunod nga nahitabo 
mao ang hulagway sa pagpasiga sa switch sa suga. Lakaw ngadto sa 
usa ka lawak nga ngitngit ug pislita ang switch. Kahayag! Makakita 
na ka. Ingon niana ang nahitabo sa dihang ang Dios nagsugod sa 
pagtudlo kanamo sa Iyang Gingharian. Morag adunay nag-switch sa 
suga, ug makita na namo ang mga butang nga wala pa namo nakita 
kaniadto. Nasabtan namo nga ang Gingharian sa Dios maoy usa ka 
gobyerno nga adunay mga balaod nga dili mausab. Among naamgohan 
nga makakat-on kami niadto nga mga balaod ug makakonekta 
sa gahom ug kaalam sa Dios sa pag-angkon sa bahandi nga  
among gikinahanglan.

Naghinamhinam kami pag-ayo pero naglibog gihapon. Adunay 
pipila ka talagsaon nga mga istorya nga nahitabo samtang ang Dios 
nagsugod sa pagtudlo kanamo kon sa unsang paagi nagalihok ang 
Iyang Gingharian. Dili nako hisgotan ang daghan sa mga nag-
una nga mga istorya dinhi tungod kay nalangkob na kini sa una 
nga libro sa kini nga serye, Ang Imong Pinansyal nga Kausaban: Ang 
Gahum sa Pakigsaad. Makakuha ka ug kopya niini sa garykeesee.com 
o sa Amazon.com. Kinahanglan usab nimo magkuha og kopya sa 
akong libro, Faith Hunt, nga magdala kanimo balik sa sinugdanan 
sa dihang ang Dios nagsugod sa pagtudlo kanako unsaon sa pag-
ani og probisyon pinaagi sa akong pagpangayam sa mga osa. 
Aron mapamubo kini, tugoti ako sa paghatag kaninyo og usa ka  
pananglitan dinhi.

Sama sa akong gisulti kaninyo, grabe ang among utang ug daw 
wala nay lutsanan. IRS nga tulobagon, mga pawnshop, kapin 10 nga 
nakansela na mga credit card, ug 3 nga mga pautang sa kompanya nga 
adunay 28% nga interes. Nakautang kami sa among dentista, sa mga 

dry cleaner, among mga ginikanan, ug among mga higala. Maskin 
kinsa na lang, kami nakautang kanila. Sa natural nga kahimtang, 
wala nay paglaum. Ang akong negosyo nga financial sales dili maayo, 
bisan naningkamot ako pag-ayo. Apan karon human makita ang 
Gingharian nga nagbuhat sa pipila ka talagsaong mga butang (usab, 
basaha ang mga istorya sa duha ka libro nga gihisgutan sa ibabaw), 
kami nadasig nga ang Gingharian mao ang among tubag. Wala kami 
nasayod kon giunsa, apan kami masaligon nga kami anaa sa husto 
nga dalan.

Usa ka gabii niana, ang Dios mihatag kanako ug damgo ug 
nagpakita kanako niana nga damgo nga ako mobiya sa akong 
kasamtangang kompanya diin ako nagtrabaho sa miaging siyam ka 
tuig, ug magsugod sa akong kaugalingong kompanya—karon sabta 
kini—aron matabangan ang mga tawo nga makalingkawas sa utang! 
Kabalo ko; morag binuang, di ba? Buot ipasabot, kon nahibal-an 
pa nako kon unsaon paglingkawas sa utang, nahimo ko na unta 
kini kaniadto pa. Busa mao gayud kana ang Iyang gibuhat. Medyo 
nahingangha ako pag-ayo. Wala akoy ideya kon unsaon pagsugod sa 
akong kaugalingong kompaniya o kon unsay nalangkit niini. Apan 
usa ka kompanya aron matabangan ang mga tawo nga makagawas 
sa utang? Uy, di ba kinahanglan adunay magtudlo kanako kon  
unsay buhaton?

Sa pagsugod nako sa pag-ampo bahin niini, aduna akoy usa ka 
makapausab sa kinabuhi nga kasinatian uban sa Balaang Espiritu 
bahin sa kon unsaon kini pagkahitabo. Nahitabo kini sa usa sa 
akong kliyente nga nanawag alang sa akong negosyo sa insurance. 
Ay, nakalimot ako sa pagsulti kaninyo nga anaa pa ako sa industriya 
sa financial service nga namaligya og insurance ug mga securities 
samtang kining tanan nahitabo. Kabalo ko, kini sama sa tubero 
nga adunay tulo usab sa iyang gripo apan nag-atiman sa problema 
sa uban ug gipasagdan ang iyang kaugalingong balay. Bisan tuod 

ako hinay-hinay nga napakyas sa akong posisyon sa pinansyal nga 
mga serbisyo, ang kasinatian nga akong naangkon sa kinatibuk-ang 
kahibalo sa miaging siyam ka tuig karon importante kaayo sa kon 
unsay ipakita sa Dios kanako.

Samtang naglingkod ko uban sa akong kliyente ug sa iyang 
asawa sa ilang lamesa sa kusina, among giagian ang naandan nga 
presentasyon, nga nagkuhag snapshot kon asa na sila sa pinansyal 
nga bahin pinaagi sa pagpangutana og lain-laing mga pangutana ug 
pagpuno sa among gitawag nga data sheet. Kini nga datos gigamit 
aron mahibal-an kon pila ang life insurance nga ilang gikinahanglan. 
Samtang gisusi namo ang ilang listahan sa mga utang, naguol silang 
duha ug ang asawa misugod sa paghilak samtang ilang gihulagway 
ang ilang pagkawalay paglaum. Silang duha nagtrabaho og full-time 
nga mga trabaho apan kulang gihapon kini sa matag bulan.

Karon, human magkinabuhi nianang paagiha sulod sa siyam ka 
tuig pinaagi sa akong kaugalingon, ug uban sa Dios nga nagsugod 
sa pagtudlo kanamo ni Drenda bahin sa Gingharian, imong 
mahanduraw ang akong gibati alang kanila. Sama kanamo ni 
Drenda, sila mga Kristohanon apan walay kahibalo kon sa unsang 
paagi nagalihok ang Gingharian. Niadtong panahona, dili kaayo ko 
makapatin-aw bahin sa Gingharian gawas sa pipila sa unang mga 
butang nga gipakita na sa Dios kanamo. Ako kining gipaambit kanila, 
ug, siyempre, akong gipaambit ang pipila sa talagsaong mga istorya 
nga among nakita nga nahitabo sa among kaugalingong sitwasyon.

Klaro kaayo nga atong makita, makaingon ko nga ang life 
insurance dili ang ilang dakong problema. Naghatag akog pipila 
ka higayon sa pagpasabot unsa ang gitudlo sa Dios kanako 
mahitungod sa Gingharian, apan naghandom pod ako sa pagtanyag 
og masaligon nga mga solusyon bahin sa pinansyal mahitungod sa  
ilang kahimtang.

Sa opisina nianang gabhiona, samtang gitapos nako ang akong 

adlaw ug naghan-ay sa akong normal nga pundok sa mga file ug 
mga mensahe nga kinahanglan nakong tubagon, kalit lang nga anaa 
koy nahunahunaan. Unsa kaha kon akong laktawan ang isyu sa 
life insurance ug tan-awon na lang pag-ayo ang ilang kahimtang 
sa pinansyal sa kinatibuk-an? Aduna bay bisan unsa nga akong 
mahimo? Unsa kaha kon magsugod ako sa pagpangita og kwarta? 
Ang akong gipasabot niana mao nga unsa kaha kon mangita ako 
og mas barato nga mga paagi sa pagbuhat sa mga butang nga ila 
nang ginabuhat? Simple ra unta ang akong tumong, pagpangita og 
mas barato nga mga paagi sa pagbuhat sa mga butang nga ila nang 
gibuhat ug dayon i-apply ang bisan unsang kwarta nga akong nakit-
an sa ilang cash flow ug utang. Morag yano ra kadto nga sugyot, 
apan wala kaayo koy nahibaloan bahin sa bisan unsang pinansyal nga 
aspeto gawas sa life insurance. Ug sultihan ta ka nga niining panahona 
wala pa ang Internet. Ang pagsusi nga kinahanglan nakong buhaton 
kinahanglang himoon sa kinaraan nga paagi—pinaagi sa telepono 
ug sa yellow page.

Gibuhat nako kini sa tibuok semana kay naka iskedyul na usab 
ako nga makigkita niini nga kliyente pagkasunod semana. Nakurat 
ako sa pila ka kwarta nga akong madaginot sa usa ka bulan samtang 
naggahin ko og panahon sa pagkubkob sa matag pinansyal nila nga 
aspeto. Sa dihang nahuman na ako, ang kantidad mikabat sa gatusan 
ka mga dolyar sa usa ka bulan. Uban sa akong financial calculator, 
akong giuban ang tanan nilang mga utang ug dayon gi-apply ang 
libre nga kwarta sa ilang normal nga binulan nga pagbayad. Sa 
akong sumada niini, gitutokan nako ang tubag sa screen—6.2 ka 
tuig. Ang tubag sa 6.2 ka tuig mao ang kinatibuk-ang panahon nga 
gikinahanglan sa akong kliyente aron mabayran ang tanan niyang 
utang, lakip ang iyang utang sa balay, bisan mao gihapon ang iyang 
kita. Oo, husto ang imong nabasa, mao gihapon nga binulan nga 
kita. Nakurat ako ug naghunahuna nga basig nasayop lang ako, mao 

nga gibalikbalik nako ang pagsumada hangtod nakombinsir ako nga 
anaa koy saktong tubag. Mahimo ba kini? Nganong ang tanan wala 
mahibalo niini?

Gikuha dayon nako ang pipila ka mga file sa ubang mga kliyente 
nga anaa kanako ug gitan-aw dayon kini ug nakita ang parehas nga 
mga resulta. Ang matag usa kanila mahimong gawasnon sa utang 
sulod sa 5 ngadto sa 7 ka tuig, lakip ang ilang utang, sa susamang 
binulan nga kita. Gabii na kadto sa opisina sa dihang nahuman nako 
ang akong mga kalkulasyon. Sa akong pagpauli nalipay ako. Kon 
ang akong nakita tinuod, ug kon ang tanan nakong mga kalkulasyon 
nagpakita nga kini insakto, nan dako kini, dako kaayo.

Interesado kong mahibalo kon unsay reaksyon sa akong kliyente 
niining matang sa impormasyon. Alang sa akong umaabot nga 
appointment, nakahukom ako nga i-type ang mga numero sa usa 
ka yano nga presentasyon. Ang akong tumong mao ang paghatag 
kanila ug paglaom. Walay bisan unsa nga maangkon nako, tungod 
kay nahibal-an ko nga ang posible nga pagbaligya sa life insurance 
dili mao ang tubag. Apan nahibal-an usab nako nga gusto nila 
madungog ang akong nahibal-an. Pagkasunod semana gisusi nako 
pag-usab ang akong mga kalkulasyon ug nakasiguro nga husto ako.

Sa akong pagpindot sa doorbell, gibati nako ang kakulba sa 
among miting. Samtang naglingkod ko sa ilang lamesa sa kusina, 
gisultihan nako sila sa akong gibuhat sa tibuok semana sa ilang 
mga numero. Hinay-hinay nakong gipasubay sila sa mga numero 
nga akong gi-type. Gipasabot nako sila kon giunsa nako pagpangita 
sa ilang libre nga kwarta, uban sa ngalan sa kompanya ug numero 
nga gikinahanglan aron mapatuman ang akong gipakita kanila. 
Nakaingon ko nga sila naghinam-hinam pag-ayo samtang ang libre 
nga salapi nagpadayon sa pagtubo. Apan sa dihang gitapos nako 
kadto pinaagi sa pag-ingon nga sila wala nay utang sulod sa 6.2 ka 
tuig, lakip ang ilang balay, sa ilang kasamtangang kita, silang duha 

misugod sa paghilak, niining higayona diha sa kalipay. Naglingkod 
sila didto samtang nagtulo ang mga luha sa ilang mga nawong ug 
nagsige lang og sulti kon unsa sila kakurat sa mga resulta. Milukso 
sila ug migakos kanako, ug nindot kaayo ang among selebrasyon 
nianang gabhiona.

Ato kining tubagon: Tug-anan ba kita sa IRS kon unsaon 
pagbayad og mas gamay nga buhis? Sultihan ka ba sa tagabangko kon 
unsaon paglikay sa pagbayad sa interes? Dili, ang tibuok nga sistema 
gidesinyo aron sa pagkuha sa imong kuwarta, dili sa pagpanalipod 
niini. Nasayud ko nga ang akong nadiskobrehan kinahanglang itudlo 
sa matag pamilya sa America! Naidtong gabhiona nakahimo kini 
og dakong epekto kanako, ug gusto nakong buhaton ang samang 
butang alang sa matag kliyente nga akong nahimamat.

Busa, armado sa maong impormasyon ug sa kumpirmasyon 
sa damgo nga gihatag sa Dios kanako, kami ni Drenda mibiya sa 
kompanya sa life insurance nga akong gitrabahoan ug naglunsad sa 
among kaugalingong kompanya, nga nagabuhat sa susamang pamaagi 
niadtong maong kliyente. Kaniadto, among gitawag ang among 
kompanya nga, “Faith-Full Family Finances.” Ang ngalan klaro nga 
nagsulti kon unsa kami—kon nasabtan nimo ang Gingharian ug 
pagtuo, mapuno ang imong panalapi. Mouyon ako nga kadto dili 
maayo nga ngalan alang sa usa ka kompanya—sulayi pagsulti niini 
sa napulo ka sunodsunod nga mga higayon—apan miobra kini. Sa 
ulahi among giusab ang ngalan ngadto sa Forward Financial Group, 
nga mao kini karon ug nagpadayon gihapon.

Sa tinuod lang, sa personal, dili pa ingon ana ka kadaghan ang 
among mga panalapi. Anaa pa gihapon kamiy ginabayran nga 
utang, apan nahibal-an namo nga among nakaplagan ang dalan nga 
angay subayon. Sa pag-abri sa among bag-ong kompanya, nagsagol 
nga kahinam ug kakulba ang among nabati. Daghan pa mi angay 
mahibal-an sa pag-set up ug pagpadagan sa mao nga kompanya, apan 

ang pinakadakong babag nga among giatubang mao ang kon unsaon 
pagpangita og kwarta sa pagbuhat niini. Ang dakong hagit mao ang 
pagbati nga dili namo mahimo, ug dili kami gusto nga maningil 
og kwarta sa mga tawo aron matabangan sila nga makalingkawas 
sa utang. Kini usa ka dako nga babag mao nga nag-ampo kami 
niini ug nagtan-aw sa mga kapilian. Dili na nato idetalye kini, ang 
Ginoo nagpakita kanamo og talagsaon nga estratehiya sa pag-set 
up sa kompanya ug pagpabarog niini aron makakwarta samtang dili 
magpabayad sa kliyente.

Paghuman, kinahanglan namo nga mangitag pamaagi aron 
madali ang taas nga mga kalkulasyon sa datos sa akong mga kliyente 
nga akong gihimo. Nahibal-an ko nga kinahanglan kong magsulat 
ug usa ka programa sa kompyuter aron mahimo ang among gibuhat, 
apan wala akoy kahibalo bahin sa mga kompyuter o kon unsaon 
pagpangita og usa ka tawo nga adunay katakus sa pagbuhat niana. 
Sa makausa pa, ang Dios mihimo ug talagsaong butang. Nakadawat 
ko og tawag gikan sa usa ka tawo nga layo sa among balay nga 
nakadungog bahin kanamo. Gusto niya nga makita kon unsa ang 
among ginabuhat, ingon nga kliyente. Giganahan siya sa among 
gihimo, ug samtang nag-estorya mi, akong nahibaw-an nga siya usa 
ka computer programmer ug aduna siyay kaugalingong kompanya 
nga part-time. Gisultihan nako siya bahin sa among panginahanglan, 
ug siya madasigon kaayo nga miingon nga gusto niya nga tabangan 
kami sa among ginabuhat. Giingnan nako siya nga nagsugod pa 
lang mi sa among kompanya ug wala pa miy pundo nga ikabayad 
sa trabaho nga iyang gitanyag, bisag dako ang diskwento nga iyang 
gihatag sa mao nga trabaho. Gusto gihapon niya kini buhaton 
ug miingon nga mahimo nako siyang bayran kon moabut na ang 
kuwarta. Mao kana ang among gibuhat.

Giganahan ang mga tawo sa among negosyo. Sa tabang nga 
ilang nadawat, nganong dili? Libre kadto, ug ang mga tawo ganahan 

mangitag kuwarta aron makalingkawas sa utang. Ang negosyo 
miuswag sa dako nga paagi, ug nakabayad kami sa utang sulod sa 
duha ug tunga ka tuig. Sa wala madugay aduna kamiy kapin sa 300 
ka representante nga nagpaambit sa among plano sa tibuok nasod. 
Gawas sa makabayad na kami og cash para sa among mga sakyanan, 
nagpadayon kami sa pagtukod ug pagbayad sa among gipangandoy 
nga balay. Ang among kompanya mitubo ug nakahimo kanamo sa 
paghatag og gatusan ka libo nga mga dolyares aron suportahan ang 
Ebanghelyo ug ang mga tawo sa milabay nga mga tuig.

Ang “plano sa pagbayad sa utang,” mao kana ang pagngalan 
namo niini, gihimo gihapon karon nga libre, 30 ka tuig na ang 
milabay. Ang kompanya mitubo sa iyang misyon sa paglabay sa mga 
tuig. Nagpadayon kami sa pag-focus sa pagpamuhunan sa pagretiro 
kahuman sa 2001 nga paghugno sa pinansyal ug dayon, siyempre, 
ang pagkahagsa niadtong 2008 diin milyon-milyon nga mga tawo 
ang nawad-an sa 50% hangtod 80% sa ilang mga savings sa pagretiro. 
Nag-esearch kami sa luwas nga pagpamuhunan ug among gilunsad 
kana nga aspeto sa among negosyo niadtong 2001. Mapasigarbuhon 
akong makaingon nga sa kapin sa usa ka gatos ka milyon ka dolyares 
nga among gidumalaan karon alang sa among mga kliyente, walay 
usa kanila ang nawad-an og usa ka sentimo sa ilang mga pamuhunan 
sa miaging 16 ka tuig bisan sa panahon sa pinansyal nga kagubot 
sa among nasud ug sa kalibutan. Ug sama sa among plano, walay 
bayad, walay bayad sa administrasyon o bayronon sa broker nga 
nalangkit sa sinugdanan o kada tuig para sa among mga kliyente sa 
pagpamuhunan. Kon gikapoy ka na sa pagsugal gamit ang imong 
kuwarta sa pagretiro, mahimo nimong maduolan ang Forward 
Financial Group sa 1-(800)-815-0818 o Forwardfinancialgroup.
com para sa dugang impormasyon.

Makahingangha di ba? Usa ka yano nga ideya gikan sa Balaang 
Espiritu nakapausab sa atong kinabuhi sa kahangturan! Oo, 

kinahanglan namo kining latason, apan gipakita sa Dios kon asa 
kami maglakaw. “Unsay gibati nimo Gary, nga wala kanay utang?” 
Kalinaw! Kapahulayan! Hunahunaa kini. Nausab kami gikan sa 
grabeng problema sa panalapi ngadto sa hingpit nga kagawasan sa 
utang, nakabayad alang sa among mga sakyanan, among balay, ug 
tanan nga among gikinahanglan. Sulod sa siyam ka taas nga tuig, ako 
anaa sa grabeng pressure matag minuto sa matag adlaw. Wala akoy 
pahulay. Dili igsapayan kon unsang adlaw sa semana, o kon holiday. 
Wala akoy kalinaw. Ang akong pinansyal nga mga isyu naggukod 
kanako bisan asa ako moadto. Nag-antus ako sa kanunay nga kaulaw 
tungod sa among pinansyal nga kahimtang. Ang kahadlok maoy 
kanunayng nakong kauban, mga pag-atake sa kalisang ug mga 
antidepressant nga tambal nga nahimong usa ka paagi sa kinabuhi 
tungod sa kagrabe sa akong pagkawalay paglaum.

Uban sa tanang kabag-ohan sa 
panalapi, ug siyempre adunay mga 
butang nga among gikinahanglan 
sa kinabuhi, mahimo kang matintal 
sa paghunahuna nga sa iyang 
kaugalingon ang among personal 
nga panalapi mao ang kadaugan. Oo, 
sa kataposan ang pagbaton sa mga 
butang nga atong gikinahanglan 
maoy dakong kadaogan, apan ang 
tinuod nga kahinam mao ang pagkakita sa Gingharian sa Dios 
nga nagalihok. Samtang nakita namo ni Drenda nga balikbalik 
nga naglihok ang Gingharian, kanunay kaming moingon, “Nakita 
ba to nimo?” Sama sa switch sa suga nga gipasiga, ang tanan klaro 
diha sa kahayag; makita nimo. Ang pagkakita human ka nabuta ug 
nagpuyo nga walay mga tubag usa ka talagsaon nga kasinatian. Ang 
pagpangita sa atong tinuod nga bahandi, ang Gingharian sa Dios, 

USA KA SIMPLE NGA 
IDEYA GIKAN SA BALAANG 
ESPIRITU NAKAPAUSAB 
SA AMONG KINABUHI 
SA WALAY KATAPUSAN! 
OO, KINAHANGLAN 
NAMONG IKINABUHI, APAN 
GIGIYAHAN KAMI SA DIOS.

talagsaon ra kaayo. Ang paghulagway kanimo sa among gibati sayon 
ra—sa unang higayon sa akong kinabuhi, adunay kapahulayan!

Naundang na ang drama! Kaniadto, kon muboto ang among 
ligid, kini mahimong usa ka dakong krisis sa emosyon. “Asa ta 
magkuhag kuwarta?

Pwede pa kaha gamiton ang credit card?” Apan karong adlawa, 
kon sa usa ka rason mobuto ang ligid sa sakyanan, mangutana 
lang ko sa akong asawa, “Unsang kolor ang gusto nimo karong 
panahona?” Walay drama, walay panic, walay utang, kapahulayan 
lang. Mahimo kitang magpabilin sa atong asaynment ug sa atong 
katuyoan. Dili na magkinabuhi aron musurbayb, mahimo na gayod 
kini nga KINABUHI!

“Tungod niini sultihan ko kamo: ayaw kabalaka unsay 
inyong kan-on ug imnon aron kamo mabuhi o sa inyong ibisti. 
Dili ba mas bililhon pa man ang kinabuhi kay sa pagkaon ug 
ang lawas kay sa bisti? Tan-awa ang mga langgam: wala sila 
magpugas ug mag-ani aron ilang tigumon sa kamalig. Apan 
giatiman sila sa inyong Amahan nga atua sa langit! Dili ba 
mas bililhon pa man kamo kay sa mga langgam?”

— Mateo 6:25-26

Sulod sa milabay nga 36 ka tuig, nakig-uban ako sa liboan ka 
mga tawo anha sa ilang mga lamesa sa kusina ug naghisgot sa ilang 
panalapi sa personal kaayo nga lebel. Nakigsulti ako sa libu-libo nga 
mga tawo sa tibuok kalibutan, ug ang usa ka butang nga akong nakit-
an bisan diin ako motan-aw ang tanan nangita og kapahulayan!!!!! 
Ang tanan nagpaabot sa hinapos sa semana, sa bakasyon, o sa 
pagretiro—sa paghunong ug sa pagpahulay.

Daghang bag-o nga mga pagtuon nga akong nabasa nga ilang 
nakit-an nga mga 70% sa mga Amerikano ang wala malipay sa ilang 
gitrabaho-an, ug sa 70%, 20% wala mihatag sa ilang pinakamaayo 
ug gituohan nga wala malipay sa ilang mga trabaho. Nganong 

nagtrabaho sila sa butang nga ilang gikasilagan? Unsa kapit-os ang 
ilang giantos nila uban sa hilabihang kasakit kada adlaw? Sa prangka 
nga pagkasulti, sila mga ulipon. (Kitang tanan kaniadto. Nagdako kita 
sa usa ka kalibutan diin ang bugtong paagi aron molambo mao ang 
pagbaton og igong salapi aron adunay 
mga kapilian. Apan sa kadaghanan, 
dili ingon niini.) Ang ilang mga 
damgo sa pag-uswag hinay-hinay nga 
nawala ngadto sa usa ka kinabuhi nga 
surbaybal samtang ilang nakaplagan 
ang ilang mga kaugalingon nga anaa na 
sa usa ka trabaho nga walay kalutsanan 
sa ilang edad nga 30, 40, ug bisan 50.

Usa ka bag-o nga estatistika nag-
ingon nga 69% sa populasyon sa Amerika walay natigon bisan usa 
lang ka libo ka dolyar1. Ang kapit-os ug emosyonal nga trauma 
nga gikinabuhian sa kadaghanang tawo nag-usab sa ilang pagbati 
sa pagkatawo ug bili sa kaugalingon. Ang mga damgo gipadaplin 
tungod sa dinalian nga mga panginahanglanon ug ang usa ka walay 
klaro nga damgo ang mipuli. Nawala na ang kalipay.

Naay usa ka adlaw, nahinumdom ko nga nakigsulti ko sa usa ka 
pastor bahin sa panalapi. Gisultihan niya ako nga gihigugma niya 
ang ministeryo ug gihigugma niya ang mga tawo, matag adlaw, apan 
siya momata nga adunay kahinam hangtod nga mahinumdoman 
niya ang iyang kahimtang sa panalapi. Gisultihan ko niya nga 
kini sama sa usa ka dako nga itom nga panganod nga nagputol sa 
kahayag sa adlaw, samtang ang makapaluya nga mga panghunahuna 
naporma sa iyang hunahuna ug gi-hostage siya sa usa ka surbaybal 
nga panghunahuna, pagkawalay paglaum sa pinansyal, ug walay 
panan-aw nga pagkaulipon.

ANG KINABUHI NGA 
ADUNAY HILABIHANG 
KAKULANGON SA 
PANALAPI . . . DILI 
PLANO SA DIOS SUKAD 
PA KANIADTO, UG DILI 
POD KINI PLANO SA 
DIOS KANIMO KARON.

1 Niall McCarthy, “Survey: 69% of Americans Have Less Than $1,000 in Savings,” Forbes, September 23, 2016,
https://www.forbes.com/sites/niallmccarthy/2016/09/23/survey-69-of-americans-have-less-than-1000-in-savings-
infographic/#30d27351ae67.

Ang kinabuhi gipulihan sa pagtan-aw sa uban nga modaog. Ang 
Hollywood nakahimo og binilyon sa pagpakita sa masa sa ubang 
mga tawo nga nadaog diha sa dako nga screen. Ang mga tawo nga 
dili makakita sa ilang kaugalingon nga nagdaog nagagahin og pipila 
ka minuto aron sa pag-ikyas gikan sa ilang kahago ug ilang pukawon 
ang ilang damgo pinaagi sa pagtan-aw sa mga perpekto nga tawo 
nga nagpuyo og perpekto nga kinabuhi sa sinehan.

Ang mga isports karon mikita na og binilyon nga dolyar matag 
tuig gumikan sa mga tumatan-aw sa tibuok kalibutan. Niadtong 
2017, ang NFL nagdala sa kapin 7.8 ka bilyones; ang Super Bowl, 
gibanabana nga 15.5 ka bilyones; ug kana usa lamang ka dula!2 3 Ang 
mga tawo ganahan sa pagsuporta sa ilang paborito nga team ngadto 
sa kadaugan.

Apan ang kinahanglan natong sabton mao nga kitang tanan 
gitagana ug gimugna aron modaog—nga maanaa sa pakigbisog, 
maapil sa dula, ug sa katapusan makadaog. Ang pagkawalay 
paglaum sa panalapi mao ang kasagaran, dili ang eksepsiyon, alang 
sa kadaghanan sa mga tawo—busa ang bugtong pag-ikyas mao 
ang pagpuyo sa kinabuhi nga gipangandoy natong tanan pinaagi sa 
kinabuhi sa uban. Unsa ang pangdani sa pagdaog sa loto? Ngano nga 
sikat kaayo ang salida sa TV nga Who Wants To Be A Millionaire?” 
Ngano nga ang mga laraw sa pagdato usa gihapon ka tentasyon karon? 
Ang tubag? KAPAHULAYAN! Ang tanan gikapoy sa pagdagan, 
ang tanan gikapoy sa pagmata uban sa kabug-at sa pagpangita og 
probisyon nga nagkawat sa ilang mga damgo. Apan ang pagkinabuhi 
nga adunay kapit-os sa panalapi dili bag-o; sa pagkatinuod, sukad pa 
kini sa panahon nga ang tawo dinhi na sa kalibutan. Apan, dili kini 
plano sa Dios sa sinugdanan, ug dili usab kini plano sa Dios alang 
kanimo karon.
2 Michael David Smith, “Packers’ Books Show NFL teams Split $7.8 Billion in National Revenue,” NBC Sports, http://
profootballtalk.nbcsports.com/2017/07/12/packers-books-show-nfl-teams-split-7-8-billion-in-national-revenue/.

3 Joe D’Allegro, “Super Bowl Billions: The Big Business Behind the Biggest Game of the Year,” CNBC, January 22, 2017,
updated February 2, 2017, https://www.cnbc.com/2017/01/20/super-bowl-billions-the-big-business-behind-the-big-game.html.

L e g a l  n g a  m g a 
K at u n g o d

Kawala’y paglaum—mao kana ang akong paghulagway sa among 
kinabuhi sa wala pa kami makasabut kon unsaon ang kapahulayan. 
Ang siyam ka tuig usa ka taas nga panahon sa pagpuyo diha sa 
pinansyal nga kalisod ug stress. Makahinumdom ko sa daghang mga 
higayon nga nagtan-aw sa 34 ka ektarya nga umahan nga among 
giabangan og $300 sa usa ka bulan, halos dili pa makabayad niana, 
nga hilabihan na ka barato, ug naghunahuna kon makapanag-iya ba 
ako og yuta nga sama niini.

Ang tag-iya magtukod na og golf course sa maong yuta ug gusto 
nga adunay mopuyo didto, nga magbantay hangtod nga masugdan 
nila ang proyekto nga ilang giplanohan nga tukoron paglabay sa mga 
tulo ngadto sa lima ka tuig. Ang karaan nga balay sa uma gisabotan 
nga “dili nila ayuhon,” ug dili sila mobayad sa bisan unsang among 
ipaayo nianang panahona. Gikuha namo kini, ug human sa pipila 
ka seryoso nga pagpintal ug paglimpyo, ang karaang balay adunay 
talagsaon nga kaanyag. Ang among plano mao ang pagpabilin didto 
sulod sa tulo ka tuig unya mopadayon, apan sa among ikawalo nga 
tuig didto, layo lang gihapon mi sa pagpanag-iya sa bisan unsang 
kabtangan. 

Human makigsulti kanako ang Dios bahin sa Gingharian, ug 
misugod kami sa pagtuon ug pagpadapat sa mga prinsipyo ug mga 
balaod sa Gingharian, ang mga butang nagsugod na sa pagkausab. 
Sa sinugdanan samtang ang among panalapi nagsugod sa pag-
uswag, kami nalipay na kaayo sa pinakagamay nga mga kadaugan. 
Nahinumdom ko nga mipalit kog dishwasher para sa karaang 
balay sa umahan ug nalipay kaayo mi ni Drenda, ilabina siya! Bisag 
usahay motabang ko sa paghugas sa plato, nagkapuliki sab ko sa 
negosyo. Aduna kamiy upat ka mga anak sa balay niadtong higayona, 
kanunay siyang manghugas og plato. Sa dihang gipalit namo ang 
dishwasher, makahinumdom ko nga miingon ko og, “Makatuo ka 
ba nga gibayran nato og cash ang bag-ong dishwasher?” Nasayud ko 
nga naghunahuna ka, “Wow, unsa may makakurat sa pagpalit og sa 
usa ka dishwasher?” Aw, aron imong masabtan, kinahanglan nimo 
nga tan-awon ang ubang mga aplayanses sa among kusina sa daang 
balay. Ang among stove ug refrigerator kay 25 anyos na. Busa kon 
itandi, ang pagpalit og bag-ong dishwasher usa ka dakong kadaugan 
alang kanamo.

Sa katapusan nga kapitulo, akong ipaambit kon giunsa sa Dios sa 
paghatah kanako og usa ka damgo ug usa ka plano nga maglunsad 
og usa ka negosyo nga mahimong tubag sa among pinansyal nga 
kalisod. Mahimong maghunahuna ka, “Maayo unta nga ang Dios 
mosulti pod kanako ug ingon niana.” Ang maayong balita mao nga 
gusto Niya nga buhaton kana, apan adunay pipila ka mga butang nga 
kinahanglan nimong mahibal-an bahin sa kon giunsa ang paglihok 
sa Gingharian sa dili pa nimo makuha ang ingon nga matang sa 
tabang. Ang paggiya nga akong nadawat nianang adlawa diha sa 
damgo nahitabo lamang tungod sa gitudlo sa Dios kanato bahin sa 
Iyang Gingharian ug maoy direktang resulta sa pagpadapat sa Iyang 
gipakita kanato. Bisan tuod akong gihisgutan ang Gingharian sa 
dakong detalye sa akong kataposang libro, kinahanglang repasohon 

nako kini pag-usab dinhi aron mahatagan kita ug plataporma aron 
gamiton sa pagplastada niini. 

Gipangutana ako sa mga tawo kon unsay akong gipasabot sa 
Gingharian sa Dios. Wala koy kahibalo bahin sa Gingharian sa Dios 
bisag Kristohanon ko. Nasayod ko nga moadto ko sa langit sa dihang 
mamatay ako, apan wala koy pagsabot sa Gingharian sa Dios ug 
sa unsang paagi kini aktuwal nga milihok. Aron masabtan kini nga 
konsepto, kinahanglan nimong masabtan kon unsa ang gipasabut sa 
pulong nga gingharian. Sa usa ka literal nga kahulogan, nagpasabot 
kini sa pagdumala sa hari. Ang gingharian sa hari naglihok pinaagi 
sa pulong sa hari. Ang Iyang mga pulong nahimong balaod nga 
nagdumala sa Iyang dominyon ug sa kinabuhi sa iyang mga 
lungsoranon. Ang laing konsepto nga ang panon sa usa ka milyon 
nga mga tawong ribilde dili makahimo ug usa ka gingharian. Ang 
gingharian nagpaila sa usa ka gobyerno nga adunay mga balaod nga 
nagpatuman sa mga balaod sa hari sa matag legal nga lungsuranon 
sa kana nga gingharian. Kini nga konsepto nga ang Dios adunay 
Gingharian nga adunay gi-establisar nga mga balaod nga mabatonan 
sa matag legal nga lungsoranon sa iyang Gingharian daw dili makita 
sa daghanang mga Kristohanon. Kadaghanan sa mga Kristohanon 
nagtuo nga ang Dios ang magbuot kon unsang mga pag-ampo ang 
Iyang tubagon o kon kinsay Iyang gipakitaan ug pabor. Nagtuo sila 
nga kon magpuasa sila sa taas nga panahon o maghimo ug dugang 
nga espirituhanong buluhaton alang sa Dios, nan sila makabaton ug 
pabor uban Kaniya. Akong higala, aduna ka nay pabor uban Kaniya.

Busa, dili na kamo mga langyaw  ug mga dumuduong, 
kondili mga katagilungsod sa katawhan sa Dios ug mga sakop 
sa panimalay sa Dios.

— Efeso 2:19

Ikaw dili lamang usa ka lungsoranon sa iyang Gingharian, apan 
ikaw usab usa ka membro sa Iyang kaugalingong panimalay, usa ka 

anak nga lalaki o anak nga babaye sa Hari. Ang Galacia 4 tin-aw 
kaayo nagpasabot kon unsay kahulogan niini kanimo ug kanako.

Ang buot kong ipasabot mao kini: samtang bata pa ang 
anak nga maoy manununod sa katigayonan sa iyang amahan, 
sama siya sa usa ka ulipon bisan kon siya ang tag-iya sa tanan. 
May mga tawo nga mag-atiman kaniya ug magdumala sa 
iyang katigayonan hangtod nga moabot ang panahon nga 
gitakda sa iyang amahan. Kita usab kaniadto ulipon sa 
mga gahom nga nagmando sa kalibotan samtang bata pa 
kita sa espiritu. Apan sa pag-abot na sa hustong panahon, 
gipadala sa Dios ang iyang Anak, gipanganak sa tawhanong 
inahan ug nagkinabuhi siya ilalom sa Balaod aron pagluwas 
niadtong nailalom sa Balaod ug aron mahimo kitang mga 
anak sa Dios. Aron sa pagpaila nga kamo iyang mga anak, 
gipadala sa Dios ang Espiritu sa iyang Anak nganhi sa atong 
kasingkasing, ang Espiritu nga nagtuaw, “Amahan ko!” Busa 
dili na kamo ulipon kondili anak na. Ug tungod kay kamo 
iya nang anak, ang Dios maghatag kaninyo sa tanan nga 
anaa kaniya.

— Galacia 4:1-7

Ikaw usa ka manununod sa tibuok gipanag-iyahan isip usa ka 
anak nga lalaki o babaye, ug ikaw adunay legal nga mga katungod 
isip usa ka lungsoranon sa Iyang Gingharian! Tugoti nga motuhop 
kana sa imong hunahuna sulod sa usa ka minuto—anaa na nimo 
ang tibuok butang. Walay butang nga imong gikinahanglan nga wala 
pa kanimo. Busa hunong na sa pagpakiluoy ug sa paghilak. Dili ka 
pwedeng manghanyo sa usa ka butang nga naa na kanimo. Ang Dios 
wala gahimo ug kaso por kaso nga desisyon kon kinsay Iyang gusto 
o dili gusto tabangan. Bisan kinsa nga anak sa Dios anaa na kaniya 
ang Iyang tabang.

Tugoti ko nga itandi kini isip  usa ka lungsoranon sa Estados 
Unidos. Kon ikaw usa ka lungsuranon, 
nan ikaw adunay suporta gikan sa 
gobyerno sa Estados Unidos aron 
ipatuman kon unsa ang giingon sa 
balaod. Kana nga benepisyo gilakip 
sa imong pagkalungsoranon. Busa, 
dili sa pagpuasa ug ag-ampo og dugay 
maangkon mo ang Iyang tabang; 
Gihatag niya kini kanimo nga walay 
bayad pinaagi sa gibuhat ni Jesus. 
Busa paglipay. Ikaw ang tag-iya niini!

‘Ug ang Dios mibanhaw kanato uban kang Cristo Jesus, 
ug nagpalingkod kanato uban kaniya diha sa mga langitnong 
dapit diha kaniya, aron nga sa mga katuigan nga umaabot 
ang Dios makapadayag sa dili masukod nga kadato sa iyang 
grasya agig kaluoy nganhi kanato diha kang Cristo Jesus. ‘

— Efeso 2:6-7

Kanang giingon nga, “nagpalingkod kanato uban kaniya diha sa 
mga langitnong dapit” nagtumong sa imong legal nga posisyon sa 
Gingharian sa Dios. Si Jesus naglingkod sa tuong kamot sa Amahan, 
ug mao usab kamo kay kamo mao ang lawas ni Kristo. Sa ingon ikaw 
usa ka kauban ni Jesus sa tanan nga naa sa Dios. Nasayud ko nga dili 
katuohan ang paghunahuna niana, apan kini tinuod. Anaa kanimo 
ang tanan; kauban ka sa pamilya, ug negosyo kini sa pamilya! Apan 
tungod kay ang yawa misulay sa pagtago sa tanan nga bahin kon 
kinsa ka ug sa tanan nga imong nabatonan, kadaghanan sa mga tawo, 
bisan ang mga Kristohanon, nagkinabuhi sama niadtong gigapos 
gihapon sa sistema sa tunglo sa yuta nga pagkinabuhi!

Ang nakabag-o sa akong kinabuhi mao ang pagkaamgo nga kini 

LAMI ANG AMONG GIBATI, 
UG GANAHAN KO KON 
AKONG MABATI ANG 
PRISENSYA SA DIOS, 
APAN SA MGA LEGAL 
NGA MGA BUTANG, DILI 
KINAHANGLAN ANG 
PAGBATI NGA LUWAS AKO. 
LEGAL KINI NGA ISYU.

usa ka gobyerno, kaniadto og karon, nga adunay mga balaod ug ako, 
ingon nga usa ka lungsuranon, adunay legal nga mga katungod ug 
mga benepisyo sa Gingharian. Nindot pagbation, ug ganahan ko 
sa presensya sa Dios, apan sa legal nga mga hilisgutan, dili nako 
kinahanglan nga bation nga luwas ako aron maluwas. Usa kini ka 
legal nga isyu. Dili nako kinahanglan nga mobati nga ako usa ka 
lungsuranon sa Estados Unidos aron mahimong usa kabahin niini. 
Nahibal-an ko nga kini usa ka legal nga butang nga natagbaw sa 
kamatuoran nga ako natawo dinhi. Kon anaa ka sa hustong baroganan 
atubangan sa Dios ug ang imong kinabuhi gibase sa balaod imbes sa 
imong pagbati, ang mga butang mausab!

Mao kini ang atong pagsalig sa pagduol nato sa Dios: nga 
kon kita mangayo ug bisan unsa sumala sa iyang kabubut-on, 
siya mamati kanato. Ug kon kita nahibalo nga siya mamati 
kanato—bisan unsa ang atong pangayoon—kita nahibalo 
nga kita makabaton sa atong gipangayo kaniya.

— 1 Juan 5:14-15

Hunahunaa kini nga Kasulatan sa makadiyot; usa kini sa akong 
paborito. Kon mangayo ako bisan unsa sumala sa Iyang kabubut-on, 
nahibal-an ko nga nadungog Niya kini! Dili kini bahin sa tingog nga 
imong madungog gamit ang imong mga dalunggan. Usa kini ka legal 
nga pahayag. Hunahunaa ang usa ka maghuhukom ug ang iyang 
lawak-hukmanan. Kon ang usa ka huwes nakahukom sa pagdungog 
sa usa ka kaso, kini nagpasabut nga siya miuyon sa paghusay sa usa 
ka butang base sa kon unsa ang giingon sa mga balaod. Sa atong 
kahimtang, tungod kay nangayo kita sumala sa mga balaod sa Hari, 
nahibal-an na nato nga Iyang ipatuman ang Iyang kaugalingong 
balaod. Busa, kita masaligon sa mahimong resulta niini; dili na kita 
magtagna-tagna pa.

Pananglitan, ang Estados Unidos dili usa ka gingharian tungod 

kay wala kiniy hari, apan naglihok kini pinaagi sa mga balaod 
nga managsama ug magamit sa matag legal nga lungsuranon. Sa 
susamang paagi, ang Gingharian sa Dios gimandoan usab sa mga 
balaod, nga mabatonan sa matag lungsoranon nga walay pagpihig. 
Ang mga estorya nga atong gibasa sa Bibliya dili lamang aron sa 
paglingaw kanato kondili sa pag-ilustrar sa maong mga balaod para 
kanato aron atong makat-onan ug magamit kini. Gigamit ni Jesus 
ang mga pulong nga, “ang Gingharian sa Dios sama sa” sa daghang 
higayon samtang Iyang gipatin-aw sa mga tawo kon sa unsang paagi 
milihok ang Gingharian. Si Jesus nagtumong sa mga balaod sa 
Gingharian sa dihang Iyang gisulti ang mga sambingay, naghatag 
og paghulagway kon sa unsang paagi milihok ang mga balaod o 
nagpaila kon nganong nahitabo ang usa ka butang. Sa makausa, sa 
pipila ka rason, ang mga tawo walay ideya nga ang Gingharian sa 
Dios adunay mga balaod nga nagdumala sa paglihok niini. Daghan 
ang naghunahuna nga mahimo sa Dios ang bisan unsang gusto 
Niyang buhaton kon gusto Niyang buhaton tungod kay Dios Siya. 
Mouyon ko nga ang Dios adunay gahum sa pagbuhat sa bisan unsa 
nga gusto Niyang buhaton; bisan pa niana, Siya nalimitahan sa Iyang 
kaugalingong mga balaod. Nahibal-an ako nga kini tingali katingad-
an alang kanimo, apan aron mahimo ang akong punto, atong tan-
awon dayon ang Marcos 6.

‘Unya si Jesus miingon kanila, “Ang propeta dungganan 
gayod gawas lamang sa iyang kaugalingong lungsod ug 
sa iyang kaugalingong kadugo ug sa iyang kaugalingong 
panimalay.” Ug didto wala siya makahimo ug mga 
milagro gawas sa pagtapion sa iyang mga kamot sa pipila 
ka masakiton ug iyang gipang-ayo sila. Ug nahibulong siya 
tungod sa ilang pagkawalay pagtuo. Ug miadto siya libot sa 
mga kabalangayan ug nanudlo.’

 — Marcos 6:4-6

Sa imong pagbasa niini nga Kasulatan, aduna untay mga butang 
nga milukso gikan sa panid diha kanimo nga maghatag kanimo ug 
pipila ka pagsabot sa buluhaton sa Gingharian.

Wala Siya makahimo og bisan unsang milagro….

Una sa tanan, daghang mga Kristohanon ang wala gani makakita 
niini nga Kasulatan ug makiglalis kanimo sa atubangan nga kon 
ikaw moingon nga adunay mga sitwasyon sa Bibliya diin si Jesus dili 
makaayo, ikaw mahimong sayop. Apan sama sa imong nakita, dili 
Niya mahimo. Sa higayon nga imong masabtan nga ang Gingharian 
naglihok pinaagi sa mga balaod, nan magsugod ka sa pagtan-aw sa 
mas lawom niini nga istorya. Ang sukaranan nga pagsabot alang sa 
kadaghanan sa mga Kristohanon mao nga gipili ni Jesus nga dili 
sila ayohon. Mahimo nang tama tan-awon kon wala kay pagsabot 
sa legalidad sa Gingharian. Nasayud kita nga si Jesus gamhanan 
apan wala niya gibuhata pag-ayo, kon wala ang pagsabut sa legal nga 
hurisdiksyon, makaingon ka gipili Niya nga dili mag-ayo. Unsa pa 
man diay laing hinungdan?

Tingali nakadungog ka sa usa ka tawo nga nag-ingon, “Gitugotan 
kini sa Dios nga mahitabo,” o “Ang Dios ang labing nahibalo,” o 
“Anaa sa Dios ang tanan sa Iyang kontrol,” o usa ka butang nga 
ingon niana nga mga linya kon adunay usa ka tawo nga naghisgot sa 
usa ka problema o kalisud nga nasinati o sa usa ka higala nga nag-agi 
niini. Kasagarang Kristohanon, dinhi sila nagahunong. Kay wala sila 
mahibalo sa mga balaod sa Gingharian ug kon unsay aktuwal nga 
nakababag kang Jesus, ang bugtong konklusyon nga ilang mahimo 
mao nga dili gayod kabubut-on sa Dios ang pag-ayo kanila. Akong 
higala, ang Bibliya wala mag-ingon nga Iyang gipili nga dili mag-
ayo. Kini nag-ingon nga Siya dili makaayo kanila tungod sa ilang 
kakulang sa pagtuo. Sa higayon nga imong maamgohan nga ang 

babag sa pag-ayo niini nga istorya dili ang kakulang sa Dios sa 
tinguha sa pagbuhat sa ingon, apan hinoon, adunay espirituhanon 
nga mga balaod sa hurisdiksyon nga nagpugong sa gahum sa Dios.

Sa ubang mga istorya, karon imong maamgohan nga adunay legal 
nga mga rason ngano nga ang gahum sa Dios adunay hurisdiksyon sa 
pagdala sa Iyang kabubut-on ug tinguha ngadto sa usa ka sitwasyon 
o dili pagpadala, sama niini. Busa, kinahanglanon kaayo nga imong 
mahibaloan kon sa unsang paagi kining mga balaod sa Gingharian 
molihok. Kon moabot ang adlaw nga kinahanglan nimo ang 
paghikap gikan sa langit, dili nimo gusto nga ang gahum sa langit 
maputol, apan hinoon, adunay kagawasan sa paghimo sa kabubut-
on sa Dios sa imong kinabuhi. Ug mao kini ang hinungdan kon 
nganong gisulat ko kini nga libro.

Aron masugdan ang imong panaw, akong irekomendar nga 
magsugod ka sa usa ka limpyo nga talaan sa imong hunahuna ug 
makaamgo nga kinahanglan nimong isalikway ang daan nga mga 
tubag sa relihiyon nga imong nadungog sa tibuok nimong kinabuhi 
bahin sa kon ngano nga ang Dios nagbuhat o wala nagbuhat 
sa usa ka butang. Nanghinaut ako nga nahibalo na ka karon nga 
kinahanglan nimong isalikway ang kasagarang pagpasabot nga 
ginahatag kon maghisgot  nganong ang bata nga si Johnny namatay 
sa bata pa nga edad: “Ang Dios nahibalo sa labing maayo, Siya ang 
nagkontrol,” ug uban pa. Dili, kinahanglan nimong MASAYRAN 
nganong si Jesus dili makahimo sa pag-ayo ug sa mga balaod nga 
nagdumala sa pagpadagan sa gahum sa Dios sa yuta. Kinahanglan 
nimong masayran ang tubag sa pangutana, “Nganong dili man 
makaayo si Jesus?” Alang sa kadaghanan, ang kamatuoran nga bisan 
ako moingon nga adunay tubag sa kana nga pangutana, maghimo 
kanila nga masakitan. Apan igo lang ko nagsulti kanimo kon unsa 
ang giingon sa Bibliya, ug tugoti ako nga isulti nga kinahanglan 
nimo mahibal-an ang tubag sa kana nga pangutana.

Ang yano ug mubo nga tubag nga nagpatin-aw nganong si Jesus 
dili makaayo sa maong istorya mao nga ang langit walay legal nga 
hurisdiksyon sa pagbuhat niini. Kana nga hurisdiksyon gihatag 
pinaagi sa pagtuo sa usa ka lalaki o babaye sa gingharian sa yuta nga 
bug-os nga mituo sa giingon sa langit. Bisan tuod kita mouyon nga 
si Jesus gamhanan ug nagtinguha sa pag-ayo sa mga tawo, Siya dili 

makahimo. Si Jesus mismo miingon 
nga ang kapakyasan sa pag-ayo dili 
usa ka kahuyang sa Iyang kabahin 
kondili tungod kay ang mga tawo 
walay pagtoo. Isulat kana! Usa kini 
ka labing importanti! Pagsalig!

Sa akong miaging libro, migahin 
ako og daghang panahon sa 
pagpatin-aw kon unsa ang pagtuo, 
kon sa unsang paagi kini molihok, 
nganong gikinahanglan nato ang 
pagtuo, nganong gikinahanglan sa 

Dios ang pagtuo, kon sa unsang paagi kita makabaton ug pagtuo, 
ug giunsa nato pagkahibalo kon kita anaa sa pagtuo. Ang pag-
ingon nga ang imong pagsabot niining labing sukaranang balaod sa 
Gingharian importanti usa ka kulang pa nga pahayag. Kinabuhi ug  
kamatayon kini!

Bag-o lang ako nakadawat ug newsletter gikan sa usa ka iladong 
Kristohanong ministeryo. Ang mga sulod niini maoy kasagaran sa 
gituohan sa kadaghanang Kristohanon, makasubo. Tugoti ako nga 
ipaambit ang pipila niini dinhi.

Nagsugod kini sa usa ka maayong pulong gikan sa Deuteronomio 
31:6:

Pagmalig-on ug pagmaisogon. Ayaw kahadlok o kalisang 

ang iyang mga saad 
nagsaad kanato ug 
kaayuhan, pagbalik sa 
kusog, pag-uswag sa 
pinansyal, og daghan 
pa—dili lang kay 
makasugakod sa pag-
antos kalisod, kasakit 
o kagun-0ban.

tungod kanila, kay ang Ginoo nga imong Dios magauban 
kanimo. Dili ka Niya biyaan ni talikdan.

Unya kini nagpadayon sa pag-ingon…
“Nganong dili hunongon sa Dios ang terorismo ug pag-antos? 

Nganong Iyang gitugotan ang mga tawo nga mamatay?” Daghan 
ang mga pangutana, ug ang kamatuoran sa maong butang wala lang 
nato mahibaloi ang tanang tubag. Wala kita mahibalo kon nganong 
gitugotan sa Dios nga mahitabo ang pipila ka butang. Ang nahibal-
an nato nga ang gugma sa Dios hingpit. Ang iyang mga paagi labaw 
sa atong mga paagi. Kinahanglan kitang mosalig sa Iyang mga saad 
nga nagsulti kanato nga dili Siya mohatag kanato og labaw pa sa 
atong makaya, apan nga bisan unsa ang Iyang ihatag kanato, Siya 
magauban kanato sa matag lakang sa dalan.”

SAYOP, SAYOP, SAYOP! Sa pagkatinuod, ang Bibliya nagsulti 
kanato sa sukwahi niini.

 ‘Walay pagsulay nga miabot kaninyo nga wala masinati 
sa tawo. Ang Dios kasaligan, ug dili niya itugot nga kamo 
sulayon labaw sa inyong masarangan, apan uban sa pagsulay 
siya magtagana usab ug lutsanan, aron makasugakod  
kamo niini.’

— 1 Corinto 10:13 (NKJV)

Ang Iyang mga saad naghatag kanato ug saad sa kaayuhan, 
pagpasig-uli, pag-uswag sa panalapi, ug uban pa—dili lamang 
sa pagbaton og abilidad sa pag-antus pinaagi sa kalisdanan o 
katalagman. Ang hingpit nga gugma nagtanyag og mga solusyon. 
Mahimo kong magpadayon, apan kini, makasubo, mao ang gituohan 
sa kadaghanan sa mga tawo mahitungod sa Dios. Sa unsang paagi ang 
usa ka tawo makahunahuna nga ang Dios, kansang gugma hingpit, 
mohatag sa usa ka tawo og kanser o modumili sa pag-ayo kanila 
bisan Siya adunay gahum sa pagbuhat sa ingon, butang kini nga dili 

ko masabtan. Kon sila pangutan-on bahin niini, pag-usab, ang ilang 
naandan nga tubag mao nga ang Iyang mga paagi dili atong mga 
paagi. Tinuod ka? Bisan dili hingpit ang atong gugma, dili nato kana 
buhaton sa atong mga anak! Sa pikas bahin, Iyang gihimo ang Iyang 
mga paagi nga klaro kaayo diha sa Iyang Pulong.

Ang newsletter nagpasabot nga bisan unsa ang Iyang ihatag 
kanato, Siya anaa sa matag lakang sa dalan samtang kita mag-antus 
niini. Ang Dios ba mohatag kanato ug butang nga daotan? Dili. 
Sa dihang ang Bibliya nag-ingon kanato nga Siya uban kanato ug 
dili gayod mobiya kanato, kini nagpasabot nga ang Dios anaa uban 
kanato aron sa pagsuporta sa Iyang mga saad! Akong higala, kini nga 
doktrina nga ang Dios atong kaaway dili gikan sa Dios. Wala kini 
nagrepresentar sa Dios nga akong gialagaran, ug nanghinaot ko nga 
dili ninyo kana tuohan. Kon ang imong gisimbahan nagtudlo niini 
nga matang sa basura, kinahanglan ka nga mobiya dayon!

Ang Dios gugma ug ang Pulong nag-ingon nga ang gugma dili 
mapakyas. Ang mapakyas, hinoon, mao ang hurisdiksyon sa Dios, 
ang Iyang abilidad sa pagpangilabot sa gingharian sa yuta, nga 
gipatungha sa atong pagtuo. Usab, kini usa ka legal nga isyu, dili usa ka 
makalilisang nga isyu, usa ka isyu sa pagbati, o bisan unsa pa. Kini usa 
lamang ka legal nga isyu nga kinahanglan nimong masayran. Tungod 
kay ang tawo adunay hurisdiksyon sa gingharian sa yuta, ang Dios dili 
makahimo sa kon unsa ang Iyang gusto, sama sa akong gipaambit. 
Ang imong kasabotan sa langit, ang imong pagtuo, gikinahanglan 
aron mahatagan ang langit ug hurisdiksyon aron madala ang gahum 
sa Dios sa kana nga kahimtang ug makapatunghag pagkamatarong. 
Higala, kinahanglang mahibalo ka kon unsa ang pagtuo ug nganong 
gikinahanglan ang pagdawat gikan sa Dios.

Kon wala pa nimo mabasa ang akong miaging libro (Ang Imong 
Pinansya nga Kausaban: Ang Gahom sa Pakigsaad), tugoti ako nga 
magrepaso sa kadali kon unsa ang pagtuo. Bisan tuod makahunahuna 

ka nga halos tanang Kristohanon nga naggamit sa pulong nga 
pagtuo makahibalo kon unsa kini, nasayop ka. Kinahanglan nga 
adunay gamay nga leksyon sa kasaysayan aron masabtan ang usa 
ka mahinungdanon nga konsepto sa Gingharian bahin sa legal nga 
hurisdiksyon.

Atong tan-awon ang Roma 4:18-21:

Batok sa tanan nga paglaum, si Abraham sa paglaum 
mitoo ug sa ingon nahimong amahan sa daghang mga nasud, 
ingon sa giingon kaniya, “Maingon usab niana ang imong 
kaliwatan.” Sa walay paghuyang sa iyang pagtuo, iyang 
giatubang ang kamatuoran nga ang iyang lawas sama ra 
sa patay—kay usa ka gatos na ka tuig ang iyang edad—
ug nga ang tagoangkan ni Sara patay na usab. Apan wala 
siya magduhaduha mahitungod sa saad sa Dios tungod sa 
pagkawalay pagtuo, kondili nalig-on siya sa iyang pagtuo ug 
naghatag ug himaya sa Dios, nga kombinsido kaayo nga ang 
Dios adunay gahom sa pagbuhat sa iyang gisaad.

Si Abraham nailhan nga amahan sa atong pagtuo. Siya hingpit 
nga mituo nga ang Dios adunay gahum sa pagbuhat sa Iyang gisaad. 
Ingon nga kombinsido kaayo, miuyon sa Dios, gitawag ug pagtuo. 
Kon wala kana nga kasabutan, ang Dios dili makalihok sa gingharian 
sa yuta. Busa makapangutana ka, “Nganong kinahanglan sa Dios og 
tawo nga motugot kaniya sa pagbuhat og usa ka butang o mobagbag 
Kaniya sa pagbuhat sa butang gusto Niyang buhaton? Siya man ang 
Dios.” Aron matubag ang pangutana, kinahanglan natong balikon 
dayon ang sinugdanan, sa panahon ni Adan.

Gibuhat mo siya nga ubos ug diyutay kay sa mga 
manolonda; gipurongpurongan mo siya sa himaya ug dungog 
ug gibutang nimo ang tanan sa ilalom sa iyang mga tiil. Sa 
pagbutang sa tanang butang ilalom kaniya, ang Dios walay 

gibilin nga dili sakop kaniya. Apan sa pagkakaron dili nato 
makita ang tanang butang nga sakop niya.

— Hebreo 2:7-8

Kini nga Kasulatan nagtumong kang Adan ug Eba sa pagmugna 
kanila. Palihug timan-i nga walay bisan unsa sa yuta nga wala ubos 
sa ilang legal nga hurisdiksyon. Si Adan gibutang sa yuta aron 
sa pagmando sa yuta ug may gitugyan nga awtoridad alang sa 
Gingharian sa Dios. Siya nagdumala sa tibuok yuta.

Unya ang Dios miingon, “Buhaton nato ang tawo sumala 
sa atong imahi, sa atong dagway, ug padumalahon sila sa 
mga isda sa dagat ug sa mga langgam sa kalangitan, sa mga 
kahayopan, sa tibuok yuta, ug sa tanan nga mga binuhat nga 
nagalihok. sa yuta.”

— Genesis 1:26

Busa pag-usab, atong makita nga si Adan nagdumala sa yuta 
uban sa gitugyan nga awtoridad ug gikoronahan uban sa himaya (ang 
pagdihog o gahum) ug dungog (ang posisyon sa awtoridad). Walay 
bisan unsa nga wala sa ilalum sa iyang dominyo. Sa pagkatinuod, 
kon imong basahon ang giingon sa pagmugna, ginganlan gayod ni 
Adan ang mga mananap, kay siya ang nagdumala sa tibuok planeta. 
Apan sama sa nahibaloan natong tanan, si Adan nawad-an sa iyang 
dapit sa awtoridad batok kang Satanas, kinsang milingla ni Eba ug 
mitintal ni Adan sa pagluib batok sa panggobyerno sa Dios, nga 
iyang gibuhat. Girekord ni Pablo sa 2 Mga Taga-Corinto 4:4 nga 
si Satanas, pinaagi sa pagbudhi ni Adan, nahimong dios niini nga 
kalibutan. Wala siya moingon nga siya usa ka dios, kondili, ang 
dios niining kalibotana, nga nagpasabot nga siya adunay legal nga 
espirituhanong awtoridad dinhi. Bisan tuod ang tawo nagpuyo pa 
sa yuta, sa espirituwal, siya patay na sa Dios. Ang espiritu sa tawo, 
nga gilalang aron sa paglakaw nga nahiusa sa Espiritu sa Dios, karon 

nahimulag na gikan Kaniya. Ang tawo nagsugod sa paglakaw sumala 
sa iyang kaugalingong mga pagbati, iyang hunahuna, kabubut-on, ug 
mga emosyon.

Gidala siya sa yawa sa taas nga dapit ug sa usa ka daklit 
gipakita kaniya ang tanang gingharian sa kalibotan. Ug 
siya miingon kaniya: Ihatag ko kanimo ang tanan nilang 
pagbulot-an ug kahalangdon; kini gihatag kanako, ug ako 
makahatag niini kang bisan kinsa nga akong gusto. Kon 
simbahon mo ako, maimo na ang tanan.”

— Lucas 4:5-7

Mamatikdan nimo nga si Satanas nag-ingon nga ang posisyon 
nga iyang gihuptan ibabaw sa gingharian sa yuta “gihatag” kaniya. 
Siyempre, nahibalo kita nga ang naghatag niini kaniya mao ang legal 
nga nanag-iya niini sa sinugdan, nga mao si Adan. Importante kini. 
Kon, sa pagkatinuod, si Satanas misulay sa pagsulod sa kalibotan 
sa ilegal nga paagi, siya unta dihadiha pugson sa pagpapahawa 
dayon. Kon makahunahuna ka ug usa ka pulis nga nanawagan alang 
sa backup, makabaton ka ug usa ka maayong ideya kon ngano nga 
giingon nako nga si Satanas pugson sa pagpagawas. Ang badge nga 
gisul-ob sa opisyal nagpasabot nga ang tibuok puwersa ug gahom 
sa gobyerno sa Estados Unidos anaa aron suportahan ang iyang  
mga pulong.

Ang korona nga gisul-ob ni Adan (ang posisyon nga iyang 
gihuptan), nagmando alang sa gobyerno sa Dios, nagdala sa tanang 
gahom sa Dios sa pagpaluyo kaniya. Tungod sa posisyon ni Adan sa 
yuta, si Satanas walay hurisdiksyon sa yuta bisan unsa. Siya gidumalaan 
ni Adan ug ni Eba. Ang bugtong legal nga paagi ni Satanas aron 
makabaton ug hurisdiksyon sa gingharian sa yuta nagkinahanglan 
pinaagi kang Adan sa pagtangtang sa iyang korona, nga si Satanas 
walay awtoridad sa pagpugos kaniya sa pagbuhat. Nasayod si Satanas 

nga ang bugtong tawo nga makatangtang sa korona sa ulo ni Adan 
mao si Adan mismo. Mao nga si Satanas kinahanglang modangop 
sa iyang plano sa paglimbong. Unsa kanang limbong? Gipasabot 
ni Satanas nga ang Dios dili kasaligan ug dili interesado sa ilang 
kaayohan. Iyang gikombinsir si Eba nga adunay kaayohan ang 
pagsupak sa Dios ug nga ang mga balaod sa Dios nagpugong kaniya 
ug kang Adan sa usa ka butang diin sila makabenepisyo.

Kinahanglang aghaton ni Satanas si Adan ug Eba sa pagtuo o 
pagpahiuyon sa ilang kaugalingon kaniya imbes sa Dios.

Sa yano nga mga pulong, kini mao ang hugot nga pagtuo. Ang 
pagtuo mahimong mabatbat ingon nga “bug-os nga nakombinsir” 
sa gisulti sa Dios. Gibiyaan ni Adan ug ni Eba ang Pulong sa Dios 
ingon nga kasaligan ug miuyon sa giingon ni Satanas. Unya milihok 
sila sa ilang pagtuo, nga nagpawala sa ilang katungod sa pagbarog sa 
Gingharian sa Dios ug naghatag kang Satanas ug legal nga baroganan 
ibabaw sa mga kalihokan sa mga tawo. Ang resulta? Si Adan, nga 
adunay awtoridad ibabaw sa gingharian sa yuta, sa espirituwal nga 
paagi nagpahawa sa Dios sa dihang iyang gipahiuyon ang iyang 
kaugalingon kang Satanas! Gibiyaan ni Adan ang iyang korona, ang 
iyang dapit sa awtoridad, aron mosunod kang Satanas. Sa pagbuhat 
sa ingon, sa panguna iyang gipapahawa ang Dios sa iyang kinabuhi. 
Daghang mga tawo ang moingon, “Dili, dili kana mahitabo; Si Adan 
dili makapalayas sa Dios gikan sa kalibotan!” Apan kon bahin sa mga 
kalihokan sa mga tawo, siya siguradong nagbuhat. Tugoti ko nga 
pamatud-an kana kanimo. Atong tan-awon pag-usab ang Genesis 
3:17-19. Human makasala si Adan, ang Dios miadto kaniya ug 
miingon,

Tinunglo ang yuta tungod kanimo, pinaagi sa masakit 
nga paghago makakaon ka niini sa tanang mga adlaw sa 

imong kinabuhi. Mamunga kini ug mga tunok ug mga 
sampinit alang kanimo, ug makakaon ka sa mga tanom sa 
kapatagan. Pinaagi sa singot sa imong agtang makakaon ka 
sa imong pagkaon hangtod nga mobalik ka sa yuta.

Matikdi nga kini nag-ingon, “Tinunglo ang yuta tungod kanimo.” 
Ang pagkatunglo nagpasabot lamang sa pagkawala sa presensya 

ug panalangin sa Dios. Si Adan, nga adunay awtoridad sa yuta, ang 
nagputol sa legal nga hurisdiksyon sa Dios sa gingharian sa yuta. 
Sa yanong pagsabot, ang Dios nag-ingon, “Hoy, Adan, tungod 
kanimo, ang Akong mga kamot gigapos. Dili na Ako makatabang 
kanimo.” Dayon iyang gisultihan si Adan nga ang iyang kaluwasan 
anaa na kaniya, uban ang hilabihang paghago ug malisod nga 
pagpaningkamot. Gitawag ko kini nga “sistema sa pagkatinunglo 
sa yuta” aron lang makalahutay. Dinhi kitang tanan nagdako—
sa gingharian sa pagsugakod ug kahadlok. Nakakat-on kita sa 
pagkabalaka, ug ang kahadlok mipatigbabaw sa atong mga hunahuna 
sukad sa among pagkatawo. Gusto kong mobalik niini nga Kasulatan 
sa makadiyot aron hisgutan ang sistema sa tunglo sa yuta, apan sa 
pagkakaron, gusto nakong siguroon nga masabtan nimo kon giunsa 
ni Satanas ang pagsulod sa yuta. Sa makausa pa, kinahanglan niyang 
pangitaon ang usa ka lalaki o babaye sa gingharian sa yuta nga adunay 
hinatag-sa-Dios nga legal nga hurisdiksyon sa kalibotan sa pag-abli 
sa pultahan alang kaniya. Si Adan adunay yabi niini kaniadto, ug si 
Satanas nakahimo sa paglimbong kang Adan sa pag-abli niana nga 
pultahan. Karon, atong tan-awon pag-usab ang Hebreohanon 2:7-8.

‘Gibuhat nimo siya nga mas ubos sa mga anghel, 
gipurongpurongan nimo siya ug himaya ug dungog, ug ang 
tanang butang gipailalom nimo sa iyang mga tiil.” Sa dihang 
gipailalom sa Dios ang tanang butang diha sa pagbuot sa 
tawo, wala siyay gibilin nga dili ilalom kaniya. Hinuon 

karon, wala pa nato makita nga ang tanang mga butang 
nailalom kaniya. ‘

— Hebreo 2:7-8

Matikdi nga kini nga Kasulatan nag-ingon nga ang Dios walay 
gibilin nga dili sakop kaniya. Bisan tuod kini nga Kasulatan nagtumong 
sa usa ka panghitabo sa dugay na nga panahon, kini naggamit sa 
pulong nga anaa sa karun sa paghulagway sa kasamtangan nga 
kahimtang sa tawo sa yuta. Bisan tuod ang tawo nawad-an sa iyang 
espirituhanong awtoridad sa yuta nga gingharian pinaagi sa sala ni 
Adan, ang tawo wala mawad-i sa iyang legal nga trabaho sa yuta 
mismo, busa ang paggamit sa pulong anaa gihapon ang kasamtangan 
nga panahon. Tungod niining legal nga baroganan nga nabatonan 
sa tawo dinhi sa yuta, ug tungod sa legal nga espirituhanong kuta ni 
Satanas sa mga tawo, ang Dios dili basta-basta moanhi sa yuta ug 
mahimong molapas sa Iyang kaugalingong Pulong kay si Satanas 
moingon, “oy foul ka na”.

Kinahanglang mangita ang Dios ug usa ka lalaki o usa ka 
babaye sa gingharian sa yuta nga makig-uyon uban Kaniya, nga 
mag-abli sa espirituhanong pultahan alang sa Gingharian sa Dios 
nga adunay legal nga hurisdiksyon dinhi. Sama nga si Satanas 
kinahanglang molihok pinaagi sa magbalantay-sa-ganghaan, si 
Adan, ang Dios karon kinahanglang molihok pinaagi sa mga lalaki 
ug babaye, ang mga magbalantay-sa-ganghaan sa yuta, aron ihatag 
ang hurisdiksyon sa Gingharian dinhi. Ang pagbaton sa imong 
kasingkasing ug hunahuna nga kambinsido kaayo sa kon unsay 
gisulti sa langit gitawag ug pagtuo. Kinahanglang anaa ang pagtuo 
aron ang Gingharian sa Dios adunay hurisdiksyon dinhi. Dili ko 
mogahin og panahon dinhi sa pagpatin-aw kon unsaon pagkuha og 
pagtuo o unsaon pagkahibalo kon ikaw anaa sa pagtuo. Kining tanan 
gihisgotan na sa akong unang libro sa serye niini. Alang sa katuyoan 

niini nga diskusyon, gusto lang nako nga masiguro nga nahibal-an 
nimo kon unsa ang pagtuo ug ngano nga gikinahanglan alang sa 
langit nga molihok dinhi sa yuta.

Karon, nanghinaut ko nga mas masabtan ninyo kon nganong 
“dili” makahimo si Jesus og daghang milagro sa Iyang lungsod—
ang mga tawo didto walay pagtuo. Busa, ang langit walay legal nga 
hurisdiksyon. Tugoti ako nga tapuson kini nga panaghisgot sa usa ka 
maayo nga Kasulatan nga mag-ilustrar sa akong gisulti.

Ang tanan nakadungog sa Roma 10:10:

Kay sa imong kasingkasing ikaw mitoo ug gipakamatarung, 
ug kini pinaagi sa imong baba nga ikaw magasugid sa imong 
pagtoo ug maluwas.

Kini nga Kasulatan maoy bahin sa gitawag sa mga Kristohanon 
nga dalan sa Roma, usa ka bahin sa upat ka mga Kasulatan nga 
nagpakita kanato kon sa unsang paagi kita maluwas. Apan mihunong 
ka ba ug naghunahuna bahin sa proseso nga gipakita kanimo sa Roma 
10:10? Uban sa imong kasingkasing nga ikaw mituo o nakig-uyon 
sa langit. Ang imong kasingkasing nga nahiuyon sa langit naghimo 
nga legal alang sa langit sa pagsulong sa yuta. Kini nga Kasulatan 
nag-ingon nga kon ikaw motuo sa langit, ikaw gipakamatarung. 
Ang hustisya mao ang pagdumala sa balaod. Busa ang pagtoo sa 
imong kasingkasing naghatag kanimo ug legal nga katungod sa 
atubangan sa langit ug sa yuta aron makabaton sa giingon sa langit 
tungod kay kini naghatag sa langit ug legalidad sa gingharian sa 
yuta. Apan matikdi nga wala pa mahitabo. Adunay ikaduhang bahin 
niini nga Kasulatan: “…ug pinaagi sa imong baba igasugid mo ang 
imong pagtuo ug maluwas ka.” Nakita nimo, bisan kon ang imong 
kasingkasing mahimong uyon sa langit, nga naghimo niini nga legal 
alang sa langit nga mosulong sa yuta, wala’y mahitabo hangtod 
nga ikaw, usa ka lalaki o babaye sa gingharian sa yuta nga adunay 

hurisdiksyon sa gingharian sa yuta, buhian kana sa gingharian sa 
yuta. Ngano man? Tungod kay ikaw adunay hurisdiksyon dinhi; 
walay langit kon wala ka!

Sa pagkatinuod, magaingon ako kaninyo, nga bisan unsa 
nga inyong gapuson dinhi sa yuta, didto sa langit pagailhon 
kini nga binugkos, ug bisan unsa nga inyong badbaran dinhi 
sa yuta, pagabadbaran usab didto sa langit.

— Mateo 18:18

Sa ato pa, kini naghisgot kon unsa ang bag-o lang nakong 
gihisgutan. Bisan unsa ang imong gapuson dinhi sa yuta, mutabang 
ang langit, ug bisan unsa nga imong badbaran dinhi sa yuta, mutabang 
ang langit. Dili mahimo sa langit kon wala ka. Ang Langit naghulat 
kanimo ug dili makalihok gawas kon ang usa ka lalaki o babaye 
nga anaa sa pagtuo o nakig-uyon sa langit mopagawas niana nga 
awtoridad ngadto sa yuta.

Ang pagsabut kon unsaon sa pagpagawas sa awtoridad ug gahum 
sa langit ngadto sa gingharian sa yuta makahimo sa tanang kalainan. 
Nahimo ko kini sa akong kinabuhi ug nahimo kini sa mosunod nga 
email nga akong nadawat.

“Helo! Ang akong bana ug ako gusto nga ipaambit ang among 
talagsaon nga istorya sa ‘faith hunt’ kanimo! Niadtong 2011, nagpuyo 
mi sa among ‘damgo nga balay,’ pero nabuhi mi nga igo-igo lang ang 
sweldo ug usahay naggamit sa among mga credit card sa pagbayad sa 
mga grocery ug [aron] pagpainit sa among balay. Nakalahutay kami 
apan wala mouswag. Ako ang lider sa pagsimba sa among simbahan, 
apan ang among pagtuo wala nakonekta sa among panalapi. Nakita 
nako ang imong programa nga Fixing the Money Thing sa Daystar, 
nga nakakuha sa akong atensyon, ug [ako] mi-order sa libro, Fixing 
the Money Thing, kauban ang Financial Revolution nga mga CD. 

Kanunay kaming naminaw niini nga mga CD ug nagbasa sa libro sa 
usag usa.

“Wala miy ideya nga wala diay kami diha sa pagtuo! Nahibal-
an namo nga aron mapadayon kining gipangandoy nga balay, 
kinahanglan namo ang pipila ka mga tubag kon giunsa ang salapi 
naglihok sa Gingharian. Kami nagpugas ug usa ka liso nga $200 
ngadto sa Faith Life Ministries (nga mahimo usab nga $2,000. Dako 
kadto nga salapi kanamo kaniadto!) ug nakigsaad kami sa Dios nga 
nagpakita ug usa ka pamaagi sa dapit pagnegosyo nga mahimo nako 
sa among balay.

“Gihatagan kami sa Dios og ideya sa negosyo sa pagpadako sa 
mga itoy nga Goldendoodle gikan sa among balay. Mipalit mi og 
2 ka Goldendoodle puppies, si Bella ug si Gracie, gipadako namo 
para mag breed ug Goldendoodle puppies, ug nakig partner mi 
sa Dios. Nahibal-an namo nga dili kami makahimo og mga itoy!! 
Gipasanay namo ang among 2 ka doodle, ug niadtong 2014, naa miy 
gibaligya nga 13 ka itoy sa presyo sa merkado nga $1200 matag usa. 
Karong tuiga, 2015, naa miy 63 ka itoy, TANAN himsog. Gikan sa 
pagbaligya sa among mga itoy, nahimo kaming gawasnon sa tanan 
namong utang gawas sa among balay. Nakahimo na usab kami karon 
sa pagpundo sa emergency fund usab namo.

“Sa among katingala, gipangutana mi sa akong mama kon 
gusto ba namo nga mosanay ang iyang duha ka Goldendoodle 
kay moretiro na siya! Gipanalanginan kami sa Dios og laing 2 ka 
doodle nga libre! Ug nidatong Hulyo, ang akong bana napromote 
isip high school superintendent sa among lokal nga iskwelahan!! 
Sa usa ka tuig, ang among kita midoble sa taas nga 6 ka numero!! 
ANG PAGTUO NANGITA UG BUHAT!! Among gisubay 
ang mga balaod sa Gingharian sa Dios. Karon, nagpugas kami sa 
tanan nga mga klase sa buluhaton sa Gingharian ug nagtambong 
sa imong simbahan sa online matag Domingo sa buntag sa dili pa 



kami manguna sa pagsimba sa among lokal nga simbahan! Salamat 
sa pagtudlo kanamo kon sa unsang paagi naglihok ang Gingharian!”

                                                —Karla 

Ang samang magtiayon nagpadala kanako ug follow up email 
karong semanahona.

“Malipayong Paskwa sa Pagkabanhaw! Nabanhaw Siya! Gusto 
namong ipaambit ang update para sa among online nga Pastor Gary! 
Palihog pahibaloa siya nga gisaulog namo ang pagkatawo ni Jesus 
sa Jerusalem karong tuiga (gibayran sa cash). Gipanalanginan usab 
kami nga ang among tin-edyer nga anak nga lalaki nga si Carter 
nabunyagan sa Suba sa Jordan, ug nagsimba uban sa Hillsong 
Australia sa Dagat sa Galilea pagkagabii! Wow!!! Mapasalamaton 
kaayo mi nga amo nang naayo ang bahin sa kuwarta!

121 na ka itoy ang among napadako sukad. Kinahanglan namong 
ipasaka ang presyo sa usa ka itoy ngadto sa $2,300 tungod kay taas 
na kaayo ang among listahan sa naghulat! Dalayegon ang Dios.” 

—Karla

Kini usa ka maayo nga panig-ingnan kon unsa ang buhaton sa 
Gingharian sa imong kinabuhi. Gitawagan nako si Karla karong 
semanaha human ko madawat kini nga email, ug siya excited kaayo!!! 
Matod niya nga mabayran na ang ilang balay karong tuiga. Kon 
imong tan-awon ang una nga email nga iyang gipadala, ingon siya 
nianang panahona (gikutlo gikan sa email sa ibabaw):

“Igo-igo lang ang among sweldo ug usahay naggamit sa among 
mga credit card sa pagbayad sa mga grocery ug [sa] pagpainit sa 
among balay. Kami nakalahutay apan wala nag-uswag. ”

Karon, pila lang ka tuig ang milabay, mabayran na ba nila kini? 
Ang Gingharian!

A N G  G I N G H A R I A N  M A OY 
I M O N G  T U B A G 

Karon nga ikaw aduna nay pagsabut kon giunsa ang Gingharian 
nagalihok pinaagi sa mga balaod ug mga prinsipyo nga dili mausab, 
gusto nako nga magsugod sa pag-focus sa mga balaod nga adunay 
epekto sa imong panalapi ug, sa katapusan, sa imong kapahulayan.

Apan sa dili pa kita moadto didto, gusto nakong ipatin-aw kon 
nganong ginganlan ko kini nga libro nga Ang Gahom sa Kapahulayan 
ug unsay akong gipasabot sa pulong nga kapahulayan sa konteksto 
sa panalapi ug sa Gingharian. Makahingangha lang tungod kay 
wala nako gimugna kini nga konsepto diin ang kapahulayan adunay 
kalabotan sa panalapi, ang Dios mismo ang nagmugna niini.

Sa ingon niana ang langit ug ang yuta nakompleto sa 
tanan nilang halapad nga mga laray. Sa ikapito ka adlaw 
nahuman sa Dios ang iyang pagbuhat; busa sa ikapito 
ka adlaw mipahulay siya sa tanan niyang buhat. Ug 
gipanalanginan sa Dios ang adlaw nga ikapito ug gibalaan 
kini, tungod kay niini nga adlaw mipahulay siya gikan sa 
tanang buhat sa paglalang nga iyang nahimo.

— Genesis 2:1-3

Una, tugoti ako sa pagklaro niini: Ang Dios wala mipahulay sa 
ikapitong adlaw tungod kay Siya gikapoy. Ang Dios dili kapuyon. 
Mipahulay siya tungod kay, ingon sa teksto, kompleto na ang tanan 
ug nahuman na Siya. Iyang gilalang ang tawo sa kataposan sa 
ikaunom nga adlaw sa paglalang aron mabuhi sa ikapitong adlaw. 
Ang ikapitong adlaw walay paghunahuna sa kahadlok, paghunahuna 
nga makalampos, sakit, ug walay giantos nga paghago o singot aron 
makabaton og probisyon. Hinunoa, ang hunahuna ni Adan mao 
lamang ang Dios, ang iyang asawa, ang iyang asaynment, ug ang 
katuyoan. Ang tanan nga iyang gikinahanglan sa pagsuporta sa iyang 
asaynment ug kinabuhi giandam na og anaa na; Ang plano sa Dios 
kompleto. Ang mga tawo karon nagdamgo nga makabaton kon unsa 
ang nabatonan ni Adan, usa ka pagkinabuhi nga walay pag-atiman, 
nga adunay katakos sa pag-focus sa ilang mga hilig ug mga relasyon 
nga walay kabalaka sa probisyon. Ang makasubo lang, nga sa dihang 
mirebelde si Adan, nawad-an siya sa gitagana sa Dios kaniya, ug 
ang tawo napugos sa pag-angkon (uban sa malisod nga paghago ug 
singot) sa mga butang sa kinabuhi sukad niadto.

Kay ang mga pagano nanagtinguha niining tanan, 
ug ang inyong langitnong Amahan nahibalo nga kamo 
nagkinahanglan niini. Apan pangitaa pag-una ang iyang 
gingharian ug ang iyang pagkamatarong, ug kining tanang 
mga butanga igahatag usab kaninyo.

— Mateo 6:32-33

Ang kabug-at sa pagpangitag probisyon usa ka bug-at nga palas-
anon ug nagdaot sa panglantaw sa tawo sa kinabuhi. Ang makadani 
nga bahandi, nga mahigawas sa malisod nga paghago ug singot nga 
gikinahanglan aron mabuhi, mao ang gipangandoy sa mga tawo. Ang 
pagka-milyonaryo adunay kahulogan lamang sa gituohang abilidad 
niini sa pagpagaan sa tensiyon ug kabug-at sa pagpangitag probisyon, 

nga nagtugot kanato sa pagtutok sa katuyoan ug buluhaton. Ang 
loto hilabihan ka popular tungod kay kini nagtanyag og probisyon 
sa walay paghago ug usa ka pag-ikyas gikan sa sistema sa kalibutan 
nga tinunglo sa panalapi. Ang 
mga laraw nga madato dayon 
nanggawas sa klasiklasing porma 
ug padayon nga gibombahan ang 
atong mga email ug mga post sa 
Facebook. Busa sa konteksto sa 
atong mga panalapi, kinahanglan 
natong tubagon ang usa ka 
pangutana: Aduna bay paagi nga 
makabalik nianang ikapitong adlaw diin ang tanan kompleto ug anaa 
na ug supisyente? Ang tubag mao ang dako nga OO! Kon sa unsang 
paagi kana mahitabo ug ang pagsabot sa mga balaod sa Gingharian 
nga magpatungha nianang matanga sa resulta mao ang katuyoan 
niini nga libro. Nahibal-an ko ang imong kasinatian sa kinabuhi o 
bisan ang iglesia ug ang mga Kristohanon mahimong makiglalis nga 
ang akong gisulti dili tinuod, tungod kay daghang mga Kristohanon 
ang midawat sa teolohiya nga “balaan ang kakabos.” Pero ginapasalig 
ko kanimo nga ang tanan nga tubag nga kinahanglan mo para mag-
uswag ka ug magpabilin sa asaynment, nga nagatugot sa imo sa 
pagdiskubre sa imong katuyuan, anaa lang sa Gingharian.

Bulahan kamo nga mga kabus, kay inyo ang gingharian 
sa Dios.

— Lucas 6:20

Ang tubag sa kakabus mao ang Gingharian! Kini ang unang 
Kasulatan nga gitultol kanako sa Dios sa dihang nagsugod Siya sa 
pagtudlo kanako sa balaod sa panalapi sa Gingharian. Siyempre, 
aron masabtan kini nga konsepto, kinahanglan nimong mahibal-

ANG TANAN TUBAG SA 
PANGUTANA BAHIN SA 
PAGKAMALAMPUSON OG 
PAGPABILIN SA IMONG 
KATUYOAN, ANG PADISKOBRI 
SA IMONG KATUYOAN, ANAA 
TANAN SA GINGHARIAN.

an kon unsa ang pasabot sa konsepto sa gingharian, nga ako nang 
nahisgutan. Ug sa akong hunahuna kinahanglan nimo nga adunay 
tin-aw nga pagsabut kon unsa ang tinuod nga nahitabo sa Tanaman 
sa dihang si Adan nakasala. Busa tugoti ako sa usa ka gutlo alang sa 
pagtuki niini pagbalik.

Sa sinugdan, si Adan ug Eba wala mabalaka sa bisan unsa; 
walay sakit ug walay mga isyu sa probisyon nga nag-ut-ot sa ilang 
mga hunahuna kada adlaw. Matag adlaw, ang tanan nga ilang 
gihunahuna mao ang ilang buluhaton, nga mao ang paghigugma sa 
Dios, paghigugma sa usag usa, ug pag-atiman sa kalibutan ug sa 
Tanaman nga gihatag sa Dios kanila. Wala gayoy kahadlok sa ilang 
kinabuhi. Apan sa dihang si Adan nakahimog pagbudhi, siyempre 
ang tanan nausab. Sama sa akong giingon, si Satanas nahimong dios 
niining kalibotana, ang tawo nahimulag gikan sa Dios, ug ang Dios 
naputlan sa tanang legal nga katungod sa tawo. Si Adan nakurat 
sa usa ka bag-ong reyalidad sa pamaagi sa kinabuhi. Sa makausa, 
ania ang mga pulong nga gidala sa Dios ngadto kang Adan human  
siya makasala.

Tinunglo ang yuta tungod kanimo, pinaagi sa malisod 
nga paghago makakaon ka niini sa tanang mga adlaw sa 
imong kinabuhi. Motubo gikan niini ang mga tunok ug mga 
sampinit alang kanimo, ug makakaon ka sa mga tanom sa 
kapatagan. Pinaagi sa singot sa imong agtang makakaon ka 
hangtod nga mobalik ka sa yuta.

— Genesis 3:17

Ang malisod nga paghago, singot, kahadlok, kabalaka, ug usa 
ka surbaybal nga mentalidad mao na karon ang nagpuno sa mga 
hunahuna ni Adan ug Eba. Ang ilang katuyoan, nga mao ang 
plano sa Dios alang kanila, karon nawala diha sa lumba ug sa 
pakigubat aron mabuhi. Ang maanindot nga asaynment ni Adan, 

ang iyang katuyoan, natuok na sa mga kabalaka sa kinabuhi ug sa 
panginahanglanon sa probisyon. Nawala sa iyang panan-aw kon 
kinsa siya. Ang bugtong katuyoan nga iyang makita karon mao 
ang pagsurbayb, nga nanginahanglan kanunay og mga paghago ug 
singot. Wala kaayoy kausaban gikan niadtong adlawa hangtod karon.

Karon, isip usa ka pastor, akong nakita nga ang pinakadako nga 
pangutana sa mga tawo kanako mao ang, “Unsa may akong buhaton 
sa akong kinabuhi?” Ang rason nga sila nangutana tungod kay sa 
gingharian sa kalibutan sukad pa kang Adan, ang pagpangita alang 
sa probisyon mao ang tumong diin ang tanan nga butang masukod. 
Ang mga desisyon kasagarang gihimo pinasikad sa kuwarta ug dili 
sa katuyoan. Ang kuwarta ug ang panginahanglan niini makapugos 
sa mga tawo sa pagkuha sa mga trabaho nga ilang gikasilagan. 
Sa pagkatinuod, kadaghanan sa mga tawo walay ideya kon kinsa 
gayod sila. Markahi kini, “Hangtud dili ka makaila sa Dios, dili 
nimo mahibal-an ang Iyang laraw sa imong kinabuhi. Siya ang  
nagbuhat kanimo.”

Ang mga tawo gigutom kaayo aron sa paghibalo kon kinsa sila. Sa 
kalibutan daw usa lang sila ka numero, apan sa Dios espesyal kaayo 
ang matag-usa ug talagsaon nga binuhat nga adunay mga kahanas 
ug potensyal nga wala sa uban. Apan tungod kay wala sila makaila sa 
Dios ug, sa ingon, wala makaila sa ilang kaugalingon, nangita sila sa 
ilang bili sa tanang sayop nga mga dapit. Gitugotan nila ang kultura 
nga magdiktar sa ilang bili pinaagi sa pagdawat sa gisulti sa kultura. 
Apan ang imahe nga gipakita sa media ug ang salamin sa kultura, 
kining tanan daw nagbalhinbalhin nga mga anino. Sa panahon nga 
naghunahuna ka nga ikaw takus na, sa hinanali mausab na dayon 
kini ug ikaw anaa na sa luyo.

Nahinumdom ko niadtong anaa ko sa Paris ug naglakaw sa dalan 
kauban si Drenda. Ang Paris, siyempre, nailhan sa kon unsay uso; ug 
ang mga uso niadtong tuiga pulos gray ug itom. Ang matag bintana 

sa tindahan plos na lang mga gray ug itom. Sa akong pagtan-aw 
sa dalan, sa duha ka direksyon, nakita nako ang gatusan ka mga 
tawo nga naglakaw. Nakurat ko nga walay bisan usa ka bulok nga 
de kolor. Ang matag tawo, walay eksepsiyon, nagsul-ob og gray ug 
itom. Adunay ginatusan ka mga tawo nga managsama. Kanus-a 
ang katapusang higayon nga adunay nagsulti kanimo nga ang ilang 
paborito nga kolor kay gray? Apan niadtong adlawa, ang masa 
sigurado nga ang ilang paborito kay gray o itom.

Tungod kay ang kapit-os sa pagpangitag probisyon grabe kaayo 
ug nagdaot sa atong pagkatawo sa bisan unsa nga atong gihunahuna 
nga makatabang kanato sa pagpangita niini ug aron nga dawaton, 
ako ug si Drenda nakaugmad ug panultihon nga among ginasangyaw 
sulod sa daghang katuigan: “Kon dili nimo ayohon ang mga butang 
mahitungod sa kuwarta, dili nimo madiskobrehan ang imong 
kapalaran!” Ang pagkaulipon sa pagsurbayb nagpahulam og gamay 
nga oras sa pag-imbestiga o paghimo og daghang mga kapilian. Ang 
kamatuoran mao nga, sama sa akong gipaambit, kasagaran sa mga 
tawo mohimo sa ilang mga desisyon libot sa tumong sa pagpangita 
o pagtipig sa probisyon. Gibiyaan nila ang ilang gihigugma alang 
sa usa ka sweldo ug ang ilang panan-awon alang sa probisyon. Ang 
kamatuoran mao nga kita napugos pag-ayo sa atong panghunahuna 
nga makalahutay sa malisod nga kahago ug singot ug kita mihunong 
na sa pagdamgo. Ang kahadlok nag-pugong sa atong mga damgo, 
ug ang kakulang sa probisyon nagkawat sa atong mga damgo nga 
nabilanggo sa pagka-imposible.

Nahinumdom ko sa dihang ang ako lamang damgo mao nga 
adunay igo nga kuwarta panggasolina aron makauli, wala gayoy 
tinguha nga mausab ang kinabuhi. Niadtong mga adlawa, walay 
dagkong mga panan-awon sa akong radar. Ang pagbayad sa binulan 
nga tseke sa renta nagkuha sa tanang imahinasyon nga akong 
mahunahuna. Moangkon ko nga lisud ang pagtan-aw sa nangagi nga 

pagsurbayb kon naglisud ka sa pagkaon o nag-atubang sa dinalian 
nga mga problema sa pinansyal.

Sa dihang gibuhian ni Adan ang Gingharian, usa ka bag-ong 
kalibotan sa kamatayon, kahadlok, pagsurbayb, ug kalisang ang 
mipuli sa iyang kinabuhi. Makasiguro ko nga kitang tanan nahibalo 
kon unsa ang pagbati nga kahadlok. Mahinumdoman nako ang 
dili maihap nga mga istorya sa akong kaugalingon nga kinabuhi 
sa kalisang, kaulaw, ug kahadlok samtang nag-antos ako sa siyam 
ka tuig nga kagubot sa panalapi, sa katapusan nag-atubang sa 
mga pag-atake sa kalisang, ug nagpuyo sa mga antidepressant nga 
tambal. Ang pagkinabuhi sa sistema nga tinunglo nga kalibutan 
diha sa pagsurbayb nagbansay kanatong tanan ngadto sa negatibong 
panglantaw sa kinabuhi. Ang uban nag-atubang niini nga mas 
maayo kay sa uban, apan kon wala si Cristo, kining negatibo nga 
panghunahuna nagpadayon sa paghunghong kanato nga kita  
dili paigo.

Nakadungog ka na ba sa usa ka tawo nga nag-ingon, “Ayaw 
kaayog salig?” Sa akong pagdako, kon maghinam-hinam ko sa usa ka 
butang nga gihunahuna sa akong papa nga binuang, moingon siya, 
“Mudako ra ka sa pag-abot sa panahon.” Tungod niana, kasagaran 
dili nako tugotan ang akong kaugalingon nga magdamgo ug bisan 
unsa gawas lang sa kon unsay gikinahanglan sa akong amahan. 
Nagtuo ko nga nasakit ang akong amahan tungod kay siya nagdako 
sa usa ka alkoholik nga panimalay, ug kini ang kinahanglan niyang 
buhaton samtang nagdako usab siya.

Sa tinuod lang, kitang tanan nahimong propesyonal sa kabalaka 
sukad sa atong pagkatawo. Ang kahadlok maoy komon nga 
pinulongan sa kalibotan. Kon mohunong ka ug maghunahuna bahin 
niini, ang pulong nga “dili” nakagamot na kaayo kanato gikan sa atong 
pagkatawo. “Dili, dili nimo kana mahimo.” “Dili, ibalik na.” “Dili, dili 
ka makaadto didto.” “Dili, dili nimo kana makaya.” Sa kadugayan, 

mohunong na lang kita sa pag-ingon og “Oo” sa bisan unsa gawas sa 
panagsa nga pag-ikyas ngadto sa usa ka kalihokan nga makapawala 
sa atong hunahuna sa atong aktwal nga mga kahimtang, sama sa 
sobra nga pagkaon sa atong paboritong pagkaon.

Gibanabana sa usa ka pagtuon nga ang kasagaran nga bata 
makadungog sa pulong nga dili o ayaw labaw sa 148,000 ka beses 
samtang nagdako, kon itandi sa pipila lang ka libo nga oo nga mga 
mensahe.4

Bag-ohay lang namong gihimo ang among tinuig nga 
komperensya sa Provision, ug sa plataporma gibutang nako ang usa 
ka 2017 Ferrari, usa ka awto nga siguradong dayegon. Ang tag-iya 
sa sakyanan mitambong sa akong simbahan ug mibayad og cash 
alang sa sakyanan, nga hapit na sa $400,000. Samtang ang tanan 
nga nanambong misulod, sila nakadayeg ug mitutok sa sakyanan, 
ang tanan nagtan-aw niini, ug gusto muduol niini pag-ayo. Apan 
bisan pag silang tanan nakadayeg sa sakyanan, ang punto nga akong 
gihimo pinaagi sa pagbutang niini sa entablado dili aron sa pagdasig 
sa usa ka estilo sa kinabuhi sa materyal nga mga tumong, apan 
kondili, sa pagtudlo kanila og leksiyon. Ang tanan nga mga tawo 
nagpundok palibot sa awto, ang tanan nagpahayag nga gusto silang 
magmaneho niini.

Nasayud ko nga ang “dili” nga pagbansay nga ilang nadawat 
sa sistema sa tinunglo nga kalibutan sa malisod nga paghago ug 
pagpasingot padayon nga nagasinggit og “DILI, dili ka makaangkon 
og sakyanan nga sama niana! Dili, dili gayud nimo na makaya; 
ayaw kinig hunahunaa.” Tungod sa “DILI” nga pagbansay nga ilang 
nabatonan, kitang tanan nakabaton niini nga pagbansay, kadaghanan 
kanila wala gani makahunahuna nga aktuwal manag-iya og Ferrari 
tungod kay ang wala naghuna-huna dili makakita niini o makadawat 
niini. Hinoon, kon ako magsige og ilis og sakyanan kada oras, gikan 
sa mahal ngadto sa pinakabarato, sa kadugayan, adunay sakyanan sa 

plataporma nga sila makahunahuna ug moingon, “Ganahan ko niana 
nga sakyanan; Kinahanglan kong makakuha og usa niana.” Unsa man 
ang kalainan? Kining tanan mahitungod sa ilang panlantaw sa ilang 
kaugalingon, sa ilang potensyal, ug sa presyo sa sakyanan. Oo, aduna 
untay pipila didto nga moingon sa ilang kaugalingon, “Manag-iya 
ko ana nga sakyanan sa umaabut,” o posible nga adunay mga tawo 
didto nga adunay kwarta ug lahi ang panlantaw sa sakyanan. Apan 
sigurado ako nga para sa masa, ang pagpanag-iya sa usa ka sakyanan 
nga ingon niana wala gayud misulod sa ilang panghunahuna. Ang 
milyonaryo nga mibayad og salapi alang sa sakyanan sa tinuod adunay 
tunga sa dosena nga Ferrari. Sa iyang huna-huna, kini usa ka maayo 
nga awto. Sa dihang iyang nakita ang sakyanan, iyang nalantawan 
ang pagpanag-iya niini ug gipadayon ang proseso sa pag-order niini 
gikan sa Italy, ug dayon gipadala kini sa iyang balay sa U.S. Dili 
lisud alang kaniya ang paglihok sa iyang panan-awon tungod kay 
siya aduna may probisyon. Ania ang usa ka importante nga susi sa 
kapahulayan—ang probisyon kay pro-bisyon.

Panguna nga Susi:

Ang Probisyon Usa ka Pro-bisyon

Kon walay probisyon wala gayoy panan-awon; aduna lamay 
pagsurbayb. Ang sistema sa tunglo sa kalibutan diha sa kakabos 
nagkawat sa atong mga damgo ug sa atong kaugmaon. Nahibal-an 
ko nga ang Ferrari usa ka radikal nga ilustrasyon apan kini napakita 
sa akong punto. Ang mga tawo didto wala gani motugot sa ilang 
kaugalingon nga magdamgo nga makaangkon og usa ka sakyanan 
nga ingon niana tungod kay ilang gitan-aw nga dili nila kini 
makuha. Kon tugotan nila bisan sa makadiyot ang ilang kaugalingon 
nga magdamgo bahin sa pagpanag-iya niini, ang ilang pagbansay sa 
sistema sa tinunglo nga yuta mosinggit kanila pagbalik, “Pagkausik 

na lang sa salapi!” Apan unsa kaha kon aduna kay $25 bilyones nga 
cash sa imong checking account (nagahimo lang ko og punto)? 
Ang maong sakyanan morag barato ra kaayo nga mopalit ka ug usa 
aron lang magamit sa katapusan sa semana. Kining tanan naghisgot 
mahitungod sa panlantaw, ug tungod kay ang Pulong sa Dios nag-
ingon nga ang matag saad sa Dios, “Oo” ug “Amen (matuman gayud 
kana),” ang imong panlantaw kinahanglan nga mausab sama sa 
panghunahuna sa Dios.

Kay bisag unsa pa kadaghan ang mga saad sa Dios, “Oo” 
kini diha kang Cristo. Ug busa pinaagi kaniya ang “Amen” 
gisulti pinaagi kanato alang sa himaya sa Dios.

— 2 Corinto 1:20

Sumala sa diksyonaryo, ang kahulugan sa panlantaw mao ang: usa 
ka partikular nga kinaiya ngadto sa o usa ka paagi sa pagpahinungod 
sa usa ka butang; usa ka punto sa panlantaw, kinaiya, sukaranan, o 
interpretasyon. Buot ipasabot, ang perspektibo kay kon giunsa nimo 
paghunahuna ang usa ka butang.

Ania ang usa ka konsepto nga gusto nako nga imong hunahunaon. 
Si Adan usa ka prinsipe sa wala pa siya mahulog kang Satanas. 
Busa kon atong tan-awon siya human nianang pagkapukan, atong 
makita ang usa ka kabos nga tawo nga gubot og pamilya (si Cain, 
iyang anak, mipatay sa iyang igsoon nga si Abel), ug dili nimo siya 
hatagan og kahigayonan nga mahimong bisan kinsa. Apan ang wala 
nimo makita mao nga siya adunay pagkaharianon sa iyang mga 
kaugatan. Bisan tuod dili nimo siya makita sa maong kapasidad, siya 
sa pagkatinuod gimugna aron sa pagdumala ug paghari sa kinabuhi. 
Kining sama nga kamatuoran tinuod usab kanimo. Ayaw lang tan-
awa ang imong kaugalingon base sa imong gipuy-an, unsay anaa 
kanimo, ug sa unsang kahimtang nimo karon, unya hukman ang 
imong potensyal. Kinahanglan nimong lantawon ang potensyal nga 
pagkahimo kanimo.

Nahinumdom ko sa dihang naagian nako ang pipila ka lisud nga 
mga kahimtang, ug nag-atubang ako og dagkong mga isyu nga morag 
mas dako pa kanako. Nag-atubang ako sa pipila ka mga desisyon nga 
nagkinahanglan og daghang salapi kaysa kon unsay anaa kanako. 
Gibati nako nga kabalo ko kon unsay gisulti sa Dios nga akong 
buhaton, apan medyo maulawon gihapon ako sa pagbuhat niini. 
Gihatagan ako sa Ginoo og damgo 
niadtong panahona. Nagsakay ako 
sa kabayo ibabaw sa usa ka bungtod. 
Anaa koy espada sa akong kamot. 
Ubos kanako sa baba sa bungtod 
mao ang ginatos, kon dili linibo, ka 
kaaway nga mga sundalo nga nagsakay sa mga kabayo uban sa ilang 
mga espada nga gibakyaw batok kanako. Nag-inusara ako sa kilid 
sa bungtod ug sigurado gayong malupig. Usa ka tingog sa akong 
damgo ang misulti niining mga pulonga, “Ayaw ipakaubos ang 
imong kaugalingon, Gary!” Nianang tungora, akong giisa ang akong 
espada ug misugod sa paglumba sa akong kabayo paubos sa bungtod 
paingon sa kaaway nga sa pagkakaron, sa pagkakita sa akong pag-
atake, misulong usab sa bungtod paingon kanako uban sa ilang mga 
espada nga giisa. Samtang nagdagan ako padulong kanila, misinggit 
akog kusog, “THOR!”

Sa akong pagmata, nahibalo ako nga kato Ginoo nga nakigsulti 
kanako ug nag-awhag kanako, apan wala ko kahibalo kon unsa ang 
gipasabut sa pulong nga Thor. Anaa koy kauban sa simbahan nga 
nagpastor sulod sa 30 ka tuig ug nagtuon og daghang pinulongan. 
Gipangutana nako siya kon nahibalo ba siya sa buot ipasabut niini 
ug giingnan ako niya nga susihon niya kini. Gitawagan ko niya 
pagkaugma ug giingnan nga anak sa dalugdog ang gipasabot sa 
Thor. Nagpasalamat ako kaniya ug nahingangha sa gisulti sa Ginoo 
kanako. Sa kaaway, daw dalugdog ako! Gawas kon sultihan ko ang 

ANG IMONG PANLANTAW 
KINAHANGLANG USBON 
SAMA SA PANGHUNAHUNA 
SA DIOS.

yawa unsa ako kahuyang, sa diha nga ako mosulti, kini daw dalugdog 
(gahum) ngadto kaniya.

Nagwali ko sa among unang Provision Conference kaniadtong 
2010 ug gisulti ko kini nga istorya. Sa akong pagsaysay niini nga 
istorya, gitapos nako kini pinaagi sa gisulti sa Ginoo kanako diha 
sa damgo, “Sa dihang nakita ka sa kaaway nga nagpadulong, Gary, 
mora kag dalugdog. Sa higayon nga miingon ko, “Morag dalugdog,” 
usa ka kusog nga palakpak nga daw dalugdog ang milukop sa palibot. 
Walay ulan, walay bisan unsa nga nangagi nga dalugdog, ug mao 
lamang ang dalugdog sa palakpak nga nadungog sa tibuok gabii. Ang 
mga tawo nga didto niadtong gabhiona nakurat pag-ayo. Apan wala 
nay mas labaw nga nalipay kay kanako, tungod kay nahibalo ko nga 
ang Ginoo ang nagbutang sa Iyang, “AMEN” sa akong gisulti ingon 
nga kini magamit sa tanan Niyang mga anak. Niana nga paagi, ang 
mga TV camera nag-andar nianang gabhiona, ug kon gusto nimo 
nga makita ang maong panghitabo pwede ka moadto niini nga link: 
https://youtu.be/rtx1XYJGIAg.

Busa ania ang usa ka konsepto nga kinahanglan nimong 
masabtan.

Ang mga ulipon dili magdamgo (mangandoy) ug dagkong mga 
damgo!

Unsa ang gipangandoy sa mga ulipon? Ang maundang na, mao 
kana. Nagdamgo sila sa lima ka oras samtang nagpadayon silag tan-
aw sa ilang mga relos sa matag segundo sa katungang bahin sa adlaw, 
gusto na sila mohunong ug mobiya sa trabaho. Nagdamgo sila og 
bakasyon, nagdamgo sila nga moretiro, nagdamgo sila nga adunay 
kwarta aron sila muondang na. Ang mga ulipon nagdamgo sa pag-
undang, dili sa paghimo og dugang nga trabaho! Ang panghunahuna 
o panglantaw sa pagkaulipon wala nag-imbento o nagmugna og 



65

ANG GINGHARIAN MAOY IMONG TUBAG 

trabaho; nangita kini ug paagi sa paghaw-as gikan sa trabaho. Ang 
usa ka ulipon nabug-atan na ug wala makakita sa potensyal nga 
molabay kaniya kada adlaw.

Aron mahimong ulo ug dili ikog, ang imong hunahuna 
kinahanglan nga mausab gikan sa usa ka ulipon ngadto sa usa ka tag-
iya ug magbubuhat. Kinahanglan ka nga magsugod sa pagdamgo 
pag-usab. Kinahanglan nimong tan-awon kon kinsa ka sa imong 
hunahuna, kay bisan og huyang ka sa imong kaugalingong mga 
mata, sa yawa mora ka og dalugdog. Aduna kay harianong dugo nga 
anaa sa imong kaugatan, ug kinahanglan mo nga maghunahuna ug 
molihok sama kon unsa gayod ikaw.

Anaa koy amigo nga millionaryo kaayo. Siya adunay daghang 
matahum nga mga balay, diin ang tanan duol sa dagat o sa mga 
lanaw. Usa ka adlaw samtang nagbisita ko kaniya, naglakaw mi sa 
pantalan taliwala sa mga bangka (yate). Sa among pag-agi sa matag 
bangka, iyang tawgon ang tag-iya paduol kanako. Hatagan ko ikaw 
og usa ka pananglitan kon unsa ang nahitabo sa panag-istoryahanay, 
apan maghimo lang ako og mga ngalan, tungod kay wala ko na 
sila mahinumdoman. Ang panag-istoryahay sa akong higala ingon 
niini: “Kini nga sakayan gipanag-iyahan ni Billy Smith, nga tag-iya 
sa Ohio Medical Services. Kining sunod nga sakayan gipanag-iya 
ni John Rogers, nga tag-iya ni Rogers ug Rogers, usa ka law firm. 
Kining sunod nga sakayan iya ni Ralph Tidewell, tag-iya nianang 
nindot nga tindahan sa sapatos sa High Street.”

Samtang naglakaw kami sa laray sa mga sakayan, ug human sa 
pag-agi sa mga 20 kanila, akong naamgohan nga ang matag usa 
kanila gipanag-iya sa usa ka tawo nga adunay negosyo. Walay usa 
ka sakayan ang gipanag-iya sa ordinaryo nga Joe nga nagtrabaho 
gikan alas nuybe ngadto sa alas sinko isip empleyado sa lokal nga 
baligyaan og ice cream. Karon, dili ko supak sa pagtrabaho sa lokal 
nga baligyaanan og ice cream ug dili ko supak nga mahimong 

empleyado, kasagaran panahon. Naghatag lang ako kanimo og usa 
ka pananglitan sa mga klase sa tawo nga adunay bahandi.

Palihog tagda pag-ayo ang akong ginasulti. Dili kini mahitungod 
sa kwarta nga anaa kanila; mahitungod kini sa panghunahuna nga 
anaa kanila. Ayaw kuhaa ang karwahi sa atubangan sa kabayo. 
Kadaghanan sa mga tawo moingon, “Maayo unta nga ako adunay 
ingon kadaghan nga salapi.” Unta kini ang ilang isulti, “Unta aduna 
koy hunahuna nga sama kanila!” Lainlain ang ilang panglantaw sa 
kinabuhi ug sa ilang kaugalingon.

Ang kasagarang mga pamilya dili mokita nga maingon nga 
abundansya. Ang kasamtangan nga pagtuon nag-ingon nga 51% sa 
mga trabahante sa America mokita ug ubos pa sa $30,000 sa usa ka 
tuig. Kon ikaw baynte anyos na ug nagsugod pa lang o anaa ka sa 
usa ka posisyon tungod kay gusto ka nga anaa dinha, ug ang kwarta 
dili nimo prayoridad nan maayo, apan nahibalo ako nga dili kana 
tinuod alang sa kapin katunga sa nasud sa Amerika. Nasayod ako 
nga nanginahanglan silag dugang kuwarta. Saligi ako, nakaadto 
na ako sa liboan ka mga balay sa akong 36 ka tuig sa industriya sa 
serbisyo sa pinansyal, ug nakita ko ni mismo.

Busa nganong wala silay igong kita? Usa ka mosingit sa pagreklamo 
kon unsa ka dili patas ang kinabuhi o kon nganong nahimo kang 
biktima o uban pang pagkawalay pulos, akong ipaabot kanimo nga 
kini tungod sa duha ka hinungdan. Una, sila natanggong ilalom sa 
sistema sa pagkatinunglo sa kakabos sa yuta ug sila wala mahibalo sa 
Gingharian sa Dios ug sa Iyang mga prinsipyo sa probisyon. Ikaduha, 
sila adunay nanimaho nga negatibong panghunahuna, tungod sa 
pgkatinunglo sa kakabos sa yuta nga ilang nadak-an, ug tungod kay 
wala sila makakita ug pamaagi sa kagawasan, bisan ang kagawasan 
anaa na naghulat sa ilang atubangan. Sa kamatuoran, ang mga ulipon 
adunay mentalidad sa pagkaulipon, sama sa akong gipaambit. Wala 
sila makakitag kahigayonan sa dihang nangita silag kapahulayan. 

Atong atubangon kini; kon walay tinuod nga mga tubag, ang mga 
tawo mawad-an og paglaom.

Hatagan ko ikaw og usa ka pananglitan nga akong gigamit sa 
akong mga seminar. Pananglitan sultihan ko ikaw nga masulbad 
nako ang tanan nimong mga problema sa kuwarta sa usa ka sayon 
nga pinulongan. Andama ang imong lapis ug papel kay igarantiya ko 
kanimo nga mao kini ang imong gipaabot nga tubag. Andam na ba 
ka? Okay, ing-ani ni: paghimo og negosyo nga mokita nga $5 milyon 
karong tuiga. Sa dihang isulti ko kana gikan sa plataporma, ang 
tanan nagsugod sa pagkatawa. Pero nganong nagkatawa man sila? 
Tungod kay dili nila makita ang ilang kaugalingon nga nagahimo sa 
ingon nga matang sa salapi, wala sila naghunahuna nga posible nga 
sila makahimo og kita nga $5 milyon sa usa ka tuig.

Unya sultihan ko sila nga dili gayod nila maangkon ang dili 
nila makita. Dayon akong balikon og subli, apan niining higayona 
padayon nakong paubsan ang numero: $200,000, $100,000, $70,000, 
o $40,000 sa usa ka tuig. Sa kadugayan, sultihan ko sila, “Moabot ko 
sa usa ka numero diin moingon ka, “Kana, sayon ra. Mahimo nako 
na.”

Unya sultihan ko sila og laing istorya. Ingnon ta nga ako usa 
ka adunahan nga negosyante diha sa pag-eksport. Gusto nakong 
ipadala ang mga bola ngadto sa China, ug nagkinahanglan ko og 
tabang sa pagputos niini aron mapadala kini. Gisultihan ko sila nga 
bayran ko sila og $500 alang sa matag bola nga ilang ikahon. Sa 
paghuna-huna nga maka-package sila og 200 ka bola kada adlaw, 
makaganansya sila og mga $100,000 kada adlaw. Gusto ko usab nga 
itanyag kanila ang usa ka tuig nga kontrata sa pagputos og mga bola 
sa parehas nga sweldo. Karon, kon sultihan ko sila nga ang ilang 
tubag mao ang paghimo og $5 milyon nga kita sa 12 ka bulan, unsa 

5 Michael Snyder, “Goodbye Middle Class: 51 Percent of all American Workers Make Less Than 30,000 Dollars A Year,”
“End of the American Dream,” Washington’s Blog, October 21, 2015, http://www.washingtonsblog.com/2015/10/goodbye-
middle-class-51-percent-of-all-american-workers-make-less-than-30000-dollars-a-year.html/.

ang ilang tubag? “Sayon, walay problema, dali ra ka makahimo og $5 
milyon sa ingon ana nga sweldo.”

Unsay kalainan? Ang plano, kana ra. Ang plano mao lamang 
ang kalainan. Ang Dios nga naghimo kanimo nahibalo sa plano, ug 
ang imong gikinahanglan mao ang pagpamati niini. Mao usab sa 
Gingharian sa Dios. Sa dihang ang Dios mihatag kanako niana nga 
damgo sa pagsugod niana nga negosyo ug dayon mipakita kanako 
kon unsaon pagbuhat niini, ang akong kinitaan wala pa mausab—
apan ako nagasinggit sa sulod, “Sayon kaayo ni! Mahuman na gayod 
ang akong mga problema sa kuwarta; Naa koy plano!”

“Kay nasayod ako sa akong mga plano alang kaninyo,” 
nag-ingon ang Ginoo, “mga plano sa pagpauswag kaninyo 
ug dili sa pagdaot kaninyo, mga plano sa paghatag kaninyog 
paglaom ug kaugmaon.”

— Jeremias 29:11

Ang Dios adunay mga plano sa pagpauswag kanimo! Sa higayon 
nga imo kining madiskobrehan nga ang Dios adunay plano alang 
sa imong kauswagan, nadaog na nimo katunga nga bahin sa gubat! 

Paminaw, ang pagsulbad sa problem sa 
kuwarta dili kaayo komplikado. Ang 
probisyon kay pro-bisyon! Kini tinuod 
nga yano kaayo. Ang tubag alang 
sa walay grocery mao ang pagbaton 
og mga grocery. Ang tubag alang sa 
panginahanglan sa usa ka mas dako nga 
balay mao ang usa ka mas dako nga balay. 
Ang tubag alang sa usa ka kasaligan nga 

awto mao ang pagpanag-iya sa usa ka kasaligan nga awto.
Nahibalo ako nga namulong ako og dobleg kahulugan 

dinhi, apan nakamaneho akog usa ka guba nga awto sa daghang 

ISIP LINGSURANON SA 
GINGHARIAN, ADUNA 
KAY LEGAL NGA MGA 
KATUNGOD, ANG MATAG 
BALAOD OG PRINSIPYO 
MAHIMO NIMONG 
GAMITON.

mga tuig. Makita nimo asa ako padulong bisan sa usa ka milya 
nga gilay-on tungod kay nagabilin ako og aso bisan asa ako 
moadto. Nasayud kon unsa makapaguol ang mga problema 
sa awto kon kinahanglan nimong moadto sa usa ka lugar. 
Nasayud usab ako kon unsa ang bation sa pag-adto sa usa ka 
baligyaanan og awto ug pagbayad og cash alang sa usa ka bag-o  
nga awto.

Tagna-a, wala nay kaguol, wala nay kabalaka. Ngano man? 
Tungod kay ang akong panginahanglan natagbo ug ako adunay 
kalinaw. Maka-focus ako sa angay nakong buhaton imbes sa pag-
atubang sa krisis sa sakyanan.

Ang tinuod mao nga kadaghanan sa mga tawo kinahanglang 
atubangon ang kamatuoran sa mga isyu sa kuwarta hangtod nga 
maguol sila sa ilang kinabuhi. Nagtrabaho siguro sila sa daghang 
mga oras uban sa paningkamot nga mabuhi, paghuman, nawad-an 
sila sa ilang kinabuhi. Higala, dili na kabubut-on sa Dios sa imong 
kinabuhi.

Sama sa akong giingon sa sinugdanan, gibiyaan sa mga tawo ang 
ilang mga damgo ug mga hilig tungod sa sweldo sa ilang trabaho nga 
ilang ginatamay. Ang mga ulipon kasagarang dili kaayo malipayon 
nga mga tawo! Subo pamalandungon, dinhi nagpuyo ang mga 
tawo, wala sila malipay kon asa sila sa ilang kinabuhi, masuk-anon, 
ug wala’y paglaum. Apan sa tinuod, sa ka pagbalhin lang unta sa 
panglantaw ang ilang gikinahanglan gikan sa kagawasan o, sama sa 
akong gipaambit, paghimo og plano.

Hatagan ko kamo ug personal nga ehemplo. Daghan kaninyo ang 
nakabalo nga ganahan kong mangayam ug mangisda, magbisikleta 
ug mag-hike, bisan unsa nga isport panggawas. Nagdako ako sa 
Ohio sa usa ka gamay nga komunidad sa panguma diha sa nailhan 
na karon nga Plain Township. Gitawag kini nga Plain Township 
tungod kay, sama sa imong mahanduraw, patag kini. Siyempre, 

maayo kana alang sa mga mag-uuma, apan dili kini mao ang labing 
madanihon nga talan-awon. Naga-subscribe ako sa matag magasin sa 
pagpangayam ug pagpangisda nga akong makita, Outdoor Life, Sports 
Afield, Field & Stream, ug uban pa. Magbasa ko sa talagsaong mga 
istorya sa pagpangisda ug pagpangayam sa ihalas ug matahum nga 
mga bukid sa kasadpan ug ang malunhaw nga berde nga kabukiran 
sa Appalachian Valley nga usa lamang ka oras biyaheon gikan sa 
amo paingon sa sidlakan. Apan wala pa ako nakabisita niini nga 
mga lugar. 40 anyos na ako sa dihang una akong nakakita sa akong  
unang bukid.

Ngano? Aduna koy kuwarta para makabiyahe, aduna koy 
kaugalingong sakyanan, Interstate I-70 nga kalsada anaa sa akong 
lungsod nga natawhan, ug ang pagpaingon sa kasadpan moagi mismo 
sa Rocky Mountains. Apan ang kamatuoran mao nga wala gayud ako 
makahunahuna mahitungod sa pag-adto didto o bisan sa pagtugot 
sa akong kaugalingon nga maghunahuna, “Usa ka adlaw atoon ko 
na.” Nakadayeg ako niadtong mga dapita pinaagi sa sinaw nga mga 
hulagway sa usa ka magasin apan wala gayod ako kahunahuna nga 
moadto. Layo siguro kaayo kini kon ako ang pangutan-on; wala lang 
nahimong posibile sa akong hunahuna. Sa dihang 40 anyos na ako 
og samtang nagapaingon sa kasadpan, dili ako makatuo nganong 
wala nako kini mahimo sa akong kinabuhi. Karon, kinahanglan kong 
makakita og bukid labing menos kausa sa usa ka tuig. Higala, adunay 
labaw pa sa imong nakita karon. Labaw ka pa sa imong nakita karon! 
Adunay lahi nga panglantaw sa kinabuhi nga kinahanglan mong 
makita ug masinati.

Kon magsugod ka sa pagsabut ug pagkat-on kon giunsa 
ang Gingharian sa Dios nagalihok ug kon unsa ang giingon sa 
Gingharian sa Dios nga anaa na nimo, ang imong panlantaw 
mausab!

Busa, dili na kamo mga langyaw o taga laing lugar, 
kondili mga katagilungsod uban sa katawhan sa Dios ug mga 
membro usab sa panimalay sa Dios.

— Efeso 2:19

Isip usa ka lungsoranon sa Gingharian, aduna kay legal nga mga 
katungod, ug ang matag balaod ug prinsipyo anaa na kanimo. Kini 
ang among problema ni Drenda. Bisan tuod mga Kristohanon ug 
naghigugma sa Dios, kita mga lungsoranon sa Gingharian sa Dios 
nga walay kahibalo sa mga balaod ug mga prinsipyo sa Gingharian. 
Tungod sa atong limitado nga mga panglantaw nga gihatag kanato 
sa tinunglo nga sistema sa kalibutan, wala kitay mga damgo. Apan 
adunay gahum ang kahibalo.

Pananglitan, sa korte, ang usa ka gipirmahan nga kasabutan sa 
pag-arkila nagpamatuod nga ikaw adunay legal nga katungod sa 
pagpuyo sa imong balay. Ang kahibalo nga ikaw adunay gipirmahan 
nga dokumento ug pag-access sa hustisya aron masiguro ang 
imong ligal nga katungod sa pagpuyo sa kana nga balay naghatag 
kalinaw ug kahupayan kanimo. Sa samang paagi, ang kahibalo sa 
kon unsay gisulti sa Dios ug kon unsay anaa sa Gingharian alang 
kanimo naghatag kanimog pasalig sa pagkupot sa tanang butang 
nga legal kanimo. Pananglitan, unsa ang kauswagan sa mag-uuma? 
Kwarta ba? Dili. Ang binhi ba nga iyang gipugas? Dili. Kini mao ang 
kahibalo nga iyang nabatonan sa mga balaod sa pagpugas ug pag-ani. 
Bisag unsa pa siya ka pobre, kahibalo siya unsaon aron mahimong 
adunahan. Siya yanong migamit sa mga balaod sa kalibotanong 
gingharian nga gitukod sa Dios. Ang proseso sa pagsabwag ug pag-
ani makapatunghag bunga alang sa mag-uuma sa kanunay.

Nakasabot siya sa mga balaod sa pag-ani ug may bug-os nga 
pagsalig niini. Nagpugas siya sa yuta og libolibo ka dolyar nga 
kantidad sa binhi, apan wala siya mahadlok. Dili ka makakitag mag-

uuma nga naglingkod tapad sa iyang traktora sa dihang natanom 
na niya ang iyang abot nga naghilak sa tanang kuwarta nga iyang 
gilabay sa yuta. Dili, dili siya maghilak tungod sa kantidad sa binhi. 
Siya mosalig sa mga balaod nga nagmando sa natural nga gingharian 
sa yuta. Makasulti ba siya kanimo kon giunsa pagtubo sa liso? Way 
siguro, apan makasulti siya kanimo nga nangita siya og dugang pa 
nga kayutaan nga maumahan. Tinuod usab kini kanimo ug kanako. 
Gawas kon kita mahibalo sa mga balaod sa Gingharian ug mosalig 
niini, dili kita makatagamtam sa mga kinabuhi nga gitakda sa Dios 
nga atong puy-an.

Usa sa labing kulba-hinam nga mga istorya nga among nasaksihan 
niadtong unang mga adlaw nahitabo sa dihang nakadawat ko og 
tawag sa telepono gikan sa usa ka tawo nga akong tawgon nga 
“Don,” nga nag-atubang og pipila ka grabe nga pinansyal nga mga 
isyu. Nakadungog siya nga nakatabang ako og mga tawo sa ilang 
panalapi.

Sa una nakong paghimamat kang Don, mianhi siya sa akong 
opisina nga walay kadasig ug nangutang. Morag walay maayo nga 
nahitabo sa iyang kinabuhi niadtong higayona. Sa dihang milingkod 
ko ug nakig-estorya kaniya, akong nahibaw-an nga bitay siyag tulo 
ngadto sa upat ka bulan sa iyang abang ug sa halos tanang bayronon 
niya. Adunay siyay mga isyu sa kaminyoon—ang iyang asawa napul-
an na sa ilang pinansyal nga kahimtang ug nawad-an na sa pagtahod 
kang Don tungod kay wala na siyay ikahatag alang kaniya ug sa ilang 
lima ka mga anak. Ang tinuod mao nga si Don nawad-an na sad ug 
pagtahod sa iyang kaugalingon, ug siya puno sa mga pangutana.

Ang trabaho nga iyang giapilan kaniadto mao ang pagbaligya og 
health insurance sa tibuok estado sa Ohio, apan ang iyang kakulang 
sa kalampusan dali nga nagdala kaniya sa usa ka makadaut nga 
agianan sa panalapi.

Bisan pa kini ang nahitabo kang Don, nakita nako ang potensyal 
kaniya. Andam siya nga makakat-on ug andam nga motrabaho. 
Kato nga gamhanang kombinasyon nakapainteres kanako sa 
pagdawat kaniya sa trabaho ug pag-invest sa akong kaugalingon 
alang sa kaayohan sa iyang kaugmaon. Sa katapusan, kini usa ka 
pagpamuhunan nga nagbayad og dakong dibidendo alang kanamong 
duha.

Ang akong bag-ong kompaniya bag-o lang nakadaog og libreng 
biyahe ngadto sa Hawaii gikan sa usa sa among mga tigbaligya, ug 
akong gibati nga kini usa ka dakong kahigayonan aron pagpaambit 
kang Don mahitungod sa Gingharian sa Dios. Bisan tuod si Don 
usa ka Kristohanon, wala siyay susamang pagsabot kanako. Bisag 
gisulayan nako sa daghang higayon nga ipaambit kaniya ang mga 
prinsipyo sa Dios niining bahina, morag dili siya makatuo sa akong 
gisulti.

Nagpadayon ako sa pagpangitag paagi nga makuha ang pagtagad 
ni Don aron makatabang kaniya sa pagkaamgo nga siya, usab, 
mahimong magmalamposon pinaagi sa pagkat-on kon sa unsang 
paagi molihok ang Gingharian sa Dios. Apan, si Don nawad-an 
sa kadasig nga naglisod siya sa pagtuo sa iyang kaugalingon ug sa 
pagtuo nga mahitabo gayod ang kausaban. Nahibalo ko nga kining 
pagbiyahe sa Hawaii mao ang akong kahigayonan.

Sa mga semana sa wala pa kami mibiya ni Don, nag-estorya 
mi kon unsay among makita ug buhaton didto. Adunay usa ka 
espesyal nga interes ang nakakuha sa atensyon ni Don. Gusto niyang 
makadakop og blue marlin sa matahom nga tubig sa Dagat Pasipiko. 
“Ang Hawaii mao ang kapital sa mga blue marlin sa kalibutan,” 
madasigon nga giingnan ako ni Don. “Kanunay gyud kong 
nagtinguha nga makadakop og blue marlin; kini ang akong damgo.” 
Sa unang higayon sulod sa mga semana, nakakita kog kadasig sa 
mga mata ni Don. Adunay usa ka butang nga nakapahinam niya, ug 

nahibalo ako nga ang iyang kahinam moabli sa pultahan sa usa ka 
gamahanan nga pagtulun-an.

“Don,” miingon ko, “nahibalo ka ba nga posible nga makahibalo, 
dili lang kay maglaum, apan makahibalo nga makadakop ka og blue 
marlin sa Hawaii pinaagi sa pagkonekta sa Gingharian sa Dios?” 
Nalibog apan interesado, si Don gusto pang masayod, ug ako 
nagpadayon sa akong pagpatin-aw bahin sa Gingharian. Akong 
gikutlo ang Marcos 11:24, nga nag-ingon, “Busa sultihan ko kamo, 
bisan unsa ang inyong pangayoon diha sa pag-ampo, tuohi nga nadawat 
na ninyo, ug kini maimo.” Alang kang Don, sobra ra kaayo ka maayo 
aron tuohan. Nagpaabot ako ug pipila ka panahon aron sa pagtabang 
kaniya sa pagsabot sa Gingharian ug aron unsaon pagbuhi niini. 
Busa, sa wala pa kami mibiya aron sa pagbiyahe, siya ug ang iyang 
asawa nag-ampo nga nagkauyon ug nagtuo nga makadawat sila og 
blue marlin. Nagpugas usab sila ug pinansiyal nga binhi ngadto sa 
Gingharian sa Dios sa ilang pag-ani. Kini usa ka butang nga gitudlo 
kanako sa Balaang Espiritu nga buhaton sa dihang akong buhian 
ang akong pagtuo alang sa usa ka butang nga akong gikinahanglan.

Sa kasamtangan, gibuhat ni Don ang tanan nga iyang nahibal-an 
nga buhaton aron mapadayon ang iyang bahin sa ani. Iyang gisusi 
kon unsay barko nga anaa ug ang mga presyo ug sa kataposan, nagpa-
book sa usa ka kapitan nga iyang gibati nga maayo. Andam na ang 
tanan, ug kaming tanan naghinam-hinam kaayo sa pag-adto sa asul 
nga tubig sa Hawaii.

Miabot ang adlaw sa paglayag, ug sa among pagsakay sa barko, 
kami malipayong misulti sa kapitan nga karong adlawa mao ang 
adlaw nga kami manakop og blue marlin. Samtang siya nagdahum 
nga kami adunay usa ka malampuson nga adlaw sa pagpangisda 
alang sa ubang mga sport nga isda, siya mipasalig kanamo nga ang 
kalisdanan dili pabor kanamo sa pagdakop og blue marlin nianang 
adlawa. Uban sa duha ka mga sakayan sa nga nagabiyahe kada adlaw 

sulod sa miaging upat ka bulan, ang iyang mga tripulante nakadala 
lamang og usa ka blue marlin. Tungod kay dili pa panahon sa blue 
marlin kay ang blue marlin mga isda nga magbalhin-balhin. Kami 
nagdumili nga mawad-an sa kadasig, kami matinahorong misulti 
kaniya nga kami makadawat og usa ka blue marlin ug magpadayon 
sa pag-andam sa among mga gamit.

Human sa unom ka oras nga pagpangisda, wala kami bisan 
usa ka kuha, ug medyo nabalaka ko nga ang kakulang sa aksyon 
mahimong makapahuyang sa pagtuo ni Don. Sa akong kabalaka 
nakasinggit akog pangutana kaniya. “Don,” misinggit ko gikan sa 
akong nahimutangan sa taytayan sa ibabaw niya, “Mangutana ako 
kanimo. Kanus-a nimo madawat ang blue marlin? Sa diha nga kini 
nadakpan na o sa diha nga kita nag-ampo?” Sa pagsalig, si Don 
makusganong mitubag, “Gary, simple ra kaayo na. Nadawat nako 
kini sa dihang nag-ampo ako.” Naghinamhinam ug kumpyansa ako 
pagkadungog nako sa iyang tubag. Niadtong higayona nahibal-an ko 
nga giseryoso ni Don ang akong pagtudlo ug determinado siya nga 
makaangkon og blue marlin.

Paglabay sa pipila ka minuto, ang bingwit ni Don nagsugod sa 
pagtingog samtang mibawog kini ug ang mga kauban misinggit, 
“Isda!”

“Relax lang,” pahimangno sa kapitan. “Usa kini ka dako nga 
isda, apan dili kana blue marlin. Ang mga Marlin nagapa-ibabaw 
ug naghimog dagkong mga ambak sa hangin apan kini nga isda 
nagpabilin sa ilawom.” Milabay ang mga minuto samtang si Don 
nagpadayon sa pagpakigbisog sa isda nga wala pa makatungha sa 
ibabaw aron makita. Bisag gikapoy si Don, apan mas gikapoy ang 
isda ug sa wala madugay miundang kini sa pakigbisog. Ako ug si Don 
wala masurprisa samtang siya nagbuy-od nianang dako, matahum 
nga blue marlin, ug ang tanan sa sakayan nakurat.

Ang hulagway ni Don ug ang iyang isda nagpabilin sa akong 

opisina hangtod karon isip usa ka pagpamatuod ngadto sa uban ug 
usa ka kanunay nga pahinumdom kanako sa katinuod sa Gingharian. 
Sa gawas, kini usa ra ka isda. Apan alang kang Don, ang blue marlin 
adunay mas dakong kahulogan. Kon ang Gingharian tinuod alang 
niadto nga marlin, kini maaplikar gayod sa tanang butang nga iyang 
gikinahanglan sa kinabuhi. Para kang Don, sinugdanan pa lang kini 
sa pagkaamgo sa epekto sa Gingharian sa Dios sa iyang kinabuhi.

Ganahan kaayo ko niini nga istorya, ug ganahan kong makakita 
sa mga tawo nga adunay tinuod nga mga kasinatian sa Gingharian 
sa Dios. Mao usab kana ang akong gusto para kanimo!

KAPITULO 4

N A K A P L A G A N  N A KO  A N G 
U S A  K A  I M P O R TA N T E N G 

S U S I  S A  G I N G H A R I A N !

Kitang tanan adunay lain-laing mga susi alang sa atong mga balay, 
atong mga sakyanan, ug bisan unsa nga gusto natong panalipdan. 
Ang susi naghatag kanato og access sa kon unsay giprotektahan sa 
sulod o sa awtoridad sa paggamit sa butang, sama sa usa ka sakyanan. 
Ang pagkinabuhi isip usa ka Kristohanon sulod sa siyam ka taas 
nga tuig nga adunay pinansyal nga kagubot ug pagkawalay paglaum, 
ako nahibalo nga adunay kulang, adunay sayop. Walay kinahanglang 
mosulti kanako mahitungod niana. Ang kinahanglan nako mahibal-
an mao nga kon unsa ang sayop ug kon unsaon kini pagsulbad. Sa 
dihang ang Ginoo nakigsulti kanako sa dihang misangpit ako kaniya 
alang sa tabang, samtang naghigda sa akong higdaanan sa guba nga 
balay sa umahan, gisultihan ako niya nga ang akong problema mao 
nga wala pa ako nakakat-on kon sa kon unsang paagi nagapanlihok 
ang Iyang Gingharian. Nianang mga pulonga akong nadungog 
ang susi, o ang tinubdan sa susi o mga susi nga gikinahanglan—
ang Gingharian. Ang Dios nagsulti kanako nga ang akong tubag 

anaa sa Iyang Gingharian. Wala gayud ako mogahin og panahon sa 
pagkat-on kon sa unsang paagi nagapanlihok ang Iyang Gingharian, 
apan kon buhaton nako kini, akong makaplagan ang akong tubag. Sa 
dihang nakigsulti kanako ang Dios niadtong adlawa bahin sa akong 
kakulang sa pagsabot sa Gingharian, wala gayod ako mahibalo kon 
unsay Iyang gipasabot sa Gingharian. Apan nakadungog ako niya 
sa kusog ug klaro nga kon makakat-on ako kon sa unsang paagi 
nagalihok ang Iyang Gingharian, akong makita ang mga tubag nga 
akong gipangita. Busa para kanako, ang importanteng susi anaa niana 
nga pahayag, “Wala gayod ka naggahin og panahon sa pagtuon kon 
unsa nagapamuhat ang akong Gingharian!” Siyempre, kana mismo 
nga pahayag adunay daghang gipadayag kanako ug, siyempre, ang 
akong unang importanteng susi aron sa pagbag-o sa akong kinabuhi.

Kay alang kanato ang usa ka bata natawo, alang kanato 
ang usa ka anak nga lalaki gihatag, ug ang kagamhanan 
igatungtong sa iyang mga abaga. Ug siya pagatawgon nga 
Kahibulongang Magtatambag, Dios nga Gamhanan, 
Amahan sa Walay Katapusan, Prinsipe sa Pakigdait. 
Walay kataposan ang pag-uswag sa iyang kagamhanan 
ug kalinaw. Magahari siya sa trono ni David ug sa iyang 
gingharian. Tukuron ug pabarogon kini pinaagi sa hustisya 
ug pagkamatarong hangtod sa walay kataposan. Ang kadasig 
sa Ginoo nga Labing Gamhanan maoy magtuman niini.

— Isaias 9:6-7

Ang pagsabut sa Gingharian sa Dios sa pagkatinuod usa ka 
gingharian nga naglihok pinasikad sa gobyerno ug mga balaod nag-
abli sa akong mga mata sa pagsabut sa Gingharian nga wala pa nako 
nahibal-an kaniadto. Ang pagkahibalo nga ang Gingharian sa Dios 
natukod ug gisuportahan sa hustisya (ang pagdumala sa balaod) ug 
sa pagkamatarong sa Dios (Iyang mga balaod) nagpakita kanako 



79

NAKAPLAGAN NAKO ANG USA KA IMPORTANTENG SUSI SA GINGHARIAN!

nga ang tanang mahitabo sa Gingharian resulta sa usa ka balaod o 
prinsipyo niana nga Gingharian. Dili man ako ang labing maalamon, 
apan ako adunay igo nga kaalam sa pagsabot nga kon ang Gingharian 
molihok pinasikad sa mga balaod nan ako makakat-on sa mga 
balaod ug magamit kini sa akong kinabuhi. Sa dihang gisugdan sa 
Dios ang pagpadayag ug pagtudlo kanamo ni Drenda sa Iyang mga 
balaod, akong naamgohan nga ang matag istorya sa Bibliya adunay 
mga susi nga gikinahanglang mahibaloan nako kon sa unsang paagi 
nagapanlihok ang Gingharian. Nagsugod ako sa pagbasa sa matag 
istorya sa Bibliya sa lahi nga paagi: “Nganong nahitabo kana? Nganong 
wala man kana mahitabo?” Akong basahon ang matag istorya nga 
adunay kinaiya sa pagpangutana nga, “Unsa nga mga prinsipyo 
ang gipadayag niini nga istorya? 
Giunsa kini pagkahitabo?”

Nagsugod ako sa pagtawag 
sa akong kaugalingon nga 
espirituhanong siyentista, ug ako 
nalipay samtang ang Balaang 
Espiritu mopadayag kanako 
sa matag balaod. Mas nalipay 
ako sa pagkakita nga ang mga 
balaod nga akong nadiskobrehan 
mahimong mahitabo sa akong 
kaugalingon nga kinabuhi sama 
sa ilang gibuhat sa Bibliya. Gipangutana ako sa mga tawo, “Gary, 
unsay buot nimong ipasabot sa mga balaod sa Gingharian?” Kanunay 
nakong pahinumdoman sila sa tanang balaod nga ilang gigamit 
dinhi sa kalibotan—grabidad (gravity), balaod sa pisika (physics), ug 
tanang balaod nga nagdumala sa kinaiyahan.

Gigamit sa usa ka mag-uuma kini nga mga balaod bisan kanus-a 
niya gusto; dili na siya kinahanglang mag-ampo para magapanlihok 

SA DIHANG NAGPADAYAG 
ANG DIOS UG GITUDLOAN SI 
DRENDA UG AKO SA IYANG 
MGA BALAOD, NAKAAMGO 
KO NGA ANG MATAG ISTORYA 
SA BIBLIYA ADUNAY YAWI 
NGA KINAHANGLAN KONG 
MASAYRAN MAHITUNGON SA 
PAMAAGI SA GINGHARIAN.

kini. Sila nagtrabaho sa matag higayon nga sila mopili sa paggamit 
niini. Supisyente kini sa matag usa ug sa  tanan nga gusto mogamit 
niini. Sa samang paagi, ang Gingharian sa Dios naglihok usab uban 
sa mga balaod nga makat-onan. Sanglit mga balaod man kini, dili 
gayod kini mausab, ug kini mahimong makat-onan ug mapadapat sa 
kinabuhi diha sa Gingharian.

Lain pay ato, sa higayon nga moduol ka kang Cristo, lungsoranon 
ka sa Iyang Gingharian, ug imoha ang tibuok Gingharian. Kini nga 
mga balaod sa Gingharian matun-an ug magamit usab nimo.

“Okay,” ang mga tawo moingon kanako, “Nakuha nako kana 
nga bahin, apan hatagi akog usa pa ka pananglitan sa balaod sa 
Gingharian.” Adunay daghan kaayong mga balaod. Sa tinuod lang, 
nakasulat na ako bahin sa pipila, sama sa balaod sa hurisdiksyon, 
balaod sa pagtuo, ug balaod sa kasabutan, bisan kon wala ako migawas 
ug gimarkahan kini nga balaod sa naunang mga kapitulo. Sa makausa 
pa, adunay daghang mga balaod, ug ang tanan niini nga mga balaod 
mahimong bahinon ngadto sa gimbuhaton ug aplikasyon, nga mao 
ang mga bahin nga gusto gyud natong puntingon. Tugoti ako sa 
paghatag kaninyo og usa ka istorya aron makatabang sa pag-ilustrar 
sa akong gisulti.

Ako adunay usa ka eroplano, usa ka Piper Mirage, nga akong 
ginagamit sa paglupad sa mga miting, sa pagsugat sa mga kliyente, 
ug sa pagbiyahe alang sa negosyo. Aduna koy giplano nga biyahe 
paingon sa Colorado aron motambong og komperensya ug 
mainampingong giplano ang tinuig nga pagsusi sa pagmentinar 
nga gikinahanglan sa balaod libot niana nga biyahe. Kon wala ka 
nahibalo, ang matag eroplano nga molupad sa U.S. kinahanglang 
mopasa sa tinuig nga pagsusi sa pagmentinar kausa sa usa ka tuig. 
Ang akong piloto maoy mokuha sa Mirage ug dayon magpalupad 
kanamo paingon sa maong tigom. Apan usa ka adlaw sa wala pa 
niya kini gikuha, nanawag ang tindahan ug giingnan nga aksidente 

nilang nabuak ang front copilot windshield. Ila kining giilisdan nga 
walay bayad, apan ang proseso modugang ug tulo pa ka adlaw sa dili 
pa makalupad ang eroplano. Kana nagpasabut nga kami ni Drenda 
kinahanglan nga komersyal nga eroplano ang sakyan padulong sa 
Colorado. Wala kami magreklamo, mas pilion namo ang pagpalupad 
sa among kaugalingong eroplano bisan diin kami moadto kon 
mahimo. Medyo nasubo kami apan nakaadto gihapon kami sa 
komperensya. Ang plano mao nga ang among piloto ang mokuha 
kanamo alang sa pagbalik paglupad ngadto sa Ohio.

Sa duha ka adlaw sa among komperensya, usa ka kalit nga ulan 
nga yelo ang miigo sa lugar. Dagko kaayo ang mga yelo nga nakadaot 
sa tibuok dapit. Sa pipila ka mga dapit, ang dagkong mga tipak sa yelo 
miigo gayod sa mga atop. Gatusan ka mga sakyanan ang nangaguba 
nga dili na gayod maayo. Ang mga bilding ug atop nangaguba. Sa 
dihang ang akong piloto miabut aron sa pagkuha kanamo, siya 
miparking sa samang FBO nga amo untang parkingan sa eroplano 
kon kami pa milupad niini didto sa sinugdanan sa komperensya. 
Usa ka talagsaong talan-awon ang misugat sa akong mga mata. Ang 
matag eroplano diin nagaparking ang akong eroplano kon anaa pa 
didto nangaguba nga dili na mapuslan. Ang akong eroplano, pinaagi 
sa grasya sa Dios, wala didto ug sa ingon wala madaot. Usa ka 
talagsaon nga istorya, apan giunsa kini pagkahitabo? Ang buot ko 
ipasabot, sulagma lang ba kini o ang eroplano nga wala didto resulta 
sa usa ka espirituhanong balaod nga akong gipahimuslan?

Bueno, nahibal-an ko sa tinuod nga kini usa ka sangputanan sa 
usa ka espirituhanong balaod nga akong gipahimutang, nga akong 
ipaambit kanimo sa makadiyot. Ang pagsabut sa usa ka balaod 
nagtugot kanimo sa pagdoble sa mga resulta kon gikinahanglan 
nimo. Niini nga kaso, gipraktis nako ang balaod nga gitudlo kanako 
sa Dios sa sinugdan sa dihang ang Dios nagsugod sa pagbansay 
kanako sa mga balaod ug mga kalihokan sa Iyang Gingharian.

Tugoti ako nga ipakita kanimo ang balaod nga gipakita sa Dios 
kanako, unya ipakita ko kanimo kon giunsa ko kini gipatuman. 
Hinumdomi, ang matag istorya sa Bibliya nagpakita kanimo ug usa 
ka butang bahin sa Gingharian ug kon sa unsang paagi kini molihok. 
Gitawag nako ang akong kaugalingon nga usa ka espirituhanong 
siyentipiko. Samtang nagabasa ako sa Bibliya, kanunay nakong 
gipangita ang mga balaod nga nagpahinabo og usa ka butang o 
ang mga balaod nga wala magtugot nga mahitabo sa usa ka butang. 
Atong makita ang istorya nga may kalabutan niini nga leksyon nga 
gusto nakong ipakita kanimo diha sa Marcos 6.

‘Busa paadtoa ang mga tawo sa kasikbit nga mga 
balangay aron makapalit silag makaon.” Sa pagkahapon na, 
giduol siya sa iyang mga tinun-an ug giingnan, “Hapon na 
kaayo karon ug awaaw kining dapita. 

Apan mitubag si Jesus, “Kamoy mopakaon kanila.” 
Ug unya nangutana sila, “Papaliton ba kami nimo ug 

pagkaon nga bali ug mga duha ka gatos ka denario aron 
ipakaon kanila?” 

Ug miingon si Jesus kanila, “Susiha ninyo kon pila ka 
buok pan ang inyong dala.” 

Sa nasayran na nila kini, miingon sila kaniya, “Lima ka 
pan ug duha ka isda.” 

Unya gisugo ni Jesus ang iyang mga tinun-an nga sultihan 
ang mga tawo nga magpundokpundok ug manglingkod sa 
lunhawng mga sagbot. Busa nagpundokpundok ang mga tawo 
ug nanglingkod sa tinag-100 ug sa tinag-50. Ug gikuha ni 
Jesus ang lima ka pan ug ang duha ka isda ug mihangad siya 
sa langit ug nagpasalamat sa Dios. Unya iyang gipikaspikas 
ang mga pan ug gihatag sa iyang mga tinun-an aron iapod-
apod ngadto sa mga tawo. Iya usab nga gibahinbahin ang 

mga isda alang kanilang tanan. Nangaon ug nangabusog ang 
tanan. Ug ang nasalin sa pan ug sa isda gihipos sa mga tinun-
an ug nakapuno kinig napulog-duha ka bukag. Sa tanan nga 
nangaon sa pan, 5,000 ang mga lalaki. ‘

— Marcos 6:35-44

Kini usa ka talagsaong istorya ug ilustrasyon sa Gingharian sa 
Dios nga nagalihok. Lima ka pan ug duha ka isda nagpakaon sa 
20,000 ka tawo! Apan moingon ka, “Gary, ang Bibliya nag-ingon 
nga 5,000 lang ka lalaki didto.” Oo, mao kana, apan ako makaingon 
nga adunay mga babaye ug mga bata usab didto. Mao nga ang akong 
bana-bana adunay mga 20,000 ka mga tawo didto.

Sa dihang ang mga tinun-an miduol kang Jesus mahitungod 
sa isyu sa pagkaon, gusto ni Jesus nga tudloan sila mahitungod sa 
Gingharian mao nga Siya miingon, “Kamo ang magpakaon kanila.” 
Aw, nakurat kaayo sila. Asa man sila makakuha og ingon niana 
kadaghanon nga pagkaon? Mitubag sila uban ang pagsabot sa 
bugtong tinubdan sa probisyon nga ilang nahibaloan—ang paghago! 
Sila moingon, “Hala, mokabat kini og walo ka bulan nga suhol sa usa 
ka tawo!” Gikan sa ilang panlantaw bahin sa mga salapi nga gihagoan 
sa daghang oras sa malisod nga paghago ug pasingot sa tinunglo nga 
sistema sa yuta, imposible nga mapakaon nila sila.

Apan sa Gingharian, lainlain nga mga balaod sa paglihok ang 
naghimong posible sa tanang butang. Buot ni Jesus nga tabangan sila 
sa makita ang daang tinunglo nga sistema sa yuta ug makakat-on og 
bag-ong posibilidad gikan sa Gingharian sa Dios. Dayon gihangyo 
sila ni Jesus nga tan-awon kon unsa ang ilang magamit aron ipakaon 
sa mga tawo. Miadto sila ug nangita ug dayon mitubag nga nakakita 
silag lima ka pan ug duha ka isda apan nahibalo sila nga dili kana igo 
aron makatabang. Unya gipangayo ni Jesus kanila ang pan ug isda. 
Samtang nagkupot siya niini sa Iyang mga kamot, Siya nag-ampo 

alang niini ug nagpanalangin sa pagkaon. Iya dayon kining gibalik 
ngadto sa Iyang mga tinun-an aron ipanghatag ngadto sa panon sa 
katawhan. Siyempre nahibal-an nimo ang nahabilin nga istorya; 
ang tanang 20,000 ka tawo nangaon hangtod nga nabusog sila ug 
nabinlan pa ug 12 ka bukag.

Ang akong mga pangutana mao: “Nganong mihangyo man si 
Jesus nga dad-on ngadto Kaniya ang pan ug isda sa wala pa Niya 
sila sultihi nga ipanghatag kini? Ngano nga si Jesus wala na lang 
miingon Siya sa Iyang mga disipulo nga ipasa ang pagkaon sa 
higayon nga sila nakakaplag niini? Kinahanglan pa ba panalanginan 
kini ni Jesus?” Ang saktong tubag mao nga si Jesus kinahanglang 
magpanalangin una sa pan ug isda. Nakita nimo, ang pan ug isda anaa 
sa dapit niini nga kalibotan nailalom sa awtoridad ug hurisdiksyon 
sa mga tawo sa dihang ang Iyang mga tinun-an unang nakakaplag 
niini. Sa ingon nga sitwasyon, si Jesus walay hurisdiksyon sa maong 
pan og isda. Apan sa dihang ang pan ug isda kinabubut-ong gidala 
ngadto Kaniya, Siya nakahimo sa pagpanalangin niini. Ang pulong 
nga panalangin nagpasabut sa pagbalaan o paglain. Karon, ania ang 
balaod sa Gingharian nga gipadayag.

Sa dihang gipanalanginan ni Jesus ang pan ug isda, nausab 
ang mga gingharian sa isda ug pan.

Sa ato pa, ang hurisdiksyon sa pan ug isda nausab. Ang Dios 
aduna nay legal nga katungod sa pagpadaghan sa pan ug isda alang 
sa katawhan.

Kon si Jesus wala mikuha sa pan ug isda ug mipanalangin 
niini, dili unta kini modaghan.

Gigamit nato kini nga balaod sa dihang atong panalanginan 

ang atong pagkaon, bisan sa akong hunahuna ang kadaghanan sa 
mga tawo wala makaamgo kon unsa ang ilang tinuod nga ginabuhat 
sa dihang sila nag-ampo alang sa ilang pagkaon. Apan sa yanong 
pagkasulti, kon kita mag-ampo alang sa atong pagkaon, kini mag-
usab og mga gingharian, sa ingon nagtugot sa Dios sa pagpanalipod 
kanato gikan sa bisan unsang makadaot nga butang nga anaa sa 
atong pagkaon. Kinahanglan kong magdugang dinhi. Kon kita 
kinabubut-on nga magpadayon sa pagkaon og mga junk food ug 
mokaon sa mga butang nga nahibaloan nato nga makadaot kanato, 
atong anihon ang atong gipugas. Apan kon kita makakaon og butang 
nga peligroso, usa ka butang nga wala nato maamgohi nga makadaot 
kanato, ang Pulong sa Dios manalipod kanato sama sa pagprotektar 
niini sa akong eroplano. Wala ako maghisgot bahin sa rituwalistikong 
matang sa pag-ampo nga imong madungog sa kadaghanang mga 
tawo samtang sila mag-ampo sa ilang pagkaon. Apan ang pag-ampo 
diha sa pagtuo, pagpasalamat sa Dios nga Iyang giwagtang ang sakit 
gikan sa atong taliwala, nagtugot kanato ingon nga mga lungsoranon 
sa Iyang dakong Gingharian, sa pagtagamtam sa Iyang mga saad.

Ug sa dihang makainom sila og makamatay nga hilo, dili 
gayod kini makadaot kanila.

— Marcos 16:18

Sa kalibotan karon, gikinahanglan nato ang pagsalig sa 
pagpanalipod sa Dios aron mahatagan kitag kapahulayan. Adunay 
daghang mga butang nga mokawat sa atong kalinaw sa tanang dapit, 
lakip ang pagkaon nga atong gikaon. Saligi ako, makasiguro ka nga 
si Satanas adunay laraw nga kawaton ang imong kahimsog ug ang 
imong abilidad nga mahimong epektibo batok kaniya sa gingharian 
sa yuta pinaagi sa pagkaon!

Makita nato ang laing pananglitan sa pagdala sa atong mga 
problema, mga isyu, sa atong kalinaw sa hunahuna, ug sa kamatuoran, 

sa tanan sa atong kinabuhi ubos sa hurisdiksyon sa Gingharian diha 
sa Filipos 4:6-7.

Ayaw kamo pagkabalaka mahitungod sa bisan unsa, 
kondili sa tanang butang, pinaagi sa pag-ampo ug pangamuyo, 
uban ang pagpasalamat, ipahayag ang inyong mga hangyo 
ngadto sa Dios. Ug ang kalinaw sa Dios, nga labaw sa tanang 
pagsabut, magabantay sa inyong mga kasingkasing ug sa 
inyong mga hunahuna diha kang Cristo Jesus.

— Filipos 4:6-7

Kon kita mag-ampo mahitungod sa usa ka butang, kini nagdala 
sa maong problema o isyu ilalom sa hurisdiksyon sa Gingharian sa 
Dios. Kon dili kita mag-ampo bahin niini, dili makapanghilabot ang 
mga kamot sa Dios. Mao nga ang Bibliya nag-ingon nga pag-ampo 
sa walay hunong (1 Tesalonica 5:17) ug dili kamo makaangkon kay 
wala kamo mangayo sa Dios (Santiago 4:2).

Sa diha nga ako mipalit sa akong eroplano ug sa diha nga ako 
mopalit sa bisan unsa nga butang, ako nag-ampo alang niini, sa 
pagpandong sa akong mga kamot niini, ug sa pagdala niini ubos sa 
hurisdiksyon sa Gingharian sa Dios aron sa pagtuman sa katuyoan 
niini sa pagserbisyo sa Gingharian sa Dios ug sa akong buluhaton. 
Tungod niini, dili makapanghilabot si Satanas ug ang iyang mga 
kauban. Wala’y kadaot nga moabut kanako sa kana nga eroplano!

Mga usa ka bulan ang milabay, naglupad ko sa Mirage gikan sa 
Houston paingon sa Ohio human sa usa ka komperensya. Gabii na 
samtang mitabok kami sa ngitngit nga dapit. Ang kilat nagdan-ag 
sa langit sa layo sa among tuo nga bahin ug sa among wala adunay 
unos nga nagpadulong usab sa nasud. Ang bagyo ang hinungdan nga 
kinahanglan namong magbag-o sa among agianan aron makalikay 
niini, ug tungod niana, mogamit kamig daghang gasolina kaysa 
among giplano. Mao nga aron masiguro nga makauli kami nga luwas 

ug aron matuman ang mga regulasyon sa FAA bahin sa mga reserba 
sa gasolina, nakahukom kami nga mohunong sa Louisville, Kentucky, 
aron maggasolina. Mitugpa kami nga may mga 30 ka galon nga 
nahinilin, apan usa pa ka oras ang among luparon ug dili na namo 
gusto nga malangan. Giduol namo ang FBO ug gihangyo sila nga 
magbutang ug 20 ka galon sa matag tangke sa pako. Aron mokabat 
ug 70 ka galon, labaw pa sa gikinahanglan aron sa pagpalupad sa 
nahibilin namong gilay-on paingon sa Ohio samtang ang Mirage 
mosunog ug mga 22 ka galon kada oras.

Samtang naghulat mi sa FBO, giingnan mi sa babaye sa counter 
nga pwede na niyang irekord ang 40 ka galon. Sama sa iyang giingon, 
ang lineman misulod nga adunay mga papeles bahin sa transaksyon. 
Ang babaye mikuha niini gikan sa iyang mga kamot, mitutok niini, 
ug dayon miingon, “Adunay problema dinhi. Ang mga numero dili 
magkatugma.” Ang lineman miingon nga iya unang ibutang ang 
gasolina ug didto na siya mo-transak pagkaulahi. Siya miingon, 
“Okay,” apan miingon siya nga hangtod nga ang mga numero wala 
nagkauyon, dili siya makahatag kanako og resibo apan kinahanglan 
niya kining i-email kanamo. Miingon kami nga, “Sige,” ug milakaw 
paingon sa eroplano uban sa lineman. Ang akong piloto mihangyo 
sa lineman sa pagmatuod nga siya gayud nagbutang og 20 ka galon 
sa matag kilid, ug siya miingon, “Oo, ako nagbutang og 20 ka galon 
sa matag kilid.”

Busa migikan kami paingon sa Ohio, ug mga 40 minutos sa 
among paglupad, sa kalit, ang wala nga tangke nauga. Nakurat 
kami; unsaon pagkahitabo niana? Usa ka minuto ang milabay, ang 
tuo nga tangke nauga. Tunga sa mangitngit nga gabii, ug kami anaa 
sa 15,000 ka piye nga walay kuryente. Unsay nahitabo? Bag-o lang 
kami nagbutang og gasolina. Ang mga tawo moingon kanako, “Dili 
ba ang imong eroplano adunay fuel gauge?” Siyempre, apan ang mga 
gauge sa gasolina sa among eroplano hinayhinay nga motaas kon 

magpagasolina. Kon nakamaneho kag usa ka tigulang nga Suburban, 
tingali masabtan nimo kon unsa ang akong gisulti. Ang ilang mga 
gauge sa gasolina hinay nga mosaka sa dugang nga gasolina.

Mao nga sa kini nga kaso, ang akong piloto nangutana sa lineman 
kon gigasolinahan ba niya ang eroplano sa kantidad nga iyang 
gibutang. Kami mismo nakakita kaniya nga nagbutang og gasolina sa 
eroplano. Ang akong piloto nagmakugihon gayod samtang nakakita 
sa paggasolina niini ug gipamatud-an kaduha nga adunay gisuma 
nga 40 ka galon ang gibutang sa eroplano. Sa higayon nga masiguro 
na namo ang gasolina, nagbutang kami og digital fuel gauge nga 
magsubay sa among aktuwal nga paggamit sa gasolina ngadto sa 
ikanapulo sa usa ka galon. Naghunahuna kami nga nahimo na namo 
ang tanan nga gikinahanglang buhaton aron kami luwas.

Nagdeklara kami og emergency ug kinahanglang molupad kami 
padung sa Greater Cincinnati airport. Kini dili gayud problema 
tungod kay anaa mi direkta niini sa dihang naughan ang mga tangke, 

pero medyo kulba-hinam gihapon. 
Among nahibal-an sa ulahi, lahi 
nga eroplano ang gigasolinahan 
sa lineman. Nagbutang siyag 2 
lamang ka galon sa matag tangke, 
dili 20. Dili diay siya kabalo 
mobasa sa metro. Tinuod ka? Ug 
mao ra kana ang ginabuhat sa 

maong dakong kompanya ang paggasolina sa mga eroplano— dili 
katuohan! Ang giplano sa kaaway alang sa kadaot dili gayud usa ka 
isyu, apan kini mahimong dako nga isyu kon kita maugahan sa bisan 
asang dapit gawas sa 15,000 ka piye. Apan sa makausa, ang kaaway 
dili makadaut kanako o sa maong eroplano. Aron mapugngan ang 
laing pagsulay sa atong kontra, giusab namo ang pipila sa among 
mga pamaagi sa dihang magpagasolina kami. Dili na namo biyaan 

ADUNAY MGA BALAOD SA 
GINGHARIAN NGA DAPAT 
NIMONG TUN-AN NGA 
MAHIMONG EPEKTIBO, 
LUWAS UG MAKAANGKON SA 
PAGHINABO DINHI SA YUTA.

ang eroplano sa usa ka lineman nga mogasolina nga wala kami 
didto uban kaniya nga magmonitor sa tanang mga paghunong sa 
paggasolina. Ang insidente mahimo untang katalagman kon kami 
ubos ra kaayo ug hinay sa pagkanaog o sa dili maayo nga panahon; 
apan siyempre, kini dili mahitabo samtang ako anaa sa usa ka 
pakigsaad sa pagpanalipod. Kining duha ka mga insidente sa akong 
eroplano mahitungod sa kaluwasan sa eroplano ingon man sa akong 
kaugalingon, resulta sa akong pakigsaad, sa akong legal nga mga 
katungod sa Gingharian. Siyempre mahimo nakong isulti kanimo 
una ang istorya kon giunsa nako pagkaangkon og eroplano, apan dili 
sa nako kana buhaton karon. Sa akong hunahuna imong nasabtan 
ang punto—ang Dios makahingangha!

Adunay mga balaod sa Gingharian nga kinahanglan nimong 
tun-an aron mahimong epektibo, luwas, ug adunay probisyon 
dinhi sa kalibotan. Si Satanas nagdumot kanato, apan siya dili 
makapugong kanato, dalaygon ang Dios. Ang pagpanalipod usa usab 
ka kapahulayan, walay kabalaka, ug walay kahadlok! Kini imong 
legal nga katungod.

Lain pay ato, ang balaod nga bag-o lang nako gihulagway ug 
gigamit mao ang akong gitawag nga balaod sa hurisdiksyon, basig 
nahibulong ka.

Ang laing Kasulatan nga gihatag sa Dios kanako sa sinugdan 
bahin sa Iyang Gingharian mao ang Lucas 6:20.

Bulahan kamo nga mga kabus, kay inyo ang gingharian 
sa Dios.

— Lucas 6:20

Ako ug si Drenda nagsugod sa pagtuon kon unsay gipasabot sa 
Dios sa “gingharian sa Dios” niini nga Kasulatan sa dihang ang Ginoo 
unang nagpadayag niini kanamo. Sa makausa pa, Iyang gipakita 
kanamo nga Siya usa ka hari sa usa ka gingharian, nga nagdumala 

ug naglihok pinaagi sa mga balaod. Pananglitan, tan-awon nato 
ang atong habagatang utlanan. Kada tuig, liboan ka mga tawo ang 
naningkamot sa pagsulod sa Estados Unidos. Ngano man? Tungod 
ba kay wala silay nindot nga talan-awon sa ilang gipuy-an? Dili, 
siyempre dili. Naningkamot sila nga makasulod sa Estados Unidos 
tungod sa gobyerno dinhi. Ang atong gobyerno adunay mga balaod 
nga nanalipod sa katungod sa mga tawo ug naghatag ug daghang 
kagawasan nga dili mabatonan sa ubang mga nasod: pagpanag-iya 
sa propiedad, katungod sa pagpanag-iya sa imong kaugalingong 
negosyo, katungod sa pagsimba sumala sa imong gusto, ug kagawasan 
sa pagsulti. Kining tanan wala sa ubang mga nasud.

Nakahisgot na kitag ubayubay mahitungod sa Gingharian sa 
Dios, ang pundasyon sa tanang mga susi, mga pinsipyo, ug mga 
balaod nga gihatag sa Dios kanato isip mga lumulupyo. Ang imong 
kahibalo o kakulang sa kahibalo niini nga mga balaod mahimong 
kalainan tali sa kinabuhi o kamatayon, kadaugan o kapildihan. 
Human sa pag-antos niadtong siyam ka tuig sa makapaluya nga 
kahadlok sa panalapi ug karon gawasnon na, dili na ako makahatag 
og igong gibug-aton kon unsa ka importante ang paghibalo kon 
unsay kahulogan sa pagkahimong lungsoranon sa Gingharian sa 
Dios ug ang importansya sa pagkabalo sa tanang mga balaod ug 
mga prinsipyo nga naglangkob niana nga Gingharian.

Sa linibo ka mga tuig naglungtad ang kalibotan, apan daghan 
sa mga butang nga atong gitagamtam karon wala pa gayod masabti. 
Sama pananglitan, gusto ko nga imong mahanduraw kon unsa ang 
nahitabo sa Bisperas sa Pasko niadtong tuig 1906 sa Ocean Bluff- 
Brant Rock, Massachusetts. Adunay nahitabo didto nga nakapausab 
sa kalibutan nianang adlawa. Gipatugtog ni Reginald Fessenden 
ang Oh Holy Night didto sa dagat pinaagi sa radio wave ug samtang 
ginabasa ang Lucas kapitulo dos. Kini ang una nga transmission sa 

radyo sa kalibutan. Karon, anaa na kitay cell phone ug makasulti na 
ang bisan kinsa sa planeta nga wala maghunahuna bahin niini.

O kaha niadtong Enero, 1879? Si Thomas Edison malamposong 
nakaimbento og bombilya, ug karon ang matag nasod sa naggamit 
sa mga balaod sa elektrisidad ug sa mga balaod nga nagdumala sa 
pisika aron makakita sa gabii.

O kaha niadtong Disyembre 17, 1903? Ang mag-igsoong 
Wright malampusong nakapalupad sa unang eroplano, ug karon 
kita makasaka ngadto sa modernong jetliner ug makalupad sa 
tibuok kalibutan sulod sa pipila lamang ka oras. Ang A380, ang 
kinadak-ang komersyal nga jetliner, nga may gibug-aton nga 1.2 ka 
milyones ka libra, makalupad sa kapin 800 ka tawo sulod sa kapin sa 
9 ka oras nga walay pagpagasolina pag-usab sa halos 600 ka milya 
kada oras sa tibuok kalibotan. Kon ang mga tawo makakita pa og 
ingon niini niadtong 1800s, makuyapan gayod sila sa paglantaw sa 
maong butang. Apan karon, ordinary na lamang kanato kini sama sa 
pagpasiga og bombilya.

Ang punto nga akong gipaabot mao nga kining tanang mga 
balaod ania na, kanunay anaa dinhi, sa gingharian sa kalibotan sukad 
pa sa pagmugna sa tawo. Kanunay silang magamit sa tawo; wala lang 
kini makita sa tawo. Nakita niya ang mga langgam nga nanglupad, 
nakita niya ang kilat, apan wala gihapon siya makasabot. Tinuod 
usab kana bahin sa Kasulatan. Ang relihiyon nagbutang og mga 
utlanan mahitungod sa kahulogan sa Pulong sa Dios. Ikaw ug ako 
nakadungog, sulod sa daghang katuigan, nga kanang mga butanga 
milabay na, ang Dios wala na magbuhat ug mga milagro. Ang mga 
gasa sa Espiritu para lang sa mga apostoles, o ang tunok ni Pablo 
usa ka sakit. Sa pagkatinuod, ang Pulong yano ra. Nagpasabot gayod 
kini sa kon unsay gisulti niini. Apan ang pundasyon sa Gingharian 
mao ang una nga importanteng susi nga gikinahanglan nimo aron 
maablihan ang ubang mga pultahan.

Karon Ania ang Laing Importanteng Susi:

Ang mga Balaod Dili Magusab-usab!

Paghulog og usa ka bato ug kini mahulog. Pila ka beses kini 
mahulog? Matag higayon! Ang balaod sa grabidad nagsiguro nga 
makuha nimo ang parehas nga tubag matag higayon. Tinuod usab 
kini sa Gingharian sa Dios.

M A S  M A A YO  A N G 
M O L U PA D  K A YS A 

M O L A K A W 

Mas maayo ang paglupad kaysa paglakaw! Sa akong pagsulat 
niini nga kapitulo, milupad ako pauli gikan sa among balay kon 
ting-init (summer home) sa Canada sakay sa akong kaugalingong 
eroplano. Naglawig ako og 250 ka milya kada oras sa 23,000 ka piye 
ibabaw sa yuta. Sa daghang katuigan, nagabyahe kami sa Canada 
gikan sa among balay sa Ohio. Dugay ug kapoy kini, 31 ka oras 
aron makaabot didto. Kinahanglan kong magpalupad sa tibuok gabii 
aron makaabot didto pagkasunod adlaw. Oo, adunay pipila ka mga 
higayon nga among gibuwag ang biyahe ngadto sa duha ka adlaw 
aron sa pag-abot didto, apan kon ikaw adunay duha ka semana 
nga bakasyon ug upat ka adlaw ang imong hutdon sa pagpalupad, 
makuhaan ang imong panahon sa pagbiyahe lamang. Apan, wow, 
gikapoy ko sa pag-abot namo didto, ug unya kinahanglan nakong 
atubangon ang susamang 31 ka oras nga biyahe balik sa Ohio.

Ganahan kaayo ko og mga eroplano ug aduna na koy lisensya 
sa pagkapiloto sukad 19 anyos pa lang ako, pero wala gyud ko 
maghunahuna nga makapanag-iya og eroplano. Buot ipasabot, nasusi 
na ba nimo ang presyo sa mga eroplano? Apan sa nagkadaghan ang 

akong nakat-onan bahin sa Gingharian, akong naamgohan nga ako 
ang nagpugong sa maong eroplano pinaagi sa akong, “Dili” ug sa 
kakabos nga panghunahuna. Sa tinuod lang aduna akoy duha ka 
eroplano karon, ang usa nga akong ginagamit paglupad alang sa 
kalingawan, mao kadto ang akong unang eroplano, ug ang usa akong 
ginagamit sa pagbiyahe. Sama sa akong nahisgutan sa miaging 
kapitulo, ang atong pagbansay sa pagsulti og “Dili” wala magtugot 
sa mga damgo o mga posibilidad. Ato silang gisirhan sa wala pa  
sila makasugod.

Wala gayud ako makahunahuna nga makapanag-iya ako og 
eroplano kaniadto. Wala lang nako nakita kon unsaon kini aron 
mahitabo. Sulod sa daghang katuigan, nagarenta ako sa mga 
eroplano nga akong ginasakyan. Apan samtang nagtuon ako sa 
mga balaod sa Gingharian ug nakita ang sunod-sunod nga istorya 
sa akong kinabuhi nga nagpakita sa Gingharian, nakahukom ako 
nga motuo sa Dios alang sa akong kaugalingong eroplano. Wala koy 
kuwarta niadtong higayona, apan mikuha ako’g tseke, ug sa seksiyon 
sa memo akong gisulat “para sa akong eroplano.” Gilista nako ang 
eksaktong matang sa eroplano nga akong madawat. Ako ug ang 
akong asawa nagpugas niana nga tseke ngadto sa Gingharian sumala 
sa Marcos 11:24, sa pagtuo nga ako na kining nadawat sa dihang ako 
nag-ampo. Mao kini ang gipakita sa Ginoo kanako nga buhaton sa 
sinugdan mahitungod sa Gingharian. Nakita nako kini nga abot sa 
akong kinabuhi sa daghang mga higayon.

Paglabay sa pipila ka semana, nagpahigayon ako og usa ka naandan 
nga buluhaton sa pisikal ug ang doktor kaswal nga miingon kanako, 
“Sulagma lang, aduna ka bay nailhan nga interesado nga mopalit 
og eroplano?” Natingala ko, kay wala pa gyuy nakapangutana nako 
niana kaniadto. “Unsang matanga sa eroplano kini?” Nangutana ko. 
Nagpadayon siya sa pagpasabut kanako kon unsa kato nga eroplano 
ug gisultihan niya ako nga kini anaa sa lokal nga tugpahanan kon 

gusto nako kining tan-awon. Ang katingalahan mao nga mao 
gayud kadto nga matang sa eroplano ang akong gipugas! Miadto 
ako sa airport ug gitan-aw kini, ug maayo pa ang porma niini. 
Nahibal-an nako nga kini ang akong eroplano. Apan adunay usa ka 
problema; Wala akoy kuwarta para ikapalit sa eroplano. Giingnan 
nako ang doktor nga interesado kaayo ko sa eroplano ug ako lang  
siyang balikan.

Milabay ang pipila ka semana ug nakadawat ako og tawag sa 
telepono gikan sa akong igsoong lalaki nga nagtrabaho sa restawran 
sa akong amahan tapad sa usa ka bilding nga akong gipanag-iyahan. 
Bag-o lang nako napalit ang bilding pipila ka bulan ang milabay sa 
ulahing bahin sa tinglagas. Nagplano ako nga himoon ang building 
nga akong opisina para sa akong kompanya sa pinansyal nga serbisyo. 
Ang bilding wala makatuman sa mga gipatuman nga sukaranan 
sa komersiyal nga bilding alang sa katuyoan nga gusto nako niini, 
mao nga akong nasayran nga kinahanglan nako kining tukoron 
pag-usab. Gikontak nako ang usa ka magtutukod nga nagahimo sa 
mga plano, ug mipirma kami og kontrata. Apan, nakahukom kami 
nga maghulat hangtod sa tingpamulak sa dili pa kami magsugod sa 
proyekto tungod sa mga kabalaka sa panahon. Ang pag-ayo niini 
maglakip sa hingpit nga pagtukod pag-usab sa bilding.

Gisultihan ako sa kanhing tag-iya sa bilding nga gipalong na ang 
tubig alang sa tingtugnaw, mao nga wala gyud nako kini gisusi. Ang 
tawag sa telepono gikan sa akong igsoong lalaki nahitabo niadtong 
ulahing bahin sa Pebrero diini ang kainit sa panahon nagsugod nsa 
pagtunaw sa mga nieve nga anaa. Gisultihan ako niya nga naguba 
ang akong bilding tungod kay adunay tubig nga nag-agas gikan sa 
dalan. Siya ug ako nasayud kon unsay gipasabut niana—ang tubig 
wala mapalong sama sa gisulti sa kanhing tag-iya. Sigurado gayod, 
samtang akong gisusi ang kadaot, ang mga tubo sa banyo sa ibabaw, 
ingon man ang mga tubo sa banyo ug kusina sa silong, mibuswak 

ug napuno sa tubig ang bilding. Ang tanan nga ugang pader, ang 
mga kisame, ug ang mga bungbong nangahulog gikan sa mga  
naghawid niini.

Sa sinugdan, kini ingon nga usa ka dako nga katalagman, apan 
ang akong mga plano sa pagrehab nagkinahanglan sa tanang ugang 
pader nga tangtangon gikan sa mga dingding ug bag-ong mga lawak 
nga pagatukoron. Ang gawas nga siding kinahanglan usab nga ilisan. 
Busa sa pagkatinuod, ang tubig wala gayud makadaut sa bilding. 
Ang bisan unsang kadaot nga nahitabo, nahitabo sa mga lugar nga 
pagatukuron pag-usab. Apan, sa dihang gipalit nako, giapilan usab 
nako kini og insurance. Ang kadaot gilangkoban sa tanan, ug ang 
kompanya sa insurance misulat kanako og tseke—ug nakatag-an 
gayud ka—kini mibayad sa akong eroplano. Kato nga eroplano, usa ka 
Piper Warrior, sayon paluparon, ug kanunay ko kining ginapalupad 
aron malingaw. Matag lupad nako niini, matingala ako sa kaanindot 
sa pagpalupad sa akong bayad na eroplano. Ako gihapon ang tag-iya 
niana nga eroplano karon, ug kini nagpadayon sa 20 na ka tuig.

Bisan sa kini nga istorya ang mga panghitabo talagsaon ra kaayo, 
dili ko gusto nga biyaan ka sa usa ka sayup nga panlantaw kon giunsa 
paglihok sa mga butang. Ang mga butang dili kanunay kalit nga 
makita sama niini nga istorya. Mahimong tultolan ka sa Dios sa usa 
ka oportunidad nga makakwarta ka aron ibayad sa imong eroplano, 
o mahimo ka nga makakuha ug usa ka maayo nga panagsabot. 
Ang huna-huna nga gusto nimong mabatonan kon magpugas ka 
sa Gingharian mao nga ipakita kanimo sa Dios ang ani ug plano 
aron makuha nimo kini. Ang ikaduhang butang mao ang pagpabilin 
sulod sa imong naugmad nga pagtuo ug abilidad. Aduna akoy mga 
tawo nga naghunahuna nga tungod kay ang Dios mopakita kanila 
kon unsaon pagbayad sa ilang sakyanan nga sila mahimo usab nga 
magpadayon og magpugas para sa usa ka trilyon ka dolyares. Wala 

kay pagtuo sa usa ka trilyon ka dolyares! Pagsugod sa kon asa ka karon 
ug sugdi ang pag-aplikar sa balaod sa Gingharian ug pagpalig-on sa 
imong pagsalig sa mga balaod sa Gingharian ug sa imong abilidad 
sa pagkuha sa gipakita sa Dios kanimo.

Apan ania ang usa ka punto nga gusto nako nga masabtan nimo. 
Usa ko ka piloto sulod sa kapin sa 20 na ka tuig sa wala pa nako 
mapalit kana nga eroplano. Sa imong hunahuna ang mga balaod 
sa Gingharian nagapanlihok ba sa miaging 20 ka tuig? Siyempre. 
Ang akong pagsabut, o ako moingon nga ang akong kakulang sa 
pagsabut, wala magtugot kanako sa paglantaw nga makapanag-iya 
ako og eroplano.

Ang tawo nagtan-aw sa mga langgam nga nagalupad sulod sa 
liboan na ka mga tuig, ang balaod sa paglupad nagalihok sa adlaw-
adlaw aron makita sa tanan, apan walay usa nga nakakita niini. Unsa 
ang wala pa nimo makita? Hunahunaa kini.

Usa sa Kasulatan nga gitudlo kanako sa Dios sa unang mga 
adlaw bahin sa pagpahulay diha sa probisyon sa Gingharian mao 
ang Panultihon 10:22.

Ang Panalangin sa Ginoo nagdala ug bahandi ug dili 
niya kini dugangan ug kasamok.

— Panultihon 10:22

Kini nga Kasulatan nagtumong balik sa Kasulatan ug prinsipyo 
gikan sa Genesis 3:17 nga akong gipaambit kaniadto.

Tinunglo ang yuta tungod kanimo; pinaagi sa malisud 
nga paghago ka makakaon niini sa tanang mga adlaw sa 
imong kinabuhi. Motubo gikan niini ang mga tunok ug mga 
sampinit alang kanimo, ug makakaon ka sa mga tanom sa 
kapatagan. Pinaagi sa singot sa imong agtang makakaon ka 
hangtod nga mobalik ka sa yuta.

— Genesis 3:17

Sa dihang nawala si Adan sa Gingharian, nawad-an siya sa tagana 
sa Gingharian ug gipasagdan sa iyang kaugalingong paningkamot 
aron mabuhi. Apan sa atong nahibaw-an, dili kita makadagan og 
kusog sa malisod nga paghago ug pagpasingot aron makab-ot ang 
kagawasan nga atong gipangandoy pag-ayo. Apan karon adunay 
maayong balita!!!! Si Jesus mianhi aron sa pagsangyaw sa maayong 
balita ngadto sa mga kabos!

Ang Espiritu sa Ginoong Dios ania kanako. Kay gipili 
niya ako nga mowali sa maayong balita ngadto sa mga kabos

— Isaias 61:1

Si Jesus gipadala aron sa pagsangyaw sa maayong balita ngadto 
sa mga kabos. Unsay maayong balita para sa mga kabos? Simple, dili 
sila kinahanglan nga magapos sa kakulangon ug kakabus sa tinunglo 
nga sistema sa kalibutan sa paghinabo. Saligi ko, human mabuhi—o 
human makalingkawas—sa siyam ka tuig nga walay bisan unsa 
gawas sa utang ug kapit-os, kini nga Kasulatan maoy maayong 
balita, apan kini makapalibog. Mao ba gayod kining gisulti niini? 
Dili ba maayo kon kini tinuod nga nagpasabut sa gisulti niini, nga 
ang panalangin sa Ginoo sa bisan unsang paagi nagdala og bahandi 
sa atong kinabuhi? Kinahanglan gayud nako mahibal-an kon kini 
tinuod ug kon unsaon kini ipatuman. Usa ka butang nga akong 
nasabtan, bisan pa, mao nga ang tunglo sa malisod nga paghago ug 
pagpasingot gihatag lang sa lebel nga igo lang makalingkawas—
ug ang igo lang makalingkawas dili igo. Walay tawo nga gustong 
makalingkawas gikan sa tunglo labaw pa kay kanako, apan wala akoy 
ideya kon unsaon pagpatuman niini sa akong kinabuhi. Sa akong 
hunahuna ingon niini ang kinabuhi sa daghang mga Kristohanon—
nagbasa sa mga saad sa Dios apan wala mahibalo kon unsaon kini 
mahitabo aron madayag kini sa ilang kaugalingong kinabuhi.

Samtang nagsugod ako sa pagtuon ug samtang gitultolan ako 

sa Ginoo sa akong pagsabot sa mga prinsipyo sa Gingharian, akong 
nabasa kon sa unsang paagi si Abraham nahimong dato kaayo. 
Kadali lang! Unsay nahitabo sa tinunglo nga sistema sa yuta; giunsa 
niya kini pagbuntog?

Nahimong adunahan kaayo si Abram diha sa kahayupan 
ug sa pilak ug bulawan.

— Genesis 13:2

Siya nahimong adunahan—dili, ang Bibliya nag-ingon nga 
nahimong adunahan kaayo—apan sa unsang paagi? “Siguro,” tingali 
moingon ka, “tungod kay siya si Abraham.” Dili, dili, ug dinhi 
kinahanglan nimo nga makuha ang imong pagsabut sa balaod sa 
Gingharian. Ang mga balaod wala magtagad kon kinsa ka. Wala 
silay pagtagad kon kinsa ka nga tawo. Kon adunay tawo, bisan kinsa, 
nga moambak gikan sa Empire State Building nga walay parachute, 
bisan unsa pa ka dako o kagamay sa usa ka tawo, ang tanan nahibalo 
sa resulta. Ang balaod sa grabidad nagapanlihok sa matag higayon. 
Busa sa unsang paagi miuswag si Abraham bisan pa sa tunglo sa yuta? 
Aduna bay mga timailhan sa iyang istorya nga atong makit-an? Ang 
bahin sa tubag makaplagan balik sa Genesis 12. Didto, gihatagan sa 
Dios si Abram, sa kaulahian siya nahimong Abraham, og usa ka saad 
mahitungod sa iyang kinabuhi ug sa iyang mga kaliwatan.

Ang Ginoo miingon kang Abram, “Biyai ang imong 
nasod, ang imong katawhan ug ang panimalay sa imong 
amahan ug adto sa yuta nga akong ipakita kanimo. Himoon 
ko ikaw nga usa ka dakong nasod ug panalanginan ko ikaw; 
Himuon ko nga bantogan ang imong ngalan, ug mahimo 
kang panalangin. Panalanginan ko ang mga magapanalangin 
kanimo, ug ang mga magatunglo kanimo pagatunglohon 
ko; ug ang tanang katawhan sa yuta panalanginan  
pinaagi kanimo.”

— Genesis 12:1-3

Ang saad nag-agad diha kang Abraham nga motuo sa Dios ug 
motuman Kaniya, ug nagkinahanglan kini og hugot nga pagtuo sa 
pagbiya sa pamilyar ug sa pagkawalay kahibalo kon asa siya paingon.

Tungod sa pagtuo si Abraham, sa dihang gitawag siya 
sa usa ka dapit nga iyang mabatonan sa ulahi ingong iyang 
panulondon, misugot ug miadto, bisag wala siya mahibalo 
kon asa siya paingon.

— Hebreo 11:8

Atong makita diri nga ang Dios nakakaplag ug legal nga pagsulod 
sa gingharian sa kalibutan pinaagi sa usa ka tawo nga mituo kaniya 
bisan pa og dili kini masabtan. Ang pagtuo ni Abraham nakapahimo 
sa Dios sa pagpanalangin kaniya sa personal. Apan sa ulahi, tungod 
sa hugot nga pagtuo ni Abraham, ang Dios mihimo usab og 
pakigsaad uban kaniya mahitungod sa iyang mga manununod. Ayaw 
paghunahuna nga kini katingad-an. Hinumdomi, mao kini ang 
paagi nga si Satanas mismo nakasulod sa gingharian sa kalibutan 
sa sinugdan. Si Adan, nga adunay legal nga hurisdiksyon ibabaw sa 
yuta, ingon sa natala sa Hebreo 2:7-8, mipili nga tuohan si Satanas 
imbes nga ang Dios.

Ang hugot nga pagtuo ni Abraham, nga nagbukas sa usa ka 
legal nga pultahan alang sa impluwensya sa langit sa iyang kinabuhi, 
nagtugot kaniya sa pag-uswag sa hilabihan. Kini nga kauswagan 
midangat sa tanang manununod ni Abraham. Samtang nagtuon pa 
ako niini, nagpadayon ako sa pagbasa bahin kang Jose, ang apo sa 
tuhod ni Abraham. Nakakita akog maayong ilustrasyon ug pagsabot 
sa Gingharian ug sa unsang paagi kini nagapanlihok, ug ilabina, kon 
unsa gayod ang gipasabot sa Panultihon 10:22.

Aron maplastar kini, ang mga igsoon ni Jose nagdumot kaniya ug 
nagbaligya kaniya ngadto sa pagkaulipon pinaagi sa mga namaligya 
og mga ulipon, nga kanunayng mobiyahe sa ilang dapit. Ilang gidala 

si Jose sa Ehipto, diin siya gibaligya ngadto kang Potifar, usa ka 
kapitan sa Ehiptohanong militar. Diha sa mosunod nga teksto, akong 
nakita ang usa ka dakong bahin sa puzzle mahitungod sa abilidad ni 
Abraham sa pag-uswag sa lebel nga iyang naangkon.

Karon si Jose gidala ngadto sa Ehipto. Si Potifar, usa 
ka Ehiptohanon nga usa sa mga opisyal ni Paraon, ang 
kapitan sa mga guwardiya, mipalit kaniya gikan sa mga 
Ismaelinhon nga midala kaniya didto. Ang Ginoo nag-
uban kang Jose ug miuswag siya, ug mipuyo siya sa balay sa 
iyang agalon nga Ehiptohanon. Sa dihang nakita sa iyang 
agalon nga ang Ginoo nagauban kaniya ug nga ang Ginoo 
naghatag kaniya og kalamposan sa tanan niyang ginabuhat, 
si Jose nakakaplag og pabor sa iyang mga mata ug nahimong  
iyang alagad.

Gibutang siya ni Potipar nga tigdumala sa iyang 
panimalay, ug gipiyalan sa tanan niyang kabtangan. Sa 
dihang gisaligan siya sa tibuok niyang panimalay ug sa tanan 
niyang gipanang-iya, ang Dios nagpanalangin sa panimalay 
sa Ehiptohanon tungod kang Jose. ANG PANALANGIN 
SA GINOO ANAA SA TANANG BUTANG NGA ANAA 
KANG POTIFAR, SA BALAY MAN O SA UMA. Busa 
iyang gitugyan kang Jose ang tanan nga iya; uban kang Jose 
nga nagdumala, wala siya magtagad sa bisan unsa gawas sa 
pagkaon nga iyang gikaon.

— Genesis 39:1-6

Ang teksto klaro nga nag-ingon nga ang Panalangin sa Ginoo 
ang hinungdan sa kauswagan ni Jose. Apan unsa man ang Panalangin 
sa Ginoo? Akong namatikdan nga kini “ang” Panalangin sa Ginoo, 
dili “usa ka” panalangin sa Ginoo. Kitang tanan makaingon sa usa 
ka talagsaong butang nga “kini usa ka panalangin.” Apan kini nga 

teksto wala magtumong sa kinatibuk-an ug maayong butang nga 
nahitabo. Naghisgot kini mahitungod sa “Ang Panalangin.”

Nakaamgo ako nga ang Panalangin sa Ginoo, sa pagkatinuod, 
mao ang pakigsaad nga gihimo tali sa Dios ug ni Abraham ug sa 
iyang mga manununod. Partikular nga ang Panalangin mao ang mga 
saad nga gihatag ngadto kang Abraham niana nga pakigsaad. Ang 
usa ka legal nga kasabutan adunay mga katungdanan ug obligasyon 
sa duha ka partido nga nalambigit niini, apan kini usab naglatid 
sa mga benepisyo sa matag usa. Niini nga kaso, ang mga saad nga 
gihatag kang Abraham mao ang kaayohan nga bahin sa kasabutan. 
Ang obligasyon, sa pagtagamtam niini nga mga kaayohan, mao ang 
pagsunod sa mga sugo ug mga balaod sa Ginoo. Klaro usab nakong 
nakita nga bisan unsa nga naabot diha kang Jose ubos sa iyang legal 
nga hurisdiksyon nailalom usab o nakatagamtam usab sa samang 
mga saad o benepisyo.

Nakasabot na gayod ako sa Panultihon 10:22. Ang mga saad 
sa Dios nga gihatag kang Abraham ingon nga usa ka legal nga 
kasabutan mipatigbabaw sa sistema nga tunglo sa yuta sa kakabus. 
Ang Panalangin nga gihatag ngadto kang Abraham nakahimo 
sa Dios nga legal nga mopanalangin kang Abraham ug sa iyang 
kaliwatan sa kauswagan ug impluwensya nga gusto sa Dios nga 
maangkon sa tawo kaniadto. Atong basahon karon ang Panultihon 
10:22 uban sa atong pagsabot nga gisulat sa sulod sa bracket.

Usa ka Importante nga Susi:

Ang Panalangin sa Ginoo [ang mga Saad nga Gihatag ngadto 
kang Abraham] Nagdala og Bahandi ug Wala Siya Nagdugang ug 
Kaguol Niini.

Ang mga pulong nga “wala siya nagdugang ug kaguol niini” 
nagtumong sa sistema sa pagtunglo sa yuta sa Genesis 3:17—pinaagi 

sa malisod nga paghago ug singot. Ang Hebreohanong pulong alang 
sa kasubo nagpasabut usab nga malisud nga pagtrabaho! Nakita ba 
nimo kini? Ang tawo makalingkawas sa mga limitasyon sa tunglo sa 
yuta sa malisod nga paghago ug pagpasingot pinaagi sa mga saad nga 
gihatag ngadto kang Abraham. Oy, nahibalo ko kon unsa ang imong 
gihunahuna—“Kadtong mga saad gihatag lang kang Abraham ug 
sa iyang kaliwatan.” Oo, apan kinahanglan kong ipakita kanimo ang 
laing Kasulatan, Galacia 3:13-14.

Gitubos kita ni Cristo gikan sa tunglo sa balaod pinaagi 
sa pagkahimong tunglo alang kanato, kay nahisulat kini: 
“Tinunglo ang tawo nga gibitay sa kahoy. “Siya mitubos 
kanato aron ang panalangin [mga saad] nga gihatag kang 
Abraham moabot ngadto sa mga Hentil pinaagi ni Cristo 
Jesus, aron nga pinaagi sa pagtuo kita makadawat sa saad sa 
Espiritu.

— Galacia 3:13–14

Karon pinaagi sa pagtuo, kita isip mga magtutuo ni Jesu-Cristo 
naapil sa panalangin nga gihatag kang Abraham. Busa unsa man ang 
panalangin nga gihatag kang Abraham? Makita nato ang listahan sa 
mga saad nga gilista sa Deuteronomio 28.

Kon tumanon ninyo sa hingpit ang  Ginoo  nga inyong 
Dios ug sundon ang tanan niyang mga sugo nga ginahatag 
ko kaninyo karong adlawa, himuon niya kamong labaw 
sa tanang nasod dinhi sa kalibotan.   Kon tumanon ninyo 
ang  Ginoo  nga inyong Dios mainyo kining tanang mga 
panalangin:

Panalanginan niya ang inyong lungsod ug ang inyong 
uma.   Panalanginan niya kamo sa daghang mga kabataan, 
abunda nga abot, ug daghang mga kahayopan. 

Panalanginan niya ang inyong abot ug pagkaon. 

Panalanginan niya ang tanan ninyong pagabuhaton. 
Itugot sa Ginoo nga ang mga kaaway nga mosukol 

kanimo mapildi sa imong atubangan. Moabot sila kanimo 
gikan sa usa ka direksyon apan mokalagiw sila kanimo sa 
daghang direksyon.

Ang Ginoo magapadala ug panalangin sa imong 
mga kamalig ug sa tanan nga butangan sa imong kamot. 
Panalanginan kamo sa Ginoo nga inyong Dios sa yuta nga 
iyang ihatag kaninyo.

Ang Ginoo maghimo kaninyo nga iyang balaang 
katawhan, sumala sa iyang gisaad kaninyo pinaagi sa 
pagpanumpa, kon tumanon ninyo ang mga sugo sa Ginoo 
nga inyong Dios ug maglakaw sa iyang mga dalan. Unya ang 
tanang katawhan sa kalibotan makakita nga ikaw gitawag 
sa ngalan sa Ginoo, ug sila mahadlok kanimo. Ang Ginoo 
maghatag kanimo ug daghang kauswagan—sa bunga sa 
imong sabakan, sa mga nati sa imong kahayopan ug sa mga 
abot sa imong yuta—sa yuta nga iyang gipanumpa sa imong 
mga katigulangan nga ihatag kanimo.

Ang Ginoo moabli sa mga langit, ang tipiganan sa 
iyang kadagaya, aron sa pagpaulan sa imong yuta ug 
sa pagpanalangin sa tanan nga buhat sa imong mga 
kamot. Magpahulam ka sa daghang mga nasod apan dili 
manghulam. Ang Ginoo maghimo kaninyo nga ulo, dili 
ikog. Kon tumanon ninyo ang mga sugo sa Ginoo nga inyong 
Dios nga ginahatag kaninyo karong adlawa ug kon sundon 
ninyo kini, sa kanunay labaw kamo ug dili mailalom. Ayaw 
pagtipas sa bisan unsang mga sugo nga gihatag ko kaninyo 
karong adlawa, sa tuo o sa wala, sa pagsunod sa ubang mga 
dios ug sa pag-alagad kanila.

— Deuteronomio 28:1-14

Kining tanang mga saad, bisan nasulat sa Daang Tugon, imo 
na karong matagamtaman. Ang kalainan mao nga sa Daang Tugon 
ang mga tawo nakatagamtam niini pinaagi sa ilang gibuhat, apan 
kita makatagamtam niini pinaagi sa atong pagtuo kang Jesu Cristo 
ubos sa bag-ong pakigsaad. Ikaw ug ako, isip mga Hentil, gisumpay 
na (grafted); ug karon, pinaagi ni Jesu Cristo kita nakaambit sa 
Panalangin ni Abraham. Apan aduna kitay labaw pa sa pisikal nga 
panalangin ni Abraham, aduna kitay espirituhanong panalangin 
sa bag-ong pagkatawo. Anaa na kanato ang pisikal, yutan-on nga 
panalangin ni Abraham, apan aduna usab kitay mahangturon nga 
panalangin sa langit ug ang Balaang Espiritu sa tinuod nagpuyo 
kanato isip mga anak sa Dios. Hinumdomi, ang mga anak lamang 
ang makabaton sa kabilin; dili kini mahimo sa mga ulipon. Kon 
wala ang bag-ong pagkatawo, bisan tuod si Abraham nahigugma 
sa Dios, ang Balaang Espiritu wala magpuyo diha kaniya, dili pod 
siya makasulod sa langit. Siyempre, naangkon niya ang langit human 
mabayran ni Jesus ang utang sa sala.

Nasabtan ko na karon ang buot ipasabot sa Panultihon 10:22 
sa dihang kini miingon nga ang Dios magdalag bahandi ug wala 
gayoy kasubo nga ikadungag niini. Ang kasubo sa Hebreohanong 
pinulongan nagkahulogan og grabeng paghago, nga akong nasabtan 
karon nga nagtumong sa tinunglo nga sistema sa yuta sa malisud nga 
paghago ug pagpasingot. Akong nasabtan nga kini nga pakigsaad, 
ang panalangin sa saad sa tabang sa Dios ug sa Iyang mga kaayohan, 
mibayaw kang Abraham ibabaw sa tunglo sa yuta ug mihimo kaniya 
nga mouswag. Akong naamgohan nga ang mga kaayohan niana 
nga panalangin nga gihubit sa Deuteronomio 28, klarong nagpakita 
kanako nga ako mouswag. Ang epekto niini nga mga saad mao nga 
ako ang gitakda nga mahimong ulo ug dili ang ikog, ang tigpahulam 
ug dili ang tigpangutang. Kini ang legal nga katungod sa matag 
anak sa Dios. Sama kang Jose, ako adunay panalangin sa Dios, ug 

ako kinahanglan nga mouswag. Ako usab adunay kabilin sa tibuok 
Gingharian sa Dios. Isip usa ka anak, ang tanan niini legal na maako.

Samtang gitan-aw nako pag-usab ang istorya ni Jose sa Genesis 
39, klaro nakong nakita nga ang kalampusan ni Jose ang nakakuha 
sa atensyon ni Potifar, ug kini usab makita nga kalampusan nga mao 
ang magdani sa atensyon sa mga nasud sa kalibutan ug makita nila 
ang kalainan sa katawhan sa Dios.

Unya ang tanang katawhan sa kalibotan makakita nga 
ikaw gitawag sa ngalan sa Ginoo, ug sila mahadlok kanimo. 
Ang Ginoo maghatag kanimo ug daghang kauswagan—sa 
bunga sa imong sabakan, sa mga nati sa imong kahayopan ug 
sa mga abot sa imong yuta—sa yuta nga iyang gipanumpa sa 
imong mga katigulangan nga ihatag kanimo.

— Deuteronomio 28:10-11

Adunay laing dako nga timailhan sa Genesis 39:6 nga akong 
namatikdan usab ug gusto nako nga imong makita. Naghisgot kini 
bahin kang Potifar, kini nag-ingon, “Busa iyang gitugyan sa pag-
atiman ni Jose ang tanan nga iya; sa pagdumala ni Jose, siya wala na 
siya mabalaka sa iyang kaugalingon sa bisan unsa gawas sa pagkaon 
nga iyang gikaon.” Nakita na nako! Ania ang usa ka pananglitan sa 
pahulay nga atong gihisgutan. Si Potifar wala na mabalaka bahin 
sa bisan unsa gawas sa pagkaon nga iyang gikaon. Kini nagpasabot 
nga ang kalamposan nga gidala ni Jose sa iyang panimalay, ang 
Panalangin sa Ginoo, nagpatunghag mga resulta nga nagtugot kang 
Potifar sa pagpokus sa iyang asaynment ug dili lang kay igo lang 
makasurbayb!

Aduna miy panultihon ni Drenda nga dugay na namong 
ginagamit, “Hangtud dili nimo masulbad ang isyu sa kuwarta, dili 
nimo madiskubrehan ang imong kapalaran,” ug dili gayod nimo 
madiskobrehan kon kinsa ka. Dili nimo makita ang imong lugar, 

ang imong hilig, ug dili gayud makita ang katagbawan. Maghimo 
ka og mga desisyon aron ka magsurbayb, sa pagpangita o pagtago 
sa kuwarta, magkinabuhi sa kinabuhi nga dili para sa imo aron 
makasweldo. Dinhi atong makita ang epekto sa Panalangin sa 
Ginoo kang Potifar, nga wala gani mahibalo sa Gingharian sa Dios. 
Pinaagi sa pagbutang sa iyang mga katigayunan ubos sa pag-atiman 
ni Jose, ang iyang estado, ang iyang mga kabalaka nabalhin ubos sa 
pakigsaad nga ginadaladala ni Jose. Imong tin-aw nga makita kini 
nga pagbalhin sa bersikulo 5 sa kapitulo 39.

Sukad niadto, gipiyalan siya sa tibuok panimalay ug sa 
tanan niyang kabtangan ug gipanalanginan sa Ginoo ang 
panimalay ni Potifar tungod kang Jose. Gipanalanginan 
sa Ginoo ang tanan nga diha sa iyang balay ug sa iyang 
kaumahan. 

— Genesis 39:5

Usab, atong makita ang pagbalhin sa usa ka butang sa gingharian 
sa kalibutan, nga nailalom sa sistema sa tinunglo nga yuta, paingon 
sa hurisdiksyon sa Gingharian sa Dios ug dagkong mga kausaban 
ang nagapanghitabo. Atong atubangon kini: Kon ang Dios 
nagtabang kanimo sa Iyang kaalam, nagtultol kanimo sa husto nga 
mga desisyon, ug nagpasidaan kanimo sa posible nga mga lit-ag, 
bisan kinsa mahimong mouswag! Nakita ba nimo kini? Imo ang 
Panalangin sa Ginoo!

Samtang nagtuon ako niini samtang ang Ginoo nagtudlo kanako 
mahitungod sa Gingharian, naglibog ko nganong si Jose adunay 
dakong kalampusan tungod niini nga panalangin, apan kadaghanan 
sa mga Kristohanon nga akong nailhan karon nanlimbasug sa 
pagbayad sa ilang mga bayronon. Ang pagkahimong hingpit nga 
gawasnon sa pinansyal usa ka butang nga wala gihunahuna sa 
kadaghanan nga posible. Bisan pa niana, aduna kitay mas maayong 

pakigsaad base sa mas maayong mga saad kaysa Daang Tugon. Bisan 
og klaro nakong nasabtan ang Panalangin sa Ginoo, wala gihapon 
ako masayod sa eksakto kon sa unsang paagi kana nga panalangin sa 
tinuod nagpatunghag mga tubag nga akong gikinahanglan—apan 
ako nagkat-on ug nagtagamtam og dugang nga kagawasan samtang 
nagsugod ako sa pagbuhat ug pag-eksperimento sa kon unsay gitudlo 
sa Dios kanako.

Dayon akong giliso ang akong pagtagad ngadto sa Bag-ong 
Tugon ug mitan-aw kang Jesus ug sa Iyang ministeryo aron makat-
on og dugang mahitungod sa unsa nga paagi ang Gingharian sa Dios 
nag-usab sa mga sitwasyon ug mga kahimtang didto.

Usa ka adlaw niana, samtang nagtindog si Jesus sa daplin 
sa Lanaw sa Genesaret, uban sa mga tawo nga nagdugok 
kaniya ug namati sa pulong sa Dios, nakita niya sa daplin sa 
tubig ang duha ka sakayan, nga gibiyaan sa mga mangingisda, 
nga naghugas sa ilang mga pukot. Siya misakay sa usa sa mga 
sakayan, kang Simon kadto, ug mihangyo siya nga itulak 
kini ug diyutay gikan sa baybayon. Unya milingkod siya ug 
nanudlo sa mga tawo gikan sa sakayan.

Ug sa nakahuman na siya sa pagtudlo, siya miingon 
kang Simon, “Itaktak ninyo ang inyong mga pukot aron 
makakuha kamo.” Mitubag si Simon, “Magtutudlo, tibuok 
gabii kaming naghago ug wala kamiy kuha. Apan tungod sa 
imong giingon, itaktak ko ang mga pukot.”

Ug sa nahimo na nila kini, nakakuha sila ug daghan 
kaayong isda nga tungod niana nangagisi ang ilang mga 
pukot. Busa gisenyasan nila ang ilang mga kauban sa pikas 
sakayan nga moduol ug motabang kanila, ug sila nangadto 
ug gipuno nila ang duha ka sakayan nga puno kaayo nga sila 
misugod sa pagkaunlod.

Sa pagkakita ni Simon Pedro niini, mihapa siya sa mga 
tuhod ni Jesus ug miingon, “Pahawa kanako, Ginoo; Usa ako 
ka makasasala nga tawo!” Kay siya ug ang tanan niyang mga 
kauban nahibulong sa kadagaya sa isda nga ilang nakuha, ug 
ingon man si Santiago ug si Juan, ang mga anak ni Zebedeo, 
nga mga kauban ni Simon. Unya si Jesus miingon kang 
Simon, “Ayaw kahadlok; gikan karon manakop kana og mga 
tawo.” Busa gibira nila ang ilang mga sakayan sa baybayon, 
gibiyaan ang tanan ug misunod kaniya.

— Lucas 5:1–11

Ania ang usa ka istorya kon giunsa gibali sa Gingharian sa Dios 
ang sistema sa tinunglo nga yuta sa kinabuhi sa tulo ka mangingisda 
usa ka buntag niana. Kon imong basahon ang teksto, imong makita 
nga si Pedro, Santiago, ug Juan nanagat sa tibuok gabii nga walay 
nakuha nga bisan unsa, wala gayod. Sa naandan nga sistema sa 
tinunglo nga yuta ang malisod nga paghago ug pagpasingot, wala 
gayud silay kuha niana nga kagabhion ug walay mapakita gikan sa 
ilang paghago. Apan sa dihang si Jesus nagkonekta sa Gingharian 
sa Dios ug sa kahumoan niini, ang mao gihapong mga mangingisda 
nakakuha ug daghan kaayong isda nga hapit na malunod ang ilang 
mga sakayan!

Kadali lang!!!! Atong hunahunaon ang bag-o lang nato nabasa. 
Wala, walay isda, walay kita, nahimong hapit na maunlod ang 
duha ka sakayan? Apan ang mga tawo nagbasa niini nga istorya ug 
nakabasa niini nga istorya sulod sa gatusan ka tuig ug wala makakita 
o gani naghunahuna nga kini mahitabo gihapon kanila. Ngano man? 
Ang kasagarang tubag mao nga anaa si Jesus ug gibuhat Niya kini. 
Hinumdumi ang istorya nga akong gipakita kaninyo sa Marcos 6 
diin si Jesus dili makaayo sa mga tawo tungod kay ang mga tawo 
walay pagtuo, ug sa ingon, ang Gingharian walay hurisdiksyon? 

Kinahanglang adunay mohatag sa langit og hurisdiksyon sa dili pa 
molihok ang langit niini nga sitwasyon.

Si Simon mitubag, “Magtutudlo, tibuok gabii kaming naghago 
ug wala kamiy kuha bisan usa. Apan tungod sa imong giingon, 
itaktak ko ang mga pukot.”

Si Pedro nakigsabot sa langit, ug ang langit adunay legal nga 
pagpanghilabot niini nga istorya. Sa makausa pa, atong makita ang 
gingharian sa yuta nga nausab ngadto sa Gingharian sa Dios. Grabi 
kaayo dili ba, sama sa mga tawo nga nakakita sa mga langgam nga 
naglupad sulod sa liboan ka mga tuig apan wala makaamgo nga ang 
paglupad posible alang kanila ug sa ingon dili gayud molaom niini. 
Mao usab ang mga Kristohanon karon, nga wala makaamgo nga sila 
dili kinahanglang magbutang og walay sulod nga mga pukot kondili 
makabaton og gahom sa langit sa pagtabang kanila nga mouswag 
sa kinabuhi. Ang butang nga gusto nako nga makita nimo dinhi 
mao nga ang mao rang mga lalaki nga walay dakop mao usab nga 
mga lalaki nga adunay duha ka sakayan nga napuno kaayo’g isda diin 
hapit na maunlod!

Akong higala, ang kalainan mao ang Gingharian, dili ang 
mga tawo. Mahimong maghunahuna ka nga wala kay kaugmaon, 
adunay kakulangon, ug walay mahimo. Apan sa tinuod, ang tanan 
nga imong gikinahanglan mao ang Gingharian aron ang imong 
kinabuhi mahimong usa ka istorya sa kalampusan. Oo, aduna kay 
bahin nga buhaton. Kinahanglan silang mangisda—kinahanglan 
nilang atimanon ang ilang mga pukot, ug mangandam alang sa 
kuha—apan bisan kinsa pwedeng makadakop og isda kon ipakita sa 
Dios kon asa kini.

Paminaw, ang sistema sa tinunglo nga yuta sa pagpaningkamot ug 
pagpasingot dili makahimo niini. Dili igo ang imong pagpaningkamot 

o ang gidugayon sa imong pagpaningkamot aron makuha nimo ang 
imong mga damgo. Wala gayod tuyoa sa Dios nga magpagot ang 
imong mga ngipon ug maningkamot sa imong kaugalingong kusog 
aron maangkon nimo ang imong mga pangandoy.

Pinaagi sa paggamit sa mga balaod ug sa mga saad sa Gingharian 
sa Dios, kita makalupad imbes nga maglakaw. Tugoti ako nga ipasabot 
kini sa lahi nga paagi. Bisan pa nga ang balaod sa grabidad anaa pa, 
makalupad kita pinaagi sa paggamit sa laing balaod, ang balaod sa 
paglupad, ug makatagamtam sa bag-ong paagi sa pagkinabuhi.

Hinumdomi, sa dihang miduol ka kang Cristo, nahimog kang 
membro sa Gingharian sa Dios. Isip usa ka lungsoranon, nagsubay 
ka sa legal nga mga katungod; ug isip usa ka anak nga lalaki o 
babaye, imong gipaabot nga ikaw adunay katungod sa kabilin. Ang 
imong legal nga mga katungod ug mga benepisyo imong gibutang 
ang imong kaugalingon ibabaw sa sistema sa tinunglo nga yuta sa 
kakabos, balatian, ug kapakyasan.

Handurawa kon unsa ang bation sa dihang paminawon kini nga 
bersikulo sa usa ka Israelita nga nahimong ulipon sa tibuok nilang 
kinabuhi. Sa pagkatinuod, ang tanan nga ilang nahibalo-an mao 
lang ang pagpakaulipon kutob sa ilang mahinumduman. Mao kini 
ang mga pulong nga gisulti ni Moises sa nasod sa Israel samtang 
nagpaingon sila pasulod sa yutang saad.

Sa diha nga ang Ginoo nga inyong Dios magdala 
kaninyo ngadto sa yuta nga iyang gisaad sa inyong mga 
katigulangan, kang Abraham, kang Isaac ug kang Jacob, nga 
ihatag kaninyo—usa ka yuta nga adunay dagku, malamboon 
nga mga siyudad nga WALA NINYO TUKORA, mga balay 
nga napuno sa tanang matang sa maayong mga butang nga 
wala ninyo gimugna, mga atabay nga wala ninyo gikalot, 
ug mga parasan ug mga olibo nga wala ninyo gitanum—

kon makakaon mo ug mangabusog, pagbantay nga dili 
kamo makalimot sa Ginoo, nga maoy nga luwas kaninyo 
gikan sa Ehipto [ang gingharian sa pikas] gikan sa yuta sa 
PAGKAULIPON [gingharian sa pagkaulipon].

— Deuteronomio 6:10-12

Isip kanhing mga ulipon, ang bugtong paagi nga ilang nahibaloan 
aron mahuman ang usa ka butang mao ang paagi sa malisod nga 
paghago ug pagpasingot. Apan dinhi ang Dios nagsulti kanila nga ang 
ilang kaugalingong paghago dili makatagbo sa ilang gikinahanglan. 
Wala siya miingon nga dili na sila maghago sa bisan unsang butang, 
apan dili na sila magapos sa usa ka sistema nga nanginahanglan og 
paghago aron lang mabuhi. Ang Dios nag-ingon nga sila mouswag 
sa yuta nga iyang itultol kanila.

Tugoti ako nga tapuson kini nga kapitulo sa usa pa ka istorya 
nga dugang nga naghulagway sa akong gisulti. Dili gayud mi hilig 
og sakyanan ni Drenda. Ang ubang mga tawo ganahan, ug sila 
makasulti kanimo sa tanang mga sakyanan nga ilang ganahan. Sa 
pipila ka rason, wala gayud miy hilig ug mga sakyanan. Karon, ayaw 
kog saypa pagsabot. Ganahan mi og nindot nga mga butang, pero 
wala gyud mi nag-ingon nga kinahanglan gyud mi og partikular nga 
sakyanan. Kasagaran mopalit kami og sakyanan unya ganiton kini 
sulod sa 10 ka tuig o kapin pa. Syempre, giatiman namo pag-ayo ang 
among mga sakyanan ug dili gyud kini madaan sa amo. Basta nindot 
tan-awon ug maayo pa ang dagan, malipayon gihapon kami niini.

Apan pipila ka tuig na ang milabay, nangabang ang among 
iglesia og duha ka Escalades para sa komperensya nga among gi-
host. Among giabangan sila aron sa paglibot-libot sa among mga 
bisita, ug gusto namong mogamit ug nindot nga sakyanan aron 
mahimo kini. Karon, dili kini ang unang higayon nga amo kadtong 
gibuhat. Kanunay namo kadtong ginabuhat. Apan kini ang una nga 
higayon nga kami nagmaneho sa usa kanila samtang anaa sila sa 

propyedad alang sa usa ka kalihokan. Dili ko sigurado kon nganong 
nagdrayb mi og usa niini, apan gimaneho namo kini pauli sa balay 
sa tibuok gabii. Ug kabalo ba ka kon unsa kadto? Giganahan kaayo 
mi niadto. Giganahan mi ni Drenda kon giunsa kini pagmaneho ug 
sa hitsura niini. Niadtong panahona, nagmaneho kami og nindot 
nga Honda Pilot, apan ang Escalade mas labaw og usa ka ang-ang 
kaysa sa Pilot. Kini ang platinum pearl white nga modelo ug mao 
ang mas mubo nga bersyon. Kon 
kahibalo ka bahin niini nga mga 
Escalades, aduna kiniy duha ka 
gidak-on, ang taas ug ang mas 
mubo. Ganahan kami sa mas mubo 
tungod kay kini mas maayo nga 
drayban, nga adunay mas abtik nga 
pagmaniobra. Samtang nagdrayb 
ko sa Escalade uban ni Drenda miingon siya, “Kabalo ba ka, ganahan 
ko niini; Sa akong hunahuna kinahanglan kitang makakuha og usa 
niini.” Miuyon ko. “Kinahanglan nga makakuha kita’g usa nga sama 
niini, ang mubo nga bersyon sa pearl white.” Nagkauyon ming duha.

Bisa’g wala mi magsulti kang bisan kinsa bahin sa among panag-
estorya, mga usa ka bulan ang nangagi, samtang naglakaw ko sa gawas 
aron kuhaon ang akong papel, mibagting ang akong selpon. Nakaila 
ko sa tingog sa pikas linya nga usa ka tawo nga nagatambong sa 
akong simbahan. Miingon siya, “Hello,” ug dayon miingon siya nga 
gusto ako niyang palitan og Escalade. Nahingangha ko sa makadiyot 
apan miingon, “Maayo!” Iya dayon kong gipangutana kon unsay 
gusto nakong kolor, ug giingnan nako siya nga ganahan mi sa pearl 
white. Miingon siya, “Tawgan ko ikaw pagbalik kon makakuha ako’g 
usa alang kanimo.” Wala siya mangutana kanako kon gusto ba nako 
ang mubo o ang taas. Nilabay ang usa ka bulan ug nakahunahuna ko 
nga basin nakalimtan na niya ang sakyanan, pero ang kamatuoran, 

ANG IMONG 
GIKINAHANGLAN NGA 
HIMUON NGA MALAMPUSON 
ANG KINABUHI PINAAGI SA 
GINGHARIAN. OO, ADUNAY 
DAPAT NGA BUHATON.

nanawag siya ug giingnan nga muadto kami didto aron amo nang 
makuha ang Escalade nga naandam na.

Sa among pagpakigkita kaniya, among nakita ang usa ka 
matahum nga pearl white, mubo nga bersyon nga Escalade nga 
nahimutang didto. Perpekto kini sa tanang paagi, walay garas, literal 
nga perpekto. Giingnan namo siya nga giganahan kaayo mi. Dayon 
nangayo siya og pasaylo, nga nag-ingon nga nagbasol siya nga dugay 
kaayo naabot nga bisan kon gisulayan niya pagpangita og usa ka taas 
nga bersyon, ang iya lang nakita mao ang mubo. Nangatawa mi ug 
miingon, “Ang mubo mao ang among gusto.” Among gimaneho ang 
sakyanan pauli ug naghunahuna nga kami ang labing adunahan nga 
mga tawo sa planeta nga nagmaneho sa awto. Apan kahibalo ba ka? 
Kanang mga Escalades dugay na. Wala gyud ko maghunahuna nga 
makaangkon ko’g usa! Aron masabtan kini nga istorya sa hingpit, 
kinahanglan nimong masayran nga walo ka mga sakyanan ang akong 
gihatag kaniadto, mao nga ako adunay binhi sa yuta mahitungod sa 
mga sakyanan. Wala lang ko miingon nga nangandoy ko.

P.S. – Nasayod ako sa imong gihunahuna, nga kining mga matang 
sa mga butang mahitabo lamang sa mga magwawali. Apan, 36 ka 
tuig na ako sa pinansyal nga natad ug nakigsulti ako sa daghang 
mga magwawali. Sa tinud-anay lang, kadaghanan kanila nagpuyo sa 
kapit-os. Dili uy, kining mga butanga wala ug dili mahitabo kanato 
tungod kay kita nagsangyaw bahin sa Gingharian, kondili tungod 
kay kita nagpuyo sa Gingharian ug nag-angkon sa mga balaod sa 
Gingharian sa atong kinabuhi. Sa pagkatinuod, wala na akoy utang 
sa wala pa ako magsugod sa akong simbahan. Dili ko kinahanglan 
nga magsugod sa akong simbahan aron ako adunay trabaho nga 
makabayad sa akong mga bayronon, ako lang ni gipahibalo. Gisugdan 
nako ang akong simbahan aron isulti sa mga tawo ang nadiskobrehan 
namo ni Drenda—ang maayong balita sa Gingharian!

A D U N A Y  L A B A W  PA 
S A  K I N A B U H I  K A YS A 

M A G B A YA D  L A N G  O G  M G A 
B A Y R O N O N !

Morag usa lang kini ka mubo nga kahayahay sa kinabuhi 
taliwala sa unos sa kinabuhi nga akong giatubang. Giimbitar namo 
ang mga 50 ka mga tawo sa among karaang balay sa umahan alang 
sa usa ka hapon aron maglingawlingaw, mag-hotdog, ug mag-
uban. Kini panahon sa mga tuig sa grabeng kapit-os nga walay 
kwarta, ug nanlimbasug lang sa pag-surbayb sa usa pa ka semana. 
Naghinamhinam ko sa maong panag-uban tungod kay gikapoy ko sa 
akong emosyon ug nanginahangla’g usa ka butang nga positibo aron 
ipunting bisag gamay. Ang kagabhion usa ka dakong kalampusan: 
ang pagkaon lami, daghan sa among mga higala ang miabut uban sa 
ilang mga anak, ug ang tanan nalingaw. Puno ang balay sa dihang 
adunay nanuktok sa pultahan. Nagtuo ko nga basin naulahi lang kini 
sa among tigom, apan sa pag-abli nako sa pultahan, gisugat ako sa 
usa ka empleyado sa usa ka kompanya sa kuryente. Siya matinahuron 
nga miingon nga siya anaa didto aron sa pagpalong sa among 
kuryente tungod sa wala mabayri nga bayronon. Nalisang ako. Ang 
akong balay puno sa mga bisita ug gikinahanglan nako ang kuryente, 
gawas pa sa kaulaw nga mahitabo kon mao man.

Dali kong gihangyo ang empleyado sa pagpalayo sa balay 
paingon sa luyo sulod sa pipila ka minuto. Gipangutana nako siya 
kon unsa ang kinahanglan aron dili maputlan og suga ug gihatagan 
niya ako’g kantidad. “Kadako ba,” naghunahuna ko. “Mahimo ba 
nimo kining mapaubsan?” Naghunahuna siya sa makadiyot ug sa 
katapusan naghatag kanako’g ubos nga numero. “Mahimo ba nimong 
huptan ang tseke hangtod sa Martes sa dili pa nimo kini ideposito?” 
nangutana ko. Siya miingon, “Walay problema,” ug akong gisulat 
ang tseke. Wala’y kuwarta sa akong account kaniadtong Biyernes, 
ug wala ako mahibalo kon unsaon kini nga masudlan sa dili pa ang 
Martes, apan ang maayo nagpabilin ang kuryente sa tibuok semana. 
Wala na ko kahinumdom sa akong gibuhat niadtong Martes, apan 
tingali nakakita ako’g butang nga pwedeng iprenda.

Usa lang kini sa mga adlaw sa among kinabuhi nga adunay 
kakulangon sa pinansyal. Karon handurawa ang pagkinabuhi 
niining paagiha sulod sa siyam ka tuig! Ang pagkinabuhi ubos sa 
maong matang sa kapit-os makapahunong sa tanang panan-awon 
ug makapawala sa matag kalipay nga mahatag sa matag adlaw. Ang 
matag hunahuna naka-focus sa pagsurbayb, asa kaha makit-an ang 
kuwarta alang sa sunod nga bayronon. Grabe ba ang akong gasto sa 
miaging semana? Angay ba nakong dad-on ang akong calculator sa 
pagpamalit og grocery aron masiguro nga dili ako mosubra? Kanunay 
nga maghunahuna kon unsaon makabarato sa mga butang. Higala, 
dili kana kinabuhi! Tan-awa ang giingon sa Mateo 6:25.

Busa sultihan ko kamo, ayawg kabalaka sa inyong 
kinabuhi, kon unsa ang inyong kan-on o imnon; o bahin 
sa inyong lawas kon unsa ang inyong isul-ob. Dili ba mas 
importante ang kinabuhi kay sa pagkaon, ug ang lawas mas 
mahinungdanon kay sa bisti?

— Mateo 6:25

Si Jesus nag-ingon nga ang mga butang sa kinabuhi dili ni 
kinabuhi! Ang tanan sa kinabuhi mao ang pagsuporta sa kinabuhi, o 
sa atong katuyoan. Apan tungod kay si Adan nawad-an sa paghinabo 
sa Gingharian, ang kinabuhi nabalit-ad ug karon ang tanan nga 
nagsuportar sa kinabuhi mas mahinungdanon pa kay sa kinabuhi 
mismo. Ang mga tawo walay ideya kon unsa ang tinuod nga kinabuhi 
ug siguradong wala sila makaila kon kinsa sila. Pangutan-a si bisan 
kinsa kon kinsa sila ug sultihan ka nila kon unsa ang ilang ginabuhat. 
“Ako usa ka doktor, ako usa ka reyaltor,” ug uban pa. Dili na mao, dili 
kana ang tubag kon kinsa sila; mao kini kon unsay ilang ginabuhat. 
Ang tawo nawad-an na sa iyang mga damgo. Ang akong gipasabot 
mao nga ang tawo karon nagdamgo kon unsaon pagpangita og 
dugang salapi ug nawala na ang pagdamgo sa katuyoan. Sa laing 
pagkasulti, bisan unsang trabaho nga nagabayad sa labing daghang 
salapi mao ang nahimo nilang ilang damgo. Bisan pa, tungod kay ang 
matag tawo talagsaon nga gilalang nga adunay lainlaing mga talento 
ug abilidad, nakaplagan nila ang ilang kaugalingon sa usa ka trabaho 
nga dili nila gusto. Ang kinabuhi nahimong laay, ilang gigahin 
ang mga semana nga naghulat alang sa kagawasan sa katapusan sa 
semana, o ang gikapoy kinabuhi nga naghulat lamang nga moretiro 
sa taas nga panahon.

Mao nga mangutana ko nimo. Kon wala ka nanginahanglan 
og kuwarta, ug aduna kay daghang kuwarta kaysa imong magasto 
sa tibuok mong kinabuhi, unsa ang imong buhaton? Tingali 
makahunahuna ka og usa ka butang nga lahi sa imong ginabuhat 
karon. Sama sa akong nahisgutan kaniadto, nahibal-an nako gikan sa 
estatistika nga labing menos 70% sa mga Amerikano, kon pangutan-
on kon gusto ba nila ang ilang trabaho, sila miingon nga wala nila 
buhata ang ilang gusto. Gusto ko nga masabtan nimo nga kining 
paggukod alang sa bahandi, kini nga pagpugos sa pagtrabaho, ug 

ang kanunay nga kabalaka sa ugma dili gayud mao ang plano sa Dios 
gikan sa sinugdanan.

Busa gibuhat sa Dios ang tawo sa iyang kaugalingong 
dagway, sa dagway sa Dios gibuhat niya sila; lalaki ug babaye 
iyang gibuhat sila. Gipanalanginan sila sa Dios ug miingon 
kanila, “Pagmabungahon ug magpadaghan kamo; pun-a ang 
yuta ug gamhi kini. Pagmando sa mga isda sa dagat ug sa 
mga langgam sa kahanginan ug sa matag buhing linalang 
nga nagalihok sa yuta.”

Dayon nag-ingon ang Dios, “Gihatag ko kaninyo ang 
tanang matang sa tanom nga may binhi ug ang tanang bunga 
sa kahoy aron inyong kan-on. Gihatag ko usab sa tanang 
ihalas nga mananap ug sa kalanggaman ang mga tanom nga 
lunhaw aron ilang kan-on.” Ug nahimo kini. 

Nakita sa Dios ang tanan nga iyang gibuhat, ug kini 
maayo kaayo. Nilabay ang kagabhion, ug dihay kabuntagon—
ang ikaunom nga adlaw.

— Genesis 1:27-31

Ang tawo gilalang sa ikaunom nga adlaw—sa kataposan sa 
ikaunom nga adlaw, maoy pinakatukma. Gimugna siya sa katapusan 
sa ikaunom nga adlaw tungod kay siya gilalang aron mopuyo uban 
sa Dios sa ikapitong adlaw, ang adlaw nga atong nailhan nga adlaw 
sa kapahulayan.

Sa ingon niana ang mga langit ug ang yuta nakompleto 
na sa tanan nilang halapad nga mga laray. Sa ikapito ka 
adlaw nahuman sa Dios pagbuhat sa tanan; busa sa ikapito 
ka adlaw mipahulay siya sa tanan niyang buhat. Ug 
gipanalanginan sa Dios ang adlaw nga ikapito ug gibalaan 
niya kini, tungod kay niini mipahulay siya gikan sa tanang 
buhat sa paglalang nga iyang nahimo.

— Genesis 2:1-3

Ang Bibliya nag-ingon nga ang Dios mipahulay sa ikapitong 
adlaw. Wala siya gikapoy! Siya nahuman na. Kompleto ang tanan. 
Ang tanan nga gikinahanglan sa tawo dinhi sa yuta ania na sa 
kalibutan sa dihang mitungha ang tawo. Kalinaw! Anaa na sa tawo 
ang tanan paghinabo nga iyang gikinahanglan. Walay kabalaka bahin 
sa pagbayad sa mga bayronon, walay 
kabalaka nga masakit. Siya adunay 
usa ka himsog nga lawas ug usa ka 
perpekto nga asawa. Ang bugtong 
butang nga ilang tutokan mao ang usag 
usa, ang Dios, ug ang ilang asaynment, 
o ang ilang katuyoan. Si Adan mao 
ang nagdumala sa yuta; gigamhan niya 
kini sa hingpit pinaagi sa awtoridad ug 
gahom sa Gingharian sa Dios. Apan 
nasayran nato unsa ang kataposan sa 
istorya. Si Adan ug Eba nakahimog 
pagbudhi batok sa Gingharian sa Dios 
ug nawad-an sa ilang posisyon, nawad-
an sa ilang probisyon, ug nawad-an sa 
ilang katuyoan. Ang ilang katuyoan nahimong mao ang pagsurbayb 
na lang. Ang kabalaka ug kahadlok mao nay milamoy sa ilang mga 
hunahuna ug sa pakigbisog aron mabuhi. Sumala sa giingon sa 
Genesis 3:17, nagkinahanglan  kini’g malisod nga pagpangabudlay 
ug pagpatulo og singot.

Nawala ni Adan ang ikapito nga adlaw!

Wala nay kapahulayan karon, wala nay kalinaw. Usa ka mangitngit 
nga kakulangon ang hingpit nga milukop sa iyang kinabuhi, ug si 
Adan kinahanglang modagan aron makauna sa kahaw-ang. Ang tawo 

ANG BAHANDI MOTINTAL 
MODANI KANATO NGA 
MAKAISKAPO KITA 
NGADTO SA DAPIT SA 
KAPAHULAYAN—USA 
KA DAPIT DIIN KITA 
MAKATUTOK SA MGA 
BUTANG NGA BUOT 
NATONG BUHATON, ANG 
KINABUHI NGA PUNO SA 
KATUYOAN IMBES NGA 
PAGSURBAYB LANG.

nagpuyo niini nga kahimtang sa pagkadili kompleto sukad kaniadto. 
Apan adunay paglaom. Sa dihang napakyas ang tawo, gihatagan 
siya sa Dios og handumanan, usa ka hulagway nimo, ang kon unsay 
Iyang ibalik sa umaabot ngadto sa Iyang binuhat. Gitawag kadto 
nga Igpapahulay. Ang pulong nga igpapahulay literal nga nagpasabut 
sa kapahulayan. Ang ikapitong adlaw sa semana gihatag ngadto sa 
tawo ingon nga adlaw nga igpapahulay. Ang gikinahanglan alang sa 
Igpapahulay, sama sa imong mahanduraw, mao ang dili pagtrabaho; 
gitugotan ang walay singot ug malisod nga paghago. Usa kadto ka 
adlaw diin ang tawo kinahanglan nga muhunong, maglipay uban sa 
iyang pamilya, ug magsimba sa Dios. Ang tanang paghinabo alang 
sa Igpapahulay kinahanglang mahuman sa dili pa magsugod ang 
Igpapahulay. Bisan pa ang panihapon sa Igpapahulay kinahanglang 
andamon na sa miaging gabii. Usa kadto ka adlaw sa kapahulayan 
nga gitagbo na ang tana diin ang matag detalye sa posibleng 
panginahanglanon naatiman na. Ang tawo mahimong mohunong 
sa paghunahuna ug makahunahuna sa ubang butang gawas sa 
pagpaningkamot nga mabuhi.

Mao kana ang adlawng Igpapahulay, usa ka adlaw. Apan ang tawo 
nagdamgo ug kinabuhi nga adunay kapahulayan sukad kaniadto. Ang 
pagpangita sa tawo og bahandi maoy simtoma sa iyang tinguha nga 
makalingkawas sa malisod nga paghago ug pagpatulo og singot nga 
nagbilanggo kaniya sa tibuok niyang kinabuhi. Ang bahandi nagdani 
kanato sa posible nga pag-ikyas ngadto sa dapit nga kapahulayan—
usa ka dapit diin kita makatutok sa kon unsay gusto natong buhaton, 
magkinabuhi nga puno sa katuyoan imbes nga magsurbayb lang.

Karon, ang Igpapahulay, ang ikapitong adlaw, gisaulog man nimo 
kini sa Sabado o Domingo, wala na gipasidunggan sa atong kultura. 
Oo, kadaghanan sa mga tawo nga nagsimba moadto sa Domingo sa 
buntag. Apan kon atong tan-awon ang mga kultura sa kinatibuk-an, 
dili nimo makita ang kalahi-an niini sa ubang adlaw sa paghago. Sa 

bata pa ako, ang tanan nagasira kon Domingo. Dili ka makapamalit 
kon Domingo; bisan og gas na lang sa Domingo. Ang akong amahan 
manigurado sa pagpalit og gasolina sa Sabado sa gabii aron masiguro 
nga siya adunay igong gasolina pagka Domingo. Kon nakaila ka 
kanako pag-ayo, kabalo ka nga ganahan ko’g pagpangayam, apan isip 
mangangayam, dili usab ako makapangayam sa Dominggo. Iligal 
ang pagpangayam sa Domingo. Ang mga tawo nagsul-ob sa ilang 
labing nindot nga mga sinina ug adunay dagkong mga panihapon sa 
pamilya basta Domingo. Pero syempre nausab na ang tanan karon. 
Apan ang tinuod nga hulagway sa Igpapahulay dili gayod mausab.

Apan bisan unsa pa ka maayo ang pag-andam alang sa 
Igpapahulay, bisan unsa pa ka dako ang panihapon sa pamilya, 
ang Lunes moabot gayod. Ang hugpong sa mga pulong “Monday 
morning blues” gisusama nila sa pulong nga kalisang kutob sa akong 
mahinumduman. “Kinahanglan ko nga motrabaho” ug “mobalik sa 
karaan nga galingan” maoy mga pulong nga gigamit sa paghulagway 
sa Lunes sa buntag. Ug kon ikaw mohunong ug maghunahuna niini, 
kon imong paminawon sama kini sa pagkaulipon. Pero salamat sa 
Ginoo, Biyernes karon! Bisan karon, ang hinapos sa semana ug ang 
Igpapahulay nagtanyag ug mubo nga kapahulayanan sa kadaghanang 
mga tawo. Apan kini mubo lamang ug naghulat ang kahuot sa 
trapiko sa Lunes sa buntag.

Apan unsa kaha kon aduna gayuy paagi sa pagkinabuhi sa 
walay kataposang Igpapahulay. Daw makahingangha kon aduna 
gayoy pamaagi sa pagkinabuhi nga gawasnon sa kahadlok, puno 
sa pagsangkap, puno sa katuyuan, ug nagkinabuhi sa dapit sa 
kapahulayan! Si Drenda ug ako nagpuyo sa kinabuhi sa kasakit, 
kahadlok, balatian, ug kawalay kasigurohan sulod sa siyam ka tuig 
hangtud among nakaplagan nga ang Igpapahulay sa pagkatinuod 
usa ka kapilian sa atong kinabuhi. Tininuod ning ako!

Busa, adunay nahabilin nga usa ka Igpapahulay 
alang sa katawhan sa Dios; kay bisan kinsa nga mosulod 
sa kapahulayan sa Dios, mopahulay usab sa iyang 
kaugalingong buhat, ingon nga ang Dios mipahulay gikan 
sa iyang kaugalingon buhat. Busa, paningkamotan gayod 
nato nga makasulod sa maong kapahulayan, aron walay 
usa nga mahulog pinaagi sa pagsunod sa ilang ehemplo sa  
pagkadili-masinugtanon.

— Hebreo 4:9-11

Higala, kini mao ang Bag-ong Tugon. Adunay usa ka 
Igpapahulay nga magamit alang sa katawhan sa Dios karon. Kini 
nga Kasulatan nagpasabot nga kita makasulod sa kapahulayan sa 
Dios ug kapahulayan gikan sa atong mga buhat. Hinumdomi ang 
bag-o lang natong gitun-an: Ang kapahulayan sa Dios nag-ingon 

nga ang tanan bug-os, kompleto, ug 
daling mabatonan. Adunay kagawasan 
gikan sa mentalidad nga pagsurbayb, 
kagawasan sa pagkabilanggo gikan sa 
kakabus, ug kagawasan gikan sa sakit 
ug balatian. Adunay bag-ong mga 
kapilian! Ang Igpapahulay dili lamang 
impormasyon sa Daang Tugon, kini 
alang usab kanato karon. Apan sa dili pa 
ikaw maghunahuna nga ako naghisgot 

mahitungod sa pagpuyo ubos sa tanang Daang Tugon nga legalismo 
ug mga ritwal, karon pa lang ignan na ko na ikaw nga lahi kini. 
Hinunoa, gusto ko nga susihon kining Igpapahulay nga gihisgutan 
sa Hebreo. Tungod kay sa nahibaw-an namo ni Drenda, dinhi 
nahimutang ang usa ka importante kaayo nga susi sa Gingharian 
sa Dios nga naglihok ug nagatagana sa atong kinabuhi sumala sa 
katuyuan sa Dios.

PAGKAANINDOT UNTA 
KON ADUNAY PAMAAGI 
NGA MAGKINABUHI NGA 
WALAY KAHADLOK, 
NAHINABO ANG TANAN, 
PUNO SA KATUYOAN, 
UG ANAA SA DAPIT SA 
KAPAHULAYAN.

PAMPAKURAT: ANG IGPAPAHULAY  
DILI NA ADLAW!

Nanghinaut ko nga kana nga pahayag nakakuha sa imong 
atensyon. Adunay dakong panaghisgot sa lawas ni Cristo kon 
unsaon pagsaulog ang Igpapahulay: Sabado, Domingo, o magsugod 
sa pagsalop sa adlaw sa Biyernes sa gabii hangtod sa pagsalop sa 
adlaw sa Sabado sa gabii. Ang mga denominasyon gitukod libut sa 
ilang paghubad sa Igpapahulay. Sa dili pa nimo ilabay kini nga libro 
sa kasuko nga maghunahuna nga ako usa ka erehes, palihog tugoti 
ako sa makadiyot, ug atong tan-awon ang Colosas 2:16–17.

Busa ayaw tugoti nga si bisan kinsa mohukom kaninyo 
kon unsa ang inyong kaonon o imnon, o mahitungod sa usa 
ka relihiyosong pista, usa ka pagsaulog sa Bag-ong Bulan o 
usa ka adlaw nga igpapahulay. Anino lamang kini sa mga 
butang nga umalabut; ang kamatuoran, bisan pa niana, 
makita diha kang Cristo.

— Colosas 2:16–17

Hatagi’g pagtagad ang gisulti ni Pablo. Ang adlaw nga Igpapahulay 
maoy usa ka anino sa mga butang nga umalabut; ang kamatuoran, 
hinuon, makita diha kang Cristo. Ang adlaw nga Igpapahulay usa 
ka anino, dili kini ang tinuod nga butang. Kon si Cristo ang tinuod 
nga butang, nan ang adlaw nga Igpapahulay usa ka anino sa kon 
kinsa Siya ug kon unsa ang Iyang gibuhat. Tugoti ako sa pagsulti 
niini nga paagi: Walay gahum sa adlaw nga Igpapahulay sa pagkuha 
o pag-usab sa sistema sa tinunglo snga yuta sa malisod nga paghago 
ug pagpatulo ug singot nga gidala ni Adan ngadto sa gingharian 
sa kalibotan. Kon imo kining pasidunggan sa relihiyosong pamaagi, 
sa iyang kaugalingon, wala kiniy gahum sa pagpahigawas kanimo. 
Apan kini usa ka anino, usa ka hulagway, sa kon unsay imong 

makaplagan diha kang Cristo. Sa anaa pa ako sa unang grado, ang 
akong magtutudlo misugo kanamong tanan sa paghimo og anino sa 
among mga ulo gikan sa kilid. Mikuha silag projector ug gipalingkod 
mi sa atubangan niini, ug kini nagbutang ug anino sa among mga 
ulo sa puti nga papel. Dayon ilang gidrowing ang outline sa among 
mga anino ug gimugna ang among mga anino, amo dayon kining 
giputol ug gidala sa balay ug gihatag sa among mga inahan alang 
sa Mother’s Day. Naporma sa anino kon usa ka pagkasama kanako, 
apan wala niya nakuha ang pagka-ako, akong kinaiya, o personalidad. 
Apan naghatag kini’g pipila ka kasayuran bahin kanako.

Ang Igpapahulay nagbuhat sa samang butang. Ang anino 
niini miingon nga dili motrabaho, walay malisod nga paghago ug 
pagpatulo ug singot. Usa lamang kadto ka anino, dili tinuod nga 
butang. Apan kini nagpunting kang Jesu-Cristo, ang, sa pagkatinuod, 
nagpahigawas kanato gikan sa tunglo sa balaod ug sa sistema sa 
tinunglo nga yuta ug mitukod kanato pag-usab isip mga anak sa 
Dios ug mga lumulupyo sa dakong Gingharian sa Dios! Sa makausa 
pa, usa kini ka hulagway sa kon unsay ibalik ni Jesus kanato sa 
umaabot. Usa kini ka natapos nga buluhaton diin ang tanan nga 
atong gikinahanglan sa kinabuhi gipasig-uli kanato. Apan, sama sa 
giingon sa Hebreo, kita mosulod niini nga kapahulayan pinaagi sa 
pagtuo. Hinumdomi, ang pagtuo gikinahanglan aron makabaton ug 
legal nga hurisdiksyon ang langit dinhi sa kalibotan. Sa krus si Jesus 
misinggit, “Natapos na!” sama sa giingon sa Dios nga kini nahuman 
sa katapusan sa ikaunom nga adlaw.

Ang Igpapahulay, alang sa kadaghanang tawo karon, usa ka 
relihiyosong adlaw. Ang mga tawo nagtan-aw sa Igpapahulay ingon 
nga adlaw sa Dios, usa ka adlaw diin utang nato sa Dios ang pag-adto 
sa simbahan, pagbuhat og mga butang alang sa Dios, ug pagbuhat 
sa ubang relihiyoso nga mga butang. Kinahanglang tul-iron ni Jesus 
ang Iyang mga disipulo, nga adunay samang panghunahuna.

Ang Igpapahulay gibuhat alang sa tawo, dili ang tawo 
alang sa Igpapahulay.

— Marcos 2:27

Ang Igpapahulay gibuhat alang sa tawo, dili ang tawo alang sa 
Igpapahulay. Kabalo ba ka nga daghang mga tawo ang mobati nga 
sad-an kon dili sila makasimba? Nganong  mobati sila nga sad-an 
kon dili makasimba, nga sa tinuod, sila man ang iglesia? Wala ko 
mag-ingon nga dili na gayud ta magtigom alang sa pagsimba, apan 
ang panghunahuna nagpakita nga sila adunay sayop nga panglantaw 
sa Igpapahulay.

Nahibalo ko nga tingali naglibog ka pa, busa tugoti ako nga 
magpalawom gamay pinaagi sa pagtan-aw sa usa ka komento nga 
giingon ni Jesus sa Juan 11.

Sa iyang pag-abot, nakita ni Jesus nga si Lazaro upat na 
ka adlaw sa lubnganan. Ang Betania dili kaabot og duha 
ka milya gikan sa Jerusalem, ug daghang mga Judio ang 
miadto kang Marta ug Maria aron sa paghupay kanila sa 
pagkamatay sa ilang igsoon. Sa pagkadungog ni Marta nga si 
Jesus nagpadulong na, siya migula sa pagsugat kaniya, apan 
si Maria nagpabilin sa balay.

“Ginoo,” miingon si Marta kang Jesus, “kon dinhi ka pa 
unta, dili unta mamatay ang akong igsoon. Apan nasayod 
ako nga bisan karon ihatag sa Dios kanimo ang bisan unsa 
nga imong pangayoon.”

Si Jesus miingon kaniya, “Ang imong igsoon mabanhaw.”
Si Marta mitubag, “Nasayud ako nga mabanhaw siya sa 

katapusan nga adlaw.”
Si Jesus miingon kaniya, “Ako mao ang pagkabanhaw 

ug ang kinabuhi. Ang mosalig kanako mabuhi, bisan siya 
mamatay; ug bisan kinsa nga buhi ug nagasalig kanako dili 
gayud mamatay. Mituo ba ka niini?”

“Oo, Ginoo,” mitubag siya, “Mituo ako nga ikaw mao 
ang Cristo, ang Anak sa Dios, nga mianhi sa kalibotan.”

— Juan 11:17-27

Si Jesus miingon nga Siya mao ang pagkabanhaw; dili lang kini 
usa ka adlaw. Ang adlaw nga Igpapahulay mao gayod ang anino sa 
gibuhat ni Jesus sa krus alang kanato. Si Jesus mao ang tinuod nga 
Adlawng Igpapahulay ug diha Kaniya kita makakaplag ug agianan 
ngadto sa Gingharian sa Dios ug sa tanan nga anaa niini. Sa ingon, 
makapahulay kita!

Busa mobalik kita karon sa atong Bag-ong Tugon nga Kasulatan 
sa Hebreo.

Busa, adunay nahabilin nga usa ka Igpapahulay alang 
sa katawhan sa Dios; kay bisan kinsa nga mosulod sa 
kapahulayan sa Dios, mopahulay usab sa iyang kaugalingong 
buhat, ingon nga ang Dios mipahulay gikan sa iyang 
kaugalingon buhat. Busa, paningkamotan gayod nato nga 
makasulod sa maong kapahulayan, aron walay usa nga 
mahulog pinaagi sa pagsunod sa ilang ehemplo sa pagkadili-
masinugtanon.

— Hebreo 4:9-11

Ang anino sa adlaw nga Igpapahulay nag-ingon nga gidili alang 
kanimo ang paghago ug pagpasingot alang sa imong gikinahanglan 
sa adlawng igpapahulay, apan kini naghatag lamang kanato og usa 
ka daklit nga pagtan-aw sa gibuhat ni Jesus, nga nagpagawas kanato 
gikan sa sistema sa tunglo sa yuta nga nagkinahanglan ug paghago 
ug pagpatulo ug singot aron mosurbayb. Sa laing pagkasulti, 
ang gihulagway niini nahimong reyalidad diha kang Cristo. Sa 
pagkatinuod, ang unang mensahe nga giwali ni Jesus gitumong sa 
Adlawng Igpapahulay. Sa Isaias 61, atong makita ang mga pulong sa 

Iyang unang sermon, nga Iyang giwali sa Lucas 4.

Ang Espiritu sa Makagagahom nga Ginoo ania kanako, 
tungod kay ang Ginoo nagdihog kanako sa pagsangyaw sa 
maayong balita ngadto sa mga kabos.

— Isaias 61:1

Pinaagi sa pag-ingon nga adunay dalan pagawas sa kakabus, siya 
nag-ingon nga adunay usa ka dala aron makalingkawas gikan sa 
sistema sa tinunglo nga yuta sa malisod nga paghago ug pagpatulo ug 
singot. Ang pagkaulipon sa pagpangita’g paghinabo nga nagkupot sa 
mga tawo sa pagkabilanggo ug aron dili makapangita ug kapahulayan. 
Apan ang adlaw nga Igpapahulay dili lang mao ang hulagway nga 
gihatag sa Dios sa Iyang mga katawhan nga igapasig-uli sa umaabut. 
Adunay tuig nga gitawag ug tuig sa Igpapahulay!

Sa kataposan sa matag pito ka tuig kinahanglan nimong 
kanselahon ang mga utang. Mao kini ang buhaton: Ang 
matag nagpautang kinahanglang mokansela sa utang nga 
iyang gipahulam sa iyang isigka-Israelinhon. Dili siya 
mangayo og bayad gikan sa iyang isigka-Israelita o igsoon, 
tungod kay ang panahon sa Ginoo sa pagkansela sa mga utang 
giproklama na. Mahimong mangayo ka ug bayad gikan sa 
usa ka langyaw, apan kinahanglan nimong kanselahon ang 
bisan unsang utang sa imong igsoon kanimo.

Bisan pa niana, kinahanglan nga walay kabus taliwala 
kaninyo, kay sa yuta nga ihatag kaninyo sa Ginoo nga inyong 
Dios aron inyong panag-iyahon, panalanginan kamo niya 
nga madagayaon, kon tumanon lamang ninyo ang Ginoo 
nga inyong Dios ug sundon pag-ayo kining tanan nga mga 
sugo nga gihatag ko kaninyo karon. Kay panalanginan 
kamo sa Ginoo nga inyong Dios sumala sa iyang gisaad, ug 
magpahulam kamo sa daghang mga nasod apan dili kamo 

manghulam. Magdumala kamo sa daghang nasod apan 
walay magdumala kaninyo.

— Deuteronomio 15:1-6

Matikdi nga kinahanglan nilang kanselahon ang tanang utang 
kada pito ka tuig. Atong makita pag-usab ang Dios nga naggamit sa 
numero nga pito aron ipakita nga ang tanan kompleto. Walay kulang; 
Iyang gitagana ang tanang gikinahanglan sa tawo. Apan kon ang 
uban nagduhaduha sa Iyang kaalam sa pagsulti kanila sa pagpasaylo 
sa mga utang, Siya midugang, “Bisan pa niana, kinahanglan nga 
walay kabus taliwala kaninyo, kay sa yuta nga ihatag kaninyo sa 
Ginoo nga inyong Dios aron inyong panag-iyahon, panalanginan 
kamo niya nga madagayaon.” Siya mipadayon sa pag-ingon nga 
sila mabulahan pag-ayo nga sila mahimong mga tigpahulam ug dili 
mga mangutang. Atong makita pag-usab dinhi nga ang sistema sa 
tinunglo nga yuta sa malisod nga paghago ug pagpatulo ug singot 
gihimong walay pulos pinaagi sa bag-ong balaod sa kinabuhi nga 
nagtangtang kanato gikan sa tunglo sa balaod sa sala ug kamatayon.

Sama sa adlawng Igpapahulay, sila dili maghago ug magpasingot 
sulod sa tibuok tuig; busa, wala sila tugoti sa pagpugas sa ilang mga 
tanom. Apan ang mga butang nahimong mas lisod. Dili lamang 
nga ilang pasayloon ang bisan unsang utang nga giutang sa usa ka 
tawo kanila, apan wala usab sila gitugotan sa pagpugas sa ilang mga 
tanom. Niini nga punto, ang usa ka tawo mahimong moingon, “Uy, 
mabuhi ako’g usa ka adlaw sa kon unsay anaa sa refrigerator, apan 
ang paglahutay sa usa ka tuig nga dili magtrabaho, grabeng kalisod.”

Mao nga ania na pod, ang anino nagsulti kanato sa pagpasaylo 
sa atong mga utang. Giingnan niya sila nga dili sila kinahanglang 
mangutang tungod kay adunay sobra kanila nga sila na ang 
magpahulam ug dili ang manghulam. Ang utang usa ka sistema nga 

gibase sa kakulang, apan ang Dios hingpit nga maghatag kanila aron 
dili na magkinahanglang mangutang. Ang anino nag-ingon, “Dili ka 
magtanom sa imong mga tanom,” kini nagtumong sa usa ka bag-ong 
paagi sa pagkinabuhi gawas sa sistema sa tinunglo nga yuta. Karon, 
kining tanan makita diha kang Jesu Cristo.

Apan kadali lang, aduna pay daghan—ang kinadak-ang hulagway 
nga nagpakita sa katawhan sa Dios kon unsay umaabot. Gitawag 
kini nga Tuig sa Jubileo.

I M P O S I B L E  K I N I !

Ang imong pagabasahon karon nindot kaayo. Dili, usbon ko 
kana. Maka-ingon ka gayud nga imposible kaayo kini. Naghisgot 
ko bahin sa Tuig sa Jubileo, ang labing dako nga hulagway sa kon 
unsay gustong buhaton ni Jesus sa imong mga panalapi nga nasulat 
sa Daang Tugon, apan pipila lang ka tawo ang nakabalo o nakasabot 
sa kahulugan niini. Nahisgotan na nato ang bahin sa Adlaw nga 
Igpapahulay ug sa tuig nga Igpapahulay, nga pareho nga mga anino 
sa kon unsay anaa kanato diha kang Cristo, apan karon miabot na 
kita sa dakong panghitabo, ang Tuig sa Jubileo.

Sa ngalan pa lang daw selebrasyon, di ba? Apan, sa natad sa 
panalapi, kadaghanan sa mga tawo—ug kon ako moingon nga 
kadaghanan sa mga tawo, makasusubo, kini nagpasabot usab sa 
kadaghanan sa mga Kristohanon—walay daghang ikasaulog. Sa 
akong gipaambit, aktibo ko sa aspeto sa pinansyal sulod sa 36 ka 
tuig hangtod karon. Nakapanag-iya ako og daghang mga kompanya 
nianang panahona ug nagtrabaho uban sa napulo, kon dili gatusan, 
sa liboan ka mga tawo sa ilang personal nga panalapi sa samang 
higayon. Mao nga nahibalo ako kon unsay naa didto. Ug nahibalo 
ako kon unsa ang kasagaran sa luyo sa sinaw nga bag-ong awto o 
nindot nga dakong balay. Kasagaran kini daghang utang ug stress. 
Uy, wala ko nagapanuktok aron makaangkon og nindot nga sakyanan 
o dako nga balay. Dako na ang gasto karon aron lang mabuhi.

Ug ang sistema sa tinunglo nga yuta usa ka sistema sa pagsurbayb 
nga kasagaran pakyas sa pagluwas sa mga tawo. Saligi ako, sa tanan 
nga liboan ka mga tawo nga akong nahimamat, kadaghanan kanila 
dili daotan nga mga tawo. Ilang gihimo ang ilang maarangan sa ilang 
kaugalingon, ug wala sila mahibalo bahin sa Gingharian sa Dios o 
kon unsay akong gipaambit niining libroha. Siyempre, nahibal-an 
nimo nga kami ni Drenda nagpuyo sa pinansyal nga kapit-os sa 
kinabuhi sulod sa siyam malisud nga mga tuig hangtud nga kami 
nakakat-on mahitungod sa Igpapahulay. Human sa pagkinabuhi 
ingon niana sa dugay nga panahon, wala ka makaamgo kon unsa ka 
daghan ang kadaotan nga imong giantos ug naghunahuna ka nga kini 
normal lang. Pipila ka tuig ang milabay, ang Dios nakigsabot kanako 
mahitungod sa akong gamay nga panghunahuna ug nagpahibalo 
kanako nga kinahanglan akong maglipay sa Jubileo, sa pagkombira, 
apan wala ko kini gihimo. Oo, wala akoy utang; oo, nakita nako 
ang pipila ka katingalahang mga butang nga nahitabo; ug oo, ako 
malipayon na ug kontento. Apan mihunong ako sa pagdamgo ug 
ang Dios nahibalo niini, ug gusto Niya nga ako motuy-od pag-
usab, aron ako magpadayon sa pagmugna ug pagdamgo. Nalipay ko, 
apan nahimo akong uga. Sama sa akong giingon, ako adunay usa 
ka kompanya sa serbisyo sa pinansyal, ug ako ginaimbitahan matag 
tuig, sa usa sa akong mga tigbaligya, sa usa ka kalihokan sa pagsaulog 
sa kalampusan sa miaging tuig. Ang nanambong kasagaran mga 250 
sa mga nag-unang mga kauban ug mga ehekutibo. Libre tanan walay 
bayad sa pagbiyahe alang sa mga pipila ngadto sa maayo kaayo nga 
mga lugar, apan alang sa labing kadaghan, adunay mga espesyal nga 
pagpasidungog ug mga tseke nga bonus. Tungod kay nagkapuliki 
ako sa pag-pastor sa usa ka dako nga simbahan, pagmantala sa TV, 
ug pagdumala sa akong kompanya, kanunay nakong gibati nga wala 
na akoy panahon sa paghimo sa produksiyon nga gikinahanglan aron 
maabot ang taas nga lebel sa pag-ila.

Apan usa ka partikular nga tuig, samtang naglingkod ako sa 
miting ug nagtan-aw sa 10 nga mga kauban nga giila nga pinkalaw ug 
nakadawat sa ilang $100,000 nga mga tseke isip bonus, kombiktado 
ako. Naghunahuna ako, “Kadali lang! Ako kinahanglan nga maanaa 
sa ibabaw sa entablado isip usa usab nga inila. Anak ako sa Dios 
ug ang Espiritu Santo mao ang akong Magtatambag. Kinahanglang 
mopaambit usab ako aron mapakita ang kaayo sa Dios!” Mao nga si 
Drenda ug ako nakahukom dayon didto nga kami moadto sa niana 
nga entablado sa sunod nga tuig. Unsaon? Wala mi kabalo.

Sa miaging 10 ka tuig, makahimo lamang ako’g mga $3 
hangtod $4 milyones sa usa ka tuig niini nga kompanya, apan ang 
produksiyon nga gikinahanglan aron makab-ot sa top 10 naa sa hapit 
$11 milyones. Wala koy ideya kon 
unsaon nako sa pagkab-ot niana 
nga lebel ug dili gani sigurado nga 
posible kini sa akong eskedyul. Usa 
ka butang nga akong nakat-unan 
mao nga dili nako kini mahimo 
sa akong kaugalingong kusog. Busa kami ni Drenda nag-ampo ug 
naghimo tug umong, nagpugas og pinansyal nga liso, nagpagawas 
sa among pagtuo, ug mideklara nga kini natuman na. Sa mubo nga 
istorya, sa Enero sa sunod nga tuig, sa pagsugod sa bag-ong tuig, ang 
Dios nagpakita kanako sa pamaagi sa pagkab-ot sa akong tumong 
pinaagi og damgo. Gipakita niya kanako kon unsa ang kinahanglan 
nakong buhaton; ug basta buhaton nako ang iyang gipakita kanako, 
maabot ko kini nga tumong. Kabalo ba ka nga kanang $11 milyones 
nga tumong nakuha namo nianang tuiga pinaagi sa usa lang ka 
pagbaligya! Pagkadakong kahinam nga maanaa niana nga dapit sa 
sunod nga kombensyon uban ang nag-unang 10 ka kompanya ug 
makadawat nianang $100,000 nga bonus. Buot ka ba masayod kon 
unsa kanindot ang among gibati? Usa kadto ka dakong kombira. 

WALA KA MAKAAMGO KON 
UNSA KA LISUD ANG IMONG 
KINABUHI NGA IMO NA LANG 
GIILA KINI NGA NORMAL.

Wala lamang namo nakab-ot ang among tumong sa maong bonus, 
apan ang among kinitaan usab misaka sa ginatusan ka libo nga mga 
dolyares nianang tuiga. Morag kombira para nako! Mao nga kon 
magsugod ako sa paghisgot bahin sa usa ka panghitabo sa Daang 
Tugon sama sa Tuig sa Jubileo, ayaw pagyango ug paghunahuna nga 
kini makalaay nga butang tungod kay dili. Hinumdumi, mas maayo 
ang kinabuhi sa kombira, mao nga atong tan-awon ang pinakadako 
nga panghitabo/kombira nga gisaulog sa Israel ug pagkat-on kon 
unsaon sa pagbaton sa imong kaugalingong kombira.

Ang Tuig sa Kalipay (Jubileo)

‘“Pag-ihap kamog pito ka semana sa mga tuig nga sa ato 
pa, makapito piloa ang pito ka tuig aron sa ingon mahimong 
49 ka tuig ang pito ka semana sa mga tuig. Ug sa ikanapulo 
nga adlaw sa ikapitong bulan nga mao ang Adlaw sa 
Pagpapas sa Sala, patingoga ang trumpeta ug kusog kaayo 
sa tibuok ninyong nasod. Balaana ninyo ang ika-50 nga 
tuig ug pahatagig kagawasan ang tanang mga lumolupyo sa 
tibuok ninyong yuta. Niining tuiga ang tanang kabtangan 
nga nabaligya mahibalik ngadto sa karaang tag-iya niini 
o sa iyang mga sumusunod. Ug bisan kinsa nga gibaligya 
ingon nga ulipon mopauli sa iyang banay. Ang ika-50 nga 
tuig maoy Tuig sa Kalipay alang kaninyo. Ug niining tuiga 
ayaw kamo pagpugas o pag-ani sa mga nanubo nga mga 
tanom o pagpamupo sa mga ubas sa parasan nga wala pul-
ongi. Balaan ang maong tuig alang kaninyo sanglit tuig man 
kini sa kalipay ug ang makaon lamang ninyo mao kadtong 
makuha gikan gayod sa uma. “Niining tuiga mahibalik sa 
tagsatagsa kaninyo ang tanang kabtangan nga gikabaligya. ‘

— Levitico 25:8-13

Sa pagsugod nako sa paghisgot sa Tuig sa Kalipay, tugoti ako nga 
magbutang og pipila ka sukaranan nga angay nimong mamatikdan. 
Ang Tuig sa Kalipay mahitabo matag 50 ka tuig, ug kini nahitabo 
human gayod sa usa ka tuig nga Igpapahulay, ang kap-atan ug siyam 
ka tuig. Sa akong hunahuna makita na nimo ang usa ka dako nga 
problema nga motungha, dili ba? Sa tuig sa Igpapahulay, ang mga 
Israelita wala tugoti sa pagtanom sa ilang mga abot. Ang Tuig sa 
Kalipay nga nagsunod nianang tuiga adunay samang gikinahanglanon 
sa dili pagtanom og mga tanom. Sa ato pa, ang Israel walay ani sulod 
sa duha ka sunodsunod nga tuig unya kinahanglang maghulat sulod 
sa ikatulong tuig aron ang maong mga tanom mohamtong ug maani, 
una pa nila mapuno ang ilang panudlanan sa pagkaon. Mahimong 
usa kini ka seryoso nga problema alang kang bisan kinsa nga nalingaw 
sa pagkaon og lamiang pagkaon o nanginabuhi sa pagbaligya sa ani. 
Sa dihang gipahayag ni Moises ang mga instruksiyon bahin sa Tuig 
sa Kalipay, mahanduraw nimo ang kalibog nga gipahinabo niini. 
Siyempre, ang paghunahuna nga adunay tulo ka tuig nga bakasyon 
usa ka nindot nga ideya, apan adunay bili nga kinahanglang bayaran 
niini. Ang unang butang nga ilang gipangutana kang Moises sa 
pagkadungog nila mahitungod niini mao, “Unsaon man kana aron 
mahimong posible?”

Tingali mangutana ka, “Unsa may among kan-on sa 
ikapitong tuig kon dili kami magtanom o mag-ani sa among 
mga abot?” Padad-an ko kamo sa ingon nga panalangin sa 
ikaunom nga tuig nga ang yuta makahatag ug igo alang sa 
tulo ka tuig. Samtang nagtanom ka sulod sa ikawalong tuig, 
mokaon ka sa daan nga abot ug magpadayon sa pagkaon 
niini hangtod sa pag-ani sa ikasiyam nga tuig.

— Levitico 25:20–22

Gitubag sila sa Dios sa usa ka talagsaong tubag nga atong 
tagaan og daghang panahon sa pagtuki sa nahibiling bahin niini nga 

libro. Siya miingon nga Siya magpadala sa grabeng panalangin sa 
ikaunom nga tuig nga kini mohatag og igong ani nga molungtad 
sa tulo ka tuig hangtud nga ang bag-ong pag-ani moabut human 
ang Tuig sa Kalipay. Adunay samang bahin niini diha sa mga adlaw 
sa pagmugna. Ang Bibliya nag-ingon nga ang Dios natapos sa 
pagbuhat sa ikaunom nga adlaw sa pagmugna ug mipahulay. Bisan 
pa nagpahulay Siya, wala Siya gikapoy. Hinoon, nahuman na Siya. 
Ang tanan nga gikinahanglan sa tawo gimugna na ug mahimo niya 
kining angkunon.

Ang Dios karon nagpakita sa Israel og usa ka hulagway nga 
labaw pa sa igo, nga nagpakita nga lahi kaayo kini kay sa sistema sa 
tinunglo nga yuta sa malisod nga paghago ug pagpatulo ug singot. 
Buot Niya nga ilang makita nga Siya ang ilang motagbo kanila ug 
ilang masabtan nga motagana Siya uban sa dagkong probisyon. Sa 
makausa pa, bisan tuod kini hulagway alang kanila sa pagtagana sa 
Dios sa ilang kaugalingong panahon, hangtod miabot si Jesus nga 
atong masabtan kon unsa ang gipasabot niini nga estorya. Sa natural, 
walay paagi nga mabuhi niadtong tulo ka tuig nga walay pagpugas 
og tanom. Ingon usab, sa natural nga kahimtang, diha sa pagpuyo 
ilawom sa sistema sa tinunglo nga yuta, walay paagi aron molampos 
sa pinansyal nga walay pagpasingot sa adlaw ug gabii. Dili ka gayod 
molampos sa paggukod niini. Sulayi ang pagkuha sa tulo ka tuig 
gikan sa imong trabaho karon samtang ikaw adunay dagkong mga 
obligasyon, ug ikaw makasigurado nga mabangkaroti ka. Apan ang 
Dios naningkamot sa pagpakita kanila sa usa ka hulagway sa bag-
ong dalan, diin Siya nagtagana alang sa Iyang katawhan, sama nga 
si Adan gitagana sa tanan nga giandam sa Dios alang kaniya sa 
panahon sa pagmugna.

Adunay duha pa ka butang nga gipakita sa Tuig sa Kalipay nga 
kinahanglan natong makita. Makita na usab nato ang yuta nga 
nagpahulay, walay kahago ug pagpasingot sulod niining ika-50 nga 

tuig. Mamatikdan usab nimo nga ang tanan nga yuta kinahanglang 
ibalik sa orihinal nga tag-iya niini. Sa dihang ang Israel mitabok 
sa Suba sa Jordan, ang matag tribo ug ang matag banay gihatagan 
og yuta diin sila makapanag-iya ug makapatubo ug pagkaon ug 
makapamaligya aron mokita nga ilang gikinahanglan aron mabuhi. 
Sa ato pa, yuta ang ilang bahandi. Diha sila nagtanum ug nanagpatubo 
sa ilang mga kahayopan. Busa ang pagpabalik sa tanang yuta ngadto 
sa orihinal nga tag-iya niini maoy paghatag pagbalik sa katakos nga 
magmauswagon.

Sa makausa pa, anino kini sa gibuhat ni Jesus alang kanato. Ang 
anino nag-ingon nga ang kauswagan ibalik sa mga lungsuranon sa 
nasud sa Israel. Ang kamatuoran nag-ingon kanato sa samang butang, 
nga ang atong kauswagan mahibalik 
usab kanato, nga ang panulondon sa 
Gingharian sa Dios maato na pag-
usab.

Adunay ikatulong butang nga 
gipakita kanato sa Tuig sa Kalipay, 
ug kana mao nga ang tanang ulipon 
kinahanglang buhian ug ibalik sa 
ilang mga pamilya. Dako kini nga 
butang. Sa makausa, ang anino nag-ingon nga ikaw dili na usa ka 
ulipon kondili usa ka anak nga lalaki o babaye. Ang kamatuoran diha 
kang Cristo nag-ingon nga ikaw dili na usa ka ulipon kondili usa na 
ka ka anak nga lalaki o anak nga babaye sa balay sa Dios nga adunay 
bug-os nga katungod sa kabilin ug sa kauswagan sa panimalay.

Busa hunahunaa ang bag-o nimong nakat-onan. Giuli ni Jesus 
kanato ang nawala kang Adan. Gipagawas kita ni Jesus gikan 
sa pagkaulipon, siya naghimo kanato nga mga anak sa Dios. Iya 
kitang gipahigawas gikan sa sistema sa tinunglo nga yuta sa malisud 
nga paghago ug pagpatulo ug singot, kini nagtugot sa Dios sa 

KON IMO NANG MAKAT-
UNAN KON UNSA ANG 
TINUOD NGA ADLAW 
NGA IGPAPAHULAY, 
DAKONG KAUSABAN ANG 
MAHITABO SA IMONG 
PANALAPIANONG BAHIN.

pagpanalangin sa gihimo sa atong mga kamot sa gamhanang paagi. 
Bisan tuod gibayran ni Jesus kining tanang butanga, kinahanglang 
mahibalo gihapon kita kon unsaon pagpadapat niini nga mga 
kaayohan sa atong aktuwal nga kinabuhi dinhi sa kalibotan. Dinhi 
nasipyat ang Kristohanon. Wala sila mahibalo nga ang Gingharian 
naglihok pinaagi sa mga balaod, wala sila mahibalo sa ilang legal 
nga mga katungod ingon nga mga anak nga lalaki ug babaye isip 
mga lungsoranon, sila nagtuo nga ang Dios ray mopili kon kinsa 
ang gusto Niyang panalanginan. Busa, wala sila magtuon sa mga 
balaod sa Gingharian, nga naghupot sa mga yawi sa aktuwal nga 
pagtagamtam ug pagpatuman sa giingon sa Bibliya para kanila. 
Sultihan ko kamo, sa higayon nga inyong makat-unan kon unsa ang 
tinuod nga gipakita sa Igpapahulay kanato, dagkong mga kausaban 
ang mahimong mahitabo sa inyong pinansyal nga kinabuhi.

Usa ka lalaki sa akong simbahan nagsugod sa pagkadungog 
kanako nga nagtudlo subay sa linya sa pagtuo ug kon giunsa ang 
Gingharian sa Dios nagapanlihok. Ang iyang pamilya ug iyang mga 
anak dungan nga nagtuon niini nga mga balaod isip usa ka pamilya. 
Samtang miabot ang bag-ong tuig, nakahukom sila nga gamiton ang 
ilang legal nga katungod ug nagtuo nga bayran ang duha ka mga 
propyedad sa pag-abang nga bag-o lang nilang naangkon nianang 
tuiga. Kon tama akong paghinumdom, sa akong hunahuna ang 
kinatibuk-an nga gikinahanglan aron mabayran ang duha ka balay 
kay mga $400,000. Busa sila nag-ampo ug nagpugas og dakong 
pinansiyal nga binhi alang niini nga tumong sa pagbayad sa duha ka 
balay nianang tuiga. Kini usa ka dako nga bahin alang kanila, apan kini 
nga lalaki nagtrabaho sa linya diin adunay posibilidad nga makakita 
og igo nga mga kliyente ug / o dagkong mga kontrata sa kliyente 
nga makapundo sa ingon nga posibilidad. Ang pamilya nagdungan 
sa pag-ampo ug miuyon nga kini mahitabo. Kada semana, tun-an 
pag-usab sa pamilya ang ilang tumong ug tun-an ang Kasulatan nga 

naghatag kanila’g legal nga basehanan sa pagbarog sa pagdahom sa 
maong pag-ani. Siyempre, kini nga lalaki nahibalo nga kinahanglan 
niyang buhaton ang iyang bahin.

Sa pag-uswag sa tuig, sigurado, ang pipila ka dagkong mga kontrata 
nahimong posibilidad, apan sa tanang dagkong korporasyon, ang 
minilyon ka mga dolyares nga mga kontrata dili dali nga maangkon. 
Mga tunga-tunga sa tuig, kini nga lalaki nakakita ug nakakuha og 
usa ka dako nga baligya alang sa iyang kompanya, dako kaayo nga 
kini nagkantidad sa mga 40% sa tibuok nga produksiyon sa iyang 
kompanya sa mao nga tuig. Sa maong tseke sa komisyon, nabayran 
niya ang usa sa mga kabtangan. Sa hinapos sa tuig, laing korporasyon 
mipakita nga mopirma gayud sila og mga kontrata alang sa minilyon 
ka mga dolyares nga kontrata nga gitanyag usab sa akong higala 
kanila. Apan ang petsa sa pagsira sa kontrata nagpadayon sa pag-
usab. Andam na ang mga papeles, unya ang petsa gibalhin nasad ug 
ang mga papeles kinahanglang himoon pag-usab, ug unya ang petsa 
ibalhin na usab. Ulahi na sa tinglarag sa dihang gisultihan ang akong 
higala nga ang management team nga iyang gitrabahoan nausab na 
ug usa ka bag-ong team ang mosulod ug mopuli.

Ang akong higala nasubo; nahibalo siya kon unsa ang buot 
ipasabot niini. Ang umaabot nga management team wala makabalo 
sa nakulgot nga kontrata, nga siyempre, wala nay pulos para kanila. 
Kinahanglan magsugod na pod siya sa sinugdanan uban sa bag-ong 
team. Sa dihang nahimamat niya ang bag-ong management team, 
daw pabor sila sa pagtan-aw sa mga sugyot sa iyang kompanya. 
Pagkahuman sa pagsusi niini sa ulahing bahin sa Nobyembre, 
nag-ingon sila nga gusto nilang ipadayon kini. Apan sa makausa, 
ang mga papeles nalangan usab ug gisulat kini pag-usab hangtod 
naabtan sila sa duha ka adlaw na lang bag-ong tuig na. Ang akong 
higala nakadawat og tawag nga gusto nilang makigkita ug pirmahan 
ang mga papeles, ug mobayad sila og kwarta kon makigkita siya 

kanila ug mopirma niini nianang adlawa. Ang akong higala mihimo 
og igong komisyon sa maong kontrata aron makab-ot ang iyang 
tumong sa pagbayad sa duha ka balay sa tuig nga siya ug ang iyang 
pamilya milakang sa ilang pagtuo.

Pinaagi lang sa pagtuon sa mga prinsipyo sa Gingharian nga 
gitugotan o nakaaghat pa gani siya sa paghanduraw sa ingon ka taas 
nga tumong, tungod kay wala pa siya makabato’g ingon ka dako nga 
kantidad kaniadto o nakaganansya og dako sa miaging tuig. Kini 
nagpakita nga ang iyang tumong posible. Gisultihan ako niya nga 
aduna silay kombira sa pagsaulog sa maong kadaugan! Lain pang 
istorya, “istoirya nga nahitabo gayud” sa usa sa akong mga anak. 
Siyempre, ang tanan nakong mga anak nakakita sa Gingharian nga 
naglihok sa tibuok nilang kinabuhi. Gi-aplikar nila tanan ang mga 
prinsipio nga akong ginatudlo ug ilang nakita ang Dios nagabuhat 
og gamhanang mga butang. Bisa’g baynte anyos pa sila, silang tanan 
adunay ginabayaran sa ilang mga sakyanan; ug kadaghanan kanila 
gibayran o hapit na mabayran ang ilang mga balay. Ang akong 
kinamagulangang anak nga lalaki, si Tim, gustong mopalit ug balay 
gamit ang iyang kuwarta. Busa nagpugas siya sa iyang binhi, mituo 
sa Dios sa usa ka dako nga kantidad sa panimalay ilalom sa iyang 
gibanabana nga bili. Nagapangunay usab siya sa pagtukod, mao nga 
wala siya mahadlok nga mopalit og usa ka ayuhonon nga balay.

Gigahin niya ang iyang oras sa pagtan-aw sa mga balay apan 
wala siyay naangayan. Apan usa ka adlaw niana, nagmaneho siya 
ug nakita niya kini nga balay nga gibaligya nga wala niya makita 
kaniadto. Usa kadto ka foreclosure nga balay, ug samtang iyang 
gitan-aw kini, nahibal-an niya nga ang balay nagkinahanglan og 
dakong trabaho, apan alang kaniya mao kini ang balay. Gitawagan 
niya ang ahente sa real estate ug gipasusi niya ang presyo sa balay. 
Dili siya makatuo sa iyang mga dalunggan—$37,000. “Apan giunsa 
man pagkahitabo?” naghunahuna siya.

Gisusi sa ahente ang balay ug giasoy ang usa ka talagsaon 
nga istorya. Ang balay sa pagkatinuod usa ka foreclosure, ug kini 
gilista nga $110,000 mga unom ka bulan ang milabay. Kana ang 
presyo sa foreclosure, apan ang balay nabaligya gyud sa $160,000 
pipila ka tuig ang milabay. Apan karon, walay nagpakita’g interes 
sa balay sulod sa miaging unom ka bulan sukad kini nalista. 
Dayon ang bangko nagpadayon sa pagpaubos sa presyo, ug wala 
kini mahibalo kon nganong walay nagpakita’g interes niini. Apan 
samtang nagtuki gamay si Tim ug ang iyang ahente sa real estate, 
ilang nasabtan nganong walay nagka-interes sa balay. Gilista kini sa 
lahi nga lungsod nga adunay lahi nga address, ug bisan ang numero 
sa telepono aron makapangutana sayup usab. Busa walay nahibalo 
nga ang balay anaa didto! Ang balay, nga anaa sa usa ka gamay nga 
dalan sa nasud, sa usa ka dead-end nga dalan walay nakita niini. 
Ang presyo nagpadayon nga gipaubos hangtod sa adlaw nga nakita 
kini ni Tim. Kahibulongan. Giingnan nako si Tim nga gitagoan ang 
balay para lang kaniya! Gipintalan niya kini pag-usab ug gitrabaho 
ang pipila ka mga butang sa balay ug gibaligya kini sa $160,000.

Ang akong anak nga babaye nga si Amy nanguna sa pagsimba 
sa Faith Life Church. Siya ug si Jason nanginahanglan og mas 
dako nga balay samtang ang ilang pamilya nagatubo gikan sa 
upat ngadto sa lima. Walay presyo nga makita nga kini gibaligya 
panahon sa ting-init sa 2017 dinhi sa Ohio, kay ang mga balay nga 
gilista kasagaran mabaligya lang sulod sa usa ka semana. Ang ilang 
paglaum sa pagpangita og balay nga igo-igo sa gidak-on sa $250,000 
ngadto sa ubos sa $300,000 nga presyo, nga adunay 2 ngadto sa 4 ka 
ektarya nga yuta, ug ang pangandoy nga posibilidad sa katubigan sa 
propyedad dili gayud makit-an. Ang mga ranso sa dapit nga anaa sa 
.4 ka ektarya mokantidad na ug kapin sa $200,000 nianang panahon 
sa ting-init. Human nila’g tuyok-tuyok sa pagpangita og balay, sila 
mihunong sa pagpangita ug nag-ampo. Uban sa pagpugas og binhi 

alang sa direksyon, sila miingon sa Ginoo, “Kami nagkapuliki kaayo 
sa pagpangita ug balay. Nahibalo ka kon diin ang among balay, ug 
naghangyo kami kanimo sa pagpakita niini kanamo sa sakto nga 
panahon. Dili na kami mangita online, o makigsulti sa among ahente 
sa real estate bahin sa balay!

Apan usa ka gabii, usa ka makapa-interes nga butang ang nahitabo. 
Ang ilang anak nga babaye, nga kwatro anyos pa niadtong higayuna, 
miingon samtang nagpasulod sila sa ilang balay, “Ma, panahon na 
sa pagbalhin.” “Unsay buot nimong ipasabot?” nangutana si Amy. 
“Panahon na nga mobalhin sa balay nga adunay dako nga hagdanan 
pasaka sa akong kwarto,” miingon ang iyang kwatro anyos. “Unsa 
nga balay? Nagdamgo ka ba?” nangutana si Amy. Ang iyang anak 
nga babaye miingon nga siya adunay damgo. Aw, nianang gabhiona 
human nila gipatulog ang duha ka bata, si Amy dili makatulog 
sa gisulti sa iyang anank ug giingnan niya si Jason nga tingali 
kinahanglan silang mangita na sa online.

Mao gyud, sa pagkatinuod adunay usa ka foreclosure nga balay 
nga bag-o lang nalista, balay nga duha ka andanas nga adunay 4 ka 
ektarya ug usa ka lanaw sa atubangan niini. Ang presyo, $26,000 nga 
sobra sa $300,000 nga presyo nga ilang gipugas. Nangatarungan sila 
nga kanunay silang makahangyo og mas ubos, mao nga gitawagan 
nila ang ilang ahente sa real estate. Ang ilang ahente molarga paingon 
sa Florida pagkasunod adlaw apan posibleng ipakita kanila ang balay 
kon ila kining himoon sayo sa buntag mga alas 9:00. Si Jason ug 
Amy miingon nga makigkita sila kaniya didto.

Naulahiig abot ang ahente paingon sa balay, apan ang balay daw 
perpekto. Uban sa gidak-on sa balay, ang 4 ka ektarya nga yuta, 
ug ang lanaw sa atubangan, ang tanan daw perpekto. Ang bonus 
mao nga adunay kakahoyan nga naglibot sa tibuok propyedad; 
makahingangha kini. Sa ilang pagsulod sa balay, ang ilang anak nga 
babaye nagsiyagit samtang siya nagdagan sa dako nga spiral nga 

hagdanan diretso sa iyang kwarto. Sa mubo nga istorya, si Jason ug 
Amy miingon nga gusto silang motanyag. Samtang gisusi sa ahente 
ang mga detalye sa balay, iyang nahibal-an nga ang tanan nga mga 
tanyag kinahanglan nga masulod sa udto nianang buntaga. Usa pa 
ka oras usa ang takna! Kon ang ilang kwatro anyos nga bata wala pa 
mosulti kanila sa damgo, ug kon wala sila magsusi online nianang 
gabhiona, ang balay wala na unta. Gitanyag nila ang gipangayo nga 
presyo nga $326,000 ug nakuha ang bid. Excited kaayo sila. Atol 
sa pag-inspeksyon, bisan kon ang atop anaa sa desente nga porma, 
ang inspektor miingon nga kinahanglan kini ilisan sa human ang 
5 ka tuig o labaw pa. Adunay ideya si Jason. Nakahukom siya nga 
mangayo sa bangko og mas ubos nga presyo tungod sa atop nga 
nagkinahanglang trabahuon sa unahan. Gisultihan sila sa ilang 
ahente nga dili na musulay, nga ang balay gitanyag nga “mao na 
gayod” ug wala pa siya nakakita’g usa ka bangko nga nagpaubos sa 
presyo sa usa ka foreclosure tungod sa mga depekto sa balay. Apan 
si Jason ug Amy mibati sa ilang espiritu sa pagsulat og usa ka sulat 
ug mangayo sa bangko sa pagpaubos sa presyo. Nakatag-an ka, ang 
balay gihimo sa bangko sa kantidad nga $296,000, ubos sa $300,000 
nga ilang gituohan nga gastohon sa Dios. Gihatag sa Dios ang balay 
sumala sa ilang gihangyo nga buhaton Niya. Sa dihang gipangutana 
nila ang appraiser kon pila sa iyang hunahuna ang bili sa balay, siya 
miingon, “$500,000.” Akong higala, kana ang dobleng bahin!

Sama sa imong nalantawan, ang tanan nakong mga anak 
nalingaw sa paagi sa pagkinabuhi diha sa Gingharian. Gani, ang 
akong kamanghuran, si Kirsten, bag-o lang mibayad sa iyang unang 
balay karong tuiga sa edad nga 20. Giunsa? Silang tanan nahibalo 
kon unsaon pagbuhat niini sa paagi sa Gingharian!

Karon, gusto ko nga mas ipalalom gamay kung unsa gayud 
ang Adlaw nga Igpapahulay tinuod nga mamuhat ug kon unsa ka 
posible nga makakonekta sa atong kinabuhi. Ako gusto nga mobalik 
sa atong istorya sa Tuig sa Kalipay ug tan-awon ang atong teksto. 
Didto atong makaplagan ang tubag sa Dios sa mga tawo sa dihang 
nangutana sila kon sa unsang paagi sila mabuhi nga walay ani sulod 
sa tulo ka tuig. Maayong pangutana!

‘“Ug kon daw ugaling moingon kamo, ‘Unsa may among 
kan-on sa ikapitong tuig kon dili kami magpugas o mag-ani 
sa among abot?’ Panalanginan ko kamo sa ikaunom nga tuig 
aron nga mohatag kini ug abot nga paigo nga kan-on ninyo 
sulod sa tulo ka tuig. Inigpugas ninyo sa ikawalong tuig, 
daan gihapon nga abot ang inyong kan-on bisan pa gani sa 
ikasiyam nga tuig nga mao nay inyong ipangani. ‘

— Levitico 25:20-22

Atong makita niini nga teksto nga ang Tuig sa Kalipay, ingon 
man ang Tuig nga Igpapahulay tuig nga nag-una niini, ang duha 
posible tungod sa dako nga ani nga nahitabo sa ikaunom nga tuig, 
niini nga kaso ang ika kwarentay otso ka tuig (gikan sa katapusan nga 
Jubileo). Kon wala ang dakong ani, ang Adlaw nga Igpapahulay dili 

mahimong posible. Atong tan-awon ang laing agianan nga akong 
gituohan nga mahitabo aron klarohon pa kini.

Kada buntag ang tanan magtigom kutob sa ilang 
gikinahanglan, ug sa pag-init sa adlaw, kini hinayhinay 
mangawala. Sa ikaunom nga adlaw, sila nakatigom ug 
doble ang gidaghanon—duha ka omer sa matag tawo—
ug ang ang mga pangulo sa katilingban miadto ug mitaho 
niini kang Moises. Siya miingon kanila, “Kini ang gisugo sa 
Ginoo: ‘Ugma mahimong usa ka adlaw sa pagpahulay, usa 
ka balaan nga Adlaw nga Igpapahulay alang sa Ginoo. Busa 
lutoa ang inyong gusto lutoon ug pabukali ang gusto ninyong 
pabukalan. Tiguma ang bisan unsa nga nabilin ug tipigi kini 
hangtod sa buntag.’”

Busa ilang gitipigan kini hangtud sa pagkabuntag, ingon 
sa gisugo ni Moises, ug wala kini nanimaho o giulod. “Kan-a 
kini karong adlawa,” miingon si Moises, “Kay karong adlawa 
ang Adlaw nga Igpapahulay alang sa Ginoo. Dili nimo makit-
an ang bisan unsa niini sa yuta karon. Unom ka adlaw nga 
imong tigumon kini, apan sa ikapito nga adlaw, ang Adlaw 
nga Igpapahulay, wala nay susama niini.”

Bisan pa niana, pipila sa mga tawo nanggula sa ikapito 
ka adlaw sa pagtigom niini, apan wala silay nakaplagan. 
Unya ang Ginoo miingon kang Moises, “Hangtod kanus-a 
kamo magdumili sa pagtuman sa akong mga sugo ug sa 
akong gitudlo? Ibutang sa inyong hunahuna nga ang Ginoo 
naghatag kaninyo sa Adlaw nga Igpapahulay; mao nga sa 
ikaunom ka adlaw gihatagan mo niya ug pan sulod sa duha 
ka adlaw. Ang matag-usa magapabilin sa iyang puloy-anan 
sa ikapito ka adlaw; walay usa nga moadto sa gawas.” Busa 
ang katawhan mipahulay sa ikapito ka adlaw.

— Exodos 16:21-30 (ang mana)

Kini nga tudling, siyempre, naghisgot bahin sa mana nga 
nahulog gikan sa langit kada adlaw aron pagpakaon sa mga tawo 
ug naghulagway nga kini dili magpakita sa ikapito ka adlaw, ang 
Adlaw nga Igpapahulay. Dili sila makatigom niini sa adlaw-adlaw, 
tungod kay kini dali kaayong madunot. Sa ikaunom lang nga 
adlaw mahimo nila kining matigom ug magpabilin kini sa tibuok 
gabii nga dili madaot. Usa ka makaiikag nga hilisgutan bahin sa 
kon ngano nga ang mana daling madaot matag adlaw makita sa  
Deuteronomio 8:16.

Gihatagan ka niya og mana nga kanunon didto sa 
desyerto, usa ka butang nga wala masayran sa imong mga 
katigulangan, sa pagpaubos ug sa pagsulay kanimo aron sa 
katapusan mahimo kini nga makaayo kanimo.

Ang Dios nagbansay sa nasud sa pagsalig Kaniya kada adlaw 
alang sa ilang pagkaon, siyempre, apan alang sa tanan nilang 
kinabuhi usab. Ang Dios nahibalo nga nagpadulong sila pagtinguha 
ug labaw pa sa ilang kaunanon lang; sa dili madugay ilang atubangon 
ang pinarilan nga mga siyudad ug mga higante. Ang ilang malig-on 
nga pagsalig diha Kaniya niana nga matang sa kahimtang sama sa 
kinabuhi ug kamatayon.

Balikan nato ang Exodos 16:29. Dinhi, klaro nimong makita 
nga ang Adlaw sa Igpapahulay mahimo lang posible tungod sa doble 
nga bahin nga paghinabo nga gihatag kanila sa ikaunom nga adlaw.

Ibutang sa hunahuna nga ang Ginoo naghatag kaninyo 
sa Adlaw nga Igpapahulay; mao nga sa ikaunom ka adlaw 
gitagaan mo niya ug pan alang sa duha ka adlaw. Mao nga 
ang tanan magpabilin sa iyang nahimutangan sa ikapito ka 
adlaw; walay kinahanglang mogawas.

Nakita ba nimo kini? Ang Adlaw sa Igpapahulay nahimo lamang 
nga posible pinaagi sa doble nga bahin. Importante kaayo nga akong 
ihangyo kini kanimo nga isulat kini.

ANG ADLAW NGA IGPAPAHULAY IMPOSIBLE 
KUNG WALA ANG DOBLE NGA BAHIN!

Tugoti ako nga ibutang kini sa lahi nga konteksto. Gawas kon 
aduna kay labaw pa sa igo, dili ka makapahulay gikan sa pagdagan-
dagan ug pagsingot nga mao ang sistema sa tinunglo nga yuta. Sama 
sa gisulti namo ni Drenda sa mga tawo bisan asa kami moadto, 
“Gawas kon imong ayohon ang salapi-anhon nga bahin, ikaw dili 
gayud makadiskobre sa imong kapalaran!” Ngano man? Kay kon 
walay sobra pa sa igo, wala kay kapilian ug mahimo kang usa ka 
ulipon aron mabuhi lang sa imong tibuok kinabuhi.

Hinumdomi sa dihang atong gibasa ang mga benepisyo 
sa Panalangin ni Abraham gikan sa Deuteronomio 28:11-13 
sa naunang kapitulo.Nakita nato nga ang pagpuyo sa usa ka 
kinabuhi nga aron lang mabuhi dili nimo kapalaran! Basin 
lang nakalimot ka, atong balikan kini sa makausa pa.

‘Ug maghingapin ang mga kaayohan nga ihatag niya 
kaninyo. Makabaton kamog daghang mga anak, mosanay 
ang inyong kahayopan ug modaghan ang abot sa yuta 
nga gisaad niya sa inyong katigulangan nga ihatag niya 
kaninyo. Gikan sa iyang tigomanag bahandi nga mao ang 
langit, paulanan sa Ginoo ang inyong yuta sa panahon 
sa ting-ulan ug panalanginan niya ang tanan ninyong 
buhaton. Magpahulam kamo sa kanasoran apan kamo 
dili manghulam kanila. Himoon sa Ginoo nga kamo mag-
una ug dili maulahi, mousbaw ug dili mokunhod kon 

tumanon ninyo ang iyang mga sugo nga gihatag ko kaninyo  
niining adlawa. ‘

— Deuteronomio 28:11-13

Ang kakabos, ang igo-igo nga mabuhi, ug pagkabangkarote dili 
imong kapalaran. Ikaw na ang mahimong tigpahulam ug dili ang 
nangutang, ang ulo ug dili ang ikog! Kini nga kaabunda ang hitsura 
sa Gingharian. Kini mao ang Adlaw nga Igpapahulay, labaw pa sa 
igo, ang doble nga bahin!

Nahibalo ko kon unsay imong gihunahuna, “Uy, maayo kaayo 
kana, Gary, pero ang akong kinabuhi kon tan-awon wala gayud kana 
sa pagka-karon.” Okay ra kana, wala kita gatan-aw patalikod, apan 
kita nagtan-aw sa unsay gisulti sa Dios ug nagpaabot sa giingon 
sa Gingharian bahin kanato. Kon walay insakto nga hulagway, 
nasayod ta kon unsa unta ang atong kinabuhi, mahulog ta sa mga 
limbong ug mga lit-ag ug ang hiwi 
nga panghunahuna sa sistema sa 
tinunglo nga yuta. Ang pagtuo mao ang 
pagpabilin nga nahiuyon ka sa gisulti sa 
Dios, dili sa atong mga kahimtang.

Sa dili pa nako ipaambit kanimo 
kon giunsa pagtudlo sa Dios kanamo 
ni Drenda mahintungod sa doble nga bahin, gusto nako ipaambit 
kanimo ang usa ka istorya nga nagtuo ko nga mao ang pinakadako 
nga istorya sa doble nga bahin sa Bag-ong Kasabutan.

Ang istorya nga gusto nakong ipaambit kaninyo maoy usa nga 
inyong nadunggan na sa daghang mga higayon, apan tingali dili sa 
konteksto sa doble nga bahin o uban sa pagsabot sa Gingharian nga 
imong nabatonan karon. Atong makita ang istorya sa Lucas 15, ang 
istorya sa Nahisalaag nga Anak. Sa makausa pa, pabilin uban kanako 
dinhi. Kahibalo ko nga nabasa na nimo kini kaniadto pa, apan ato 
kining tun-an uban sa bag-ong panabot.

ANG PAGTUO MAO ANG 
PAGPAKIGSAAD SA 
KON UNSAY GISULTI SA 
DIOS, DILI SA ATONG 
SITWASYON.



150

IMONG PINANSYAL NGA KAUSABAN: Ang Gahom sa Kapahulayan

Nagpadayon si Jesus: “May isa ka tawo nga may duha ka 
anak nga lalaki. Ang manghod miingon sa iyang amahan, 
‘Amahan, ihatag kanako ang akong bahin sa yuta.’ Busa iyang 
gibahin ang iyang kabtangan tali kanila. Wala magdugay 
nga, ang manghud nga anak nagtigum sa tanan nga iya, 
milakaw sa usa ka halayo nga nasud ug didto nag-usik-usik sa 
iyang bahandi sa kahilayan. Paghuman nga nagasto na niya 
ang tanan, dihay grabeng kagutom niadtong tibuok nasod, 
ug nagsugod siya sa pagkinahanglan og tabang. Busa miadto 
siya ug gipasuholan ang iyang kaugalingon ngadto sa usa ka 
lungsoranon nianang nasora, nga nagpadala kaniya ngadto 
sa iyang mga uma sa pagpakaon sa mga baboy. Nagtinguha 
siya nga pun-on ang iyang tiyan sa mga panit sa gulay nga 
gikaon sa mga baboy, apan walay mihatag kaniya.

Sa dihang nakaamgo siya, miingon siya, ‘Pila sa akong 
amahan ang mga sinuholan nga mga tawo nga adunay mga 
pagkaon nga sobra, ug ania ako gigutom hapit na mamatay! 
Ako molakaw ug mobalik ngadto sa akong amahan ug 
moingon kaniya: ‘Amahan, nakasala ako batok sa langit ug 
batok kanimo. Ako dili na takos nga tawgon nga imong anak; 
himoa ako nga usa sa imong mga sinuholan.’ Busa mibangon 
siya ug miadto sa iyang amahan.

Apan samtang layo pa siya, nakita siya sa iyang amahan 
ug napuno sa kalooy alang kaniya; midagan siya padulong sa 
iyang anak, migakos kaniya ug mihalok kaniya. Ang anak 
miingon kaniya, ‘Amahan, nakasala ako batok sa langit ug 
batok kanimo. Dili na ako takos tawgon nga imong anak.’ 
Apan ang amahan miingon sa iyang mga sulugoon, ‘Dali! 
Dad-a ang labing maayong kupo ug isul-ob kini kaniya. 
Butangi ug singsing ang  iyang tudlo ug sandalyas ang iyang 
mga tiil. Dad-a ang pinatambok nga nating baka ug ihawa. 

Magpista kita ug magsaulog. Kay kining akong anak namatay 
ug nabuhi pag-usab; siya nawala ug nakaplagan.’ Busa sila 
misugod sa pagsaulog.

Samtang, ang magulang nga anak anaa didto sa uma. 
Pag abot niya duol sa balay, nakadungog siya’g musika ug 
pagsayaw. Busa gitawag niya ang usa sa mga sulugoon ug 
nangutana kaniya unsa ang nahitabo. ‘Imong igsoon nga  
lalaki miabot na,’ mitubag siya, ‘ug gipa-ihaw sa imong 
amahan ang pinatambok nga nating baka tungod kay 
nakuha niya siya pagbalik nga luwas ug maayo.’

Nasuko ang kinamagulangan ug nagdumili sa pagsulod. 
Busa ang iyang amahan migula ug nagpakilooy kaniya. 
Apan iyang gitubag ang iyang amahan, ‘Tan-awa! Sa 
tanan nga mga tuig nagpaulipon ako kanimo ug wala gyud 
misupak sa imong mga sugo. Pero wala mo ako gihatagan 
maskin usa ka bata nga kanding para makasaulog ako sa 
akong mga amigo. Apan sa dihang kining imong anak nga 
nagwaldas sa imong kabtangan uban sa mga binayrang 
babaye mipauli, imong giihaw ang pinatambok nga nating 
baka alang kaniya!’  ‘Akong anak,’ ang amahan miingon, 
‘ikaw kanunay uban kanako, ug ang tanan nga naa nako 
imoha. Apan kinahanglan kaming magsaulog ug maglipay, 
kay kining imong igsoon namatay ug karon nabuhi pag-usab; 
siya nawala ug karon nakaplagan na.’”

— Lucas 15:11-32

Niini nga istorya, atong makita nga ang manghud nga lalaki 
mibiya sa balay uban sa iyahang bahin sa yuta. Kini usa ka importante 
nga detalye sa — Lucas 15:11-32 nga nagtumong sa iyang bahin sa 
iyang kabilin. Busa hinumdomi nga kini ang kamanghuran nga anak 
nakadawat na sa iyang bahin sa iyang kabilin; dili na mahimo nga 
siya maka-angkon pa og dugang bahin sa yuta.

Ang manghod miingon sa iyang amahan, “Amahan, 
ihatag kanako ang akong bahin sa yuta.” Busa gibahinbahin 
niya ang iyang kabtangan sa ilang taliwala.

Paghuman, ang istorya nagtug-an kanato kon asa miadto kining 
batan-ong anak: sa layong nasud. Importante nga imong masabtan 
nga ang batan-ong anak mibiya sa balay sa iyang amahan, nagpasabot 
nga iyang gibiyaan ang iyang probisyon, ang iyang proteksyon, ug 
ang mga balaod sa nasud nga gipuy-an sa balay sa iyang amahan. 
Siya miadto sa usa ka halayo nga nasud, usa nga adunay lainlaing 
mga balaod ug lahi lahi nga pamaagi sa kinabuhi. Sigurado ko nga 
kining kinamanghurang anak nga lalaki wala gayud mahibalo kon 
unsa ang iyang ginabuhat. Natagamtaman niya ang benepisyo sa 
pagkahimong usa ka anak samtang nagpuyo siya sa balay sa iyang 
amahan. Ang tanan nga anaa sa iyang amahan magamit niya samtang 
siya didto nagpuyo. Apan sa pipila ka rason, gibati niya nga anaay 
kulang nga usa ka butang, nga siya gilimbongan sa pipila ka mga 
oportunidad nga anaa sa laing dapit.

Kung wala pa nimo kini nasulbad, sa tinuod nga kinabuhi, si 
Jesus nagsulti kanato sa istorya sa katawhan, ang istorya ni Adan. Si 
Adan ang manghod nga anak sa istorya nga mibiya sa balay sa iyang 
Amahan. Si Adan ang mibati nga adunay mas maayong kaugmaon sa 
laing dapit kay sa pagpadayon sa pag-alagad sa Dios, iyang amahan. 
Nahibal-an ko kon unsa ang imong gihunahuna, “Nan, kon si Adan 
mao ang manghud, kinsa ang magulang nga anak sa istorya nga 
nagpabilin?” Akong tubagan kana nga pangutana sa katapusan niini 
nga diskusyon, apan sa pagkakaron lang, hinumdumi nga si Adan 
mao ang kamanghuran nga anak nga mibiya.

Bisa’g anaa na nila ang tanan, si Adan ug Eba nalimbongan sa 
pagtoo nga adunay labaw pa sa laing dapit kay sa pagpabilin sa balay 
sa ilang Amahan. Sa dihang si Adan mirebelde batok sa balay sa 

iyang amahan ug mipili sa pagbiya niini, nailalom siya sa usa ka bag-
ong gobyerno, usa ka bag-ong gingharian nga adunay bag-ong mga 
balaod sa pagpadagan. Ang Bibliya nagtawag niini nga gingharian 
sa kangitngit, nga gimandoan ni Satanas. Sigurado ako nga si 
Adan nakurat sa kakabos ug pagkawalay paglaum niining bag-ong 
gingharian. Sa sinugdan, ang tanan ingon nga daw maayo. Hangtud 
nga ang iyang kuwarta nahurot, kini usa lamang diay ka dako nga 
pagsaulog!

Apan sa dihang nakaamgo siya nga nasayop siya, ulahi na ang 
tanan. Unya, uban sa iyang kabilin nga nausik, iyang nakaplagan 
ang iyang kaugalingon nga nahisalaag. Ang iyang hunahuna, nga 
kaniadto puno sa panan-awon, unya mitutok na lang sa adlaw-adlaw 
nga buluhaton aron magpabiling buhi. Wala nay umaabot nga ugma. 
Kanunay na lang ang karon ug ang karon walay mga saad.

Sa wala magdugay human niadto, iyang giandam ang 
iyang kabtangan, miadto sa usa ka layong nasod ug didto 
nag-usik-usik sa iyang bahandi sa kahilayan.

Ang manghud nga anak karon nakakaplag sa iyang kaugalingon 
sa usa ka gingharian nga hingpit ug sobra nga pagkabangkarute, usa 
ka gingharian nga anaa sa usa ka walay katapusan nga kahimtang 
sa grabe nga kagutom. Ang anak naningkamot nga masabtan ang 
iyang nakita nga mga tawo nga nangamatay sa kagutom. Gikan sa 
usa ka panimalay nga abundansya, ang iyang hunahuna naglisud 
sa pagpamalandong sa iyang nakita. Pero ang kasakit sa kagutom 
sa iyang tiyan nagpahinumdom kaniya nga ang iyang nakita 
tinuod. Para lang mabuhi, gipugos niya ang iyang kaugalingon sa 
pagpakilimos sa kadalanan. Niini nga gingharian sa kangitngit, 
ang yuta nagapamunga lamang ug mga tunok ug mga sampinit, 
ug aron makapamunga kini, malisod nga paghago ug pagpatulo 
ug singot ang kinahanglan nga panlimbasogan. Anaa sa dako nga 

panginahanglanon, ang anak nagpakiluoy nga adunay motabang 
kaniya. Apan ang tanan anaa sa parehas nga sitwasyon. Walay usa 
nga mohatag kaniya ug daghan tungod kay silang tanan nakasinati 
sa samang grabeng kagutom nga iyang nasinati.

Usa ka takna nga nagpahuna sa kahimtang ang nahitabo 
dinhi alang sa batan-ong anak nga lalaki, usa ka pag-usab niana 
nga nakaapekto kanimo ug kanako ug sa tibuok katawhan. Sa 
unang higayon sa tibuok niyang kinabuhi, ang manghod nga anak 
nagpakiluoy nga suholan siya isip sulugoon, usa ka sinuholan, 
nagabuhat ug malisod nga trabaho. Kini usa ka bug-os nga pagtuis 
sa iyang tinuod nga pagkatawo ug kon kinsa gayod siya. Dili na siya 
anak sa usa ka maayong inila nga tawo sa dungog ug bahandi, siya 
ang tagalimpyu, o ang matador, o ang ahente sa yuta, o ang tagadala 
og sulat, ug ang listahan mahimong magpadayon. Nailhan na siya 
karon sa iyang ginabuhat ug dili sa kon kinsa siya! Siya nawad-an sa 
iyang pagkatawo! Aron masabtan pa nato ang kalisod sa pagkawala 
sa iyang pagkatawo, si Jesus miingon nga siya nahimong desperado 
kaayo nga siya mitrabaho sa pagpakaon mga baboy. Ang mga baboy 
giisip nga mahugaw sa mga Judio, ug si Jesus misulti sa panon sa 
katawhan nga kining batan-ong anak nga lalaki karon nahimong 
desperado kaayo nga siya nawad-an na sa panan-awon sa bisan 
unsang katuyoan sa iyang kinabuhi. Nagkinabuhi na siya karon sa 
kaulaw ug kaulawan. Ang pagkahari-anon nga iyang natagamtam 
kaniadto usa na ka layo nga istorya sa iyang kinabuhi.

Human niya magasto ang tanan, dihay grabeng 
kagutom niadtong tibuok yuta, ug misugod siya sa pagbati 
sa kakulangon. Busa nagpasuhol siya sa iyang kaugalingon 
sa usa ka lungsoranon niadtong yutaa, nga nagpadala 
kaniya ngadto sa iyang umahan aron magpakaon sa mga 
baboy. Gusto kaayo niya nga pun-on ang iyang tiyan sa mga 

panit sa gulay nga maoy gikaon sa mga baboy, apan walay  
mihatag kaniya.

Nanghinaut ko nga imong nakita ang pagkaparehas tali sa 
istorya ug sa katawhan karong adlawa. Sa dihang magkita ang duha 
ka lalaki, unsay ilang isulti? “Unsa may panginabuhian nimo?” o 
“Diin ka nagtrabaho?” o “Unsay imong ginabuhat?” Kon mangutana 
ka sa usa ka tawo kon kinsa sila, kasagaran sila mosulti kanimo unsa 
ilang ginabuhat. Ngano man? Tungod kay sa sistema sa tinunglo nga 
yuta, nawala kanato ang atong mga pagkatawo, ug kita naningkamot 
sa pagpangita niini.

Ginakopya nato ang bisan kinsa nga makadani sa atong atensyon 
ug daw adunay importansya.Kining tanan naggikan sa desisyon ni 
Adan sa pagbiya sa balay sa iyang Amahan. Sa atong panghunahuna 
nga igo-igo lang mabuhi, nawad-an na kita’g panan-awon kon kinsa 
gayod kita. Apan dasigon ko ikaw, kining batan-ong anak sa atong 
istorya wala nagpabilin sa hawla sa baboy; ug sa atong pagsubay 
sa istorya, nanghinaut ko nga mahibaw-an nimo nga dili nimo 
kinahanglan nga magpabilin didto.

Ang Bibliya nag-ingon nga usa ka adlaw kining batan-ong anak 
nakaamgo ug nahinumdom sa balay sa iyang amahan diin bisan ang 
mga sulugoon adunay sobra pa sa makaon nila. Akong mahanduraw 
sa iyang kahimtang nga sa grabeng kagutom nakahinumdom siya sa 
tanang nindot nga mga pagkaon nga iyang natagamtaman kaniadto. 
Ang akong uyoan nga si Harold usa ka radio navigator sa usa ka B-17 
sa panahon sa Ikaduhang Gubat sa Kalibutan. Gikan siya sa uma nga 
komunidad ug gikan sa pamilyang mag-uuma. Kada Domingo, ang 
iyang mama magpakaon ug usa ka dako nga pagpakaon sa giprito 
nga manok, gilata nga patatas, giluto sa balay nga pan, mga beans, ug 
daghan pang lamiang utanon. Siyempre, didto kanunay naay hinimo 
sa balay nga pie o cake alang sa panghimagas. Kahibalo ko mismo 

kung unsa kaanindot niadto nga mga pagkaon kay ang iyang inahan 
maoy akong lola.

Ang eroplano sa akong uyoan gipusil sa Alemanya sa panahon 
sa gubat, ug siya migahin ug daghang mga bulan sa usa ka kampo sa 
bilanggoan sa Alemanya. Halos walay pagkaon didto. Usa ka adlaw, 
gipangutana nako akong uyoan kon giunsa niya aron mabuhi niadtong 
mga adlawa, ug ingon siya nga ang tanan nga iyang gihunahuna mao 
ang pagbalik sa balay sa piniritong manok ug gilata nga patatas sa 
iyang inahan. Sigurado ako nga kini nga manghod nga anak adunay 
susama nga kasinatian ug nakaamgo kon unsay nawala kaniya. Apan 
wala na siyay katungod sa ilang katigayunan, kay nakadawat na siya 
sa tanan nga bahin sa iyang amahan kaniya. Busa siya naghunahuna 
sa usa ka plano. Mopauli siya ug magpakiluoy sa iyang amahan 
nga suholan siya ingon nga sulugoon. Sa iyang hunahuna, ang 
pagtrabaho isip usa ka sinuholan, usa ka binayran, mao lamang ang 
iyang kapilian.

Sa dihang nakaamgo siya, miingon siya, “Pila sa akong 
amahan ang sinuholan nga mga sulugoon adunay sobra nga 
pagkaon, ug ania ako gigutom padulong sa  kamatayon! Ako 
molakaw ug mobalik ngadto sa akong amahan ug moingon 
kaniya: Amahan, nakasala ako batok sa langit ug batok 
kanimo. Ako dili na takos nga tawgon nga imong anak; 
himoa ako nga usa sa imong sinuholan nga mga sulugoon.” 
Busa siya mibangon ug miadto sa iyang amahan.

Busa siya mipauli uban sa iyang plano sa paghangyo sa iyang 
amahan alang sa usa ka higayon sa labing menos sa pagtrabaho 
baylo sa usa ka dapit sa katulogan ug pagkaon para makakaon. 
Apan ang Bibliya nag-asoy ug talagsaong sangpotanan niini nga 
sugilanon. Sa dihang siya duol na sa iyang balay, ang iyang amahan 
nakakita kaniya sa layo pa siya ug midagan ngadto sa pakigkita 

kaniya uban sa usa ka hugot nga gakos. Gikan niini nga punto, ang 
istorya kinahanglan matawag nga istorya sa gugma sa Amahan 
kay gigakos siya sa maong amahan bisa’g natabunan siyag hugaw 
sa baboy. Sa pagbuhat sa ingon, nahibaluan sa mga gatan-aw kang 
Jesus nga mga Judyo nga ang paggakos  sa amahan makapahimo 
kaniya nga hugaw sa espiritual . Apan kini nga amahan kabubut-on 
niyang mahimong mahugaw alang sa ngalan sa iyang anak. Dayon 
iyang gipakuha ang iyang labing maayong kupo ug gibutang kini sa 
iyang anak sa pagtabon sa iyang kahugaw. Gikuha niya ang singsing 
nga silyo nga nagrepresentar sa iyang kaugalingong awtoridad ug 
gibalik kini sa tudlo sa iyang anak. Gihatagan niya siya ug sandalyas 
gipasul-ob, nga nagpasabot nga siya adunay access sa tibuok yuta. 
Apan  ang kataposang butang nga gihatag sa iyang amahan kaniya 
maoy hinungdan nga nakapasuko  pag-ayo sa kinamagulangang 
anak. Gipatawag sa amahan ang pinatambok nga nating baka aron 
ihawon ug ipakaon alang sa pagbalik sa anak. Ang manghud nga 
anak, bisa’g dili angayan, gibalik ang posisyon ug mga benepisyo sa 
pagka anak, sa dayag ug gawasnon gipasidunggan ingon nga usa ka 
anak, ug hingpit nga gipahiuli sa iyang kanhi nga posisyon ingon nga 
anak nga lalaki sa balay.

Okay, unsa may kalabotan niining tanan sa doble nga bahin? 
Tanan. Si Jesus migamit ug usa ka sugilanon uban sa manghud nga 
anak nga milakaw ug mibalik tungod kay ang Iyang tigpaminaw, 
ang kultura sa mga Judio, makasabut unsa ang gipasabot sa istorya 
ug unsa ang akong isulti kanimo karon. Sa kultura sa mga Judio, 
ang kamagulangang anak nga lalaki awtomatikong makadawat ug 
dobleng bahin.

Kon imong mahinumduman, wala mobiya ang magulang 
nga lalaki, apan ang manghod nga anak nga mibiya ug mibalik. 
Mahinumduman usab nimo nga sa iyang pagbiya, gidala niya ang 
iyang legal nga bahin sa yuta uban kaniya. Siya karon wala nay 

dugang nga pag-angkon sa yuta o bisan unsa niini. Apan sa dihang 
ang manghud nga anak nga lalaki mibalik ug giuli sa amahan ang 
iyang katungod isip anak ug, ilabina, gihatagan siya sa pinatambok 
nga nating baka aron sa pagsaulog sa iyang pagbalik, ang magulang 
nga anak nasuko. Sa hunahuna sa magulang nga anak, kana nga 
nating baka iyaha ingon bahin sa iyang bahin sa yuta.

Busa ania ang punto. Bisag nakuha na sa manghod ang iyang 
bahin sa yuta, gibalik siya isip anak ug karon nakatagamtam sa 
ikaduhang bahin. Kini nagpasabot nga siya adunay doble nga bahin 
sa yuta. Gikan sa panan-aw sa magulang, kini dili makiangayon, ug sa 
kasuko, siya nagsulti sa iyang amahan sa ingon. Siya nag-angkon nga 
siya matinuod-anon sa paghago alang kaniya sa tanan niining mga 
tuig ug nga kining manghod walay nahimo gawas sa pagpakaulaw sa 
pamilya. Nganong mokuha man siya ug doble nga bahin?

Patas ba kini? Gikan sa panglantaw sa sistema sa tinunglo nga 
yuta sa malisud nga paghago ug pagpatulo ug singot, kitang tanan 
moingon nga dili. Kita modapig gayud sa magulang nga anak nga 
matinud-anong naghago ug makahimo sa usa ka pag-angkon sa  
walay hustisya binasi sa kon unsay iyang nabuhat alang sa iyang 
Amahan.

Apan unsay basehanan nato sa paghukom kon unsa ang 
makiangayon? Dili ba ang amahan maoy mohukom ug modesisyon 
kon kinsay gusto niyang pakitaan sa iyang pabor? Ang pagbansay 
sa sistema sa tinunglo nga yuta nga naa unta kanatong tanan 
nagpasabot niana kon ang amahan mohatag sa manghud nga anak 
og laing bahin sa yuta, ang magulang nga anak nga lalaki makabaton 
og mas gamay. Apan dili ingon niini ang kahimtang. Ang amahan 
adunahan kaayo nga bisan ang mga sulugoon adunay labaw pa sa igo. 
Unsa pa kaha ka labaw sa mga anak nga lalake.

Dili gusto ni Satanas nga mahibal-an nimo kon unsa kadako ang 
atong Dios o kon kinsa gayod ka. Siya nagpadayon sa pagpamakak 

mahitungod sa atong Amahan gikan pa sa sinugdanan. Ang mga 
polisiya sa insyurans nag-angkon nga kon adunay mga katalagman 
usa kini ka akto sa Dios. Ang relihiyosong mga organisasyon nag-
angkon nga ang Dios nalipay sa usa ka saad sa pagpakakabus. Ang 
mga tawo nag-ingon nga ang Dios nagbuhat ug daotang mga butang 
sa maayong mga tawo. Gusto ni Satanas nga butahan ka kung 
kinsa ka ug unsa kadako ang imong Amahan nga dili kaayo ikaw 
makaamgo ug mobalik ngadto Kaniya sa tibuok mong kasingkasing. 
Makapaniguro ko nimo nga kon mobalik ka ngadto Kaniya, imong 
makaplagan ang samang pagdawat nga mitimbaya niining manghod 
nga anak sa istorya.

“Kinsa ang magulang nga anak?” moingon ka. Atong tan-awon 
kon mahimo nimo kining masabtan. 

Sa laing bahin, ang kinamagulangan nga anak anaa 
didto sa uma. Pag abot niya duol sa balay, nakadungog siya’g 
musika ug pagsayaw. Busa gitawag niya ang usa sa mga 
sulugoon ug nangutana kaniya unsa ang nahitabo. “Imong 
igsuon miabot na,” mitubag siya, “ug gipa-ihaw sa imong 
amahan ang pinatambok nga nati nga baka tungod kay 
nahibalik siya nga luwas ug maayo.”

Nasuko ang magulang nga lalaki ug nagdumili sa 
pagsulod. Busa ang iyang amahan migula ug nagpakilooy 
kaniya. Apan iyang gitubag ang iyahang amahan, “Tan-
awa! Sa tanan nga mga tuig nagpaulipon ako kanimo ug 
wala gayod misupak sa imong mga sugo. Pero wala mo ako 
gihatagan bisan usa ka bata nga kanding para maka saulog 
ko sa akong mga amigo. Apan sa dihang kining imong anak 
nga nagwaldas sa imong kabtangan uban sa mga binayran 
nga mga babaye mipauli, ihawon mo ang pinatambok nga 
nating baka alang kaniya!” “Anak ko,” ang amahan miingon, 

“ikaw kanunay uban kanako, ug tanan nga anaa kanako 
imoha. Apan kinahanglan kitang magsaulog ug maglipay, 
kay kining imong igsoon namatay ug nabuhi pag-usab; kay 
nawala siya ug nakaplagan.”

Ang magulang nga anak miingon nga sulod niining tanang 
katuigan siya nagpaulipon sa iyang amahan, apan sa tanang panahon, 

bisan kausa wala siya gihatagan sa iyang 
amahan ug usa ka nating kanding sa 
pagsaulog uban sa iyang mga higala. 
Akong ipasabot kon unsa ang iyang 
giingon. “Amahan, dili ka patas!” Apan 
matikdi ang gisulti sa amahan isip balos. 

“Kanunay ka uban kanako, ug ANG TANAN ANAA KANAKU 
imoha.” 

Kadali lang!!!!
Karon, nahibal-an na ba nimo kon kinsa ang kamagulangang 

anak nga lalaki? Ang magulang nga anak nagkapuliki kaayo sa 
pagpaulipon sa iyang amahan nga adunay sayop nga pagsabot sa 
pagkamatarong sa kaugalingon aron matagamtaman gayod ang 
kaayo sa iyang amahan. Ang tanan nga anaa sa iyang amahan iya 
man pod diay sukad pa kaniadto.

Husto ka, ang magulang nga anak nagrepresentar sa balaod 
sa unang pakigsaad. Ang unang anak nga lalaki dili gayud 
makapahimulos sa mga kaayohan sa balay sa iyang amahan tungod 
kay siya nagkapuliki pag-ayo sa pagtrabaho alang sa pagtugot sa 
iyang amahan. Bisan tuod nga ang magulang nga anak adunay 
katungod sa doble nga bahin, ang manghud ra nga anak  ang  
nakapahimulos niini.

Ikaw ang manghod nga anak!
Ikaw adunay doble nga bahin. Ikaw ang anak nga gidawat dili 

Si Satanas dili gusto 
nga makabalo ka  
kon unsa gayod ka 
gamhanan ang atong 
Ginoo o kon kinsa ka.

tungod sa imong gibuhat apan basi sa kon kinsa ka diha kang Cristo—
usa ka anak nga lalaki o anak nga babaye sa Dios, magpahimulos sa 
usa ka kabilin nga dili nimo kinahanglan nga trabahoan apan dawata 
nga walay bayad gikan sa imong Amahan.

KAPITULO 9

L a b aw  pa  s a  I g o  l a n g !

Akong masabtan nga posible kang magduhaduha sa ulohan niini 
nga kapitulo, apan kini mao ang imong padulngan, labaw pa sa igo 
lang. Dili tungod kay gipakita ko kanimo ang pinakabag-o, pinakainit 
nga pamaagi sa pagpangita og salapi kondili tungod kay isip anak 
sa Dios legal ang imong katungod sa 
pagtagamtam sa kaayo ug sa kauswagan 
sa balay sa imong Amahan. Ang konsepto 
sa doble nga bahin, nga adunay labaw 
pa sa igo, murag daw imposible nga 
mahanduraw karon kon itandi sa kon 
diin nimo makita ang imong kaugalingon 
niining higayona sa imong kinabuhi. 
Apan diha nimo kinahanglang sugdan ang 
imong panaw padulong sa kagawasan—
sa imong panghunahuna. Gawas kon ang 
imong mga hunahuna mouyon sa Pulong 
sa Dios, dili ka makatagamtam sa Iyang 
mga kaayohan. Busa ihangad ang imong 
mga mata gikan sa imong nakita sa imong 
palibot ug ibutang kini sa kon unsa ang giingon sa Dios nga imo sa 
Iyang Gingharian. Hunonga ang pakiglalis sa gisulti sa Dios tungod 

ANG KONSEPTO SA 
DOBLE NGA BAHIN, 
ANG NAGHINGAPIN 
NGA PAGHINABO, 
DAW IMPOSIBLE NGA 
HUNAHUNAON KARON 
KOMPARA KON ASA 
KA KARON SA IMONG 
KINABUHI. APAN DIHA 
KA MAGSUGOD SA 
IMONG PANAW SA 
KAGAWASAN—SA 
IMONG HUNAHUNA.

kay wala nimo kini makita sa imong kinabuhi. Hinunoa, sugdi ang 
pakiglantugi sa imong mga kahimtang sa Pulong sa Dios, sa pagtoo 
nga sila kinahanglan nga mosubay sa tanan nga giingon sa Dios nga 
imo. Usa lang ko ka lalaki nga sama nimo nga nituman lang sa akong 
gisulti nga buhaton nimo. Tuohi ang giingon sa Dios! Ang Pulong 
sa Dios dili mapakyas ug kini magdala ug kausaban sa bisan unsang 
kahimtang. Pananglitan, ania ang usa ka email nga akong nadawat 
gikan sa usa ka tigpaminaw nga nagduhaduha, nadungog niya ang 
tanan, o nadungog ba kaha niya?

“Akong paningkamutan nga ibutang ang 22 ka tuig nga 
pakigbisog sa pipila ka tudling  kutob sa mahimo. Ako og ang akong 
bana nagdako sa Cristohanong mga pamilya ug nagsimba kanunay. 
Apil gani mi sa mga kabatan-onan, Sunday school, og uban pa. Sa 
dihang naminyo mi, pinaka-unang tuig namo sa pinansiyal nga 
bahin maayo . . . mga kapin 22 ka tuig nga milabay. Sukad niadto, 
ang “ang bahin sa kwarta” mao ang kanunay nga tinubdan sa kasakit 
ug pakigbisog, ug ang akong pagtuo kanunay nagduhaduha tungod 
kay wala ako makasabut ngano nga ang giingon sa Kasulatan nga 
mahitabo wala nahitabo. Kon ang Pulong sa Dios walay katapusan ug 
dili madunot ug Siya mao sa gihapon kagahapon, karon, ug hangtud 
sa kahangturan, unsay gihatag? Basin siya usa lang ka martir, usa ka 
bakakon, o usa ka buang!

“Abanti ta sa Enero 28, 2013 . . . Giingnan nako ang akong bana, 
‘Kon dili mopakita ang Dios molakaw ko.’  . . . Gikapoy na ko sa 
simbahan ug sa Dios. Sa dihang mibiya ko sa balay aron sa paghimo’g 
pipila ka buluhaton, ang akong bana sa kataposan mituman sa awhag 
sa Balaang Espiritu ug mitawag sa among minahal nga higala sa 
pakig-estorya. Paghuman niya, niingon siya nga anaa siyay ipabuhat 
nga ipapaminaw kang—Gary Keesee. Gipaambit niya ang iyang 
pagpamatuod sa nahitabo ngadto kaniya. Busa, sa akong pag-abot sa 
balay gisultihan ako sa akong bana sa gisulti sa among higala ug nga 

siya moadto sa sunod nga adlaw sa pagkuha niini.
“Wala ko kabalo kon unsay nahitabo (tungod kay igo na ang akong 

nadunggan gikan sa mga pastor ug mga magtutudlo mahitungod 
sa tanang “espirituhanon nga mga butang”), apan gitawgan naku 
akong higala, ug nangutana kon bakanti ba siya nianang gabhiona. 
Sa taliwala sa usa ka baga nga nieve sa kagabhion, nakaabot ako sa 
iyang balay. Samtang nagmaniho ko, ako misulti sa Dios, ‘Unta mao 
na kini!’

“Pagkasunod nga adlaw, nagsugod kami sa pagpaminaw, ug 
kaming duha nadakop kaayo niini. Nagsugod ang tanan nga 
adunay kahulugan. Tanan nga mga bersikulo: pagtoo, pagkupot 
pag-ayo sa imong pagpamulong. Ang tanan nga mga piraso sa 
puzzle  nabutang ra gayud sa kon asa sila dapat. Nakabati ba kami 
mahitungod sa Gingharian balik-balik sa pipila na ka tuig, PERO 
walay nagpakabana sa pagtudlo sa PROSESO ... unsaon pag-abot sa 
‘MAO NA!’ Nahimo nimo.

“Busa diha-diha dayon, among gihimo  ang among nakat-onan  
. . . kami nanginahanglan ug kwarta para sa among pangbayad sa 
utang. Huwebes kadto, ug ang akong bana nakahuman sa pipila ka 
gagmay nga mga trabaho sa balay sa akong mga ginikanan . . . sila 
nagsige og pangutana nako kon pila ang ilang ihatag sa akong bana 
(nakabalo sila nga naglisud kami). Giingnan nako sila, ‘Anaa ra na 
ninyo.’ Dili kadtp paigo aron mabayran ang utang sa balay... APAN 
Huwebes pa lang to nga Adlaw.

“Biyernes, nag-iskedyul kami og usa ka takda sa pakigkita sa 
higala nga nagpahulam kanamo sa mga CD. Adunay usa ka dako 
nga bagyo sa nieve, apan kaming duha sa akong bana ug ako gusto 
nga makighisgot kaniya mahitungod sa Gingharian ug giunsa  
kini paglihok.

“Sa wala pa kami mobiya, gusto siyang mag-ampo, ug siya 
mihatag kanamo ug tseke . . . ang Ginoo misilsil sa iyang kasingkasing 

sa pagpugas sa among kinabuhi. Nga bug-os nga nakapasurpresa 
kanamo. Dayon among giablihan ang tseke ... LABAW PA SA IGO 
nga pambayad sa utang ug uban pang gagmay nga mga bayronon!

“Giingnan nako ang akong bana nga mao kini ang akong 
gikinahanglan! Gikuhaan nako og litrato ang cheke aron sa 
pagpahinumdom kanako sa Iyang pagkamatinud-anon. Apan, wala 
malipay ang kaaway sa iyang nakita ug diha-diha dayon (ug ingnan 
ta ka, sa kalit lang!!!!) misulay sa pagkawat sa among binhi. Kami 
nakahukom nga kini ang kamatuoran, ug kami dili mosulti ug bisan 
unsa nga makaguba sa among kaugmaon. Wala siya (ang kaaway) 
miundang . . . among gipalig-on ang among mga tiil ug gipataas 
ang among taming.” (Karon sa dili pa ko magpadayon, kinahanglan 
masabtan nimo nga ako usa ka gahig ulo nga Italyano nga nabusog 
sa ‘kauswagan nga mga pagtulon-an’ nga akong mga nadungog . . . ug 
ang akong bana nahibalo niini. Ang tinuod nga milagro mao nga ako 
hingpit mikapot ug migunit niini . . . usahay ang akong bana motan-
aw kanako ug matingala kon unsa ang nahitabo!

“Among gibuhian ang among pagtuo ug nagpugas aron 
makadawat ug kontrata ang among kompanya sa pagtukod naidtong 
Marso 2013 alang sa usa ka diha-diha nga kontrata sa $150,000 aron 
mabayran ang mga overdue nga bayronon, buhis, ug uban pa para sa 
Abril 5, 2013, kami nakadawat ug duha ka kontrata nga nagkantidad 
ug $450,000 sa USA KA ADLAW!!!!! Kini mao human lamang 
sa duha ka bulan sukad misugod sa pagpadapat sa Gingharian nga  
mga prinsipyo.

“Among gipaapil ang among mga anak ug ilang nakita ang ‘mao 
na.’ Karon, naghimo sila sa ilang kaugalingon nga lista ug nagpugas 
gikan sa ilang mga alkansiya para sa liso sa ilang gusto. Kami adunay 
mga bersikulo sa matag kwarto, ug ang among lima ka tuig nga anak 
moadto kanila ug mopahayag, ‘Ako nagtuo nga ako nakadawat niini.’ 
“Kami mapasalamaton kaayo nga kami karon adunay dugang nga 

salapi nga ikahatag ug kami mas duol na sa adlaw nga mahuman ang 
among  utang ug makahimo sa pagkompleto sa among gimbuhaton!

“Salamat, Pastor Gary, sa paggahin ug panahon sa pagtubag sa 
mga email nga akong napadala kanimo. Kami nakasabut nga ang 
imong oras limitado, ug ang kamatuoran nga imong gigahinan kami 
og oras sa pagbuhat niini nagpakita kon unsa ka dako ang gusto 
nimong ipaambit kining talagsaong mensahe sa dakong Gingharian 
sa Dios.”

Nakadawat ko’g mga email nga sama niining adlawa karon. 
Ang mga tawo nga sama kanimo ug kanako nakadiskubre sa 
kamatuoran mahitungod sa kon kinsa sila diha kang Cristo, pagkat-
on kon sa unsang paagi ang Ang Gingharian sa Dios naglihok, ug 
makapahimulos sa mga benepisyo. Busa giunsa namo nadiskobrehan 
ni Drenda ang prinsipyo sa doble nga bahin? Ako kining isulti 
kanimo niini nga kapitulo ug imong makita nga ang among mga 
istorya Makapadasig.

Sa dihang si Drenda ug ako nagsugod sa pagkat-on sa mga 
balaod ug mga prinsipyo gikan sa  Gingharian sa Dios, ang among 
mga kinabuhi adunay radikal nga pagbag-o, ingon sa akong gisulti 
kanimo sa unang bahin niini nga basahon, gikan sa kulang kulang 
nga panginabuhian, pag-atubang sa mga atake sa kalisang, mga 
antidepressant nga tambal, ug hilabihan nga pagkawalay paglaum 
sa usa ka kinabuhi sa katuyoan ug probisyon. Nakita namo ang 
mga butang nga nahitabo balik-balik ug kana maoy nakapahunong 
kanamo aron moingon, “Nakita ba nimo kana? Wow!” Kasagaran 
among makita ang Gingharian sa Dios naglihok sama sa giingon 
sa Bibliya, ug mangutana kami’g mga pangutana sama sa, “Giunsa 
o nganong nahitabo kana?” o “Unsang prinsipyo ang nakonekta 
namo?” Maskin natagamtaman namo ang  labaw pa sa igo, wala 
gayud namo makita ang doble nga bahin nga sama ka tin-aw sa mga 
estorya nga  ipakita ko kanimo. Natagamtaman  na namo ang doble 

nga bahin, apan, wala gayud namo nahibal-an kon unsa ang among 
itawag sa among nakita nga doble nga bahin hangtud nga ang Dios 
nagpadayon sa pagdugang sa among pagsabut bahin niini. Sa dili pa 
nako ipasabut kon giunsa mi pagtabang sa Dios nga masabtan ang 
doble nga bahin sa mas labaw nga paagi, gusto nakong repasohon 
pag-usab ang atong yawe nga Kasulatan sa usa ka minuto. (Ang 
mga pulong sa braket mao ang akong mga sulat, wala kini sa aktwal  
nga Kasulatan.)

Busa, adunay nahabilin nga usa ka Adlaw nga 
Igpapahulay alang sa katawhan sa Dios. Kay bisan si kinsa 
nga mosulod sa kapahulayan [pagtuo] sa Dios mopahulay 
usab gikan sa iyang kaugalingong pagtrabaho [ang sistema 
sa tinunglo nga yuta sa malisod nga paghago, pagpasingot, ug 
para lang mabuhi] sama sa gibuhat sa Dios gikan sa iyang 
pagpahulay [tungod kay Siya nahuman na].

— Hebreohanon 4:9-10

Karon nahibal-an na nimo nga kini nga Adlaw sa Igpapahulay 
usa ka saad sa matag usa sa mga Bag-ong Tugon nga magtutuo ni 
Cristo ug kini dili lamang usa ka Daang Tugon nga butang. Kamo 
usab karon nahibalo nga ang Adlaw sa Igpapahulay dili mahimo 
kon walay labaw pa sa igo, o ingon sa atong nakita sa Exodos 16, ang 
doble nga bahin. Palihug ayaw kalibog paglakaw sa doble nga bahin 
sa panabot nga ikaw sa matag kaso adunay usa ka dako nga kwarta 
sa kamot kon gihangyo ka sa Dios nga molihok sa usa ka proyekto.

Adunay mga higayon sa akong kinabuhi nga gisultihan ako ni 
Jesus sa paglihok sa usa ka proyekto sa diha nga ako walay bisan usa 
nga salapi sa bangko. Akong naamgohan sa ulahi nga ang Dios wala 
gayod gikulbaan bahin sa kwarta ug nahibalo kon asa kini gikan. 
Apan wala niya kini tugoti nga ipadayag, basin ang kaaway mosulay 
sa pagkawat niini sa wala pa kini gikinahanglan. Pahimangnoan ko 

ikaw, paghimo lang ug usa ka desisyon nga magpadayon sa usa ka 
sitwasyon ingon niana kon sigurado ka nga nakadungog ka gikan sa 
Balaang Espiritu sa pagbuhat sa ingon. Sa makausa pa, gawas kon si 
Jesus mismo ang mosulti kanimo sa paglihok sa usa ka proyekto kon 
wala pa ang mga pondo, ayaw pagpadayon niini. Paghulat hangtod 
moabot ang tayming sa Dios ug ang tagana nga magamit.

Sa kinatibuk-an, kita isip mga magtutuo gitawag nga 
magkinabuhi gikan sa pinansyal nga pag-awas sa atong kinabuhi. 
Dili kita mga kabus apan makahimo sa pagkamanggihatagon sa 
matag higayon sama sa atong Amahan. Gihisgotan lang nako kana 
tungod kay nakadawat ko ug daghang mga email diin ang mga tawo 
namuhat ug napakyas ang tayming sa Dios. Paminaw, dili tungod 
lang kay adunay gipakita ang Dios kanimo nagpasabot nga panahon 
na nga paglihok niini. Daghang mga higayon, gipakita Niya kanimo 
ang mga butang aron maghatag kanimo ug direksyon ug panahon 
sa pagpangandam. Sa akong kasinatian,ang tayming sama ka 
importante ang pagpaminaw sa direksyon  sa unang higayon.

Sa dihang gisugdan ni Jesus ang Iyang ministeryo sa Iyang 
lungsod nga natawhan, pagkahuman Siya gibautismohan sa suba sa 
Jordan ni Juan Bautista ug human sa 40 ka  adlaw ug gabii didto sa 
kamingawan, Siya misulod sa Iyang lokal nga sinagoga ug gipunit 
ang linukot nga basahon ni Isaias ug gipakli ngadto sa ika saysintay 
uno nga kapitulo ug gibasa. Atong makita kini nga panghitabo nga 
gisulat sa Lucas 4:18–21.

Ang Espiritu sa Ginoo ania kanako, tungod kay siya 
nagdihog kanako sa pagwali sa maayong balita sa mga kabus. 
Iya akong gipadala aron sa pagmantala sa kagawasan alang 
sa mga binilanggo ug pag-ayo sa panan-aw sa mga buta, 
paghatag kagawasan sa mga binilango, aron sa pagmantala 
sa tuig sa pabor sa Dios.

Unya iyang gilukot ang linukot nga basahon, ug giuli 
kini sa tig-alagad ug milingkod. Ang mga mata sa tanan diha 
sa sinagoga mitutok kaniya, ug siya misugod sa pag-ingon 
ngadto kanila, “Karong adlawa kini nga kasulatan natuman 
sa inyong pandungog.”

Siyempre, sila nasuko Kaniya tungod sa pagpasabot nga Siya mao 
ang usa nga gitumong niini. Apan tagda pag-ayo kon diin mihunong 
si Jesus pagbasa. Ang mga bersikulo gikan usa hangtod sa duha sa 
Isaias 61 sa tinuod lang nag-ingon,

Gipadala niya ako aron sa pag-ayo sa mga nasakit nga 
kasingkasing, sa pagmantala ug kagawasan alang sa mga 
binihag ug kagawasan gikan sa kangitngit alang sa mga 
binilanggo, sa pagmantala sa tuig sa kalooy sa Ginoo ug sa 
adlaw sa pagpanimalos sa atong Dios.

Matikdi nga mihunong si Jesus sa tunga-tunga sa usa ka linya. 
Wala niya gibasa, “ug ang adlaw sa pagpanimalos sa atong Dios.” 
Ngano? Tungod kay gusto Niya mohunong sa unang bahin sa maong 
sentensiya, “ang tuig sa pabor s Ginoo.” Unsa ang tuig sa pabor sa 
Ginoo? Ang Tuig sa Kalipay (Jubileo)! Ang buot ideklara ni Jesus nga 
ang tanan anino sa Adlaw nga Igpapahulay, ang Tuig sa Igpapahulay, 
ug ang Tuig sa Jubileo nga gipakita kanato karon natuman na ug 
karon ania tungod kay Siya mianhi. Ang tibuok kapitulo sa Isaias 61 
nagsulti kanato unsa ang gibuhat ni Jesus alang kanato. Mahitungod 
sa doble nga bahin, tan-awa ang mga bersikulo ika pito hangtod sa 
ika siyam.

‘Imbes nga maulawan kamo, madoble pa hinuon ang 
panalangin nga inyong madawat gikan sa inyong yuta, 
ug malipay gayod kamo sa inyong madawat. Ang inyong 
kalipay magapadayon hangtod sa hangtod. “Kay ako, ang 

Ginoo , mahigugmaon sa hustisya. Gikapungtan ko ang 
pagpangawat ug ang uban pang kadaotan. Tungod sa 
akong pagkamatinumanon, hatagan kog ganti ang akong 
katawhan, ug maghimo akog walay kataposan nga kasabotan 
uban kanila. Ang ilang mga kaliwat mahimong inila sa 
mga kanasoran. Ang tanang makakita kanila moila nga sila 
katawhan nga akong gipanalanginan.” ‘

— Isaias 61:7-9

Nakasabut gayud ako nga adunay kaulaw tungod sa makapaluya 
nga pinansyal nga mga isyu. Daghang mga higayon nga akong 
nakaplagan ang akong kaugalingon nga gipakaulawan ug ginahadlok 
sa among pinansyal nga kahimtang. Nakahinumdom ako og usa ka 
higayon diin gitigom ko ang mga 20 sa among mga higala sa usa ka 
panihapon sa usa ka lokal nga restawran. Wala ko makahinumdom 
sa espesyal nga okasyon nga among gisaulog, apan ako misguot nga 
maoy mobayad sa maong kalihokan. Nakahinumdom ko nga gi-
nerbiyos kaayo ako atol sa pagpangaon kay wala gayod koy kuwarta 
sa pagdala sa maong pagpangaon. Ang kwarta nga akong gilauman 
nga moabot gika sa usa ka negosyo nga akong gitrabaho nalangan. 
Ang bugtong credit card nga akong nabatonan wala gikansela, apan 
kini nilapas na sa limitasyon niini ug dili ko sigurado kon magamit 
pa kini sa usa pa ka higayon o dili na. Mao gayod ang nahitabo, sa 
katapusan sa pagpangaon ang kard gibalibaran. Kinahanglan kong 
mapainubsanong mangutana, uban sa dako nga pagpaubos, usa sa 
akong mga bisita nga mobayad sa kalihokan.

Ay, daghan kaayo ko’g mga istorya nga ingon niana, apan dili ko 
sigurado kon anaa kay igo nga mga tisyu sa duol aron paminawon 
kini nga makasusubo nga sitwasyon. Apan dalaygon ang Dios, 
pinaagi ni Jesus, ang tanan nga makakita kanato kinahanglan nga 
moila nga kita mga katawhan nga gipanalanginan sa Ginoo!

Ang doble nga bahin imoha, si Jesus mao ang imong Adlaw sa 
Igpapahulay, ug Siya mao imong doble nga bahin! Kon nakabasa ka 
sa bisan unsa sa akong nangaging mga libro, ikaw mahibalo nga ang 
Ginoo mitudlo kanako og daghan mahitungod sa Gingharian pinaagi 
sa pagpangayam sa mga usa. Sa pagkatinuod, ang pagpangayam sa 

mga usa mao ang sakyanan nga una 
nga gigamit sa Dios aron makuha 
ang akong atensyon sa Gingharian. 
Nagapangayam ako ug usa sa pipila 
na ka tuig nga walay kalampusan. 
Bisa’g nagbutang ko ug oras ug 
salapi sa akong mga paningkamot, 
natapos ko nga walay kalampusan ug 
walay karne sa usa. Sa pagkatinood 
lang, wala pa gayud ako nakapusil. 
Kini nga partikular nga tuig sama 
sa naghunahuna ako mahitungod 

sa umaabot nga panahon sa pagpangayam ug usa, ang Dios misulti 
kanako ug miingon, “Nganong dili man ko nimo tugotan nga 
tabangan ka sa imong pagpangayam niining tuiga?!” Siyempre, wala 
koy ideya kon unsay gipasabot niana, apan gisultihan ko Niya kuhaa 
ang tseke ug isulat, “Para sa akong 1987 nga usa” niini sa memo 
seksyon, uban sa usa ka kantidad nga salapi, ug dayon ipadala kini 
sa usa ka ministeryo diin Siya nagsugo kanako sa pagpadala niini. 
Iya pud kong giingnan nga kami daw ni Drenda ang mopandong sa 
among mga kamot niana nga tseke ug giangkon ang Marcos 11:24 
samtang kami nag-ampo ibabaw niini.

Ang Marcos 11:24 nag-ingon,

Busa sultihan ko kamo, bisan unsa ang inyong pangayoon 
sa pag-ampo, tuohin nga ikaw nakadawat niini, ug kini 

WALA NAGPASAPOT NGA 
MOLIHOK NA DAYON KA 
KAY ADUNAY GIPAKITA 
ANG DIOS. DAGHANG 
PANAHON, IYANG IPAKITA 
KANIMO ANG USA KA 
BUTANG ARON TAGAAN 
KO UG DIREKSYON 
OG PANAHON SA 
PAGPANGANDAM.

maimo.

Sa paghimo sa usa ka taas nga istorya nga mubo, miadto ko sa 
usa ka hingpit nga dili pamilyar nga bahin nga propriyedad nianang 
tuiga ug akong nakuha ang akong usa sa mga 40 ka minuto. Gisunod 
namo ni Drenda kini nga mga lakang sa miaging 30 ka tuig, kanunay 
ako nag-ani sa akong mga usa sa 30 ngadto sa 40 ka minuto matag 
tuig sukad niadto. Sa paglabay sa mga tuig, nakita nako ang Dios 
nga nagbuhat ug kahibulongan kaayo nga mga butang samtang 
nangayam, ug nakakat-on ako og pipila ka mga leksyon mahitungod 
sa mga balaod sa Gingharian pinaagi usab sa pagpangayam. (Kanang 
tanan nga unang mga istorya gisulat sa akong libro nga Faith Hunt.)

Mas gusto nako nga mangayam gamit ang pana sa panahon sa 
tingtagak sa mga dahon kaysa mangayam sa bugnaw nga panahon 
nga gamit ang pusil dinhi sa Ohio. Ang limitasyon sa gidaghanon 
sa mga usa nga maani kay medyo daghan diri sa Ohio, ug sa bisan 
unsang ihatag nga  tuig, ang limitasyon mao ang unom ka usa kada 
tuig. Wala pa ko makaani ug ingon niana kadaghan nga mga usa 
nga akong gipakaon sa akong pamilya. Ang akong freezer kasagaran 
medyo puno na sa duha o tulo ka usa sa usa ka tuig. Aron imong 
masabtan kon unsa ang akong isulti kanimo, kinahanglan nimo 
mahibal-an nga samtang nangayam ko sa matag tuig wala pa 
ako makapusil og duha ka lagsaw gikan sa parehas nga kahoy sa 
samang buntag o gabii nga pagpangayam. Ay oo diay, kon dili ka 
mangangayam, oo, mangayam kami pinaagi sa pagpana gikan sa 
punoan sa kahoy. Kasagaran, kon makapatay ko og usa, mobiya ko 
sa kakahoyan ug mobalik sa laing adlaw ug mopwesto sa lain. Apan 
gusto sa Ginoo nga tudloan ko og mga butang niining partikular nga 
pagpangayam sa kagabhion.

Usa kadto sa usa sa hingpit nga mga adlaw sa pagpangayam sa 
tingtagak sa mga dahon, usa ka gamay nga panganod nga nagsalipod 

ug usa ka hinay nga pag-ulan nga nagbasa sa yuta matag karon ug 
unya. Dominggo kadto sa gabii, medyo gikapoy ko sa pagpahigayon 
ug daghang mga serbisyo sa simbahan nianang buntaga, ug 
naghinahinam na ako nga makaadto sa kakahoyan. Si Drenda 
migawas aron mamalit og pipila ka mga butang, ug siya ug ako 
nagkasinabot nga kini maayo nga gabii aron ibutang ang pipila ka 
karne sa usa sa freezer. Samtang gisuot nako ang akong camouflage 
ug gitipok ang akong mga butang miadto siya sa sakyanan. Niadto 
ko sa gawas sa dihang gipaandar niya ang awto aron makagawas. 
Sa iyang pagpaandar sa sakyanan, iyang gipaubos ang bintana ug 
miingon kanako, “Ang doble nga bahin.” Wala ko kabalo nganong 
nakaingon siya niana, bisan pa sa ulahi siya miingon nga nakadungog 
siya sa Ginoo nga misulti niana ngadto kaniya nianang higayuna ug 
mibati nga gigiyahan sa pagsulti kanako niana.

Kami nakapugas ug tulo ka usa nianang tuiga, ug kini ang unang 
adlaw sa pagpangayam alang nianang panahona. Gihatagan nako 
siya og usa ka pinakalit nga halok ug giingnan siya nga ako miuyon, 
ug migawas ko paingon sa among kakahoyan. Nangayam ko sa 
akong kaugalingon nga yuta, mao nga pamilyar kaayo ko kon asa ko 
padulong. Sa akong pagsaka sa akong punoan sa kahoy, ako mihimo 
og agulo nga tawag para sa usa sa ikapila ka higayon. Sulod sa 15 
nga minuto, usa ka dako nga 8 ka puntos nga miabot nga nagdagan, 
nakakuha ako og usa ka 40-yarda nga pagpusil, ug natumba ang 
lalaki nga usa. Nindot kadto! Nanaog ko ug nilakaw padulong sa 
lalaki nga usa, apan nahinumdom ko sa giingon ni Drenda, ang 
doble nga bahin, mao nga gibiyaan nako ang lalaki nga lagsaw kon 
diin siya natumba ug nilakaw balik sa akong kahoy ug mikatkat og 
balik sa baroganan.

Naghunahuna ko sa tanan nga komosyon nga akong nahimo sa 
dihang mikanaog ko, paglakaw-lakaw, ug dayon paglakaw balik sa 
baroganan ug pagsaka, pasagdan na lang ang tanang baho nga akong 

nasabwag sa palibot, nga sa natural adunay gamay nga tsansa nga 
adunay laing mapatay sa pipila nga nahabiling minuto sa legal nga 
kahayag sa pagpamusil. Apan sulod sa 15 ka minuto nga anaa sa 
kahoy, usa ka lagsaw ang milakaw diretso sa ilawom sa akong kahoy, 
ug ako siyang napusil ug natumba kini. Wow, duha ka pagpusil ug 
duha ka lagsaw nga sunodsunod gikan sa parehas nga kahoy. Wala 
pa ko nakahimo niana kaniadto. Nakuha niadto ang akong atensyon 
ug nasayud ko nga mao kadto ang doble nga bahin nga gisulti ni 
Drenda.

Sa mosunod nga lima ka tuig, anaa koy samang kasinatian. 
Sa matag higayon nga ako mogawas sa pagpangayam pinaagi sa  
pagpana, makakuha ako karon ug duha ka usa gikan sa samang 
kahoy minutos lang ang ligas. Nahibalo  ko nga dili kini normal, ug 
nagsugod ako sa paghunahuna sa doble nga bahin, nakaamgo ako 
nga sa makausa pa ang Dios nagtudlo kanako og usa pa ka leksyon 
mahitungod sa Iyang Gingharian.

Kanunay kong ganahan og mga pusil ug, siyempre, ganahan kong 
mangayam. Aduna  akoy kaugalingong koleksiyon sa mga pusil nga 
akong gigamit sa pagpangayam, ug ako malipayon sa mga pusil nga 
akong gipanag-iya. Kami ni Drenda adunay 24 ka ektarya nga yuta 
nga adunay mga 10 ka ektarya nga kakahoyan ug laing 6 ka ektarya 
nga kalamakan. Sa bisan unsa nga gihatag sa panahon  sa tinglagas, 
ang lamakan mahimong uga o puno sa tubig, depende sa kon ka basa 
kini panahon sa ting-init.

Niining partikular nga tuig, kami adunay medyo basa nga 
panahon sa ting-init, mao nga ang kalamakan puno sa tubig 
samtang ang tinglagas nga panahon sa mga itik miabut. Aduna 
kanunay mga itik nga mosulod sa lamakan bisan unsang tuiga nga 
adunay tubig, apan ako wala kaayo magtagad kanila. Apan karong 
tuiga adunay dagko nga mga panon nga mosulod sa lamakan nga 
ang tubig taas kaayo, ug ako dili maka-dili. Bisan tuod wala ako 

magsugod sa pagpangayam kanila kaniadto, naghunahuna ko nga 
moadto sa lamakan ug mosulay sa pagpangayam og itik. Aw, nindot 
ang pagpangayam. Adunay mga itik bisan asa, ug kami adunay pipila 
ka mga panihapon nga itik nianang tuiga.

Samtang nangayam ug mga itik nianang tuiga, akong nakaplagan 
nga daghang mga higayon nga ang mga itik dili makab-ot sa bala sa 
shotgun. Gigamit nako ang akong pang adlaw-adlaw, pang bisan 
unsa nga gamit nga shotgun nga kasagaran nakong gigamit sa mga 
koneho ug mga langgam nga tag-as og ikog, apan ingon nga ang mga 
itik makalupad nga dili makab-ot sa bala sa shotgun, nakahinumdom 
ko sa usa ka bag-ong klase nga shotgun nga gidisenyo alang lang 
sa pagpangayam ug itik. Nindot ang kolor niini ug makahimo sa 
pagbutang og mga bala nga mas dagko ug bulitas sa sulod, nga 
nagtugot sa mas layo nga igo. Mao nga akong gitinguha nga susihon 
kini.

Hinuon, nahitabo nga anaa ako sa usa ka lokal nga sporting 
goods nga tindahan usa ka bulan pagkahuman natapos ang panahon 
sa mga itik sa dihang nakit-an nako ang usa ka hugpong sa mga 
pusil nga gimarkahan nga waterfowl gun. Sa makadyot, ako kining 
gitan-aw, apan anaa kini sa $2,000 ang presyo ug ang kamatuoran 
nga dili nako kinahanglan ang pusil alang sa laing 10 ka bulan usa 
pa maablihan na usab ang panahon sa mga itik, nakahukom ko nga 
maghulat sa pagpalit. Apan sa walay paghunahuna, misulti ko og 
kusog, “Ginoo, angkunon ko na.” Wala kaayo ko maghunahuna 
bahin niini sa akong pagbiya sa tindahan, apan pipila ka mga semana 
ang milabay namulong ako sa usa ka korporasyon sa pagbaligya nga 
miting, dili panagtigom sa simbahan, usa ka miting sa pagbaligya 
sa korporasyon. Sa katapusan sa akong presentasyon, ang CEO 
nagpasalamat kanako sa pagsulti ug miingon, “Gusto namong 
magpasalamat sa imong pagpamulong karong gabhiona nga adunay 
regalo.” Nakurat ko sa iyang pagdala sa eksaktong shotgun nga 

akong gitan-aw sa sporting goods store  nga pipila ka semana lang 
ang niagi. Ang akong mga pulong, “Ginoo, angkunon ko na,” ug 
sa kamatuoran nanghatag pod ako ug mga pusil kaniadto nakadala 
niana nga ani.

Sa unang libro niini nga serye, Ang Imong Pinansya nga Kausaban: 
ang Gahum sa Pakigsaad, naghisgot ko bahin sa prinsipyo nga maoy 
hinungdan sa pagpagawas sa maong pusil. Gitawag nako kini nga 
prinsepyo sa galab, ug kini makita sa Marcos 4:26–29. Ako nagdasig 
kanimo sa pagkuha ug kopya sa maong libro kon wala ka pa makabasa 
niini. Ang pag-abot sa pusil kankao siguradong nakapahingangha, 
apan dili pa kini ang tinuod nga storya nga gusto nakong tutokan. 
Apan nag-aghat kini sa istorya nga gusto nakong isulti kanimo.

Human miabot ang pusil, ug akong naamgohan kon giunsa 
nako pagbutang kana nga ani ngadto sa paglihok, nakahunahuna ko 
sa makadiyot nga usa ka adlaw mahitungod sa bisan unsa nga lain 
nga mga pusil nga akong gihunahuna nga gusto nakong mapanag-
iya. Tuod man, nakapugas na ko’g pila dosena ka nga pusil, mao 
nga naghunahuna ko nga mag-eksperimento sa mga balaod sa 
Gingharian. Ang bugtong pusil nga wala pa sa akong koleksyon 
mao ang over and under nga shotgun. Nindot kini nga mga shotgun, 
ug kasagaran dili barato. Busa miingon ko, “Ginoo, gusto ko nga 
makabaton ug usa niadtong nindot nga over and under shotgun!”

Mga usa ka bulan ang nilabay, nakadawat ko’g tawag gikan sa 
usa ka kauban sa ministeryo. ug miingon siya nga gusto niya kong 
palitan og shotgun, usa ka over and under. Nalipay ko ug miingon 
siya nga ipadala niya kini kanako. Tuod man, paglabay sa pipila ka 
adlaw nakadawat ko’g duha ka nindot nga over and under shotgun, 
nindot kaayo! Matikdi nga nakadawat ko’g duha ka shotgun. 
“Wow,” nakahunahuna ko. Gitawagan nako ang akong partner ug 
gipasalamatan siya sa matahum nga shotgun nga iyang gipadala. Sa 
pipila ka adlaw nagpadala pa siya ug duha. Sa dihang nanawag ko sa 

pagpasalamat kaniya pag-usab, siya miingon, “Nalipay kaayo ko nga 
ikaw pa gayud ang mitawag kanako sa personal aron pasalamatan 
ako, gusto ko nga ipadala kanimo ang duha pa.” Nalipay kaayo ko sa 
mga gasa, apan nagsugod ko sa pagkakita ug usa ka sumbanan dinhi. 
Duha ka shotgun matag higayon? Mora’g doble nga bahin.

Mga duha ka bulan ang milabay, nagtudlo ko sa usa ka simbahan 
sa buntag—ug dayon magtudlo ko sa samang siyudad sa laing 
simbahan niana nga gabii. Human sa serbisyo sa buntag, usa ka 
lalaki ang miduol kanako ug miingon, “Ako kang padalhan ug usa ka 
matahum nga Browning semiautomatic shotgun nga anaa kanako.” 
Sa makausa pa, nalipay ko. Katingad-an, sa serbisyo sa gabii sa sa 
laing simbahan, usa ka tawo ang miduol ug miingon, “Nagdala 
kog bag-ong rifle nga anaa pa kana sa kahon nga gusto nakong 

ihatag kanimo.” Nindot kaayo nga anaay 
teleskopyo nga Marlin 30/30, usa ka pusil 
nga kanunay nakong ginadayeg apan wala 
gayud nakapanag-iya. Sa makausa pa, 
nasurprisa ko pero ginatan-aw naku—ang 
doble nga bahin.

Usab, pipila lang ka semana human 
niadto, ang samang butang nahitabo—
duha ka mga shotgun gihatag kanako 
sa samang adlaw. Hinuon, ang ako lang 

masulti mao nga ako usa ka tawo nga gipanalanginan sa daghang 
mga shotgun, sigurado na. Apan sama sa matag istorya nga akong 
ginasulti, kanunay kong mangutana, “Giunsa kadto pagkahitaboa?” 
Syempre, gisultihan na nako kamo nga nakapugas ako ug daghang 
mga pusil kaniadto apan wala gayud moingon, “Kuhaon ko kanang 
usa, Ginoo,” hangtod nakaingon na ako. Sa makausa pa, mao kini 
ang galab nga prinsipyo nga kinahanglan nimong masayran. Apan 
lapas na sa prinsipyo sa galab, akong nakonekta ang doble nga bahin 

AKONG GITINGUHA 
ANG HARI UG ANG 
IYANG GINGHARIAN, 
APAN NAKAPLAGAN 
KO SA GINGHARIAN 
ANG NAGHINGAPIN 
NGA PAGHINABO, ANG 
DOBLE NGA BAHIN.

sa lahi kaayo ug klaro nga paagi ug gusto nako karon mahibal-an 
kon giunsa nako pagbuhat kana. Nagtuo ko nga gipakita sa Ginoo 
kanako nga daghan kaayo kanato ang wala nakasapon niining 
importante kaayo nga aspeto sa pag-ani gikan sa Gingharian, ug 
mogahin ako ug panahon sa sunod nga kapitulo sa paghisgot niana 
nga topiko. Apan usa nako buhaton kana, tugoti ako sa pagsaysay 
kon unsa pay nahitabo niadtong tuiga.

Human nako madawat ang mga shotgun, mao kini ang 
nahitabo—ug kini usa sa labing katingad-an nga mga istorya nga 
nahitabo bahin sa pagtan-aw sa doble nga bahin nga nagpakita sa 
usa ka tin-aw, klaro, walay pangutana, kini usa ka panag-ingnan 
sa doble nga bahin. Kini nga istorya may kalabotan sa akong mga 
sakyanan, ilabi na sa akong Cadillac Escalade nga perlas nga puti 
nga gihatag kanako nga akong gihisgutan pipila ka mga kapitulo 
ang milabay. Sama sa akong giingon niini nga libro, si Drenda ug ako 
dili gayod hilig ug mga awto. Kasagaran ginamaneho lang namu kini 
hangtod sa mohunong na sila sa pagdagan o dili na nindot tan-awon.

Ug usab, niini nga istorya, kinahanglan nakong hisgutan nga si 
Drenda og ako nanghatag sa pipila ka mga sakyanan kaniadto pa 
ug wala gayud nagbungat sa usa ka tin-aw nga panginahanglan sa 
among pagtuo kon unsa ang among gituohan nga anihon gikan sa 
maong paghatag. Pero kon makahinumdom ka sa maong istorya, sa 
among pagmaneho niadtong giabangan nga Escalade atol sa among 
komperensya ug miingon, “Ganahan ta niini; naghunahuna kita nga 
kinahanglan nga moangkon ug usa niini,” wala gyud mi magdahom 
nga anaay motawag ug mag-ingon nga gusto nila nga mopalit ug usa 
niini aron ihatag sa amo. Apan, siyempre, mao kana ang nahitabo. Ug, 
siyempre, wala namo gisulti kang bisan kinsa nga gusto namo ug usa 
niini. Mao nga sa gisulti ko kanimo sa sayo pa, ang perlas nga puti, 
mubo nga bersyon nga Escalade mitungha ug kini kahibulongan. 
Gigahan kaayo ko niino.

Apan adunay usa pa ka labi ka talagsaon nga panig-ingnan sa 
kana nga istorya nga nahitabo karon lang jud miaging summer. 
Gimaneho na namo kini nga Escalade mga usa ka tuig na ug tunga 
sa panahon sa miaging ting-init nga niabot, ug usa ka adlaw akong 
namatikdan nga nagsiga ang suga sa check engine. “Dili dako nga 
problema kini,” sa akong hunahuna, apan gusto ko nga ipasusi 
kini, mao nga gipatan-aw nako sa usa ka tigbaligya. Miingon sila 
dili gyud kini isyu. Ang sensor nakapik-up ug gamay nga lana sa 
tambutso, apan dili kini makahimo og problema. Ang makina 
molungtad kutob sa akong gusto nga magmaneho niini. Nangutana 
ko kanila ngano nga makapik-up man kini og lana. Ang akong 
escalade adunay custom market exhaust system gibutang sa ibabaw 
niini, ug sila naghunahuna nga kana mahimo usa ka rason ngano nga 
kini nagpakita. Usab, sila miingon nga ang makina mismo maayo ug 
makadahum ko nga ang makina molungtad ug dugay.

Usa ka adlaw, sa usa ka kaswal nga panag-istoryahanay sa lalaki 
nga naghatag kanako sa sakyanan, akong gihisgutan ang sensor light 
nga isyu nga akong nasinati. Ingon siya, “Oo, nakita nako kana nga 
nahitabo sa ubang mga salakyanan sa GMC.” “Sa sa pagkatinuod,” 
siya miingon, “kini komon kaayo sa mga karaan.” Mipadayon siya 
sa pag-ingon nga kini dili makaapekto sa sakyanan sa bisan unsa 
nga paagi ug nga ako kinahanglan nga makahimo sa pagmaneho 
sa sakyanan sa sunod nga 10 pa ka tuig o mas dugay pa nga walay 
problema.

Nasayod siya nga anaa mi balay ni Drenda sa Florida nga akong 
bag-o lang gipalit. Naglingkod ko didto nga nakurat samtang siya 
miingon, “Ingon ani na lang, imong imaneho kining usa ngadto sa 
Florida ug gamiton kini didto, ug palitan ko ikaw og lain pa nga 
imong manehuon diri sa Ohio.” Oo, anaa na koy duha karon ka perlas 
nga puti ang kolor, mubo nga bersyon sa  Escalades nga perpekto sa 
tanang paagi, gawas sa sensor light nga mosiga panalagsa sa una nga 

sakyanan. Silang duha perpekto sa tanang paagi! Sa makausa pa, usa 
kini sa mga, “Nakita mo kana?” nga mga gutlo. Kinahanglang kusi-
on namo ni Drenda ang among kaugalingon pagmaneho sa mga 
nindot nga mga sakyanan. Wala namo bayri ang bisan hain niana 
nga sakyanan. Apan sa kini nga kaso, nahibal-an namo nga kini ang 
doble nga bahin.

Wala ko isulti kanimo kini nga mga istorya aron ipanghambog sa 
bisan unsang paagi, apan higala, ako gipanalanginan! Natagamtaman  
ko ang doble nga bahin, nga sa imo karon nahibal-an, adunay labaw 
pa sa igo. Anaa koy kaha de yero sa pusil nga puno sa mga pusil, 
nga labaw pa sa igo. Aduna koy duha ka parehas nga Escalades nga 
wala nako gibayran. Sa akong hunahuna mouyon ka nga kini labaw 
pa sa igo! Wala ako mag-awhag kaninyo sa pagpangita sa materyal 
nga mga butang, dili na mao. Ang mga butang kanako dili kaayo 
importanti, ug wala ako magsimba sa mga butang o magsunod 
niini. Gigukod nako ang Hari ug ang Iyang Gingharian, apan sa 
Gingharian mas daghan ang akong nakaplagan nga labaw pa kay sa 
igo lang, ang doble nga bahin!

Kadali lang, wala pa ako mahuman sa pagpamatuod sa kaayo sa 
Ginoo ug sa doble nga bahin.

Gusto sa akong asawa ang usa ka balay sa baybayon sa miaging 
20 ka tuig. Ay mali, tugoti ako nga isulti kana sa lahi nga pamaagi. 
Tinguha na niya kini sa walay kataposan! Ganahan kaayo siya og 
dagat! Bisan pa niana, siya nagtan-aw sa yuta sa kadagatan sulod 
sa daghang katuigan. Kaniadto sa diha nga adunay usa ka dako 
nga pagbaligya sa usa ka balay nga iyang gusto, ang among mga 
kwarta nakabutang na sa mga proyekto sa ministeryo ug maghulat 
kami. Apan, nining tuiga nag-ampo ako sa ilalom nga luna sa balay 
samtang nagsakay ko sa akong stationary bike. Sa kalit lang, ang 
Ginoo misilsil kanako sa kusog kaayo nga paagi, “Sultihi si Drenda 
nga moadto sa Florida, sa maong lungsod nga iyang gitinguha nga 

didto makabaton ug balay, ug sultihi siya nga paliton ang iyang balay 
sa dagat karong semanaha.” Wow, karong semanaha? Adunay kusog 
nga pagkadinalian sa akong espiritu sa pagkadungog nako niini. 
Busa niingon ko kang Drenda unsa ang gisulti sa Ginoo kanako, 
ug among gikontak ang usa ka higala namu nga nagpuyo niini nga 
syudad para tan-awon kon gusto niya nga magmaneho para  kang 
Drenda sulod sa pipila ka adlaw aron tan-awon ang mga balay. 
Miingon siya nga ganahan siya.

Mao nga nag-online si Drenda ug naghimo’g usa ka lista sa mga 
25 ka balay nga gusto niyang tan-awon. Pag-abot didto, gipakunhod 
ni Drenda ang iyang listahan gikan sa 25 ka balay ngadto sa 5 nga 
posibling ug kon adunay usa nga giingon niya nga iyang nagustohan. 
Niining puntoha, giadtoan naku siya ug miapil kaniya ug gipakita 
niya kanako ang 5 ka balay ug ang usa nga iyang gihigugma. Among 
gipakunhod ang 5 ngadto sa 2—anaay usa nga iyang nagustohan 
ug usa ka laing balay nga nindot kaayo pero dili ingon ka nindot 
ingon sa iyang nagustohan. Moangkon ko sa dihang nakita nako 
ang balay nga iyang nagustohan nga nakabalo ko nga kini para kang 
Drenda, ug pagkahuman naghimo kami og usa ka tanyag para niini. 
Gidawat sa tag-iya ang among gitanyag nga kantidad ug anaa nami 
sa kontrata sa pagsira sa among bag-ong balay.

Paglabay sa pipila ka semana, sa dihang anaa na mi sa balay sa 
Ohio nga nagpahulay, si Drenda nakurat ug miingon, “Akong balay 
kana!” “Nasayod ko,” miingon ko, “Kini mao ang imong balay.” 
Gisultihan ako sa Dios nga palitan ko ikaw sa imong balay didto sa 
kadagatan niadtong semanahona nga gidala ko ikaw ngadto sa dagat.

“Dili,” siya miingon, “Wala ka makasabot; mao kana ang akong 
balay.” Siya mipadayon sa pagpatin-aw nga siya nangita og mga 
balay sa pipila ka mga tuig sa maong dapit, ug usa ka adlaw nakakita 
siya’g hulagway sa balay nga among paliton sa usa ka ad sa real estate. 
Pagkakita niya niini, giganahan siya niini. Siya nahigugma sa tanan 

mahitungod niini, ang ala Espanyol nga arkitektura sa Mediteranyo, 
ang plano sa salog, ang lokasyon, ang tanan. Nahinumdoman niya 
nga nagbutang siya sa iyang tudlo niana nga hulagway ug miingon, 
“Ginoo, gusto ko niana nga balay!” Apan siya nakabalo nga mahal 
kaayo ang balay ug anaa nay gipadulngan ang among kwarta sa 
ubang mga proyekto, mao nga nagpadayon siya sa pagtan-aw sa mga 
balay nga makaya-kaya lang namo ang presyo niadtong panahona. 
Apan walay laing balay nga nauyunan, ug kami wala gayud niabot sa 
punto nga nagbutang gyud ug kontrata sa usa niini. Wala pa lang mi 
nakabaton og kalinaw mahitungod sa usa ka balay.

Kinahanglan usab nga mahibal-an nimo nga nagpugas kami og 
binhi alang sa usa ka balay sa may baybayon sa dagat niini nga lungsod 
kapin sa duha na ka tuig ang milabay. Ang among gikompisal niana 
nga mga panahuna mao nga anaa mi sa balay sa dagat niani nga 
lungsod, naangkon na namu kini, ug nadawat namo kini sa adlaw 
nga kami nagpugas alang niini. Nakahinumdom ko sa eksakto nga 
lugar ug higayon nga kami naggunit sa mga kamot ug nagkauyon  sa 
ngalan sa balay sa baybayon sa dagat ni Drenda. Apan karon ingon 
nga kami ania na  sa kontrata, kalit nga nakahinumdom si Drenda sa 
hulagway nga iyang nakita duha ka tuig ang milabay ug nakaamgo 
nga kini mao ang balay, ang iyang balay!

Pagkahuman sa pagsusi sa kasaysayan sa maong balay, nahibal-
an namo nga ang tag-iya sa  misulay gayod diay sa pagbaligya niini 
pipila ka tuig ang milabay, apan wala kini nabaligya ug iya kining 
gipatanggal sa listahan sa merkado. Mao tong panahona nga si 
Drenda nakakita sa hulagway sa balay sa listahan sa real estate nga 
nakalista. Pero ang tag-iya nakahukom nga ilista kini pag-usab, ug 
kini nagpatin-aw kon ngano nga akong gibati dali-on nga ipadala si 
Drenda sa may dagat uban ang mga instruksyon, “Magpalit ka ug 
balay karong semanaha.” Kabalo si Drenda nga dili ako ingon ana 
nga klase nga tawo mahitugod sa pagpamalit. Kinahang tama ang 



imong tsempo. Niining higayona, ang akong kwarta wala maapil sa 
ubang mga proyekto ug magamit alang sa balay. Sigurado ko nga 
adunay daghang mga tawo nga nagtan-aw ana nga balay ug kana 
maoy hinungdan sa pagkadinalian. Katingad-an kaayo, ang presyo 
wala mosaka gikan sa presyo nga gilista duha ka tuig ang milabay 
sa una niyang pagkakita niini. Nagtuo ko ang Dios nagkupot niini 
alang kaniya!

Apan ania ang doble nga bahin niini nga panghitabo. Samtang 
ang among balay anaa sa pakigkontrata nga naghulat nga masirado, 
nakadawat mi’g tawag gikan sa inahan ni Drenda. Nakapanag-iya 
sila’g balay sa Canada sa miaging 32 ka tuig. Kami nakaadto na didto 
sa makadaghang higayon sulod sa mga katuigan ug ganahan kaayo mi 
sa maong balay ug sa lokasyon. Ang balay anaa sa usa ka isla sa dagat. 
Sa pagkatinuod, ang kadagatan mga 30 ka piye gikan sa likod nga 
bahin. Ang mga ginikanan ni Drenda nagkatigulang ug nakahukom 
nga dili nila gusto nga mag-atiman ug mogasto sa usa ka balay 

nga layo kaayo. Miadto sila kanamo 
ug nangutana kon kami interesado sa 
pagpalit niini ug ako miingon nga dili. 
Kadto anaay 31 ka oras nga biyahe 
gikan sa Ohio, ug bisa’g ganahan ko sa 
maong dapit, wala ko lang makita nga 
kini usa ka butang nga kanunay nakong 
maadtoan tungod sa oras sa pagbiyahe. 
Busa gilista nila ang balay nga adunay 
ahente sa real estate, apan pagkahuman 

sa duha ka tuig nga anaa sa merkado, walay nagpakita’g seryoso nga 
interes.

Busa karon samtang naghulat kami nga magsirado na ang 
kontrata sa among balay sa may baybayon, nanawag sila ug mipasabut 
nga ilang gisulayan ug ibaligya ang balay nga walay kalampusan ug 

AYAW HUNAHUNAA NGA 
ANG DOBLE NGA BAHIN 
NALIMITA LANG SA 
TAGDUHA NGA BUTANG. 
SA TINUOD LANG, ANG 
DOBLE NGA BAHIN MAO 
ANG PAGBATON SA 
NAGHINGAPIN.

andam nga ipaubos ang presyo kutob sa katunga kon gusto namo 
paliton kini ug tipigan para sa pamilya. Sa dihang gipamalandungan 
ko kini, ang akong mga anak nagdako nga gaadto didto ug kini 
usa ka matahum nga dapit. Busa kami ni Drenda nag-ampo bahin 
niini ug miingon nga kami na lay mokuha ini. Igo ra ang among 
kuwarta aron makapalit. Gawas pa niana, nakapalit mi’g eroplano 
alang sa akong kompanya sa miaging tuig, nga magtugot kanamo 
nga makaadto didto sa 5 ka orasna lang imbes nga 31 ka oras. Mao 
nga ang adto sa isla mas nahimong sayon.

Human namo nakontrata ang duha ka balay, naglingkod ko sa 
akong opisina usa ka adlaw sa dihang kalit lang misantop sa akong 
hunahuna, “Kadali lang, kini ang doble nga bahin!” Ang akong asawa 
nagdamgo sa usa ka balay sa dagat sa daghang katuigan. Karon, sulod 
lang sa duha ka bulan, nakabaton siya’g balay nga anaa sa habagatang 
bahin sa Estados Unidos, nga medyo init didto sa panahon sa 
tingtugnaw apan init pod kaayo sa panahon sa ting-init. Apan ang 
balay sa Canada mao ang perpekto nga temperatura sa ting-init 
apan bugnaw pod kaayo sa tingtugnaw. Kami nakaamgo nga siya 
karon adunay usa ka balay sa dagat alang sa duha ka mga panahon. 
Dili katuohan. Kami siguradong miingon, “Nakita ba nimo kana?” 
sa dihang kadtong pagkahitabo sa pagkontrata sa duha. Sa akong 
hunahuna mouyon ka nga kini nga kon tan-awon ug ang baho niini 
sama sa doble nga bahin! Kahibulongan!

Migamit ko ug pipila ka mga ehemplo kon giunsa pagdala sa 
Dios ang tagduha sa pipila ka mga butang alang kanamo ni Drenda, 
nga sa akong pagtuo gigamit sa Dios aron nga tin-aw natong makita 
ang doble nga bahin sa operasyon. Apan gusto nako nga makasiguro 
nga dili ka maghunahuna nga ang doble nga bahin nalimitahan lang 
sa pagbaton og duha ka butang. Sa tinuod lang, ang doble nga bahin 
mao kini ang pagbaton sa labaw pa sa igo. Gigamit sa Dios kining 
pagkalahi kaayo nga mga pananglitan sa tinagduha sa mga butang 

aron kuhaon ang akong atensyon bahin sa doble nga bahin. Busa 
bisan unsa pa kini, ang pagbaton niini nga madagayaon mao ang 
doble nga bahin. Manghinaut ko nga ikaw nakadakop sa kamatuoran 
sa doble nga bahin ug sa Adlaw sa Igpapahulay. Talagsaon kaayo ang 
kinabuhi kon anaa ka sa Gingharian! Samtang ginasulat ko kini nga 
kapitulo, nagalingkod ako sa among balay sa Canada, nagtan-aw sa 
gawas sa bintana  sa dagat. Adunay mga kanaway (sea gull) ug mga 
itik nga nagadula sa baybayon mga 25 ka yarda lang gikan sa balay. 
Adunay kalinaw, walay malusod nga pagpaningkamot, nabayran na, 
ug usa ka panalangin. Anaa koy sa asaynment, nga magpaambit sa 
maayong balita sa Gingharian sa akong Amahan, anak nga anaa sa 
Iyang balay, usa ka lungsoranon sa Iyang dakong Gingharian, ug ako 
nakatagamtam sa doble nga bahin!

Si Drenda ug ako nakasulat ug daghan kaayong mga istorya kon 
sa unsang paagi ang Gingharian sa Dios ug ang mga balaod nga 
nagdumala niini nakaapekto sa among kinabuhi, ingon man usab 
ang liboan ka mga tawo nga nag-email kanamo sa ilang mga istorya. 
Sa akong gipaambit, mabasa nimo kining tanan sa Bibliya, apan 
makapahinam kaayo nga makita ang Bibliya mahitabo atubangan sa 
atong mga mata.

Usa lang ka dugang nga komento ang gusto nakong idugang 
dinhi. Kini usa ka tinuod nga sugal sa akong kabahin sa pagsulti sa 
mga tawo kon sa unsang paagi gipanalanginan sa Dios si Drenda 
ug ako ug ang panaw nga among gilakaw. Ang mga tawo sa 
makadaghang higayon gidawat nila kini nga daw sayop. Sila usahay 
maghunahuna nga kami garboso o hambog. O sila naghunahuna nga 
among ginakuha ang ilang ikapulo nga salapi o ang ilang mga halad 
ug gigasto kini sa among kaugalingon. Palihog sabta nga wala kamiy 
gikuha ni Drenda nga kwarta gikan sa among sibya sa TV, ug wala 
kami mokuha ug kuwarta gikan sa halin sa among mga kahinguhaan. 
Oo, kami adunay suweldo, siyempre, gikan sa simbahan kon asa 

mi namastor. Apan kami adunay mga negosyo ug kanunay kana, 
ug ang Dios nagpanalangin niini. Gusto lang nako nga masiguro 
nga nahibal-an nimo ang among mga kasingkasing sa pagpaambit 
sa among personal nga mga istorya. Gibati nako nga kinahanglan 
nakong isulti kaninyo kon unsa ang tinuod nga among nakita nga 
mga nahitabo, ug unsa ang gitudlo sa Dios kanamo mahitungod 
niadtong mga panghitabo. Ang mga resulta nga akong ipaambit 
kanimo dili kang Gary ug Drenda Keesee nga mga resulta; dili kami 
ingon ana kamaayo! Dili, unsa ang among nakita ug unsa ang among 
natagamtaman mao ang resulta sa prisensiya sa atong Amahan ug 
sa Iyang Gingharian sa atong kinabuhi. Kami nagpaambit niini nga 
mga istorya kay gusto lang namo nga masabtan nimo kini! Uy, gikan 
mi sa wala, ug ang bugtong rason nga gisulat ko kini nga libro tungod 
ug alang kanimo! Gusto ko nga mahibal-an nimo kon giunsa kini 
sa paglihok aron masabtan nimo ug dawaton ang tanan nga anaa sa 
Dios alang kanimo usab.

Sabta nga gidumtan ko ang kakabus nga adunay gugma. 
Kadtong siyam ka tuig sa pagpanginabuhi sa kanunay nga kapit-os 
ug kahadlok usa ka buhing impiyerno sa yuta, sa literal! Nanghinaut 
ko nga inyong mahinumduman nga ang Adlaw nga Igpapahulay 
inyo ug amo usab! Sa sunod nga kapitulo, tabangan ko ikaw nga 
masabtan kon unsaon nga makakonekta sa Adlaw sa Igpapahulay.

Usa ka dugang nga sulat lang niini nga kapitulo. Sa bag-o pa 
lang kong nahuman sa pagsulat sa ibabaw  nga sentensiya, ang akong 
sekretarya miadto sa akong opisina ug miingon nga adunay usa ka 
kahon niabot para kanako. Natingala ko sa pag-abli niini ug nakakita 
og duha ka nindot kaayo nga shotgun. Wow, makapadasig kana! 
Daw ang Dios miingon ug “Amen” sa bag-o lang nakong gisulti.

Human maimprenta kini nga libro ug nakadawat ako sa unang 
pagdeliver sa mga libro nga gibutang sa usa ka trak, naghinam-hinam 
ko sa pagtudlo niini nga mga baruganan sa unang higayon sa among 

komperensya sa Atlanta Revolution. Naghinam-hinam usab ako nga 
makabaton sa akong bag-ong libro uban kanako aron mapaabot sa 
mga tawo. Samtang nangandam na ko padulong sa ballroom para 
mamulong, gitawag ako sa akong sekretarya ug miingon nga adunay 
usa ka tawag sa telepono alang kanako gikan sa tao nga naghatag 
kanako sa unang hugpong sa mga pusil, ug siya miingon nga siya 
kinahanglan nga makigsulti kanako diha-diha dayon. Busa gitawagan 
ko siya kadali. Grabe iyang kahinam samtang gipasabot niya nga 
siya bag-o lang nakaadto sa opisina sa UPS ug gipadala kanako ang 
duha pa ka pusil! Gawas pa niana, gipadad-an usab niya og pusil 
si Drenda, ug tungod kay nakaila siya niini nga dili  gapangayam, 
siya nagpadala kaniya ug $1,500 nga tinag -usa-ka-gatos ka dolyar 
nga papel. Nakurat kaayo ko. Gibati nako nga ang Dios na usab 
ang nagpamatuod sa akong gibuhat ug, sa usa ka paagi, nagsulti 
kanako nga magpadayon.Kinahanglang mahibaloan sa mga tawo 
kining butanga—ang Dios gusto nga mahibal-an nimo kini! Unya, 
pag-abot nako sa balay, naghinam-hinam ko nga ablihan ang kahon. 
Nadawat namo ni Drenda ang labing nindot nga pagkapareha sa 
Browning over and under nga shotgun nga akong nakita sukad. Ang 
duha puro bag-o. Anaa pud koy Browning gold semiautomatic 20 
gauge ug unya, siyempre, si Drenda adunay iyang $1,500. Ang doble 
nga bahin!

Tingali nahibulong ka kon nganong daghang mga pusil. Aw, 
daghang na gayod ko’g nindot kaayong mga shotgun, dili baratohon, 
ug ako nangutana sa samang pangutana. Ang Dios nagpahibalo 
kanako nga Siya nagpadala ug daghang mahal kaayo ug nindot nga 
mga shotgun para makita nako kon unsa kadako ang Iyahang mga 
kapanguhaan, nga ang Iyang tagana labaw pa sa akong gilauman ug 
dili kay igo lang mabuhi.  Akong nakuha! Akong nakita!

A n g  M i s t e ryo  s a  D o b l e 
n g a  B a h i n

Nahisgotan na nako karon kon unsa ang Adlaw sa Igpapahulay ug 
kon ngano kani mahitabo pinaagi sa doble nga bahin. Ang pangutana 
nga dapat anaa sa imong hunahuna karon mao kini, “Unsaon nako 
pag-konekta sa doble nga bahin?” Hinuon, nalipay ko nga nangutana 
ka! Aron makaplagan ang tubag niana nga pangutana, mobalik kita 
sa istorya diin gipakaon ni Jesus ang 5,000 ka tawo pinaagi sa lima 
ka pan ug duha ka isda.

Niana nga oras hapon na kato nga bahin sa adlaw, busa 
nidool  ang iyang mga tinun-an kaniya. “Kini usa ka hilit 
nga dapit,” sila miingon, “ug  gabii na kaayo. Palakta ang 
mga tawo aron makaadto sila sa palibot kabanikanhan ug 
mga balangay ug mamalit alang sa ilang kaugalingon nga 
makaon.” 

Apan mitubag siya, “Hatagi silag makaon nila.” Miingon 
sila ngadto kaniya, “Kana mokabat ug walo ka bulan sa suhol 
sa usa ka tawo! Molakaw ba kami og mogasto ug ing-ana 
kadaghana sa pan ug ihatag kini kanila aron ipakaon?”

“Pila ka buok ang inyong pan?” nangutana siya. “Lakaw 

ug tan-awa.” Pagkahibalo nila, miingon sila, “Lima—ug 
duha ka isda.” Unya gisugo sila ni Jesus sa pagpalingkod sa 
tanang mga tawo nga magka-grupo sa berde nga sagbot. Busa 
nanglingkod sila sa grupo sa ginatos ug singkwenta. Gikuha 
ang lima ka pan ug ang duha ka isda ug mitan-aw sa langit, 
nagpasalamat siya ug gipikaspikas niya ang mga pan. Unya 
mihatag siya kanila ngadto sa iyang mga tinun-an aron 
ibutang sa atubangan sa katawhan. Gibahin usab niya ang 
duha ka isda sa taliwala nilang tanan. Nangaon silang tanan 
ug nangabusog, ug ang ang mga tinun-an namunit ug dose 
ka bukag nga puno sa mga tipik sa pan ug

isda. Ang gidaghanon sa mga tawo nga nangaon lima ka 
libo.

— Marcos 6:35-44

Naghisgot na kita niini nga istorya, apan adunay pipila nga dako 
kaayo nga mga timailhan dinhi bahin sa doble nga bahin. Sa istorya, 
sa supernatural nga paagi gipadaghan ni Jesus ang pan ug isda, ug 

nangaon ang tanan hangtod nga 
natagbaw sila. Sa akong banabana 
anaay mga 20,000 ka tawo, nga 
naglakip sa mga babaye ug mga 
bata; ug sa kadaghang mga tawo 
nga gipakaon gikan sa lima lang ka 
tinapay ug duha ka isda hangtud 
nga ang nangabusog ang tanan usa 
ka butang ang Dios ray makahimo. 
Ug tungod niini, makasaulog kita 
sa Gingharian ug giunsa niini 
paglihok. Apan dili kini larawan sa 
adunay mga tawo nga gipakaon, ug 

Adunay mas maayo 
pa nga paagi aron 
mabuhi kay sa igo lang 
matagbaw. Dili ka 
makatukod pinaagi sa 
usa ka panghunahuna 
nga tagbaw na. Ang 
panan-awon limitado 
sa tawong natagbaw 
nga ang karon ray 
gihunahuna.

kon ikaw mohunong ra diha, dili nimo masapnan ang doble nga 
bahin. Magpalalom pa kita gamay.

Nangaon silang tanan ug nangabusog, ug gipunit sa mga 
tinun-an ang dose ka mga bukag nga puno sa mga salin sa 
pan ug isda. Ang numero sa mga lalaki nga nakakaon kay 
lima ka libo.

Busa unsa ang gisulti sa teksto kanato? Nga human matagbaw 
ang tanan, 12 ka bukag nga puno sa salin sa pan ug mga isda ang 
natigom. Ang kahulugan sa doble nga bahin mao nga adunay labaw 
pa sa igo. Igo na ang pagkabusog, apan ang nahibiling 12 ka bukag 
human mabusog ang mga tawo mao ang doble nga bahin, labaw pa 
sa igo. Palihug tugoti nga kana nga kalainan magpabilin kadali sa  
imong panimuot sa makadiyot. Gusto ko nga makakuha ka og usa ka 
klaro nga hulagaway sa natagbaw kontra sa doble nga bahin sa imong 
hunahuna. Wala koy igo nga panahon dinhi aron masusi pag-ayo 
kon giunsa pagdala ni Jesus ang gahom sa Gingharian ngadto nga 
sitwasyon aron matuman ang unang bahin niini nga estorya—5,000 
ka lalaki ang natagbaw. Apan makit-an nimo ang tibuok nga katin-
awan sa unang libro niini nga serye, nga gitawag og Imong Pinansyal 
nga Kausaban: Ang Gahum sa Pakigsaad.

Hinuon, gusto kong ipunting ang doble nga bahin, ang pag-
awas, ug kongiunsa kini nahitabo niini nga istorya. Oo, talagsaon 
kini nga istorya—20,000 ka tawo ang natagbaw, grabe! Apan adunay 
labaw pa sa Gingharian kay sa basta matagbaw lang, bisan tuod 
kinahanglan nga matagbaw sa ka usa magpadayon ang pag-awas. 
Ang pagkatagbaw maayo, apan unsay mahitabo ugma? Ang akong 
gipaningkamutan nga isulti mao nga kon ang imong katuyoan mao ra 
aron matagbaw, unsa dayon ang mahitabo kon gigutom ka pag-usab? 
Daghang mga Kristohanon anaa sa kahimtang sa pagkakontento 
apan wala nakasapon sa dobleng bahin. Ang doble nga bahin mao 

ang nagdala sa Adlaw nga Igpapahulay sa Dios. Ang pagkatagbaw 
usa lamang ka temporaryo nga kaayohan. Dili kini makasulbad sa 
problema sa probisyon. Nahibalo ka  nga gutomon ka pag-usab 
bisan pa ikaw sa pagkakaron wala gigutom nag-abli gihapon kini sa 
pultahan sa kahadlok, hinungdan nga modagan ug maghago ka uban 
ang usa ka “para lang mabuhi” nga panghunahuna. Ayaw, adunay mas 
maayo nga pamaagi sa pagkinabuhi kay sa igo lang nga matagbaw. 
Dili ka makatukod og daghan uban ang usa ka nakontento lang 
nga panghunahuna. Limitado gihapon ang panan-aw sa lebel nga 
kontento sa pagtutok lamang sa karon. Ang tumong nga matagbaw 
lang usa gihapon ka tumong aron igo lang mabuhi diri sa sistema sa 
tinunglo nga yuta sa malsido nga paghago ug pagpatulo ug singot.

Ang pagkatagbaw igo lang makakaon karon; ang doble 
nga bahin magtukod og Kaugmaon!

Hatagan ko ikaw ug usa ka pananglitan kon unsa ang kultura 
ug unsay panghunahuna sa kadaghanan sa mga iglesia. Pangutan-a 
ang bisan kinsa kon kumusta sila sa pinansyal ug ikaw makakuha og 
daghang mga tubag, tingali dili kaayo maayo. Apan kon makakuha 
ka og usa ka maayo, usa ka tawo nga nag-ingon, “Maayo ang dagan 
sa among kinabuhi,” pangutan-a sila, “Busa unsa na kadugay nga 
nabayran nimo ang inyong balay?” Sila tingali motutok kanimo ug 
moingon, “Aw, ang akong balay wala pa nabayran. Gipasabot lang 
nako nakabayad mi sa tanan namong mga bayronon ug adunay 
kuwarta sa bangko.” “Maayo!” moingon ka, “Maayo kaayo ang 
nangahitabo kaninyo. Sultihi ko, anaa ka na bay sobra  $10,000 
sa bangko?” Siyempre, walay usa nga mangutana niini, sa akong 
hunahuna, apan kon buhaton ninyo ug sila motubag, sila moingon, 
“Wala pa, apan adunay kamiy $800.” Tinuod ka, nga kini nga mga 
tawo naghunahuna nga maayo ang ilang pinansyal kay anaa silay 

nindot nga sakyanan, nindot nga balay, ug gamay nga kwarta  sa 
bangko. Nagkinabuhi sila sa natagbaw nga estilo sa kinabuhi. Apan 
adunay labaw pa! Unsa kaha kon nabayran na ang imong balay ug 
anaa kay $100,000 sa bangko, o $500,000 sa bangko? Kana usa ka 
labaw pa sa igo nga hulagway sa kinabuhi alang sa kadaghanan sa 
mga tawo. Ang pagkatagbaw maayo ug gikinahanglan, apan kon 
adunay 12 pa ka bukag sa pan ug isda sa butanganan sa pagkaon 
labaw pa kana sa igo, ug adunay kalinaw!

Milingkod ko uban sa usa ka kliyente usa ka adlaw ug naghisgut sa 
iyang panalapianong bahin uban niya. Sa akong pagsusi sa iyang mga 
utang, akong namatikdan nga siya adunay mga $40,000 nga utang sa 
credit card. Ug sa akong pagsubay sa mga assets niya, nakabantay ko 
nga anaa siyay mga $40,000 nga cash sa iyang checking account. “Joe,” 
ingon ko, “wala ka naghuna-huna. Anaa kay kwarta nga ikabayad sa 
imong tulo ka mga credit card nga utang. Ang imong interest rate sa 
credit kay 18%, ug ang interest rate sa imong checking account 1%. 
Bayari ug cash ang imong credit card! Apan kabalo kon unsay ingon 
niya? Matud pa ni Joe dili niya gusto nga buhaton kana. Naglingkod 
ko didto nga naglibog, ug nangutana niya ngano. Kay anaa siya’y 
kwarta sa iyang checking account miingon siya nga nakapahatag 
kaniya kini’g pagbati nga luwas ug mas adunahan sa pinansyal. 
Gitan-aw ra nako siya. “Unsa man imong pasabot ini nga mobati ka 
nga adunahan? Kini usa ka ilusyon. Bisan kon anaa kay $40,000 sa 
imong checking account, wala gayud gihapon kay $40,000 tungod 
kay anaa kay utang sa mga kompanya sa credit card nga $40,000. 
Ang imong panglantaw sayop, ug nagbayad ka ug daghang salapi 
aron tuohan ang usa ka limbong.” Nag-istoryahanay mi sulod sa 
mga usa ka oras, ug wala gayud siya makasabut ngano kinahanglan 
nga ibayad niya ang sulod sa iyang checking account batok sa 
utang, nga iyang gipahinumdom kanako nga iyang gitrabahoan 
pag-ayo. Mihunong ko human sa usa pa ka oras ug mipauli. Siya 

gilimbongan; wala siyay kasigurohan sa pagpaningkamot nga tipigan 
ang kuwarta sa iyahang checking account. Hay, kabalo kon unsa ka 
maayo ang akong gibati sa dihang miabut sa sulat ug kini nagpakita 
nga anaay $40,000 sa bangko. Apan aron makuha ang tinuod nga 
hulagway kon asa siya, kinahanglan niya nga ablihan usab ang mga 
bayronon sa credit card. Ang pagkakontento dako kaayong maayo, 
ug kini makapadani kanimo ngadto sa usa ka sayop nga pagbati 
sa kasigurohan. Kinahanglan nga motan-aw ka sa dalan aron 
mahibal-an nga ang imong nakonsumo dili na makahatag sa imong 
gikinahanglan sa pipila ka oras. Gutomon ka pag- usab. Kon nang 
imo lang gusto kanang sayon nga solusyon, ang dali nga katagbawan 
sa probisyon, dili nimo masapon ang bugtong butang nga sa tinuod 
lang maoy makapausab sa imong kinabuhi—ang doble nga bahin.

Sa diha nga kitang tanan nagdako sa tunglo sa kalibutan ang 
sistema sa pinansyal nga kasakit grabing paghago ug pagpatulo ug 
singot, nagdamgo kita sa usa ka butang, ang pagpahunong! Akong 
gihisgutan kini sa miaging kapitulo. Wala kita nagdamgo sa dugang 
nga trabaho o laing opportunidad kay, sa prangka lang, nabug-
atan na ta sa kinabuhi ug nagpabilin lang hangtod sa sunod nga 
bakasyon. Nakita nimo, ang mga ulipon wala nagdamgo ug dugang 
nga trabaho. Ang mga ulipon nagdamgo sa usa ka butang—Biyernes 
na unta sa gabii, dili Lunes sa buntag. Ngano man? Kay usa ra ang 
damgo sa mga ulipon—ang pag-undang. Paminaw, ang nabug-atan 
ug “dili makahulat nga mundang na” nga klase sa panghuna-huna 
dili gayud magdala kanimo sa bisan asa. Bisan pag anaay anghel nga 
niabot sa imong kwarto ug gisultihan ka ug ideya gikan sa Dios, ang 
imon panghuna-huna magpugong gihapon nimo. Isulat kini.

KINAHANGLAN MAKITA NIMO ANG LABAW PA 
SA IGO LANG MATAGBAW ARON MADAKPAN 
ANG DOBLE NGA BAHIN!



195

Ang Misteryo sa Doble nga Bahin

Kini nga pahayag mao ang yawe sa doble nga bahin. Nahibalo 
ko nga daw dili kaayo mahinungdanon sa pagka-karon, apan kini 
mahitabo. Para ipakita nimo kon unsa ang akong buot ipasabot, 
gusto nakong tan-awon, sa maka-usa pa, ang istorya sa pagpakaon 
sa 5,000 ka mga tawo gikan sa basahon ni Juan, imbes sa basahon 
ni Marcos. Sa panlantaw ni Juan sa istorya, makita nato ang parehas 
nga istorya apan adunay pipila nga mga detalye nga wala nato makita 
sa bersiyon ni Marcos.

Unya gikuha ni Jesus ang mga pan, nagpasalamat, ug 
giapod-apod ngadto sa nanglingkod kutob sa ilang gusto. Mao 
usab ang iyang gibuhat uban sa isda. Sa dihang nabusog na 
silang tanan, siya miingon sa iyang mga tinun-an, “Tiguma 
ninyo ang mga salin. Kinahanglan nga walay mausik.”

— Juan 6:11-12

Sa bersiyon niani nga estorya, makit-an nato nga si Jesus ang 
nagsulti kanila sa pagtugom sa mga piraso, mga salin, og kinahanglan 
nga walay mausik. Gusto kong makuha ni nimo. Kinahanglan nga 
sultihan niya sila sa pagbuhat niadto kay wala nila makita ang 
oportunidad. Ibutang ang imong kaugalingon sa ilang mga sapatos. 
Busog ka ug natagbaw, ug ang gusto nimong buhaton mao ang 
paghigda ug pagkatulog. Tungod sa imong tinunglo nga yuta nga 
pagbansay ug sa imong pagkaulipon nga mentalidad, kon natagbaw 
ka, panahon na nga mohunong. Nakita nimo, ang ulipon nga 
mentalidad molihok lang kon kinahanglan, ug kon dili kinahanglan, 
sa diha nga kini matagbaw, mohunong na dayon. Kinahanglang 
sultihan sila ni Jesus sa pagtigum sa kon unsa diha sa atubangan sa 
ilang mga mata. Ang mga tipik anaa sa ilang palibot sa yuta, apan 
wala sila maningkamot sa pagkuha kanila. Apan usab, sa ilang mga 
hunahuna, unsa may bili pa sa mga tipik, pasagdan na lang para sa 
mga langgam?

Si Jesus naningkamot sa pagtudlo kanila og usa ka butang, 
usa ka butang nga grabe ka mahinungdanon. Si Jesus mihimo og 
komentaryo human Siya misulti kanila sa pagtigum sa mga piraso, 
aron walay mausik! Apan unsay gipasabot niana? Ang tanan busog, 
ang tanan natagbaw, ug wala nay usa nga gusto pa ug pan ug 
isda, sa pagkakaron. Apan ania ang problema—walay Adlaw nga 
Igpapahulay kon walay magtigom labaw pa sa imong gikinahanglan. 
Sa dihang ang mga Israelita nagtigom mikuha sa mana sa 
ikaunom nga adlaw, sila gisugo sa pagtigum ug dugang kay sa ilang 
gikinahanglan. Sila nagtigom ug labaw pa sa ilang gikinahanglan 
niadtong adlawa nahimong ilang probisyon sa ikapito ka adlaw, 
ang Adlaw sa Igpapahulay. Si Jesus maoy nagtudlo sa Iyang mga 
disipulo nga dili lang igo matagbaw ug makita ang naghingapin nga 
paghinabo sa Gingharian. Sa makausa pa, dili ka makatukod uban 
ang katagbawan, apan mahimo kang magtukod gamit ang doble nga 
bahin. Ang pagkatagbaw nakakonsumo sa pan karon pero ang 12 
ka bukag nga nahibilin naghatag kanimo’g mga kapilian para ugma. 
Ania ang 8 ka yawe nga prinsipyo nga gusto kung imong makita.

Bisan tuod ang mga tinun-an wala makakita sa mga salin 
hangtud nga si Jesus mitudlo kanila, ang Dios naghatag na kanila 
sa Adlaw nga Igpapahulay, ang doble nga bahin. Wala lang nila 
kini makita. Ang Gingharian naghatag na sa pagkaon, gipadaghan 
ang pan ug isda, ug gipakaon ang tanan nga mga tawo—apan ang 
Gingharian kanunayng nagtagana sa dobleng bahin. Ang Dios dili 
gayud maghatag lang ug katagbawan; Kanunay siyang nagahatag sa 
labaw pa sa igo. Ang isyu mao nga wala nimo kini makita!

‘Panghatag kamo aron hatagan usab kamo sa Dios. Kon 
maghatag kaninyo ang Dios , madagayaon gayod, daw sama 
nga giuyog niya ang taksanan, gidasok, ug gipaawas pa niya 
sa dili pa ibubo sa inyong sudlanan. Kay kon unsa kadako 

ang inyong ihatag sa uban mao usab kana ang ihatag sa  
Dios kaninyo.”’

— Lucas 6:38

Panghatag kamo aron hatagan usab kamo sa Dios. Kon maghatag 
kaninyo ang Dios, madagayaon gayod, daw sama nga giuyog niya 
ang taksanan, gidasok. Apan dili dinhi nahuman ang bersikulo. 
Ang imong sukod dinasok ug giuyog mao ang imong tagana alang 
niadtong adlawa.

Apan ang bersikulo nagpadayon sa pag-ingon, “ug nag-awas!” 
Ang pag-awas mao ang doble nga bahin. Ang Dios kanunay nga 
naghatag sa doble nga bahin, dili lang kay igo!!!! Apan kon wala 
nimo nahibal-an kana, ug ang nag-awas na ang mga lugas, mahimo 
nimong pasagdan nga mahulog sa yuta kay ikaw natagbaw na sa 
bahin sa imong atubangan ug dili na andam sa pagsalo sa pag-awas. 
Sa pagbuhat sa ingon, mahimo ka nga mapakyas sa pagkuha ug 
pagtagamtam sa doble nga bahin. Pero kon nakaamgo ka kon sa 
unsang paagi naglihok ang Gingharian, nahibalo ug nagpaabot sa 
bug-os nga probisyon, andam ka nga molihok ug makuha ang tanan 
nga gihatag sa Dios.

Hatagan ko kamo og laing pananglitan.

‘Miingon si Simon kang Jesus, “Magtutudlo, tibuok gabii 
kaming nangisda, apan wala gayod kamiy nakuha. Apan 
tungod kay miingon ka man nga itaktak ang pukot, itaktak 
nako kini.” Mipalawod sila ug gitaktak nila ang ilang mga 
pukot. Daghan kaayo nga isda ang ilang nakuha ug hapit 
gani magisi ang ilang mga pukot. Unya gikamay nila ang 
ilang mga kauban didto sa lain nga sakayan aron tabangan 
sila. Pag-abot sa ilang mga kauban gipuno nila ug isda ang 
duha ka sakayan, ug hapit sila malunod tungod sa kadaghan 
sa mga isda. Sa pagkakita niini ni Simon Pedro, miluhod siya 

sa atubangan ni Jesus ug miingon, “Ginoo, pahilayo kanako 
tungod kay makasasala ako nga tawo.” Tungod kay natingala 
gayod si Simon ug ang iyang mga kauban sa kadaghan sa 
isda nga ilang nakuha. Natingala usab ang mga kasosyo ni 
Simon nga si Santiago ug si Juan nga mga anak ni Zebede. 
Unya miingon si Jesus kang Simon, “Ayaw kahadlok. Gikan 
karon dili na isda ang imong pangitaon kondili mga tawo 
aron maluwas sila .” ‘

— Lucas 5:5-10

Kini usa ka bahin sa istorya nga ato nang gibasa sa sinugdanan. 
Si Pedro adunay duha ka sakayan nga hapit malunod uban sa mga 
isda tungod sa Gingharian. Kini sukwahi sa iyang pagsabot sa 
pagpangisda ug kini nakapatingala kaniya. Apan unsay nahitabo sa 
sunod nga higayon nga si Jesus miingon, “Ay, Pedro, biya diri og 
adto sa lawom nga tubig, ug makakuha ka ug daghang isda taman 
sa imong gusto”? Sa imong hunahuna magdala ba siya ug duha ka 
sakayan? Dili siguro. Siya magatigom ug daghang mga sakayan nga 
iyang mahulaman sa iyang mga higala. Ngano man? Kay aduna na 
siya’y lahi nga ekspektasyon ug kahibalo kon unsa ang Gingharian 
naglihok.

Ang punto niining tibuok nga diskusyon mao ang pagsiguro 
nga ikaw nakasabot nga wala nimo makita ang tanang tagana 
nga gipadala sa Dios. Siyempre, kadaghanan sa mga panahon 
ang probisyon dili pinaagi sa kuwarta. Apan kini mahimong mga 
ideya, balaang pagtudlo, ug direksyon pinaagi sa Balaang Espiritu. 
Kon dili kita andam sa husto nga pagsabot sa doble nga bahin, ato 
lang silang malabyan tungod sa pagbansay sa tinunglo nga yuta. Sa 
istorya sa pan nga midaghan, si Jesus naningkamot sa pagtudlo sa 
Iyahang mga disipulo kon sa unsang paagi naglihok ang Gingharian, 
kon unsay laoman, ug kon unsay paabuton. Tungod kay ang ilang 

panghunahuna sa pagkaulipon wala makakita sa potensyal sa tanang 
pan nga anaa sa palibot. Siya kinahanglan nga motudlo kanila sa 
pagtan-aw: “Unsay imong nakita? Tan-awa! Wala man nimo makita 
ang tanan nga giandam sa Dios para nimo.”

Gusto nako mong pahinumdoman sa Exodos 16 sa makadiyot 
kay adunay usa pa ka dugang butang nga gusto nakong ipunting.

‘Kada buntag magkuha ang kada usa sumala sa iyang 
gikinahanglan. Ug kon motaas na ang adlaw, mangatunaw 
ra usab kini. Sa ikaunom nga adlaw, doblehon nila ang ilang 
ginakuha—duha ka gantang kada tawo. Busa miadto ang 
mga pangulo sa katilingban sa Israel ngadto kang Moises ug 
nangutana kon nganong doblehon. Miingon si Moises kanila, 
“Nagsugo ang Ginoo nga mopahulay kamo ugma kay Adlaw 
nga Igpapahulay, usa ka balaan nga adlaw alang sa Ginoo. 
Busa lutoa ninyo ang gusto ninyong lutuon, ug lung-aga ang 
gusto ninyong lung-agon. Hiposa ang mahibilin alang sa 
sunod nga adlaw.” 

Busa gitipigan nila ang nahibilin alang sa pagkasunod 
nga adlaw sumala sa gisugo kanila ni Moises. Ug wala kini 
ulora ni mabaho. Miingon si Moises kanila, “Kan-a ninyo 
kana karong adlawa, kay Adlaw karon nga Igpapahulay 
alang sa Ginoo. Wala kamoy makita niana karon sa palibot. 
Manguha kamo niana nga pagkaon sulod sa unom ka adlaw, 
apan sa ikapito nga adlaw mopahulay kamo. Nianang 
adlawa wala kamoy makuha nga pagkaon.” 

Sa ikapito nga adlaw, may mga tawo gihapon nga miadto 
aron sa pagpanguha niini nga pagkaon, apan wala silay 
nakita. Unya miingon ang Ginoo kang Moises, “Hangtod 
kanus-a ba kining mga tawhana magsupak-supak sa akong 
mga sugo ug mga balaod? Hinumdomi ninyo nga gihatagan 

ko kamo ug Adlaw nga Igpapahulay, mao kana nga kada 
ikaunom nga adlaw nagahatag ako sa inyong pagkaon alang 
sa duha ka adlaw. Kinahanglan nga ang kada usa magpabilin 
diha sa iyang gipuy-an sa ikapito nga adlaw. Walay mogawas 
sa pagpanguha ug pagkaon.” Busa mipahulay ang mga tawo 
sa ikapito nga adlaw.’

— Exodos 16:21-30 (ang mana)

Sama sa atong giingon, ang doble nga bahin mao ang naghimo 
nga posible sa Adlaw nga Igpapahulay. Apan katingad-an, bisan 
kon ang Dios anaa na naghatag sa doble nga bahin sa ikaunom 
nga adlaw, daghan kanila ang miadto sa pagpangita niini ug walay 
nakaplagan sa Adlaw nga Igpapahulay. Dili tungod ang Dios dili 
matinud-anon sa paghatag niini. Wala lang nila kini makita tungod 
kay sila wala nay saktong pagsabot sa doble nga bahin nga gihatag 
sa ikaunom nga adlaw. Igo ra silang nitigom sulod sa usa ka adlaw, 
sama sa naandan. Karon, kay gigutom sa ikapito ka adlaw, sila wala 
makakaplag bisan unsa niana. Tingali sa ilang panan-aw gipakyas 
sila sa Dios. Apan ang Dios wala mipakyas kanila; wala lang sila 
makabalo sa prinsipyo sa doble nga bahin. Kon nahibal-an pa nila 
kini, sila magaplano og lahi.

Pila ka mga tawo karon ang nagsuroysuroy aron mangita kon unsa 
ang gikinahanglan nila, nga wala makaamgo nga gipadala na kini sa 
Dios? Sa akong hunahuna makaiikag nga ang Dios sa tinuod nasuko 
kanila kay wala sila nagtigum og labaw pa sa igo!!!! Naghunahuna ko 
kon giunsa kana sa pagsangyaw sa atong mga simbahan.

‘Ug ang Dios nga nagahatag ug binhi ngadto sa mag-uuma 
aron makakaon, mao usab ang Dios nga maghatag kaninyo sa 
inyong mga kinahanglanon. Ug sa ingon niini magadugang 
pa gayod ang inyong pagtabang sa uban. Panalanginan niya 

kamo sa madagayaon gayod aron makatabang kamo kanunay 
sa uban. Ug daghan ang magpasalamat sa Dios tungod sa 
inyong hinabang nga gipadala pinaagi kanamo. ‘

— 2 Corinto 9:10-11

Klaro kaayo dinhi ang giingon ni Pablo samtang iyang gipatin-
aw ang epekto sa Gingharian sa Dios ingon nga gihimong dato 
sa tanan nga paagi aron mahimo kang manggihatagon sa matag 
higayon. Akong higala, kana nanginahanglan sa doble nga bahin. 
Dili ka mahimong manggihatagon sa matag higayon nga walay 
labaw pa sa Igo.

Sa nag-una nga kapitulo, gipaambit ko kanimo kon giunsa nga 
gikan sa 3 ngadto sa 4 ka milyones nga dolyar sa usa ka tuig nga lebel 
sa produksiyon ang akong negosyo uban sa among mga tigbaligya 
hangtod nga nahimong 11 ka milyones sa usa ka tuig nga adunay 
parehong tigbaligya. Kining tanan nga pag-uswag nahitabo sulod 
lamang sa usa ka tuig. Ako pud ikaw giingnan kon sa unsang paagiha 
kana nahitabo, nga ang Dios naghatag kanako ug usa ka damgo sa 
kagabhion ug gisultihan ko kon unsaon pagbuhat niini. Apan karon 
kinahanglan kong isulti kanimo kon unsay Iyang gisulti aron imong 
masabtan. Sa akong damgo, Iya lang kong gihatagn ug tulo ka 
pulong. Husto kana, tulo lamang ka pulong. Kanang tulo ka mga 
pulong nag-usab sa akong kita sa ginatusan ka libo ka mga dolyares 
nianing tuiga nga wala koy gihimo nga bisan unsang dugang nga 
pagpamaligya o pag-anunsyo komopara sa ginabuhat na naku. Wala 
koy giusab bahin sa akong operasyon sa akong kompanya gawas 
kanako. Kanang tulo ka pulong naghatag kanako’g instruksiyon 
sa pag-usab kon unsaon nako sa personal nga mamuhat ug usa ka 
butang, ug kana nga pagbag-o milabaw pa sa kaupat ka saka sa 
among negosyo ug sa akong kita. “Unsa ang tulo ka pulong?” ikaw 
nangutana. Kini lang—Sakmita ang Higayon!

Oo, sakmita ang higayon. “Mao kana? Kanan nga tulo ka pulong 
nakahimo sa tanan nga anaa?” Oo, nahimo niini. Sa higayon nga 
imong masabtan nga ang Dios PERMI nagpadala sa doble nga 
bahin uban sa Iyang tagana, masabtan nimo kon unsa ang  Iyang 
gisulti kanako.

Ang akong kompanya, sama sa tanan nga mga kompanya sa 
pagbaligya, nakaginansya pinaagi sa pagtabang sa mga tawo. Kon mas 
maayo ang kompanya sa pagtabang sa mga tawo, mas daghang salapi 
ilang mahimo. Bisan tuod kini tinuod, kini usab tinuod nga daghang 
mga halin sa kompanya sa pagbaligya napakyas sa pagtagbo sa mga 
panginahanglan sa ilang mga kliyente bisan pinaagi sa dili maayo 

nga pagpalo-up ug pagserbisyo sa 
kustomer o kakulang sa paggukod 
ug pagsiguro sa pagkuha ug bag-ong 
mga kliyente alang sa kompanya.

Sa among kahimtang, 
nagkapuliki kaayo mi, ug bisan 
kon dili kana usa ka dili maayo nga 
butang, usahay dili kami makahatag 
sa labing dali nga oras sa pagtubag 

nga gusto unta nakung makita sa among mga kliyente. Para nako sa 
personal, nagtrabaho ko uban sa among mga kliyente sa pamuhunan 
ug ganahan ko niini. Pero tungod sa akong skeduyl, kon ang usa ka 
potensyal nga kliyente sa pagpamuhunan motawag ug ihatag kanako 
para personal nga makontak, usahay dili nako mahimo ang pagtawag 
balik sa unang 24 ka oras. Maayo ang akong mga intensyon, apan 
wala nako kini mahimo.

Sama sa imong nahibal-an, kon ang mga tawo mangutana, ang 
kompanya mismo ang maghatag sa mga tubag aron makahimo sila ug 
negosyo. Usahay kon maulahi sa pagtawag balik sa usa ka potensyal 
nga kliyente aron hisgutan ang ilang personal nga mga gikinahanglan 

ANG GINOO NAG-INGON 
KANAKO NGA ANG PAG-
AWAS, ANG ADLAW NGA 
IGPAPAHULAY, ANAA NA 
DIDTO, IYA NANG GITAGBO 
KINI. WALA KO LANG 
MAKITA KINI!

sa pagpamuhunan mahimong ulahi na kaayo. Mahimong motawag 
sila og lain nga tawo kon kinsa ang mas makahimo sa pagtubag sa 
ilang mga pangutana. Adunay daghang mga butang nga mahimong 
sayup, apan ang solusyon mao ang mahimong anaa ka sa mga 
pagtubag kon ang mga tawo nangitag ug tubag.

Busa sa dihang ang Ginoo mihatag kanako sa tulo ka pulong 
kaniadto, nahibalo ako kon unsay gipasabot niini. Kinahanglan 
nakong tan-awon ang mga butang nga lahi kon gusto gayod 
ko makaabot ana nga yugto, sa 10 ka pinakataas ug makadawat 
sa $100,000 nga bonus. Akong kinahanglan nga sakmiton ang 
higayon! Mao nga giusab nako ang pamaagi sa mga butang. 
Naghimo ako og usa ka lagda nga kon adunay motawag alang sa 
tambag sa pamuhunan, ang akong buhaton tawagan sila pagbalik 
sulod sa pipila ka minuto, kon mahimo, ug bisitahon dayon sila. Ang 
akong mga kliyente gikan sa tibuok nasud ug kini nga pasalig lisud 
tumanon. Apan gipasalig ko kini. Gitawagan nako ang tagadumala 
sa akong kompanya ug gisultihan siya kon unsa ang gisulti sa Dios 
ug gisultihan siya nga isulti sa tanan nakong mga representante nga 
mabatonan ang samang nga kinaiya sa pagsakmit sa matag higayon 
kon sila magpakita. Sa dihang nahuman na ang tuig, nahimo namo 
ang kapin sa 11 ka milyones nga gikinahanglan aron makasulod sa 
top 10 para sa maong namaligya. Apan labaw pa niana, nasiguro 
usab namo ang dugang nga negosyo sa minilyon alang sa among 
ubang mga mamaligya.

Ania ang dako nga pagpadayag nga takna. Wala miy laing gibuhat 
gawas sa paglihok dayon sa dihang anaa miy kliyente nga gustong 
makig-estorya namo. Nakita nimo, ang Ginoo nagsulti kanako nga 
ang pag-awas, ang Adlaw sa Igpapahulay, anaa na didto, Iya nang 
gihatag kana. Wala lang nako makita!

Busa walay balaod sa Gingharian mahitungod sa doble nga 
bahin sa kon unsaon pagpatuman ang doble nga bahin. Ang doble 

nga bahin anaa kanunay. Ang Dios kanunay nagahatag sa lebel sa 
doble nga bahin.

ANG DIOS WALA GAPADALA OG PROBISYON 
PARA LANG KARONG ADLAWA. KANUNAY 
SIYANG NAGPADALA SA DOBLE NGA BAHIN 
UBAN NIINI!

Sa makausa pa, ang problema lang kay dili nato makita ang doble 
nga bahin. 

Apan ang mas dako nga problema mao ni, wala ta kabalo nga 
pagpangitaon lang diay kini!!!

Ganahan ko sa giingon ni Jesus, “Walay kinahanglang mausik!” 
Ang Dios nagpadala niining tanan, ug gusto Niya nga maangkon 
nimo kini. Nasuko siya nga ang mga tawo nanggawas aron sa 
pagpangita og mana sa ikapito nga adlaw sa dihang gipadala na 
Niya kini. Siya mipahinumdom ni Moises nga Iya kining gipadala 
sa ikaunom nga adlaw aron sila makahimo sa pagkuha niini ug 
mapahimuslan ang Adlaw nga Igpapahulay. Sa ato pa, Siya nagsulti 
kanila, “Ang Adlaw nga Igpapahulay dili alang kanako, kini alang 
kaninyo. Mao nga gipadala ko kaninyo ang doble nga bahin.” Halos 
madungog nimo si Jesus nga nagsulti sa parehas nga butang. “Mga 
higala, kuhaa kanang mga salin, ug kuhaa ang tanan. Gipadala kini 
sa Dios alang kaninyo sa pagkuha aron kamo makatagamtam sa 
dobleng bahin ug makapahuway.”

Sa istorya ni Jesus nga nagpakaon sa 5,000 uban sa lima ka pan ug 
duha ka isda, ang mga disipulo wala makakita sa mga salin. Wala gani 
sila nangita alang niini. Apan gisultihan sila ni Jesus kon unsa ang 
ilang kuhaon ug ang anihon sa wala napasagdan. Karon ang Balaang 
Espiritu kinahanglang motabang kanato nga makakita labaw pa sa 

natagbaw lang ug kuhaon ang doble nga bahin. Iyang itudlo kanato 
ang mga butang nga dili nato makita kon kita mangayo kaniya. Ang 
yawe, nga nanghinaut ako nga imo nang nahibal-an, hangtod karon 
mao nga ang doble nga bahin gihatag na kaninyo; kinahanglan ra 
nimo kini masapon.

Tungod kay ang doble nga bahin MAO LAMANG ang pamaagi 
sa pag-ikyas gikan sa sistema sa tinunglo nga yuta sa malisud nga 
paghago ug pagpatulo ug singot, si Satanas nagdumot niini. Mahimo 
niyang sulayan sa pagkombinsi sa mga Kristuhanon nga kon unta 
makabayad lang sila sa ilang mga bayronon, nagtrabaho ug tagduha 
ka trabaho aron makapadayon, makalahutay sila. Apan ang usa ka 
Kristohanon nga adunay salapi aron masuportahan ang Gingharian 
sa Dios ug magkinabuhi nga gawasnon sa pinansyal nga kahadlok 
ug kabalaka—karon kana usa ka tawo nga gusto niyang pugngan. 
Ang katuyoan ni Satanas mao ang pagpabilin kanimo nga kabus sa 
tanang mga adlaw sa imong kinabuhi ug himuon kang ulipon nga 
naglisud kanunay ug walay impluwensya. Ang kwarta magdala ug 
impluwensya! Gusto gayod ni Satanas nga pugngan ka sa panalangin 
sa Dios. Mao nga ang akong isulti kanimo mahinungdanon kaayo 
aron imong masabtan.

Ang dobleng bahin butang nga tinago!

Okay, panahon na nga hatagan ug kapahulayan ang mga disipulo. 
Adunay usa ka rason nganong wala nila makita ang pag-awas. Aw, 
siyempre, sama sa kanunay nga giingon, wala sila nangita, apan 
adunay lain nga hinungdan. Ikaw kasagaran dili mokuha sa mga 
salin! Buot ipasabot, sa ilang hunahuna, ang pan ug ang mga piraso 
sa isda nga nagbuy-od mga salin nalang.

Ngano nga ang sensilyo nga gikinahanglan ni Pedro sa pagbayad 
sa iyang buhis gitago man sa baba sa isda? Kinsa ang makahunahuna 
nga motan-aw didto? Kinsa may makahunahuna nga duha ka 



206

IMONG PINANSYAL NGA KAUSABAN: Ang Gahom sa Kapahulayan

sakayan sa propesyonal nga mangingisda nga nangisda tibuok gabii 
ug walay nadakpan nga makadakop sa pinakadakong kuha sa ilang 
kinabuhi sa pulong sa usa ka magtutudlo? Kinsay magtuo nga ang 
babaye sa 2 Mga Hari 4 nga walay kwarta, walay bisan unsa sa iyang 
balay gawas sa gamay nga lana, ug hapit na unta modeklarar nga 
bangkarote nga makakuha og daghan kaayong lana ug nabayran niini 

ang tanan niyang utang ug gitugotan siya 
mabuhi nga walay utang? Wala maskin 
usa. Kinsay makahunahuna nga si Gary 
Keesee, nga migraduwar nga ikaduha sa 
pinakaubos sa iyang klase, mahimong 
usa ka milyonaryo karon ug nakigsulti 
sa liboan ka mga tawo sa palibot sa 
kalibutan kada adlaw? Walay maski usa! 
Sa tanan niini nga mga istorya, gigamit 
sa Dios ang wala damha aron mabag-o 
ang kahimtang sa palibot.

Kon ang pag-awas, ang doble nga bahin, klaro, nagpaabot lang 
sa gawas, makita kini ni Satanas ug mosulay siya sa pag-atang niini 
ug sa pagkawat. Mao nga ang Dios wala magpadayag sa Iyang 
mga bahandi sa dayag. Gitagoan sila. Gidumtan ni Satanas ang 
posibilidad nga ikaw matagbaw ug malingaw sa probisyon, apan mas 
gidumtan niya kon imong maangkon ang pag-awas ug ang Adlaw 
sa Igpapahulay. 

Tugoti ako nga ipakita kanimo ang usa ka butang nga kinahanglan 
nimong masabtan bahin sa pamaagi sa paglihok sa Dios dinhi  
sa yuta.

Dili, naghisgot kita bahin sa tinago nga kaalam sa Dios, 
usa ka kaalam nga kaniadto natago ug nga gitagana sa Dios 
alang sa atong himaya sa wala pa magsugod ang panahon. 

Ang intensyon ni 
Satanas mao ang 
ipabilin ka nga 
pobre sa tibuok 
nimong kinabuhi ug 
himuon kang ulipon 
nga maglisud sa 
kinabuhi nga walay 
pagimpluwensya. 

Walay usa sa mga pangulo niini nga kapanahonan nga 
nakasabut niini, kay kon sila nakahibalo, wala unta nila 
gilansang sa krus ang Ginoo sa himaya.

— 1 Corinto 2:7-8

Kini nga tudling klaro nga nagpakita kanato nga kon nahibal-an 
pa ni Satanas ang plano sa Dios, giusab unta niya ang mga taktika! 
Mao kini ang hinungdan nga ang Dios kinahanglang motrabaho 
sa tago. Si Satanas mo-reakto sa bisan unsa nga klaro. Ang imong 
abundansya nga probisyon dili mahimo nga dayag bisan hangtud sa 
higayon nga ikaw modakop o mag-ani niini sa samang rason. Anaa 
koy panultihon nga dugay ko nang ginaingon. Ang mga bahandi sa 
Dios tinago, dili gikan kanimo pero para nimo.

Tinago gikan kanimo para nimo

Daghang mga tawo ang nagsulti kanako nga sila nanghinaut nga 
ang Dios dili maghulat hangtod sa takna sa tungang gabii sa pagdala 
sa Iyang mga tubag. Apan akong higala, ang Dios wala gikulbaan. 
Nahibal-an niya kon kanus-a kinahanglan ang bayronon, ug kini 
alang sa imong kaayohan nga ang Dios dili magpakita sa Iyang 
kamot sa sayo pa aron dili kini mabalda ni Satanas.

Ihatag ko kanimo ang mga tinipig nga mga bahandi, 
aron mahibaloan mo nga ako mao ang Ginoo, ang Dios sa 
Israel nga nagtawag kanimo.

— Isaias 45:3

Mga bahandi nga gitipigan sa sekretong mga dapit? Uy, kini 
mas maayo pa kay sa labing dako nga eskrip sa salida sa Hollywood. 
Hatagan ko ikaw ug usa ka ehemplo kon giunsa sa Dios pagtabang 
kanako nga makuha ang doble nga bahin sa akong kinabuhi sa 
negosyo. Mga tuig na ang milabay, naglingkod ako nga nagtan-aw 
sa akong ginansya ug pilay nawala niadtong tuiga para sa akong 

kompanya sa pinansyal nga serbisyo. Bisag natagbaw ko—walay 
utang ug adunay kwarta sa bangko—nasayud ko nga adunay labaw 
pa. Nakita nako ang daghang mga proyekto nga gusto nakong 
pondohan sa Gingharian, daghan ang buluhaton, ug kining tanan 
nagkantidad ug dako nga salapi.

Samtang nag-ampo ko bahin niini, ang Ginoo misugod sa 
pagpakiglabot kanako mahitungod sa termino nga mga tipik 
(fragments). Sa sinugdan, wala ko kasabot sa Iyang gisulti, apan sa 
kadugay nakong pag-ampo bahin niini ug pagpaminaw, nakuha nako 
kini. Mga tipik sama sa estorya nga bag-o pa lang nato gibasa nga 
wala nato nabantayan. Ang ilang bili gitan-aw nga isip walay bili—
kini tungod sa enerhiya nga gikinahanglan niini aron makuha nila 
nga mabati nga dili anggay o ang ilang bili gibase sa usa ka karaan na 
nga sistema sa bili. O posible, tungod sa usa ka sayup ug limitadong 
panglantaw sa ilang potensyal nga paggamit, nalimitahan ang ilang 
pagsabot sa bili niini gikan sa kon unsay ilang panglantaw kaniadto.

Nakadungog na ka sa mga tawo nga nagsulti niini sa makadaghan 
nga mga higayon sigurado ako, “Mao na gayud kini kanunay ang 
atong ginabuhat.” Apan, makasulti ko nimo, nga ang doble nga 
bahin tingali dili moabut sa ingon nga pamaagi.

Sa akong pagtan-aw sa datos, giablihan sa Dios ang akong mga 
mata sa daghang mga tipik nga gibiyaan sa lamesa nga kinahanglan 
nakong kuhaon. Usa sa mga prayoridad nga among gibuhat sa matag 
kliyente mao ang paghimo sa usa ka kompleto nga impormasyon 
sa datos para kanila aron makita kon unsa ang mga kabtangan nila 
ingon man ang ilang mga utang. Kami dayon gahimo ug pagtuki 
aron pangitaon ang bisan unsang kuwarta nga mahimo namong 
ipuli aron sa pagwagtang sa utang. Siyempre, among ginalista ang 
ilang kasamtangan nga kahimtang sa mortgage  ug ang interest rate, 
lakip ang mga termino sa loan sa data sheet. Niadtong panahona, 
gitambagan usab namo ang among mga kliyente sa pagkuha og 

credit line batok sa ilang equity sa balay aron mabayran ang taas nga 
interest rate sa credit card nga utang, sa ingon nagpaubos sa ilang net 
interest rate gikan sa kasagaran nga 21% ngadto sa 6% sa kana nga 
panahon. Ang mga savings nga gikan niini nga maniobra nakaluwas 
sa kasagaran nga pamilya ug $500 ngadto sa $600 sa usa ka bulan sa 
ilang cash flow. Kon mapakita na kini nga sitwasyon, among ipadala 
balik ang among mga kliyente sa ilang kaugalingong mga bangko 
aron makuha ang consolidation loan.

Samtang nagtuon ko sa akong datos, ang Balaang Espirito 
mitudlo niini nga isyu sa mortgage kanako. “Ngano nga dili nimo 
atimanon ang trabaho sa mortgage?” Samtang naghunahuna ko 
bahin niini, kana adunay kahulugan. Anaa nay pagsalig ang mga 
kliyente kanamo; anaa na namo ang ilang datos; ug sa kataposan, 
kami ra ang nagsugyot nga ilang usabon ang ilang utang sa una. Sa 
pagdumala niini nga bahin sa negosyo nagkinahanglan nga makakat-
on ko sa bug-os nga bag-ong negosyo, pagpasa sa lisensya ug mga 
klase sa pagbansay, ug daghang labaw pa. Wala lang koy panahon 
para buhaton kana tanan. Pero samtang nagpadayon ko pag-ampo 
mahitungod niini, ang Ginoo nagpugos kanako sa pagkuha ug lain 
nga ipahimutang aron eplastar ug ipadagan ang akong mortgage 
nga kompanya, nga mao ang akong gibuhat. Paghawid sa maong 
mortgage nga trabaho sa among mga kaugalingon sa unang tuig 
lamang nagdala sa usa ka dugang nga $160,000 nga limpyu nga kita. 
Kini mao ang kwarta nga dili unta naku maangkon og dili gayud 
mahitabo kon wala pa nako tugoti ang Balaang Espiritu sa pagtudlo 
sa mga tipik nga akong gitan-aw pero wala gayud nako nakita.

Nagpadayon ako sa pagkuha sa daghang mga butang nga mga 
tipik niana  nga gipakita kanako sa Balaang Espiritu. Usa ka tipik 
nga akong gitan-aw—tungod sa akong hunahuna nga mga ideya nga 
akong nakat-onan o nadunggan sa ubang mga tawo nga nag-ingon 
nga kini nga lugar dili takus nga sudlon—nahimong usa ka dako 

nga kalampusan alang kanamo. Sa dihang sa katapusan milingkod 
ko ug mitan-aw niini, Nakaamgo ko nga ang tanan nga kasayuran 
nga akong nadungog bahin sa kini nga lugar sa produkto sayop ug 
kini, sa pagkatinuod, usa ka maayo kaayo nga angay alang sa among 
kompanya. Kana nga tipik sa aktuwal nagpatunghag mas daghang 
kita kaysa sa akong kinauyokan nga modelo sa negosyo, nga nagdala 
sa minilyon nga dolyares. Kini usa ka literal nga tipik nga mikantidad 
ug minilyon!

Busa tugoti ako nga klarohon kini kanimo. Ang doble nga bahin 
madakpan pinaagi sa pagpadayag! Ang pagpadayag usa lamang ka 
butang nga ang Balaang Espiritu magpakita kanimo nga wala ka 
unta mahibalo sa imong kaugalingon. Busa ang Balaang Espiritu 
nagpadayag o nag-abri sa imong mga mata sa usa ka butang nga sa 
imong kaugalingon wala ka mahibalo. Gitawag kini nga kapadayagan 
sa kahibalo.

Ang kapadayagan maoy yawi sa doble nga bahin!

Ang mga tawo unya nangutana kanako, “Unsaon nako 
pagkadungog sa Balaang Espiritu? Giunsa naku pagkadungog ug 
unsaon pagkuha niining tinago nga mga ideya ug mga oportunidad?” 
Nindot nga mga pangutana. Wala koy igong panahon niini nga libro 
sa lalom nga pagpasabot mahitungod sa pagdungog sa tingog sa Dios. 
Mao nga irekomenda ko kanimo ang laing libro nga akong gisulat 
nga nag-ulohang, Ang Bautismo sa Espiritu Santo. Mahimo nimo 
kining mapalit pinaagi sa Amazon o sa among website. Sa maong 
libro, ikaw makakita og dugang nga impormasyon mahitungod kon 
sa unsang paagi ang Balaang Espiritu molihok aron ipadayag kanato 
ang tinago nga mga plano sa Dios, aron kita mouswag dinhi mismo 
sa gingharian sa yuta, ilalom mismo sa ilong ni Satanas; ug wala 
siyay mahimo mahitungod niini. Apan aron madala ka sa husto nga 

direksyon, tan-awon nato ang 1 Corinto 14:2 .

Ang tawo nga nagasulti sa pinulongan nga wala niya 
matun-i wala nagasulti ngadto sa mga tawo kondili ngadto 
sa Dios, tungod kay ang mga tawo dili makasabot kaniya. 
Ang Espiritu Santo mao ang nagapasulti kaniya, ug ginasulti 
niya ang mga butang nga wala masayri sa uban.

Bersikulo 4 nag-ingon,

Ang tawo nga nagasulti sa pinulongan nga wala niya 
matun-i nagpalig-on sa iyang kaugalingon

Ang pulong nga makapalig-on (edify) nagpasabut sa pagdala 
og panudlo o pagsabut. Ako nanginahanglan niana ug ingon usab 
ikaw. Sa diha nga ang Bibliya naghisgot dinhi sa pagsulti sa mga 
laing pinulongan o, sama sa gihulagway ni Pablo, nag-ampo diha sa 
Espiritu, gusto ko dasigon ka—bisan unsa pa ang imong nadunggan 
bahin niini nga kalihokan sa Balaang Espiritu, kon adunay mosulti 
kanimo nga kini kaniadto lang sa panahon sa mga apostoles o nga 
kini iya sa yawa—basaha ang imong Bibliya! Ang pag-ampo diha sa 
Espiritu mao lamang ang Balaang Espiritu nga nag-ampo pinaagi 
kanimo dinhi sa yuta aron matuman ang Iyang kabubut-on nga wala 
mahibalo ang yawa sa kon unsa ang nahitabo. Ang pag-ampo diha 
sa Espiritu maoy dakong yawi sa pagdungog sa kapadayagan gikan 
sa langit, ug ako moawhag kaninyo sa pagtuon sa kon unsay akong 
giingon. Ug kon anaa kay mga pangutana, kuhaa ang akong libro ug 
nahibal-an ko nga makatabang kini nga makaangkon ka ug dugang 
nga panabut niining katingalahang kahimoan sa Balaang Espiritu sa 
atong kinabuhi.

Gusto nakong tapuson kini nga libro sa duha ka bersikulo sa 
Kasulatan nga nagbase sa kasumahan niini nga kapitulo.

Dayegon ta ang Dios, tungod kay pinaagi sa iyang gahom 
nga nagalihok sulod kanato, ang iyang mahimo labaw pa 
kaysa atong mapangayo o mahunahuna. Dayegon ta siya 
sa kahangtoran tungod sa mga kaayohan nga iyang gihimo 
kanato nga mga tumutuo nga anaa kang Cristo Jesus. Amen.

— Efeso 3:20-21

Dili ka makapangayo sa usa ka butang nga wala nimo gihunahuna. 
Sa pagkakaron nanag-iya ko og duha ka eroplano, usa ka mas gamay 
nga eroplano nga akong ginapalupad alang sa kalingawan ug ang 
pangnegosyo nga eroplano nga akong ginapalupad bisan asa sa 
nasud nga akong adtoan. Sa dihang ako naghunahuna nga mopalit 
ug eroplano para sa negosyo, nakurat ko sa presyo. Dili barato 
ang mga eroplano! Nagsugod ko sa pag-atras ug naghunahuna, 
“Makahimo ko’g trabaho maskin walay eroplano para sa negosyo. 
Usa pa, dako kaayo kining kwartaha.” Apan ako nagasakay kada 
semana sa komersyal nga mga eroplano, ug sa usa ka bulan ka 23 
ka beses ko molupad. Kapoy kaayo. Oo, makaingon ko nga anaa koy 
probisyon. Tanan sa akong mga biyahe gibayran; walay mga isyu 
sa kwarta sa pagbayad alang kanila. Apan ang akong pagbiyahe sa 
eroplano nahimong walay kapahulayan. Ang mga paglupad nako 
usahay gikansela o naulahi, ug nahimo kining samok. Dili kini ang 
Adlaw aa Igpapahulay nga akong gikinahanglan.

Sa kataposan, akong giangkon nga akong gilimitahan ang Dios 
dinhi. Siya mao ang Dios sa doble nga bahin. Nagduhaduha mi 
ni Drenda sa pagpalit sa maong eroplano sulod sa kapin sa usa ka 
tuig, pasayloa ko sa pag-ingon. Sa kataposan, nakuha sa Dios ang 
among pagtagad niana nga eroplano ug gisultihan kami nga Siya 
naningkamot nga makuha kana nga eroplano ngari kanamo sa duha 
ka tuig! Naghinulsol mi ug mihimo sa among desisyon. Gipugas namo 
ang among binhi alang sa eksakto nga eroplano para sa negosyo nga 



213

Ang Misteryo sa Doble nga Bahin

among gusto ug gikinahanglan; ug kon kanus-a namong gibuhat, 
nakuha namo sa sulod sa duha ka bulan. Nianang panahona, ang 
Dios naghatag kanako og panabut ug pabor sa pipila ka mga deal sa 
negosyo, ug ang kwarta miabot sa dihang gikinahanglan ko na kini.

Oo, ang Dios mao ang Dios sa doble nga bahin. Naghimo ba kini 
og kalainan? Aw, ang kalainan sa akong kinabuhi nga makalupad 
sa akong kaugalingon nga eroplano kon itandi sa komersyal nga 
paglupad mahimong sama sa pagtandi sa pagsakay sa imong bisikleta 
o pagmaneho og awto sa usa ka meeting nga adunay 50 pa ka milya 
ang kalay-on. Tinuod! Ug ang Dios naningkamot nga mahatag kana 
kanako sulod sa duha ka tuig samtang ako nagtutok lang sa natagbaw 
ug nagpabilin nga buta sa doble nga bahin nga gitagana na sa Dios 
kanako. Kinahanglan lang nako kini makita.

Tingali nagmaneho ka sa usa ka sakyanan nga nanginahanglan 
kaayo nga ayohon nga nag-ampo ka nga moandar kini oras sa imong 
pagmata. Hunonga na ang pagtan-aw sa walay sulod nga account sa 
bangko ug sa mga desisyon sa pagpanikamot nga igo lang mabuhi. 
Hinuon, pasagdi ang Dios sa doble nga bahin nga magpakita 
kanimo sa mga tipik, ang tinago nga mga butang nga kinahanglan 
nimong masayran aron mahimong gawasnon ug makatagamtam ka 
sa kalinaw ug kapahulayan sa Adlaw sa Igpapahulay. Ihatag niya 
kanimo ang plano ug ipakita kanimo kon unsaon pagbuhat niini 
kon mangutana lang ka Niya. Sama sa giingon ni Jesus, “Ayaw itugot 
nga anaay mausik!” Ang doble nga bahin anaa na gihatag para nimo!

Busa may kapahulayan pa gayod nga gitagana ang Dios 
alang sa iyang katawhan, ug kini nga kapahulayan sama 
sa pagpahulay sa Dios sa ikapito nga adlaw. Kay si bisan 
kinsa nga makadawat sa kapahulayan nga gikan sa Dios 
makapahulay na sa iyang mga buluhaton, sama nga ang Dios 
mipahulay human niya nabuhat ang tanan.

— Hebreohanon 4:9-10



Nagsalig ako nga kini nga libro nahimong usa ka panalangin kanimo 
ug sa imong paglakaw kauban ang Ginoong Jesu-Cristo. Sama sa 
akong giingon sa libro, kini ang ikaduha sa “Imong Pinansyal nga 
Kausaban” nga serye. Adunay katibuk-an nga lima, busa ipadayon 
ang pagsusi sa sunod nga libro sa among website. Ikonsiderar usab 
nga mahimong  usa ka miyembro sa Team Revolution, ang among 
programa sa pagtudlo. Makita nimo ang dugang nga impormasyon 
bahin sa Team Revolution sa among mga website usab.

Si Gary ug Drenda Keesee nanag-iya ug nagpadagan sa Forward 
Financial Group sa New Albany, Ohio, 1-(800)-815-0818.

Si Gary ug Drenda Keesee pastor sa Faith Life Church sa New 
Albany, Ohio.

Alang sa dugang nga mga kapanguhaan ni Gary ug Drenda Keesee, 
adto sa FaithLifeNow.com, GaryKeesee.com, o Drenda.com.

